
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

(ᐃᖃᓗᐃᑦ-ᑕᓯᓗᒃ) 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 3, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐱᒋᐊᓚᐅᖅᑎᓐᓇᑕ ᒪᒃᐱᖅᓯᔪᓐᓇᖅᐲᑦ 

ᑐᒃᓯᐊᕐᓂᒃᑯᑦ, ᒥᔅᑕ ᕿᓐᖑᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ ᓄᓇᕗᒻᒥᐅᑦ, 

ᑕᐅᑐᒃᑐᑦ ᐊᒻᒪᓗ ᑐᓵᔪᑦ ᑐᓐᖓᓱᑦᑎᐊᓚᐅᕐᒥᒋᑦᑎ.  

 

ᓯᕗᓪᓕᕐᒥᒃ ᐅᖃᕈᒪᑐᐃᓐᓇᖅᐳᖓ 

ᐃᒡᓗᓕᖕᒥᐅᑕᐅᖃᑎᒃᑲ ᐃᒃᐱᒋᖃᑎᒋᕙᒃᑲ, 

ᓇᒡᓕᒋᕙᔅᓯ. 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 565 - 5(2): 

ᐊᑦᑐᐃᓂᖃᕐᓂᖓ ᓄᕙᕐᓇᕐᔪᐊᖅ-19 

ᐆᒪᔪᐃᑦ ᖃᐅᓴᖅᑕᐅᓂᖏᓐᓄᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ:  ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ ᐊᒻᒪ 

ᐱᖃᑎᒋᕙᕼᐃ ᐊᒃᓱᕈᕐᓇᖅᑐᒃᑰᖅᑐᐃᓐᓇᕋᑉᓯ 

ᓄᕙᖕᓇᕐᔪᐊᖅ ᑕᐃᑲᓃᑦᑎᓪᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓴᖏᖅᓯᔪᖓ 

ᐅᖃᐅᓯᖃᕐᓂᐊᖅᖢᖓ ᖃᓄᖅ ᐊᑦᑐᐃᓂᖃᕐᒪᖔᖅ 

ᑕᒪᓐᓇ ᓄᕙᒡᔪᐊᕐᓇᖅ. ᐊᕙᑎᓕᕆᔨᒃᑯᑦ ᐆᒪᔪᕐᓂᑦ 

ᖃᐅᔨᓴᐃᓂᖓᑦ ᐃᖏᕐᕋᔭᒍᓐᓇᓐᖏᑦᑎᓪᓗᑕ 

ᓄᓇᕗᒻᒥ, ᐃᓗᐊᓂ, ᓯᓚᑖᓄᓪᓗ 

ᖃᐅᔨᓵᕆᓂᐊᓚᐅᖅᑕᕋᓗᐊᕗᑦ ᐆᒪᔪᑦ ᑕᒪᑐᒪᓂ 

ᐅᐱᕐᖔᖅ ᐊᐅᔭᓗ 2020-ᒥ ᑭᖑᕙᕆᐊᖅᓯᒪᔪᑦ 

ᓄᖅᑲᖅᑎᑕᐅᓪᓗᑎᓪᓘᓐᓃᑦ.  

 

ᑕᐃᒃᑯᐊ ᓄᖅᑲᖅᑎᑕᐅᔪᑦ ᐱᕐᔪᐊᖑᓚᐅᖅᑑᒐᓗᐊᑦ 

ᓄᓇᓕᖕᓂ. ᑕᐃᒪᐃᑦᑑᖕᒪᓪᓗ, 2021-ᒥ 

ᖃᐅᔨᓴᐃᓐᓇᐅᓕᖅᑎᓪᓗᒍ 

ᑲᔪᓯᒋᐊᒃᑲᓐᓂᕐᓂᐊᖅᑕᕗᑦ ᑐᓐᖓᕕᒋᓗᒋᑦ ᑮᓇᐅᔭᑦ 

ᐊᒻᒪᓗ ᓄᕙᒡᔪᐊᕐᓇᖅ ᐱᕕᖃᖅᑎᑦᑎᓕᖅᐸᑦ.  

 

ᐸᕐᓇᐃᔨᐊᖃᖅᑐᒍᑦ ᐱᒋᐊᖅᑎᓪᓗᑎᒃᑯᓪᓗ 

ᑲᑎᒪᖃᑎᒋᖃᑦᑕᕐᓗᒋᓪᓗ ᐊᖑᓇᒃᑐᓕᕆᔩᑦ 

ᑎᒥᖁᑎᖏᑦ ᐊᓯᖏᓪᓗ ᐊᐅᓚᑦᓯᔨᐅᖃᑕᐅᔪᑦ 

ᐅᐱᕐᖔᖅ ᐊᒻᒪ ᐊᐅᔭᖅ 2020-ᒥ. 

ᑕᐃᒪᐃᒃᑲᓗᐊᖅᑎᓪᓗᒍ ᐊᓯᐊᒎᖔᖅᑐᒍᑦ 

ᐅᖄᓚᐅᑎᒃᑯᑦ ᑲᑎᒪᖃᑦᑐᑕᖅᖢᑕ 

ᑐᓴᐅᒪᖃᑎᒋᑦᑎᐊᕐᓂᐊᕋᑦᑎᒃᑯᑦ ᑕᐃᒃᑯᐊ 

ᐊᐅᓚᑦᓯᖃᑕᐅᔪᑦ. 

 

ᐅᖃᖅᑏ, ᓵᓐᖓᓗᑕ 

ᐅᖃᓪᓚᖃᑎᒋᔪᓐᓇᓚᐅᖅᑕᕋᓗᐊᕗᑦ ᐅᑭᐊᒃᓵᖅ 

ᐅᑭᐊᓕᖅᑎᓪᓗᒍ. ᑕᒪᓐᓇ ᓄᕙᒡᔪᐊᕐᓇᖅ 

ᐱᕙᓪᓕᐊᓂᖓ ᒪᓕᓪᓗᒍ, 

ᖃᓄᐃᑦᑐᑐᐃᓐᓇᕐᓂᑦ ᑐᓴᐅᒪᔾᔪᑎᓂᒃ ᐊᑐᕐᓂᐊᖅᑐᒍ 

ᐊᐅᓚᑦᓯᖃᑎᒋᔭᑦᑎᓐᓂᒃ ᐊᒻᒪᓗ 

ᐊᑦᑕᓇᖅᑐᒦᓐᖏᑎᑦᑎᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 566 - 5(2): 2021-22 

ᓂᐱᕗᑦ ᖃᕋᓴᐅᔭᑎᒍᑦ ᒪᒃᑯᑦᑐᑦ ᓯᕗᓕᖅᑏᑦ 

ᑲᑎᒪᕐᔪᐊᕐᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ ᓯᕗᓂᒃᓴᕗᑦ 

ᑲᔪᓯᑦᑎᐊᕐᓂᐊᖅᐸᑕ ᐱᓕᒻᒪᒃᓴᖅᓯᒪᔭᕆᐊᓖᑦ 

ᓯᕗᒃᑲᖅᑕᖅᑎᐅᓗᑎᓪᓗ ᓄᓇᕗᒻᒥᐅᑦ 

ᐃᓕᓐᓂᐊᕐᕕᖏᖕᓂ. ᐃᓕᓐᓂᐊᖅᑐᓕᕆᔨᒃᑯᑦ 

ᐊᕐᕌᒍᑕᒫᑦ ᓂᐱᕘᓂᕋᖅᑕᐅᔪᑦ ᒪᒃᑯᑦᑐᑦ 

ᑲᑎᒪᕐᔪᐊᕐᓂᖓᓂᒃ, ᐋᖅᑭᒃᓯᓯᒪᖃᑦᑕᖅᓯᒪᔪᑦ 

ᑕᓪᓕᒪᓄᑦ ᐊᕐᕌᒍᓄᑦ ᓴᓐᖏᔫᓂᐊᕐᒪᑕ, 

ᓇᓗᖅᑯᑎᓐᖏᓪᓗᑎᒃ, ᐊᓯᔾᔨᖅᑕᕐᓗᑎᑦ, 

ᑐᓴᐅᒪᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᑕ 

ᑐᓐᖓᕕᖏᓐᓂᒃ.  

 

ᑭᖑᓂᑦᑎᓐᓂ ᓄᓇᓕᖕᓃᓐᖔᖅᑐᑦ ᓄᓇᕗᒻᒥᐅᑦ 

ᒪᕐᕉᖕᓄᒃ ᐅᓪᓘᖕᓄᒃ ᑲᑎᒪᕐᔪᐊᕆᐊᖅᑐᖃᑦᑕᖅᓯᒪᔪᑦ. 

ᓄᕙᒡᔪᐊᕐᓇᖅ ᐱᓪᓗᒍ, ᑕᒪᑐᒪᓂ ᑲᑎᒪᕐᒧᐊᕐᓂᖅ 

ᔮᓐᓄᐊᕆ 12 ᐊᒻᒪᓗ ᐄᐳᕈᓪ 30 ᐃᑭᐊᖅᑭᕕᒃᑯᑦ 

ᑕᐃᒪᐃᓐᓂᐊᖅᑐᑦ 9 ᐃᓕᓐᓂᐊᕐᕖᑦ ᐃᓚᐅᓗᑎᒃ. 

 

ᑕᒪᒃᑯᓄᖓ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᖅᓯᒪᓕᕇᖅᑐᓂᒃ ᐃᓕᓐᓂᐊᕐᕕᒃ ᐊᑐᕐᓗᑕ 

ᓲᕐᓗ ᑕᐃᔭᐅᓲᖅ ᑲᓇᒃᑎᑦ ᓄᐊᑦ ᐊᒻᒪᓗ ᒪᐃᑯᕋᓵᕝᑦ 

ᑏᒻ ᐃᓕᓴᖅᑏᑦ ᕈᐊᑦᑯᕌᔅ-ᒥ ᐃᓕᓴᖅᑎᑕᐅᓗᑎᒃ 

ᐃᖅᑲᓇᐃᔭᖅᑎᓂᒃ ᐅᖃᓪᓚᒃᑎᖃᕐᓗᑎᒃ ᓲᕐᓗ 

ᐃᓐᖏᐅᓯᖅᑎ ᐱᐊᑭ ᕼᐋᓐ ᐊᒻᒪ 

ᕼᐊᑭᖅᑎᕐᔪᐊᖑᓚᐅᖅᓯᒪᔪᖅ ᔪᐊᑕᓐ ᑐᑐ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᑕᒪᒃᑯᑎᒎᓇ 

ᐃᑭᐊᖅᑭᕕᒃᑯᑦ ᐱᓕᕆᖃᑎᒌᖕᓂᖅᑎᒍᑦ 

ᐃᓕᓐᓂᐊᖅᑏᑦ ᐅᖃᐅᓯᖃᕈᓐᓇᕐᓂᐊᖅᐳᑦ 

ᐱᓕᕆᖃᑦᑕᖅᓯᒪᓂᕐᒥᓂᒃ ᐃᒻᒥᓄᑦ 

ᑕᐃᒪᐃᓕᐅᕐᓂᕐᒥᓂᒡᓗ ᐊᓐᓂᕐᓇᖅᑐᓂᒃ 

ᐊᔪᕈᓐᓃᖅᓴᑎᑕᐅᓂᕐᒥᒃ ᖁᓱᖏᓐᓂᕐᒧᑦ 

ᐊᖏᒡᓕᕙᓪᓕᐊᑎᑦᓯᓂᕐᒧᑦ ᓇᖕᒥᓂᖅ 

ᑲᒪᒋᔭᖃᕐᓂᕐᒧᑦ ᖃᓄᐃᖏᑦᓯᐊᕐᓂᕐᒧᑦ 

ᓯᕗᓕᖅᑎᐅᓂᕐᒥᒡᓗ ᐊᔪᕈᓐᓃᖅᑎᑕᐅᕙᒃᑐᓄᑦ. 

ᐱᑎᓪᓗᒋᑦ ᑕᒪᒃᑯᐊ ᐱᓕᕆᔾᔪᑎᑦ ᓴᓐᖏᓕᕐᓗᑎᒃ 

ᐃᔾᔪᐊᒐᒃᓴᑦᑎᐊᕙᐅᓕᕐᓗᑎᒃ ᓯᕗᓕᖅᑎᐅᓕᕐᓂᕐᒧᓪᓗ 

ᐃᓕᓐᓂᐊᕐᕕᖏᓐᓂ ᓄᓇᓕᖏᓐᓂᒡᓗ.  

ᓄᓇᕐᔪᐊᓕᒫᒥᑦ ᖃᓂᒪᓂᕆᔭᐅᔪᖅ ᓴᖅᑭᑎᑦᓯᓯᒪᕗᖅ 

ᖃᑦᓯᑲᓪᓚᒻᒪᕆᖕᓂᒃ ᐊᒃᓱᕈᕐᓇᖅᑐᓂᒃ 

ᐱᓗᐊᖑᐊᖅᑐᓂᒃ ᒪᒃᑯᒃᑐᖁᑎᑦᑎᓐᓄᑦ ᓇᓂᓯᓂᒃᑯᑦ 

ᐊᑐᖅᑕᐅᔪᓐᓇᖅᑐᓂᒃ ᐊᑕᖃᑎᖃᕐᓂᐊᕐᓗᑎᒃ 

ᐊᓯᖏᓐᓂᒃ ᑕᐃᒪᐃᓕᐅᕐᓂᕐᒥᓂᒡᓗ ᑎᒥᒃᑯᑦ 

ᐅᖓᓯᒌᒃᑲᓗᐊᕐᓗᑎᒃ. ᐊᒥᖅᑳᕈᑎᖃᕐᓗᑎᒃ 

ᐊᑐᖃᑦᑕᖅᓯᒪᔭᕐᒥᓂᒃ ᑲᔪᓯᑎᑦᓯᓂᕐᒥᒡᓗ 

ᖃᓄᐃᖏᑦᓯᐊᕈᓐᓇᓂᕐᒥᒃ. ᒪᒃᑯᒃᑐᖁᑎᕗᑦ 

ᐱᑖᖅᐸᓪᓕᐊᕗᑦ ᐊᓐᓂᕐᓇᖅᑐᓂᒃ ᓯᕗᓕᖅᑎᐅᓂᕐᒧᑦ 

ᐊᔪᕈᓐᓃᖅᑕᐅᕙᒃᑐᓂᒃ. ᐱᑎᑦᑎᓂᐊᖅᑐᓂᒃ 

ᑖᒃᑯᓇᖓᑦ ᓄᓇᕗᒻᒥᓪᓗ ᓴᓐᖏᓂᕐᒥᒃ 

ᐊᑐᕈᓐᓇᕈᑎᒋᓂᐊᕐᓗᒍ ᓯᕗᓂᒃᓴᑦᑎᓐᓄᑦ 

ᖃᓄᑐᐃᓐᓇᖅ ᐊᓂᒍᖅᑎᓐᓇᓱᒋᐊᖃᖅᑕᖏᓐᓂᒃ 

ᓴᖅᑭᑐᐃᓐᓇᕆᐊᓕᖕᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᑐᓐᓂᖅᑯᑕᐅᓂᖏᑦ ᐃᓕᓴᐱ ᐃᓱᓪᓗᑕᐅᑉ 

ᓴᓇᐅᒐᖏᑦ ᑲᑎᑕᐅᓯᒪᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔨ ᖁᕕᐊᓱᒃᐳᖓ ᐃᓚᒋᔭᐅᔪᑦ 

ᑐᓴᖅᑎᑦᑐᓐᓇᕋᒃᑭᑦ ᑕᕝᕙᓂ ᒪᓕᒐᓕᐅᕐᕕᖕᒥ, 

ᐱᐅᔪᒻᒪᕆᖕᓂᒃ ᑲᑎᑕᐅᓯᒪᔪᓂᒃ 

ᑎᑎᕋᐅᔭᖅᑕᐅᓯᒪᔪᓂᒃ ᐃᓕᓴᐱ ᐃᓱᓪᓗᑕᐅᓚᐅᖅᑑᑉ 

ᑎᑎᖅᑐᒐᖅᓯᒪᔭᖏᓐᓂᒃ ᑖᒃᑯᐊᓗ 

ᑕᑯᔅᓴᐅᑎᑕᐅᓪᓗᑎᒃ ᐱᕕᑐᓂᖓᓂᒃ. ᑖᔅᓱᒪ 

ᐃᓪᓗᕐᔪᐊᑉ ᑐᓐᓂᖅᑯᑕᐅᓚᐅᖅᑐᓪᓗ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᑉ ᒐᕙᒪᒃᑯᖏᓐᓄᑦ ᐸᐸᑦᑎᓂᕐᒧᑦ 

ᑲᑎᖅᓯᒪᔭᖏᓐᓄᑦ ᑲᔪᓯᑎᑦᑎᐊᕐᒪᒍᓗ. 

ᑐᓐᖓᓇᓪᓚᕆᓚᐅᕐᖓᑦ ᑖᒃᑯᐊ ᑲᑎᑕᐅᓯᒪᔪᑦ 

ᑐᓐᓂᖅᑯᑕᐅᓚᐅᖅᐳᑦ ᐃᕐᓂᐊᓄᑦ ᐋᓐᓄᓗ 

ᐃᓱᓪᓗᑕᕐᒧᑦ ᐃᓚᒋᔭᖏᓐᓄᓪᓗ ᐊᒻᒪᓗᑦᑕᐅᖅ ᐆᒪ 

ᐹᓪ ᒫᒃᓂᒃ. 
 

ᒥᔅᑕ ᒫᒃᓂᒃ ᐱᓕᕆᖃᑎᖃᖅᓯᒪᓚᐅᖅᑐᖅ ᑖᔅᓱᒥᖓ 

ᐃᓕᓴᐱ ᐃᓱᓪᓗᑕᕐᒥᒃ 1976-ᒥᓂᑦ. 

ᓴᖅᑭᖅᑎᑦᑎᓚᐅᖅᐳᖅ ᑖᓐᓇ ᐊᒥᓱᓂᒃ 

ᑎᑎᕋᐅᔭᖅᓯᒪᔭᖏᓐᓂᒃ ᐊᒥᐊᖅᓯᒪᔭᖏᓐᓂᓪᓗ. 

1996-ᒥᓗ ᐸᓐᓂᖅᑑᓕᐊᓚᐅᖅᓯᒪᓪᓗᓂ ᑖᔅᓱᒥᖓ 

ᓇᒻᒥᓂᖅ ᑕᑯᔭᖅᑐᖅᑐᓂ.  
 

ᒥᔅᑕ ᒫᒃᓂᒃ ᐅᖃᓚᐅᖅᑐᖅ ᑖᔅᓱᒪᒎᖅ 

ᐃᕐᓂᕆᖅᑰᔨᔫᔮᓚᐅᖅᐸᐅᒃ ᑖᒃᑯᐊᓗ 

ᐱᓕᕆᖃᑎᒋᖃᑦᑕᓚᐅᖅᑑᒃ ᑭᓯᐊᓂ ᐃᓕᓴᐱ 

ᐃᓱᓪᓗᑕᖅ ᐃᓅᒍᓐᓃᓚᐅᖅᐳᖅ 2018-ᖑᑎᓪᓗᒍ. 
 

ᐃᓕᓴᐱ ᐃᓱᓪᓗᑕ ᖁᕕᐊᒋᔭᖃᑦᑎᐊᖃᑦᑕᓚᐅᖅᑐᖅ 

ᑎᑎᕋᐅᔭᖅᑐᓂᓗ ᑭᓱᖑᐊᓕᐅᖅᑎᐅᓪᓗᓂᓗ 

ᑎᑎᕋᐅᔭᕐᓂᒃᑯᑦ ᑭᓱᑐᐃᓐᓇᕐᓂᒃ ᑎᑎᕋᐅᔭᕐᓂᒃᑯᑦ. 

ᐃᓚᓕᐅᔾᔭᐅᓯᒪᖃᑦᑕᓚᐅᖅᐳᖅ ᓯᕗᓪᓕᖅᐹᒥᒃ 

ᐸᓐᓂᖅᑑᒥ ᑎᑎᕋᐅᔭᖅᓯᒪᓪᓗᑎᒃ ᑲᑎᑕᐅᔪᓂᒃ 

1973-ᒥᓂᑦ. ᑕᑯᔅᓴᐅᑎᑦᑎᖃᑦᑕᓚᐅᕆᕗᖅ 

ᑕᒪᐃᓐᓂᒃ ᑭᖑᓕᕇᓂᒃ ᐊᕐᕌᒍᓂᒃ ᑖᒃᑯᐊ 

ᑎᑎᕋᐅᔭᖅᑕᐅᓯᒪᔪᑦ ᓴᖅᑭᖅᑎᑕᐅᖃᑦᑕᕐᓂᖏᓐᓂᒃ. 

ᐃᓕᓴᐱ ᐃᓱᓪᓗᑕ ᐊᒻᒪᓗᑦᑕᐅᖅ 

ᓴᓇᓐᖑᐊᖅᑎᐅᓚᐅᕆᕗᖅ. ᐊᒥᓱᓂᒃ 

ᑎᑎᕋᐅᔭᖅᓯᒪᔭᖏᓐᓂᒃ 

ᓂᕕᖅᓴᒐᓅᖅᑎᑦᑎᖃᑦᑕᖅᓯᒪᒻᒥᔪᐃᑦ 

ᑎᑎᕋᐅᔭᖃᑦᑕᖅᓯᒪᔭᖏᑦ ᑕᑯᔅᓴᐅᑎᑕᐅᓯᒪᕗᑦ 

ᑲᓇᑕᓕᒫᕐᒥ ᓄᓇᕐᔪᐊᓕᒫᒥᓗ. 

ᐃᓚᓕᐅᔾᔭᐅᒍᒪᓪᓗᑎᓪᓗ ᐅᐱᓐᓇᒻᒪᕆᒃᑐᑦ 

ᑲᑎᑎᑕᐅᓯᒪᔪᓂᒃ ᐃᓚᒋᔭᐅᓗᓂᓗ ᑳᓇᑕᒥᐅᓕᒫᓄᑦ 

ᑕᑯᔭᒐᖃᕐᕕᒻᒥ, ᓴᓇᔭᐅᓯᒪᔪᓄᑦ ᑳᓇᑕᒥ. 

ᑎᑎᕋᐅᔭᖅᓯᒪᔪᑦ ᑕᑯᔭᒐᖃᕐᕕᒻᒥ ᐋᓐᑎᐅᕆᐆᒥ 

ᐊᒻᒪᓗ ᒪᓐᑐᕆᐅᓪᒥ ᑕᑯᔭᒐᖃᕐᕕᒻᒥ. 

ᑎᑎᕋᐅᔭᑦᑎᐊᖅᓯᒪᔪᒻᒪᕆᐊᓗᓐᓂ 
 

ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᖅᐳᑦ 

ᐊᑦᑐᓗᐊᖅᑕᐅᓕᒪᑎᑦᑎᓂᕐᒥᒃ ᓴᐳᔾᔨᓂᕐᒥᒃ 

ᐅᔾᔨᕆᔭᐅᑦᑎᐊᖅᑎᑦᑎᓂᕐᒥᒃ ᐱᐅᓯᒋᐊᖅᑎᑦᑎᓂᕐᒥᒃ 

ᐃᑦᑕᕐᓂᓴᕐᓂᒃ ᑲᑎᖅᓱᐸᑦᑕᑎᓐᓂᒃ. 

ᑐᓐᖓᓱᑦᑎᑦᑎᒻᒪᕆᑉᐳᖓ ᑖᒃᑯᐊ ᑐᓐᓂᖅᑯᑕᐅᓯᒪᔪᑦ 

ᓄᓇᕗᑦ ᒐᕙᒪᖓᑕ ᐸᐸᑦᑎᓂᕐᒧᑦ ᑲᑎᓯᒪᔭᖏᓐᓄᑦ. 

ᑖᓐᓇᓗ ᐅᕙᑦᑎᓐᓂᒃ ᐃᑲᔪᕐᓂᐊᕐᓂᖓᓂᒃ 

ᖁᕕᐊᓱᒍᑎᖃᕐᓂᕐᒥᒃ ᐃᓄᐃᑦ ᐃᓕᖅᑯᓯᖏᓐᓂᒃ 

ᓴᖅᑭᔮᖅᑎᑦᑎᒋᐊᖃᕐᓂᕐᒥᒃ ᓄᓇᕘᒥ. 

ᐊᔾᔨᖃᖏᓪᓗᓂ ᐊᕕᓯᒪᓂᐅᓂᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐃᓯᕐᓂᐊᓕᕌᖓᑦᑕ ᑕᐃᑲ 

ᑕᑯᒃᓴᐅᖃᑦᑕᕐᒪᑕ, ᐅᐱᒋᑦᑎᐊᖅᐸᕗᑦ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑐ ᐱᕙᓪᓕᐊᖓᔪᓕᕆᓂᕐᒧᑦ 

ᐊᒻᒪ ᐃᖏᕐᕋᔪᓕᕆᓂᕐᒧᑦ, ᒥᔅᑐ ᐊᕿᐊᕈᖅ.  

ᐄᒍᓪ ᓂᐅᕕᖅᑐᑦ ᐊᕝᕚᖅᑑᒥ 

ᐅᔭᕋᕐᓂᐊᕐᕕᒻᒥᒃ (ᐊᕿᐊᕈᖅ) 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒍᑦ) 

ᖁᕕᐊᓚᐅᖅᑐᖓ ᖃᐅᔨᔭᕆᐊᒃᓴᖅ ᑕᒪᓐᓇ ᐊᕐᕌᒍ 

ᐱᒋᐊᓕᓵᖅᑎᓪᓗᒍ ᐅᑯᐊ ᐊᒡᓂᑯ ᐄᒍᒃᑯᑦ ᕼᐅᑉ 

ᐸᐃᒥ ᐱᖁᑎᕐᔪᐊᓂᒃ ᕿᑎᕐᒥᐅᓃᑦᑐᓂᒃ ᓂᐅᕕᕐᒪᑕ 

ᐊᒡᓂᒍ ᐄᒍ ᑕᐃᓐᓇ ᐊᐅᓚᓯᒪᓕᖅᑐᖅ ᐊᑯᓂ 

ᓄᓇᕗᒻᒥ ᐊᒻᒪ ᓄᓇᓄᒻᒥᐅᓂᒃ 

ᐃᓚᐅᑎᑦᑎᑦᑎᐊᖅᖢᓂ ᑕᐃᑲᓂ 

ᐅᔭᕋᕐᓂᐊᕐᕕᖓᓂᒃ. 
 

ᐅᖃᖅᑏ, ᐊᕐᕌᒍᑦ ᖁᓕᑦ ᑕᒫᓂ ᐊᒡᓃᒍ ᐄᒍ 

ᐱᖓᓱᓂᒃ ᐅᔭᒐᖕᓂᐊᕐᕕᖕᓂᒃ ᓴᖅᑭᑦᑎᓯᒪᓕᖅᑐᖅ 

ᓄᓇᕗᑦ ᐃᓗᐊᓂ ᒎᓗᓯᐅᖅᑎᐅᓪᓗᑎᒃ ᐊᒻᒪᓗ 

ᓯᕗᒃᑲᖅᑕᖅᑎᐅᓪᓚᕆᒃᖢᑎᒃ ᒎᓗᓯᐅᕐᓂᕐᒥᒃ 

ᓄᓇᕐᔪᐊᕐᒥ. ᓇᓗᖁᑎᖏᑦᑎᐊᕐᒥᔪᑦ ᑖᒃᑯᐊ 

ᑲᒻᐸᓂᐅᔪᑦ ᐊᒻᒪ ᓄᓇᕘᒥ 

ᐱᕙᓪᓕᐊᑎᑦᑎᖃᓯᐅᑎᑦᑎᐊᖅᖢᑎᒃ ᐊᒻᒪᓗ 

ᐊᑭᑐᔪᖅᑐᕈᑎᒃᓴᓄᑦ ᑖᒃᑯᓄᖓ 

ᑐᕌᖓᑦᑎᐊᓚᐅᖅᑐᓂᒃ.  
 

ᐊᕌᒍᓂ ᐊᒡᒋᖅᑐᓂ ᐊᒡᓂᒍ ᐄᒍᒃᑯᑦ 

ᐅᓄᖅᑐᐊᓗᖕᓂᒃ ᕼᐊᓐᓇᓚᖏᓐᓃᑦᑐᓂᒃ 

ᐃᖅᑲᓇᐃᔮᓂᒃ ᓴᖅᑭᑦᑎᓯᒪᓕᖅᑐᑦ ᓄᓇᕗᒻᒥᐅᓄᑦ 

ᐊᖏᖅᓯᒪᑦᑎᐊᖅᖢᑎᒃ ᐱᓕᒻᒪᒃᓴᐃᖃᑦᑕᖅᑐᑦ 

ᐃᖅᑲᓇᐃᔭᖅᑎᒥᖕᓂᒃ ᐅᓄᒃᑲᓐᓂᖅᑐᑦ ᐃᓄᐃᑦ 

ᐃᑲᔫᓯᐊᖃᕈᓐᓇᕐᓂᐊᕐᒪᑕ ᐃᖅᑲᓇᐃᔮᒥᒍᑦ 

ᓄᓇᒥᐅᑕᓂᒃ ᓄᐊᑦᑎᔨᐅᑎᓪᓗᒋᑦ. 

 

ᓄᓇᕗᑦᒥ ᓄᓇᒥᖔᖅᑐᑦ ᐱᕙᓪᓕᐊᑎᑕᐅᓂᖏᑦ 

ᑲᒪᒋᑦᑎᐊᕐᓗᒍ ᑮᓇᐅᔭᓕᐅᕈᑕᐅᖃᑦᑕᖅᑐᖅ 

ᓄᓇᑦᑎᓐᓂ ᐊᒻᒪᓗ ᐊᒥᓱᑦ ᓄᓇᕗᒻᒥᐅᑦ 

ᑮᓇᐅᔭᓕᐅᓕᓲᖑᓪᓗᑎᒃ 

ᐃᓅᓯᖃᑦᑎᐊᕐᓂᖅᓴᐅᓂᐊᕋᒥᒃ.  

 

ᒫᓐᓇ ᐊᒻᒪ ᓯᕗᓂᒃᓴᑦᑎᓐᓂᒃ ᓄᓇᕗᑦ ᒐᕙᒪᒃᑯᑦ 

ᐊᖏᖅᓯᒪᕗᑦ ᒪᑭᒪᑦᑎᐊᕐᓗᒋᑦ ᐱᕙᓪᓕᐊᑎᑦᑎᓂᕐᒥᒃ 

ᐊᒻᒪ ᐊᐅᓚᑕᐅᑦᑎᐊᕐᓗᑎᒃ ᓄᓇᒥᐅᑕᐃᑦ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕗᖓᐅᔨᓗᒍ ᐃᑲᔫᑕᐅᓂᐊᕐᒪᑕ ᓄᓇᕗᒻᒥᐊᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᒥᓂᔅᑕ 

ᕼᐃᒃᔅ. 

ᖃᓄᐃᓐᖏᑦᑐᓐᓃᖅᑎᑦᑎᕙᓪᓕᐊᓂᕐᒧᑦ 

ᒪᓕᒐᓕᕆᓂᕐᒧᑦ ᐱᓕᕆᐊᖑᕙᒃᑐᖅ 

ᐱᒋᐊᖅᑐᖅ ᐊᕐᕕᐊᓂ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᒃᑐᖓ ᓇᓗᓇᐃᖅᓯᔪᓐᓇᕋᒪ 

ᐊᕐᕕᐊᓂ ᐃᖅᑲᖅᑐᐃᕕᓕᕆᔨᒃᑰᓚᐅᖅᑐᓂᒃ 

ᐱᒋᐊᖅᑎᑦᑎᖕᒪᑕ.  

 

ᐱᒋᐊᓚᐅᖅᓯᒪᓪᓗᓂ ᐃᖃᓗᒃᑑᑦᑎᐊᕐᒥ 2019ᒥ 

ᑐᕌᒐᖃᖅᖢᑎᒡᓗ ᐃᓄᐃᑦ ᐊᑐᕐᓂᖅᓴᐅᖁᓪᓗᒋᑦ 

ᐃᓄᐃᑦ ᐅᒃᐱᕆᔭᖏᑦ ᐊᒻᒪᓗ ᑭᓱᒥᒃ 

ᐱᔾᔪᑎᖃᖅᖢᓂ ᑖᓐᓇ ᐱᕋᔭᓚᐅᕐᒪᖔᑦ.  

 

ᑕᒪᓐᓇ ᐊᕐᕕᐊᒦᓕᖅᑐᖅ ᑮᓇᐅᔭᖃᖅᑎᑕᐅᓪᓗᑎᒃ 

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐋᖅᑭᐊᒪᕕᒃ 

ᑲᑐᔾᔨᖃᑎᒌᒃᑯᓐᓂᒃ ᐊᒻᒪᓗ ᐃᓐᓇᐃᓪᓗ 

ᑲᑎᒪᔨᕋᓛᖏᓐᓂᒃ.  

 

ᑕᐃᒪ ᒪᕐᕈᐃᓕᖓᕗᖅ. ᓯᕗᓪᓕᖅ ᐃᓄᐃᑦ 

ᐱᖅᑯᓯᖏᑦᑎᒍᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᓲᕐᓗ 

ᓴᓇᕐᕈᑎᓕᐅᕐᓂᖅ, ᐊᐅᓪᓚᐅᔾᔨᖃᑦᑕᕐᓂᖅ, 

ᒥᖅᓱᕐᓂᖅ ᐃᓄᒃᓯᐅᑎᓂᒃ ᐊᒻᒪᓗ ᐃᓄᒃᑎᑐᑦ 

ᐃᓅᓯᓕᕆᔭᐅᓪᓗᑎᒃ. ᐃᓱᒪᓕᕆᓂᒃᑯᓪᓗ 

ᖃᐅᔨᓴᖅᑕᐅᓪᓗᑎᒃ ᓇᓗᓇᐃᖅᑕᐅᓗᑎᒡᓗ. 

 

ᑖᓐᓇ ᐋᖅᑭᒃᓯᒪᕗᖅ 

ᐃᓄᐃᑦ ᐱᖅᑯᓯᖏᑦᑎᒍᑦ 

ᑲᒪᒋᔭᐅᔪᓐᓇᖃᑦᑕᕐᓂᐊᕐᒪᑕ ᐊᒻᒪᓗ ᓄᓇᒥᖕᓄᑦ 

ᐃᓕᖅᑭᒃᑲᓐᓂᕐᓗᑎᒃ.  

 

ᑖᒃᑯᑎᒎᓇᖅ ᓄᓇᕗᒻᒥ ᐱᕋᔭᒃᐸᑉᐳᑦ ᐅᓄᖅᑐᓂᒃ 

ᐱᔾᔪᑎᖃᖅᖢᑎᒃ, ᐅᐃᕆᓯᒪᓂᖅ, ᐃᓱᒪᒥᒍᑦ 

ᐃᖢᐊᓐᖏᔾᔪᑎᖃᕐᓂᖅ, 

ᖃᓄᐃᑕᐅᓂᕆᖃᑦᑕᓚᐅᖅᓯᒪᔭᖏᑦ ᖃᓪᓗᓈᑦ 

ᑎᑭᑉᐸᓪᓕᐊᓕᖅᑎᓪᓗᒋᑦ, ᐊᒻᒪᓗ ᑕᒪᓐᓇ 

ᐊᒃᑐᐃᓯᒪᓪᓚᕆᑦᑐᖅ ᑕᒪᒃᑯᓂᖓ ᐃᓄᖕᓂᑦ. ᑕᐃᒫᒃ 

ᑲᒪᒋᔭᐅᒐᒥᒃ ᐱᕋᔭᒃᑲᓐᓂᓐᖏᑦᑑᓂᖅᓴᐅᓕᓲᑦ.  

 

ᐊᒻᒪᓗ ᓂᕆᐅᒃᖢᖓ ᑖᓐᓇ ᐱᕙᓪᓕᐊᓂᐊᕐᒪᑦ 

ᐱᕐᔪᐊᒻᒪᕆᐊᓗᒃ. ᐊᒻᒪᓗ ᓂᕆᐅᑉᐳᖓ 

ᐃᖅᑲᓇᐃᔭᖃᑎᒋᓂᐊᕋᑦᑎᒃᑯᑦ ᑕᐃᒃᑯᐊ 

ᐊᕐᕕᐊᕐᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 570 - 5(2): ᒪᒃᑯᑦᑐᓄᑦ 

ᐱᒋᐊᖅᑎᑦᑎᓂᑦᒧᑦ ᑮᓇᐅᔭᐃᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᑦ. ᖃᓄᐃᓐᖏᕈᓘᔭᖅᑐᖓ 

ᑲᐱᔭᐅᓚᐅᕋᒪ ᐅᓐᓄᒃ. ᐊᒻᒪ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᐅᑎᓚᐅᕋᕕᓐᖓ ᖁᔭᒋᑦᑎᐊᖅᐸᒋᑦ.   

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, (ᑐᓵᔨᑎᒍᑦ) 

ᐅᓪᓗᒥ ᓯᐊᒻᒪᖅᑎᓯᒪᓂᕐᒧᑦ ᑐᓴᒐᒃᓴᓂᒃ ᓄᑖᓂᒃ 

ᑮᓇᐅᔭᓂᒃ ᐃᓄᓕᕆᔨᒃᑯᓐᓂᒃ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᓄᑦ ᐱᒋᐊᖅᑎᑦᑎᓂᕐᒧᑦ 

ᑮᓇᐅᔭᖃᖅᑎᑦᑎᓂᖅ. ᑖᓐᓇ ᑐᕌᒐᕆᔭᖓ 

ᐱᒋᐊᖅᑕᐅᔪᖅ ᐃᓕᓐᓂᐊᕈᑕᐅᔪᓐᓇᖅᑐᐃᑦ 

ᒪᒃᑯᒃᑐᓂᒃ ᖁᐊᖅᓵᕐᓇᖅᑐᒥᒃ.  

 

ᒫᓐᓇ ᐅᓪᓗᓕᒫᖅ ᐅᓐᓄᐊᓕᒫᖅ ᐱᔨᑦᑎᕋᕐᓂᖅ 

ᑖᓐᓇ ᓄᓇᕗᒻᒥ ᒪᒃᑯᑦᑐᓄᑦ ᑕᒪᒃᑯᓄᖓ 

ᖁᐊᖅᓵᕐᓇᖅᑐᓂᒃ ᐊᒻᒪᓗ 

ᐸᕐᓇᒃᑕᕐᓇᓐᖏᑦᑐᒦᕝᕕᒃᓴᓂᒃ. ᐱᓕᕆᕝᕕᐅᑉ ᐃᒫᑉ 

ᐱᓕᕆᔪᒪᑦᑎᐊᖅᓯᒪᕗᑦ ᐊᑦᑕᓇᓐᖏᑦᑎᐊᕐᓗᓂ 

ᐃᓅᑦᑎᐊᕐᓂᕐᒥᓪᓗ ᒪᒃᑯᒃᑐᓄᑦ ᓄᓇᕗᒻᒥ 

ᐱᓕᕆᖃᑦᑕᖅᑐᐃᑦ ᐃᓚᔮᕇᖕᓂᒃ ᐋᖅᑭᒃᓯᓪᓗᑎᒃ. 

ᖁᐊᖅᓵᕐᓇᖅᑐᒃᑯᑦ ᑖᒃᑯᓄᖓ ᐃᓚᔮᕇᓐᓄᑦ 

ᐊᕕᔾᔪᑕᐅᕙᒃᑐᓂᒃ. 

 

ᒪᒃᑯᒃᑐᓄᑦ ᐱᒋᐊᖅᑎᓂᒃ ᑮᓇᐅᔭᑦ ᐊᑐᐃᓐᓇᐅᔪᑦ 

ᐊᑦᑕᕐᓇᓐᖏᑦᑐᓂᒃ ᒪᒃᑯᒃᑐᓄᑦ 

ᐃᒡᓗᒋᔭᐅᑲᐃᓐᓇᖅᑐᑦ ᐅᓐᓄᐊᖏᓐᓇᕐᓗ 

ᕿᒫᕕᐅᔪᓐᓇᖅᑐᓂᒃ. ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 

ᐃᖅᑲᓇᐃᔭᖅᑎᑖᕐᓗᑎᒃ. ᒫᓐᓇ 

ᐃᒡᓗᕐᔪᐊᖑᕙᒌᖅᑐᓂᒃ ᓯᓂᒃᑕᕐᕕᐅᔪᓐᓇᕐᓗᑎᒃ 

ᐅᕝᕙᓘᓐᓃᑦ ᐃᑲᔪᖅᓯᖅᑕᐅᓗᓂ ᐊᐅᓚᓃᑦ 

ᒪᑭᒪᑎᑕᐅᓂᖏᓐᓄᓪᓗ ᑮᓇᐅᔭᖅᑐᕐᓂᖏᑦᑕ 

ᑕᒪᑯᓄᖓ ᑐᐊᕐᓇᖅᑐᒥᒃ ᕿᒫᕕᖃᖅᑎᑦᑎᓂᕐᒧᑦ 

ᐱᔨᑦᑎᖅᑐᑦ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ ᒪᒃᑯᒃᑐᓄᑦ. 

ᑖᒃᑯᐊ ᑐᒃᓯᕋᐅᑏᑦ ᐊᔪᕆᖅᓱᐃᔾᔨᓯᒪᔪᔪᑦ ᒪᒃᑯᒃᑐᓄᑦ 

ᑮᓇᐅᔭᑦ ᐊᒡᒍᖅᑐᖅᑕᐅᓯᒪᕗᑦ ᓄᓇᓕᖕᓂᑦ 

ᑐᓐᖓᕕᓕᖕᓂ ᑎᒥᐅᔪᓄᑦ ᓄᓇᕗᓕᒫᕐᒥ.  

 

ᑖᒃᑯᐊ ᐃᓄᓕᕆᔨᒃᑯᑦ ᐊᒃᑐᔪᓐᓃᖅᑎᑦᑐᒪᒻᒪᑕ ᑕᐃᒪ 

ᐱᓕᕆᖃᑎᖃᕈᒪᒻᒪᑕ ᓄᓇᓕᖕᓂ ᑎᒥᐅᔪᓂᒃ 

ᑕᒪᑐᒧᖓ ᐱᒋᐊᖅᑕᐅᔪᒧᑦ. 

 

ᐊᒻᒪ, ᐅᖃᖅᑏ, ᐅᖃᕈᓐᓇᕋᒪ ᐅᓪᓗᒥ 

ᖃᐅᔨᕋᑖᖅᑲᐅᒐᒪ 6-ᒥ ᐅᓐᓄᒃ ᐃᖃᓗᒃᑑᑦᓯᐊᕐᒥ 

ᒪᒃᑯᒃᑐᑦ ᐊᖏᕐᕋᖓᑦ ᐅᓐᓄᖅ ᒪᑐᐃᓂᐊᓕᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ 

ᑕᒪᒃᑯᓂᖓ ᑐᓴᕌᖓᑦᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

ᐃᓗᐊᓂ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑏᑦ 

ᐱᐅᓯᒋᐊᖅᑕᐅᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ 

ᓄᓇᕗᒻᒥ ᐱᓪᓚᑦᑖᖑᔪᑦ ᓇᕈᔭᕆᐊᖃᕋᑦᑕ ᖃᓪᓗᓈᑦ 

ᓄᓇᖓᓐᓄᑦ ᐋᓐᓂᐊᕕᓕᐊᕐᓂᖅ 

ᖃᓄᐃᑦᑐᑐᐃᓐᓇᕐᓂᒃ ᐊᖏᓂᖅᐹᖑᖃᑕᐅᔪᖅ 

ᓯᕗᓪᓕᐅᔾᔭᐅᓯᒪᔪᖅ ᐱᓕᕆᕝᕕᑦᑎᓐᓄᑦ ᓄᓇᕗᒻᒥᐅᑦ 

ᐃᑲᔪᕐᓗᒋᑦ ᐸᖅᑭᔭᐅᖁᓪᓗᒋᑦ ᐱᔭᕆᖃᖅᑕᖏᓐᓂᒃ 

ᓄᓇᕗᑉ ᐃᓗᐊᓂ ᑕᐃᒫᒃ ᐊᑦᑕᕐᓇᓐᖏᑦᑐᒧᑦ 

ᑲᔪᓰᓐᓇᕈᓐᓇᖅᑐᒃᑯᓪᓗ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᕿᓂᐅᔭᐃᓐᓇᕐᒪᑕ ᐸᖅᑭᒃᓯᒃᑲᓐᓂᕐᓂᕐᒥᒃ ᓄᓇᕗᒻᒥ 

ᕿᓃᓐᓇᕐᒪᑕ, ᐊᕐᕌᒎᕋᑖᖅᑐᒥᒃ ᓄᑖᑦ 

ᐱᒋᐊᖅᑎᑕᐅᔪᑦ ᐱᐅᓯᕚᓪᓕᖅᑎᑦᑎᔪᑦ 

ᐱᔨᑦᑎᕋᖅᑕᐅᓂᖏᑦ ᓄᓇᕗᒻᒥᐅᑦ ᓄᓇᕗᓕᒫᒥ.  

 

ᑕᖅᑭᓄᑦ 6-ᖑᕋᑖᖅᑐᓄᑦ ᓄᓇᕗᒻᒥᐅᑦ 

ᐃᓅᓕᓴᖅᑕᐅᖃᑦᑕᖅᑐᑦ ᖃᓂᒪᓇᓪᓚᕆᖕᓂᖏᑦ 

ᓲᕐᓗ ᑯᕉᓐᔅ, ᑖᒃᑯᐊᓗ ᐊᕿᐊᕈᕐᒥᒍᑦ, 

ᐃᕕᐊᖏᕐᒧᓪᓗ ᐊᒻᒪᓗ ᐱᓚᒃᑕᐅᓪᓗᑎᒃ 

ᐋᖅᑭᒃᓯᑦᑕᐅᑦᑎᐊᕆᐊᖃᖅᑐᑦ 

ᖃᓪᓗᓈᓅᕆᐊᖃᕈᓐᓂᖅᑐᑦ ᑕᒪᒃᑯᓄᖓ. 

 

ᐅᖃᖅᑏ, ᐱᓕᒻᒪᒃᓴᖅᑕᐅᓯᒪᔪᑦ ᐃᖃᓗᖕᓂ 

ᑲᖏᖅᖠᓂᕐᒥᓪᓗ ᐱᔪᓐᓇᕐᓂᖃᓕᕐᒪᑕ ᐄᔭᒐᕐᓂᑦ 

ᐃᓚᖏᑎᒍᑦ ᑖᒃᑯᐊ ᓄᓇᕗᑦ 

ᓯᓚᑖᓅᕆᐊᖃᕋᔭᓚᐅᖅᑐᑦ ᐱᓇᓱᐊᕈᓯᑦ ᐱᖓᓱᑦ 

ᑎᓴᒪᑦ ᑖᒃᑯᐊ ᓴᖅᑭᑕᐅᓂᖏᑦ ᐱᓕᕆᐊᖑᔪᑦ 

ᓴᖅᑭᑦᑎᐊᒃᑲᓐᓂᕈᓐᓇᕐᕕᖃᓐᖏᑦᑐᑦ ᑖᒃᑯᐊ 

ᓄᕙᖕᓇᕐᔪᐊᕐᒥ ᒪᓕᒐᖃᖅᑐᑦ.  

 

ᐅᖃᖅᑏ, ᑭᕙᓪᓕᕐᒥ ᐅᕕᓂᖕᒥ 

ᐱᓚᒃᑐᖅᑕᐅᖃᑦᑕᕈᓐᓇᕐᓂᐊᓕᖅᑐᑦ, ᐊᒻᒪᓗ PRS-

ᖑᓂᕋᖅᑕᐅᔪᖅ 

ᑲᖏᖅᖠᓂᕐᒥ ᐱᐅᔪᒻᒪᕆᖕᒥᒃ ᐱᓚᒃᑐᐃᓂᕐᒥᒃ 

ᑖᒃᑯᓄᖓ ᐱᓚᒃᑕᐅᔭᕆᐊᓖᑦ 

ᐱᑕᖃᖅᑎᑕᐅᔪᓐᓇᖅᑐᑦ ᐃᑉᐱᓐᓂᐊᓇᓐᖏᑦᑐᒧᑦ 

ᐊᒻᒪᓗ ᐅᓗᕆᐊᓇᓐᖏᑐᒦᓪᓗᑎᒃ. 

 

ᐅᖃᖅᑏ, PRS ᐃᓅᓕᓴᐃᓂᖅ ᑲᓇᑕᒥ 

ᓄᓇᕐᔪᐊᓕᒫᕐᒥ ᐃᓕᓴᕆᔭᐅᓯᒪᔪᖅ 

ᐃᓅᓕᓴᖅᑕᐅᓂᖏᖕᓂ ᓲᕐᓗ ᐊᒡᒐᒃᑯᑦ 

ᐊᑲᐅᓐᖏᓕᐅᕈᑎᐅᔪᑦ ᑕᒪᒃᑯᐊ ᓇᒡᒍᐊᕐᓗᑦᑐᑦ 

ᐅᕕᓂᖏᓪᓗ ᑕᒪᒃᑯᐊ ᐅᕕᓂᒻᒥᒍᑦ 

ᐊᑲᐅᓐᖏᔾᔪᑎᓖᑦ ᐊᒻᒪᓗ ᐋᓐᓂᖅᓯᒪᔪᑦ. 

 

ᐅᖃᖅᑏ, ᐊᖏᓪᓕᕙᓪᓕᐊᖏᓐᓇᕐᒥᕗᖅ 

ᖃᕋᓴᐅᔭᖅᑎᒍᑦ ᑕᓚᕖᓴᒃᑯᑦ ᐃᓅᓕᓴᐃᓂᖅ 

ᐊᑐᐃᓐᓇᐅᔪᑦ 25-ᓂᒃ ᓄᓇᓕᓕᒫᓂᒃ. 

ᐊᕐᕌᒎᓂᐊᖅᑐᒥᒃ ᑕᒪᒃᑯᐊ ᑏᕖᒃᑯᑦ ᐃᓅᓕᓴᐃᔾᔪᑏᑦ 

ᐃᓇᖏᖅᑕᐅᓂᐊᖅᑐᑦ ᓇᓕᒨᑎᕆᓗᒋᑦ ᒫᓐᓇ 

ᐱᓕᕆᔾᔪᑕᐅᔪᓂᒃ ᐱᐅᓂᖅᓴᒃᑯᓪᓗ ᐱᐅᓂᖅᐹᒃᑯᑦ 

ᑲᒪᒋᔭᐅᖃᑦᑕᕐᓂᐊᕐᒪᑕ. 

 

ᐅᖃᖅᑏ, ᐱᐅᓯᕚᓪᓕᖅᑐᑦ ᐊᑐᓕᖅᑎᑕᐅᓂᖓᑦ 

ᓄᓇᕗᒻᒥ ᑏᕖᒃᑯᑦ ᖃᖓᒃᑰᖅᑕᕐᓂᐊᕐᓂᖏᑦ 

ᐃᓅᓯᖅ. ᑖᓐᓇ ᐊᑕᐅᓯᕐᒦᓐᖔᓕᕐᓂᐊᕐᓂᐊᖅᑐᖅ 

ᑏᕖᒃᑯᑦ ᐃᓅᓕᓴᖅᑕᐅᔪᑦ ᐊᒻᒪᓗ ᐊᑲᐅᓂᖅᓴᑦ 

ᐊᒻᒪᓗ ᐊᐅᓚᑕᐅᓂᖏᑦ ᐱᔭᕐᓂᓂᖅᓴᐅᓗᑎᒃ. 

ᑕᐃᒫᓪᓗ ᑲᒪᒋᔭᐅᑦᑎᐊᕈᓐᓇᖅᓯᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᔭᓕᓂᖅ ᓄᕙᕐᓇᕐᔪᐊᖅ−19-

ᖃᕈᓐᓃᕐᓂᖓᓄᑦ ᑎᑭᕋᕐᔪᐊᕐᒥ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᓯᔩ, ᐅᑉᓗᒥ ᐅᖃᐅᕼᐃᒃᕼᐊᖃᖅᐳᖓ 

ᑎᑭᓪᕋᕐᔪᐊᕐᒥᐅᑦ ᐃᓕᑕᕆᕼᐅᐊᖅᖢᒋᑦ ᑕᒪᓐᓇ 

ᓄᕙᖕᓇᕐᔪᐊᖅ ᐱᑕᖃᕐᓂᕋᖅᑕᐅᓚᐅᖅᑎᓪᓗᒍ 

ᑎᑭᕋᕐᔪᐊᕐᒥ ᐊᒃᓱᕼᐅᕐᔪᐊᓚᐅᕐᒪᑕ. ᒪ’ᓈᕈᐊᖅᖢᒋᑦ 

ᐃᑲᔪᖅᕼᐃᒪᔪᑦ ᐊᒻᒪ ᐃᓕᑕᕆᕼᐅᐊᖅᖢᒋᑦ 

ᐊᒃᕼᐅᕈᕐᓂᑯᒥᓂᖏᑦ. ᐅᖃᐅᕼᐃᒃᓴᖃᖅᐳᖓ 

ᐅᖃᖅᑎᑦᓯᔩ.  

 

ᑕᐃᑉᕼᐅᒪᓂ ᓄᕖᕝᕙ 2020-ᖑᑎᖦᖢᒍ, 

ᓄᕙᖕᓇᕐᔪᐊᕐᒥᒃ ᐱᓕᒃᑕᖃᕐᓂᕋᖅᑕᐅᓕᓚᐅᕐᒪᑦ 

ᑎᑭᕋᕐᔪᐊᕐᒥᒃ. ᐊᒻᒪᓗ ᑖᒃᑯᐊ ᓈᕼᐊᐅᑎᖏᑦ 

ᐊᒃᕼᐅᕈᖅᖢᑎᒃ ᐱᓕᕆᖃᑎᒌᖦᖢᑎᑦ ᓈᕼᐊᐅᑎᖏᑦ 

ᑕᑖᕐᕙᓪᓕᐊᓕᓚᐅᖅᕼᐃᒪ’ᒪᑕ. ᑭᕼᐃᐊᓂ 

ᖁᕕᐊᕼᐅᖕᓇᐅᒋᐊᓪᓚᕆᒃᑎᓪᓗᒍ ᑎᓰᕝᕙ 23-ᒥᒃ 

ᓄᕙᖕᓇᕐᔪᐊᕐᒥᒃ ᓇᓂᕼᐃᔪᖃᒃᑲᓐᓂᓕᓚᐅ’ᒪᑦ 

ᑎᑭᕋᕐᔪᐊᕐᒥᒃ ᐊᒃᕼᐅᕈᓐᓇᖅᑐᒥᒃ 

ᖁᕕᐊᕼᐅᖕᓇᖅᕼᐅᓚᐅᕐᒪᑕ.  ᑕᒪᓐᓇ 

ᓇᓗᓇᓐᖏ’ᒪᑦ ᑲᑎᑦᑕᐃᓕᒋᐊᖃᓚᐅᖅᖢᑎᑦ 

ᐃᓚᒌᓪᓘᓐᓃᑦ ᓂᕆᖃᑎᒌᖕᓂᖅ ᐊᔪᖅᖢᑎᑦ.  

 

ᑭᕼᐃᓂᐊ ᐊᑐᓕᖅᑎᑕᐅᑕᐃᒪᔪᓂᑦ 

ᒪᓕᒋᐊᖃᓚᐅᕐᒪᑕᐃᓛᒃ. ᑕᒪᓐᓇ ᑐᑭᕼᐃ’ᓇᖅᑐᖅ 

ᐊᑐᓕᖅᑎᑕᐅᕼᐃᒪᔪᑦ ᑐᑭᕼᐃᓐᓇ’ᒪᑕ ᕼᐆᖃᐃᒻᒪᑦ. 

 

ᐊᕼᐅᐃᓛᒃ, ᐅᖃᖅᑎᑦᓯᔩ ᕖᕝᕗᐊᕆ 5, 2021, 

ᐃᖢᐊᖅᕼᐊᐃᔨᕐᔪᐊᖅ ᑐᕼᐊᖅᑎᑦᓯᓕᓚᐅᕐᒪᑦ 

ᐊᕼᐅᐃᓛᒃ 

ᓄᕙᖕᓇᕐᔪᐊᖅᑕᖁᓐᓃᕐᓂᕋᖅᑕᐅᑕᐃᓐᓇᖅᖢᓂ 

ᑎᑭᕋᕐᔪᐊᕐᒥᒃ, 

ᖃᑉᓗᓈᑎᑐᑉ ᐊᐃᑦᑐᐃᖃᑦᑕᕈᓐᓃᖅᑐᑦ. ᑕᒪᓐᓇ 

ᖁᕕᐊᓇᓪᓚᕆᓚᐅᕐᒪᑦ ᑐᕼᐊᖅᖢᒍ. 

ᐱᓕᕆᓚᐅᖅᑐᓗᒃᑖᑦ ᒪ’ᓈᕈᐊᕋᑉᑭᑦ ᐅᖃᖅᑎᑦᓯᔩ.  

 

ᕼᐃᕗᓪᓕᖅᐹᒥᒃ ᕼᐊᒻᓚᑦ ᐱᓕᕆᔨᖏᑦ ᒪᐃᔭᖓᓗ, 

ᒪᐃᔭ ᖃᑉᓗᓈᖅ ᐊᒻᒪᓗ ᑲᑎᒪᔨᖏᑦ. ᓄᓇᕗᑦ 

ᒐᕙᒪᒃᑯᑦ ᐊᕕᑦᑐᖅᕼᐃᒪᓂᕆᔭᖏᑦ 

ᐃᑲᔪᕐᔪᐊᓚᐅᕐᒥ’ᒪᑕ. ᐊᒻᒪᓗ ᐃᓄᐃᑦ 

ᑎᒥᖁᑎᖏᓐᓂ’ᓐᖔᖅᕼᐃᒪᔪᑦ ᓇᖕᒥᓂᕐᓗ 

ᐱᓕᕆᕝᕕᓖᑦ ᐊᒻᒪᓗ ᑎᑭᕋᕐᔪᐊᕐᒥᐅᑦ.  

 

ᓈᓚᐅᕼᐃᕆᔩᑦ, ᐃᒥᖅᑕᐅᑎᓕᕆᔩᑦ. ᐊᔾᔨᒌᓐᖏᑦᑐᑦ 

ᐃᒡᓗᓕᕆᔨᐊᓛᒃᑯᑦ ᐱᓕᕆᕐᔪᐊᓚᐅᕋᑉᕼᐃ 

ᒪ’ᓇᑦᓯᐊᒥᐊᖅ. ᐊᒻᒪ ᑕᒪᓐᓇ ᓄᕙᖕᓇᕐᔪᐊᖅ 

ᕼᐋᓚᒋᔫᓪᓗᐊᓚᐅᕋᑉᑎᒍᑦ ᐅᐱᒋᕙᑉᕼᐃ. ᐊᒻᒪ 

ᐃᒻᒪᖄ ᑕᖅᑭᓂᒃ ᖃᐃᔪᓂᒃ 

ᐅᖃᐅᕼᐃᒃᕼᐊᕈᒫᖅᑐᖓ ᐊᔾᔨᒌᑉᐹᖅᑐᒥᒃ 

ᐊᕐᕕᐊᕐᒥᐅᑦ ᒥᒃᕼᐋᓄᑦ.  

 

ᑭᕼᐃᐊᓂ ᐅᑉᓗᒥ ᑎᑭᕋᕐᔪᐊᕐᒥᐅᑦ 

ᐃᓕᑕᕆᕼᐅᐊᓚᐅᕋᑉᑭᑦ ᐅᖃᖅᑎᑦᓯᔩ, 

ᐊᒃᕼᐅᕈᕐᔪᐊᓚᐅᖅᕋᑉᕼᐃ. ᒪ’ᓈᕐᔪᐊᖅᐸᑉᕼᐃ 

ᑎᑭᕋᕐᔪᐊᕐᒥᐅᑦ ᐅᓪᓗᒥ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 818 - 5(2): 

ᐱᔨᑦᑎᕈᑏᑦ ᐃᓄᑐᖃᕐᓄᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ ᐊᒻᒪ 

ᓄᓇᕗᒻᒥᐅᓕᒫᑦ.  

 

ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓ 

ᓱᓖᓛᒃ ᑖᒃᑯᐊ ᐃᓐᓇᖅᐳᑦ 

ᓂᓪᓕᐊᔾᔪᑎᒋᒋᐊᖃᕋᒃᑭᑦ. ᐃᒪᓐᓇᖃᐃ ᐅᖃᕐᒥᓗᖓ 

ᐃᓐᓇᕐᓂᒃ ᐱᕈᖅᓯᒪᒐ, ᓱᑰᖅᑕᐅᕙᓚᐅᖅᐳᖓ 

ᐃᓂᖅᑎᖅᑕᐅᕙᓚᐅᕆᕗᖓ. 

 

ᐅᖃᖅᑎᑦᑎᔩ, ᐅᒃᐱᕈᓱᒃᑲᓗᐊᕆᕗᖓ ᑖᒃᑯᐊ 

ᒐᕙᒪᕗᑦ, ᓄᓇᕗᑦ ᒐᕙᒪᕗᑦ, 

ᐃᑲᔪᑦᑎᐊᒃᑲᓐᓂᕋᓱᒋᓪᓗᒋᑦ ᑖᒃᑯᐊ ᐃᓐᓇᕐᓂᒃ. 

ᑖᒃᑯᐊᓕ ᐊᒥᑦᑐᕐᒥᐅᑕᐅᖃᑎᒃᑲᑦ ᑭᒡᒐᖅᑐᖅᑕᒪ 

ᓄᓇᓕᐊ ᐱᖃᑖ, ᐅᖃᐅᓯᕆᕙᒃᑲ. ᐅᓇ 

ᐱᔾᔪᑎᒋᓪᓗᒍ ᐅᖃᕈᒪᕗᖓ ᑕᒃᐱᑲᓂ ᑕᐃᒪ 

ᐊᔪᕈᑎᓕᖕᓄᑦ ᐃᑲᔪᖅᑕᐅᕝᕕᒃᑕᖃᕐᒪᑦ ᐃᒡᓗᓕᖕᒥ. 

ᐅᓇ ᐱᔨᑦᑎᕋᖅᑕᐅᒃᑲᓐᓂᕋᓱᒋᒋᐊᖃᕋᓱᒋᓪᓗᒋᑦ 

ᑕᐃᑲᓂᑑᓐᖏᑦᑐᖅ ᐃᒡᓗᓕᖕᒥ, ᓄᓇᕘᓕᒫᒥ.  

 

ᑕᒪᒃᑯᐊ ᐃᓐᓇᖅᐳᑦ ᐄ, ᐅᐱᓐᓇᖅᑐᐃᑦ 

ᐱᒃᑯᓇᖅᑐᐃᑦ, ᑭᓯᐊᓂ 

ᐱᔨᑦᑎᕋᖅᑕᐅᒃᑲᓐᓂᕆᐊᖃᕋᓱᒋᓪᓗᒋᑦ 

ᓂᑯᕕᔾᔪᑎᒋᔭᒃᑲ ᐅᖃᖅᑏ. ᒪᒃᑯᒃᑐᑎᒍᑦ 

ᐃᑲᔪᕈᒪᓲᖑᔪᒍᑦᑕᐅᖅ ᐃᓐᓇᖁᑎᑦᑎᓐᓂᒃ. 

ᐊᒥᓲᓐᖏᑦᑐᒃᓴᐅᔫᒐᓗᐊᑦ ᑭᓯᐊᓂ ᐱᑕᖃᐅᖅᑐᑦ 

ᖃᐅᔨᒪᔪᖓ.  

 

ᐊᒻᒪ ᓱᓕ ᑕᒪᒃᑯᐊ ᒐᕙᒪᕗᓂᓛᒃ ᐊᕕᒃᑐᖅᓯᒪᔪᐃᑦ, 

ᐄ, ᓱᓕ ᐃᑲᔪᕐᓂᖏᑦ ᓴᖅᑭᒍᓐᓇᑦᑎᐊᖅᑑᒐᓗᐊᑦ 

ᓱᓕ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ ᒪᑯᐊ ᐅᓇ, 

ᐱᔨᑦᑎᕋᖅᑕᐅᓂᖅ ᐅᖃᕋᑖᖅᑕᕋ, ᖃᓄᖅ 

ᐊᔾᔨᒌᒃᑎᑦᑎᔪᓐᓇᖅᐱᑕ 

ᐅᖃᖃᑦᑕᖅᑎᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᔾᔨᒌᑦᑎᑦᑎᓂᖅ.  

 

ᑕᐃᒪᓕ ᓄᓇᓕᖕᓂᑦᑕᐅᖅ ᓄᓇᕘᖑᓪᓗᑕ, 

ᓄᓇᕘᒥᐅᑕᐅᓪᓗᑕ ᐊᔾᔨᒌᑦᑎᑦᑎᓂᕐᒥᑦᑕᐅᖅ 

ᑕᑯᒃᑲᓐᓂᕈᒪᒐᓗᐊᕆᕗᖓ ᑖᒃᑯᐊ ᐃᓐᓇᖁᑎᕗᑦ 

ᐃᔾᔪᑎᒋᓪᓗᒋᑦ. ᑕᐃᒪᓕ ᑕᒪᓐᓇ 

ᓂᓪᓕᐊᔾᔪᑎᒌᓐᓇᖅᑕᕋ ᐊᕐᕌᒍᓂᒃ ᐱᖓᓱᓂᒃ 

ᑕᕝᕗᓐᖓᕋᒪ ᐅᖃᓪᓚᑦᑎᐊᕈᒪᒐᓗᐊᖅᖢᖓ ᖃᓄᖅ, 

ᐅᖃᓪᓚᑦᑎᐊᕆᐊᒃᓴᖅ ᐊᔪᕋᑦᑕᕋᓗᐊᖅᑎᓪᓗᑕ 

ᑭᓯᐊᓂ ᓂᓪᓕᐊᔾᔪᑎᒋᓗᒋᑦ ᐱᔭᕆᐊᖃᕋᓱᒋᒐᒪ. 

ᑕᐃᒪᓐᓇ ᑕᕝᕙ ᓂᕈᐊᖅᑕᐅᔾᔪᑎᒋᓚᐅᕋᒃᑯ.  

 

ᑕᐃᒪᓕ ᓱᓖᓛᒃ ᓂᓪᓕᐊᔾᔪᑎᒌᓐᓇᕐᓂᐊᕋᒃᑭᑦ 

ᐃᓐᓇᖅᐳᑦ ᐱᔨᑦᑎᕋᖅᑕᐅᒃᑲᓐᓂᕆᐊᖃᕋᓱᒋᓪᓗᒋᑦ. 

ᖃᐅᔨᒪᔪᐃᓐᓇᐅᒐᑦᑕ ᒐᕙᒪᒃᑯᑦ 

ᐃᖏᕐᕋᔾᔪᑎᖃᐅᓲᖑᖕᒪᑕ, ᐃᓛᒃ ᐃᖏᕐᕋᔾᔪᑎᖃᕐᒪᑕ 

ᑕᑉᐱᑲᓂ ᐃᒡᓗᓕᖕᒥ ᓇᒧᓐᖓᕆᐊᖃᖅᑐᖃᖅᐸᑦ 

ᐊᒡᔭᖅᑕᐅᕙᒃᖢᑎᒃ. 

 

ᐅᖃᖅᑎᑦᑎᔩ, ᐅᖃᐅᓯᒃᓴᕋ ᐱᐊᓂᓐᖏᓐᓇᒃᑯᑦ 

ᐊᖏᖅᑕᐅᔪᒪᒐᓗᐊᖅᐸᖓ ᑖᓐᓇ ᐅᐃᒍᔭᐅᖁᓪᓗᒍ 

ᐅᖃᐅᓯᒃᓴᕆᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓ 

ᐱᐊᓂᓐᖏᒻᒪᒍ. ᐋᒃᑳᖅᑕᐅᕙ? ᑐᓴᓐᖏᓐᓇᒪ. 

ᑲᔪᓯᑐᐃᓐᓇᕆᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᐱᕕᖃᖅᑎᒃᑲᓐᓂᕈᓐᓇᕋᔅᓯᖓ.  

 

ᑕᒪᒃᑯᐊ ᐃᓐᓇᖅᐳᑦ ᑕᐃᒪ ᓄᓇᒥ ᐱᕈᖅᓯᒪᖕᒪᑕ 

ᐅᒃᐱᕆᓪᓗᒋᑦ 

ᑲᒪᒋᔭᐅᑦᑎᐊᒃᑲᓐᓂᕋᓱᒋᒋᐊᖃᓕᕋᒃᑭᑦ. ᑕᐃᒪᓕ, 

ᐅᐃᒍᕆᐊᕈᒫᓪᓚᓚᐅᕐᓗᒍ ᐅᖃᐅᓯᒃᓴᒃᑲ 

ᐄᑳᓪᓚᒃᑲᒃᑭᑦ.  

 

ᐃᒪᓐᓇ ᐅᖃᑦᑎᐊᕈᒪᕗᖓ, ᑕᒪᒃᑯᐊ 

ᐊᔪᕈᑎᖃᓕᖃᑦᑕᕐᒪᑕ ᐃᓛᒃ, 

ᐊᔪᕈᑎᖃᓐᖏᒃᑲᓗᐊᖅᖢᑎᒃ ᓇᒡᒍᐊᖏᑦ ᒪᑯᐊ, 

ᓲᖃᐃᒻᒪᑦ ᐃᓐᓇᕐᒧᑦ ᐅᐸᒍᒪᒐᓗᐊᖅᖢᑎᒃ 

ᐃᑯᓐᖓᕈᒪᒐᓗᐊᖅᖢᑎᒃ 

ᐃᖏᕐᕋᔾᔪᑎᖃᓐᖏᖦᖢᑎᒡᓗ ᑭᐱᓐᖑᓪᓗᑎᒡᓗ 

ᑭᐱᓐᖑᐃᔭᕈᒪᒐᓗᐊᖅᖢᑎᒃ ᐃᓐᓇᐅᖃᑎᖏᓐᓄᑦ 

ᐳᓛᖃᑦᑕᕈᒪᒐᓗᐊᖅᑎᓪᓗᒋᑦ ᑕᒪᓐᓇ ᑕᐃᑲᓂ 

ᑭᒡᒐᖅᑐᖅᑕᓐᓂᒃ ᓂᓪᓕᐊᔾᔪᑕᐅᖃᑦᑕᖅᓯᒪᓕᕐᒪᑦ.  

 

ᐊᒥᑦᑐᕐᒥᐅᑕᕐᓂᒃ ᑕᐃᑲᓂ ᐃᓐᓇᖅᑕᖃᐅᖅᑐᖅ. 

ᑕᐃᒪ ᐊᑕᐅᓯᖅ ᐃᓐᓇᖅ ᑕᐃᒪᓐᓇ 

ᐅᖃᓚᐅᖅᓯᒪᖕᒪᑦ ᖃᓄᖅᑐᕐᖓᐃ ᐃᓐᓇᖅᑎᒍᑦ 

ᐱᔨᑦᑎᕋᑦᑎᐊᖅᑕᐅᒃᑲᓐᓂᓚᐅᖅᑕ. ᐊᓱᐃᓛᒡᓕ ᑕᕝᕙ 

ᑖᓐᓇ ᐱᔾᔪᑎᒋᓪᓗᒍ ᓂᑯᕕᔾᔪᑎᒋᔭᒃᑲ ᑕᐃᑲᓂ 

ᖃᓄᖅ, ᖃᓄᖅᑑᖃᑎᒋᔪᒪᓂᐊᖅᐸᕋ ᑖᓐᓇ 

ᐊᐱᖅᓱᕐᓂᕗᑦ ᓇᓪᓕᖅᓯᒪᓕᖅᐸᑦ 

ᐋᓐᓂᐊᖃᖅᑕᐃᓕᔨᒃᑯᑦ ᒥᓂᔅᑕᖓ ᖃᓄᒃᑲᓐᓂᖅ 

ᑕᑉᐱᑲᓂ, ᐃᓛᒃ ᐃᒡᓗᓕᖕᒥᑐᐊᓐᖏᑦᑑᒐᓗᐊᖅ, 

ᐊᔪᕈᑎᓕᖕᓄᑦ ᑕᐃᓐᓇ ᑲᒪᕝᕕᐅᔪᖅ, ᖃᓄᖅ 

ᐃᖏᕐᕋᔾᔪᑎᖓᑦ ᓄᓇᓕᖕᓄᑦ ᐃᓐᓇᕐᓄᑦ 

ᐱᔨᑦᑎᕋᕈᑕᐅᑦᑎᐊᒃᑲᓐᓂᕈᓐᓇᕐᒪᖔᑦ ᑖᓐᓇ 

ᐊᐱᖅᓲᑎᒋᓂᐊᕋᒃᑯ ᓇᓪᓕᐅᖅᓯᒪᓕᖅᐸᐃᓛᒃ. 

ᖁᔭᓐᓇᒦᒡᓗ ᐱᕕᖃᖅᑎᑕᐅᔪᓐᓇᕋᑖᕋᒪ ᑖᔅᓱᒥᖓ 

ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 819 - 5(2): 

ᐃᒪᖅᐳᑦ ᓴᐳᒻᒥᔭᐅᓂᖏᑦ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 

ᓇᑦᑎᓕᖕᒥᐅᑕᐅᖃᑎᒃᑲ.  

 

ᐅᖃᖅᑎᑦᑎᔩ ᐅᑉᓗᒥ ᓂᑯᕕᔾᔪᑎᖃᖅᐳᖓ ᐆᒥᖓ 

ᐱᔾᔪᑎᖃᖅᖢᖓ ᐃᒪᖁᑎᒋᔭᑉᑎᓐᓂᒃ ᓄᓇᑦᑕ 

ᐃᓗᐊᓂ. 

 

ᐅᖃᖅᑎᑦᑎᔩ ᐃᓅᑉᓗᑕ, ᐅᑭᐅᖅᑕᖅᑐᕐᒥᐅᑕ 

ᑕᐃᒪᖓᑦ ᐱᒋᐊᖅᑐᖅ ᑕᐃᑉᑯᐊ 

ᐃᒪᕐᒥᐅᑕᑦ ᐊᓐᖑᑎᒃᓴᓪᓗ ᐃᒫᓃᑦᑐᑦ ᓂᕿᒋᕙᖅᑯᑦ. 

ᑕᐃᒃᑯᐊ ᐊᓐᖑᑎᒃᓴᐃᑦ ᓂᕆᕙᒃᑕᐃᑦ ᐅᕙᒍᑦᑕᐅᖅ 

ᐊᖑᓇᓱᒃᑎᑎᒍᑦ ᓂᕆᕙᒃᑕᖅᑯᑦ ᐃᓄᖁᑎᑉᑕᓗ 

ᓂᕆᕙᒃᖢᓂᒋᑦ. 

 

ᑎᐊ’ᓇ ᐱᔾᔪᑎᒋᓪᓗᒍ, ᐃᓱᒫᓗᖕᓇᖅᑯᖅ 

ᐃᒻᒪᖁᑎᒃᑯᑦ ᓴᓕᒪᒃᑲᔭᐅᒋᐊᖃᖅᑯᖅ 

ᓴᓗᒪᒃᑲᕆᐊᖃᖅᐸᖅᑯᕐᓗ ᑖᓐᓇ 

ᓇᐃᑦᑑᒐᓗᐊᖅᑎᓪᓗᒍ ᐅᖃᖅᑎᑦᑎᔨ 

ᑐᑭᓯᓐᓇᖅᑰᕐᒪᑦ ᐊᐱᖅᑯᑎᖃᕐᕕᒋᓂᐊᖅᑕᒻᓄᑦ 

ᐱᕕᖃᓕᕈᒪ ᐊᕙᑎᓕᕆᔨᒃᑯᑦ ᒥᒃᓵᓄᑦ 

ᐊᐱᖅᑯᑎᒋᔪᒫᕋᑉᑯ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᐅᑎᖅᑎᑕᐅᔾᔪᑏᑦ ᓂᐱᒃᑯᑦ ᐊᐱᖅᑯᑎᒃᑯᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᓈᓴᐅᑎᓕᒃ 6. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ ᐋᑕᒻ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1193 - 5(2): 

ᑮᓇᐅᔾᔭᒃᓵᖅᑐᐹᓘᕙᑦᑐᑦ ᐃᒡᓗᓂᒃ 

ᐊᑐᖅᑐᐊᖅᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᑕᐃᒃᑯᓄᖓ 

ᐅᖃᐅᓯᖃᕐᓗᖓ ᑮᓐᓇᐅᔾᔭᔅᓴᔪᕕᔾᔪᐊᕌᓗᓐᓂᒃ 

ᐊᑐᖅᑐᐊᖅᑎᓂᒃ. 

 

ᐅᖃᖅᑎ, ᐊᕐᕌᒍᓂᒃ ᑕᐃᒪ ᖃᑦᑎᓂᒃᑭᐊᖅ 

ᕿᒥᕐᕈᖃᑦᑕᖅᓯᒪᓕᕋᒃᑭᑦ ᐃᓪᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ. 

ᑕᑯᕕᐅᑎᔅᓯᒪᒐᒪ ᑖᒃᑯᐊ ᐊᑐᖅᑐᐊᖅᑏᑦ 

ᐊᔾᔨᒌᖏᑦᑐᕈᓘᔭᐅᒻᒪᑕᐃᓛᒃ.  

 

ᓇᓗᓇᐃᖅᑕᐅᓯᒪᖃᑦᑕᕐᖓᑕ ᐊᕐᕌᒍᑕᒫᑦ ᖃᑦᑎᓂᒃ 

ᑮᓐᓇᐅᔾᔭᔅᓴᖃᑦᑕᕐᒪᖔᑕ ᐃᓛᒃᑯᑦ, 

ᑕᓪᓕᒪᐅᓕᖅᑲᖓᑎᑕᐅᓪᓗᑎᒃ $20,000-ᒥᒃ 

ᐊᔾᔨᒌᖏᓐᓂᖃᐅᖅᑐᑎᒃ ᖁᕝᕙᐸᓪᓕᐊᓯᒪᔪᑦ. 

ᑖᒃᑯᐊ 

ᓴᖅᑭᔮᖅᑎᑦᑎᖃᑦᑕᖅᓯᒪᒻᒪᑕ ᑮᓐᓇᐅᔾᔭᔅᓴᓛᖑᔪᑦ 

ᐃᓪᓗᓕᕆᔨᒃᑯᓐᓃᖃᑦᑕᖅᑐᑦ ᑕᐃᒃᑯᐊ $100,000 

ᐅᖓᑖᓂ ᑮᓐᓇᐅᔾᔭᔅᓴᖃᑦᑕᖅᑐᑦ 277-

ᖑᓚᐅᖅᓯᒪᓪᓗᑎᒃ 2017, 350-ᓕᖅᑐᑦ 2019-ᒥ.  

 

25%-ᒥᒃ ᐊᒥᓱᕈᕆᐊᖅᓯᒪᒻᒪᑕ ᑖᒃᑯᐊ. ᐅᖃᖅᑎ, 

ᑕᒪᓐᓇᐃᓛᒃ ᑐᓴᖅᓴᕕᔾᔪᐊᕌᓘᔮᕐᖓᑦ ᑖᓐᓇ 

ᓈᓴᖅᑕᐅᓯᒪᔪᖅ 2019-ᒥ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓕᐊᒥᓂᕐᓃᖏᓚᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒪᒥᐊᓇᖅ. ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᐅᓂᒃᑳᓕᐊᖑᓯᒪᔪᑦ ᐊᕐᕌᒍᓕᒫᒧᑦ ᖃᓄᖅ 

ᑮᓇᐅᔭᓕᐅᖃᑦᑕᕐᓂᖏᑦ ᐊᑐᖅᑐᐊᖅᑎᐅᔪᐃᑦ 

ᓇᓗᓇᐃᖅᓯᒪᔪᑦ ᐃᔨᕋᖅᑑᑎᒋᓯᒪᖏᒻᒪᑕ ᑖᒃᑯᐊ 

ᐃᖅᑲᓇᐃᔭᖅᐸᓪᓕᐊᓕᖅᓯᒪᓂᖏᓐᓂᓗ ᑕᕝᕙᓂ 

ᓇᓗᓇᐃᖅᓯᒪᒻᒪᑕ ᐊᑐᖅᑐᐊᖅᑎᐅᔪᐃᑦ ᐊᒻᒪᓗ 

ᐊᓯᐊᓄᑦ ᓅᓐᓂᖃᑕ ᐃᖅᑲᓇᐃᔮᒧᑦ ᐱᔾᔪᑎᖃᖅᑐᑎᒃ 

ᐃᖅᑲᓇᐃᔭᖅᑎᓄᑦ 

ᐃᓪᓗᖁᑎᖏᓐᓅᒐᔪᓐᓂᖅᓴᐅᒐᓗᐊᓪᓕ ᑖᒃᑯᐊ 

ᑭᓯᐊᓂ ᑕᐃᒃᑯᐊ ᐃᔨᕋᖅᑑᑎᒋᓯᒪᖏᒻᒪᑕ 

ᑮᓐᓇᐅᔾᔭᔅᓴᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐄ, 

ᐅᕝᕙᐅᑯᐊ ᐱᓯᒪᒐᒃᑭᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓕᐊᒥᓂᖐᑦ ᐅᕝᕙᐅᑯᐊ 

ᓇᓗᓇᐃᖅᓯᒪᔪᑦ ᑮᓐᓇᐅᔾᔭᔅᓵᖑᖃᑦᑕᖅᑐᑦ 2016-ᒥ 

ᐅᓂᒃᑳᓕᐊᒥᓂᕐᓂᒃ ᓴᖅᑭᔮᖅᑎᑦᑎᔪᑦ 

ᐃᓪᓗᓕᕆᔨᒃᑯᓐᓂ ᐊᑐᖅᑐᐊᖅᑏᑦ 

ᑮᓐᓇᐅᔾᔭᔅᓴᖃᑦᑕᖅᑐᒥᓃᑦ $100,000 ᐅᖓᑖᓂ. 

277 ᐊᑐᖅᑐᐊᖅᑏᑦ ᑕᐃᒪᐃᑦᑐᒥᓂᐅᓪᓗᑎᒃ ᐊᒻᒪ 

320 ᐊᑐᖅᑐᐊᖅᑏᑦ ᑕᐃᒪᐃᓐᓂᕆᓪᓗᑎᒃ ᐊᒻᒪ 

348-ᕈᖅᑐᒥᓂᐅᒋᓪᓗᑎᒃ ᑖᒃᑯᐊ ᓴᖅᑭᔮᖏᑦᑐᑦ 

ᐅᕙᓂ ᐅᓂᒃᑳᓕᐊᒥᓂᕐᓂ.  

 

ᑖᒃᑯᐊ ᑐᓴᕈᒥᓇᕕᐅᑎᒃᑲᓗᐊᕐᖓᑕ ᑕᖅᑲᒃᑯᓄᖓᓗ 

ᖃᐅᔨᒪᔭᐅᒋᐊᖃᖅᑐᒋᒐᒃᑭᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᖃᖅᑎᑦᑎᓂᖅ ᓄᓇᕗᒻᒧᑦ 

ᑐᕚᕆᔭᓪᓚᕆᐊᓘᒻᒫᑦ. ᐃᓪᓗᑭᔅᓴᖅᑐᐊᓘᑎᓪᓗᑕ. 

ᖃᐅᔨᔪᒪᓚᐅᕋᒪᐃᓛᒃ ᓱᒻᒪᑦ ᑖᒃᑯᐊ ᑕᖅᑲᐅᖓ 

ᓴᖅᑭᑕᐅᓐᓂᖏᒻᒪᖔᑕ ᐅᓂᒃᑳᓕᐊᓂᒃ.  

 

ᑭᖑᓪᓕᕐᒧᓪᓕ ᐊᐱᖅᑯᑎᓐᓅᕈᒪᓕᖅᑐᖓ. ᑖᒃᑯᐊ 

ᓴᖅᑭᖅᑕᐅᓚᐅᖏᒻᒪᑕ 19-20-ᒥ 

ᐅᓂᒃᑳᓕᐊᒥᓂᖏᓐᓂᒃ ᐄ, 2020-ᒥ. ᖃᑦᑎᐅᓕᖅᑲᑦ 

ᐊᑐᖅᑐᐊᖅᑐᑦ ᐃᓪᓗᓕᕆᔨᒃᑯᓐᓂᒃ 

ᖁᑦᑎᓂᖅᐹᖓᓃᑦᑐᑦ $100,000-ᓗᐊᖅᑐᒥᒃ 

ᑮᓐᓇᐅᔾᔭᔅᓴᖃᑦᑕᖅᑐᑦ 

ᓇᓗᓇᐃᖅᑐᐃᒃᑲᓐᓂᕈᓐᓇᕆᕙ ᖃᑦᑎᓂᒃ 

ᖁᑦᑎᓂᖅᐹᖑᕙ ᑮᓐᓇᐅᔾᔭᔅᓵᖑᔪᓐᓇᖅᑐᖅ 

ᐃᓪᓗᓕᕆᔨᒃᑯᓐᓃᓐᓂᐊᕐᓗᓂ $120,000-ᖑᕚ 

$200,000-ᖑᕙᓘᓐᓃᑦ? ᑕᕝᕙ ᑭᖑᓪᓕᖅ 

ᐊᐱᖅᑯᑎᒐ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ.  

 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᑉ ᑐᖏᓯᖏᒻᒪᓂᓛᒃ 

ᐊᒥᓱᐊᓗᐃᑦ ᐊᑐᖅᑐᐊᖅᑏᑦ 

ᓄᓇᓕᕋᓛᖑᓂᖅᓴᓃᒻᒪᑕ ᐊᒻᒪ 

ᐃᓪᓗᔅᓴᖃᖏᓐᓇᑦᑕ. ᑕᐃᒪᐃᑦᑐᓂᒃ 

ᐊᓂᖁᔨᖃᑦᑕᕆᐊᖃᖏᑦᑐᒍᑦ 

ᑮᓐᓇᐅᔾᔭᔅᓴᓗᐊᖅᑐᐊᓘᒐᕕᑦ, 

ᑕᐃᒪᐃᒍᓐᓇᖏᑦᑐᒍᓪᓕ. ᓄᓇᓕᓐᓃᓛᒃ 

ᐃᓪᓗᔅᓴᖅᑕᖃᖏᑦᑐᓂᒃ ᐊᓯᖏᓐᓂᒃ. ᑖᒃᑯᐊ 

ᑕᑯᒋᐊᕈᑦᑎᒍᑦ ᖃᑦᑎᐅᓂᖏᑦ ᐊᑐᖅᑐᐊᖅᑏᑦ 

ᐃᓪᓗᓕᕆᔨᒃᑯᑎᒍᑦ 4,911-ᖑᓗᐊᖅᑐᐃᑦ $27,000-

ᒥᑦ $80-100 ᑕᐅᓴᓐᒧᑦ ᑮᓐᓇᐅᔾᔭᔅᓴᓂᓖᑦ. ᑖᒃᑯᐊ 

ᓈᓴᐅᑎᑦ ᐱᔪᒪᔭᖏᑦ ᖃᑦᑏᓐᓇᕕᔾᔪᐊᑯᓘᒐᔭᖅᑐᑦ 

ᐊᑐᖅᑐᐊᖅᑏᑦ ᑕᑯᓐᓈᕈᑦᑎᒍᐃᓛᒃ ᑕᐃᒪᐃᑦᑐᑦ 

ᐃᓪᓗᓕᕆᔨᒃᑯᓐᓂ ᐊᑐᖅᑐᐊᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᑕᐃᒫᒃ ᐊᐱᖅᓱᓚᕿᒐᒪᐃᓛᒃ ᓱᒻᒪ ᐊᐱᖅᓱᖅᑐᖓ 

ᓱᒻᒪᑦ, ᐃᓪᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ 

ᓴᖅᑭᖅᑕᐅᒍᒪᓐᓂᖏᒻᒪᖔᑕ ᑮᓐᓇᐅᔾᔭᔅᓇᓛᖑᔪᐃᑦ 

ᐊᑐᖅᑐᐊᖃᑦᑕᖅᑐᑦ. ᑕᐃᒃᑯᐊ ᐊᓂᖁᓗᒋᑦ 

ᐅᖃᓚᐅᖏᑦᑐᖓ. ᑕᐃᒪᐃᓕᒐᓱᕋᑖᖏᑦᑐᖓᓕ. 

ᑖᓐᓇ ᐃᓚᒋᐊᕈᑎᒐ ᐊᐱᖅᑯᑎ, ᑕᒪᒃᑯᐊ 

ᐊᒥᓲᓂᖅᓴᐅᖃᑦᑕᕐᒪᑕ ᐃᖅᑲᓇᐃᔭᖅᑏᑦ ᐃᓪᓗᓴᖏᑦ 

ᑐᓂᐅᖃᖅᑕᐅᖃᑦᑕᕐᖓᑕ ᑮᓐᓇᐅᔾᔭᓴᓂᖅᓴᐅᔪᓄᑦ. 

ᑕᒪᒃᑯᓄᖓ ᖃᐅᔨᒪᔨᑐᕈᔪᓐᓄᑦ ᐊᐅᓚᑦᑎᔨᐅᔪᓄᑦ 

ᐊᖓᔪᖅᑲᒡᒍᑎᐅᔪᓄᑦ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕ 

ᐃᓱᒪᔅᓴᖅᓯᐅᕈᑎᖃᕈᓐᓇᖃ ᐊᔾᔨᖓᓂᒃ 

ᓴᖅᑭᖅᓯᓂᕐᒥᒃ ᑮᓐᓇᐅᔾᔭᔅᓵᖏᓐᓂᒃ 

ᓴᖅᑭᖅᓯᓗᓂᑦᑕᐅᖅ ᑕᐃᒫᒃ ᐃᖅᑲᓇᐃᔭᖅᑎᓄᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑐᐊᖅᑎᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑲᒪᔨᐅᓪᓗᓂ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑕᐃᒃᑯᐊ 

ᐊᑐᖅᑐᐊᖅᑎᐅᖃᑦᑕᖅᑐᑦ ᐃᓚᖏᑦ ᐊᒥᓱᐊᓗᓐᓂᒃ 

ᐊᑭᓕᖅᓱᐃᖃᑦᑕᕐᖓᑕ ᐃᓪᓗᒧᑦ. ᐃᓪᓗᖏᑦ ᐃᓚᖏᑦ 

ᐱᐅᔪᐃᓐᓇᐅᔪᓐᓇᕋᑎᒃ ᐊᒻᒪᓗ ᖁᕕᐊᒋᒃᑲ ᑕᐃᒃᑯᐊ 

ᐃᖅᑲᓇᐃᔮᔅᓴᒧᑦ ᐱᒐᓱᐊᖃᑦᑕᖅᑐᑦ 

ᐊᑦᑐᖅᑕᐅᕕᔾᔪᐊᖃᑦᑕᕐᖓᑕ ᐃᓪᓗᒨᕈᑎᖏᑦ. 

ᑕᕝᕘᓇ ᖁᔭᓐᓇᒦᖅᑕᒃᑲ.  

ᐊᒻᒪᓗ ᒐᕙᒪᒃᑯᓐᓄᑦ ᐊᑭᓕᖅᓱᐃᔪᑦ ᑖᓐᓇ 

ᑕᑯᔭᐅᒋᐊᒃᑲᓐᓂᕈᓐᓇᕐᒥᔪᖅ ᑭᓯᐊᓂ 

ᓴᖅᑮᓛᕐᒪᖔᑦᑕ ᖃᐅᔨᒪᖏᑦᑐᖓ ᓱᓕ 

ᓴᖅᑮᓛᕐᓂᐊᕐᓂᕋᕐᓗᖓ ᐅᖃᕈᓐᓇᖏᑦᑐᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1194 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ 

(ᑐᓵᔨᑎᒍᑦ) ᐊᐱᖅᑯᑎᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑐᕌᖓᔪᑦ ᐱᔾᔪᑎᖃᖅᑐᑦ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ.  

 

ᐅᖃᖅᑎ, ᐃᓱᒫᓗᑦᑐᖃᖃᑦᑕᖅᓯᒪᒻᒪᑦ ᐅᕙᓂ 

ᒪᓕᒐᓕᐅᕐᕕᒻᒥ ᐃᓪᓗᓕᕆᔨᒃᑯᑦ ᐊᑐᖅᑐᐊᕐᓂᕐᒧᑦ 

ᐊᑭᖏᓐᓂᒃ ᖁᕝᕙᐸᓪᓕᐊᓯᒪᔪᓂᒃ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᒡᒎᖅ ᕿᒥᕐᕈᓂᕋᕐᖓᑕ 

ᑕᒪᒃᑯᓂᖓ ᐃᓛᒃ ᕿᒥᕐᕈᒻᒪᑕ. 

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐱᓕᕆᕕᖓ 

ᑲᒪᔨᐅᓕᕐᖓᑦ ᒐᕙᒪᒃᑯᑦ ᐃᖅᑲᓇᐃᔭᕐᓂᒃᑯᑦ 

ᐊᖏᕐᕋᖃᖅᑎᑦᑎᓂᕐᒧᑦ ᐊᑐᐊᒐᖓᓂᒃ, ᑕᒪᒃᑯᓂᖓ 

ᑲᒪᖃᑦᑕᖅᑐᑦ ᐊᑭᑭᓐᓂᖅᐹᖑᔪᓂᒃ 

ᐃᓪᓗᒨᖅᑕᐅᒋᐊᖃᖃᑦᑕᖅᑐᓂᒃ ᐃᑲᔪᖅᓯᖅᑕᐅᔪᓂᒃ 

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ. ᑐᑭᓯᓯᒪᒐᒪ ᑖᓐᓇ 

ᒥᑭᓂᖅᐹᖅ ᐋᖅᑭᒋᐊᖅᑕᐅᓚᐅᖅᓯᒪᖏᒻᒪᑦ 

ᐃᓪᓗᒨᖅᑕᐅᔪᓐᓇᖅᑐᑦ ᐊᕐᕌᒍᒐᓚᑲᓪᓚᓐᓄᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᖓ 

ᐱᓕᕆᕕᖓ ᕿᒥᕐᕈᒋᐊᓛᕐᒪᖔᖅ 

ᐃᓪᓗᒨᖅᑕᐅᖃᑦᑕᖅᑐᓂᒃ ᖃᑦᑎᑖᓚᐅᓂᖏᓐᓂᒃ 

ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑏᑦ 

ᐊᖏᕐᕋᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔨᓕᕆᓂᕐᒧᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇ ᐊᑭᓖᖃᑦᑕᕐᓂᖅ 

ᓇᓪᓕᐊᓐᓃᓪᓚᕆᒻᒪᑭᐊᖅ ᑐᑭᓯᐅᒪᑦᓯᐊᖏᔅᓱᒍ. 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᐊ 

ᐊᑐᐃᓐᓇᖃᕐᕕᐅᖃᑦᑕᕐᒪᑕ ᐃᖅᑲᓇᐃᔭᖅᑎᓄᑦ 

ᐃᓪᓗᓄᑦ ᐊᑐᐃᓐᓇᐅᓕᖅᐳᒡᒎᖅ ᐅᑯᐊ 

ᐃᒪᓐᓇᐅᓕᖓᔪᓂᒃ, ᑕᐃᑯᓐᖓᖅᑎᑦᑎᖃᑦᑕᖅᓱᑕ. 

ᑖᓐᓇ ᐊᑭᓖᖃᑦᑕᕐᓂᖅ ᓇᓪᓕᐊᓐᓃᓪᓚᕆᒻᒪᑭᐊᖅ 

ᒫᓐᓇ ᐋᖅᑭᒃᓯᒪᒐᓗᐊᖅᑐᖅ ᑭᓯᐊᓂ 

ᓇᓪᓕᐊᓐᓃᓪᓚᕆᖕᒪᖔᑦ ᐅᖃᕈᓐᓇᑦᑎᐊᖏᑲᓚᐅᕋᒪ 

ᒫᓐᓇ ᑭᓯᐊᓂ 

ᖃᐅᔨᒋᐊᑦᑎᐊᒃᑲᓐᓂᕈᓐᓇᕐᓂᐊᖅᓱᖓ. ᑖᓐᓇ 

ᐱᕋᑖᓚᐅᕐᓂᑦᑎᓐᓄᑦ, ᑖᓐᓇ 

ᐱᓕᕆᓇᓱᖕᓂᖅᓴᕆᒐᑦᑎᒍᑦ ᑕᒪᒃᑯᐊ ᐃᒡᓗᐃᑦ 

ᐊᑐᐃᓐᓇᐅᓂᖏᑦ. ᖃᑦᓯᐅᓂᖏᑦ. ᐊᒻᒪ 

ᖃᑦᓰᔭᕋᔭᕆᐊᖃᕐᒪᖔᑕ ᐊᒥᒐᖅᓴᕋᑦᑕ ᒫᓐᓇᐅᔪᖅ 

ᑕᒪᒃᑯᓂᖓ ᐃᓪᓗᖁᑎᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃᓛᒃ 

ᒥᓂᔅᑕ ᓇᓂᓯᒃᑲᓐᓂᕈᓐᓇᐸᓪᓚᐃᔪᖅ 

ᑐᑭᓯᒃᑲᓐᓂᕈᑎᔅᓴᓂᒃ ᓄᓇᕘᑉ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᓐᓄᑦ 

ᐊᑐᐊᒐᖏᓐᓂᒃ. 

 

ᐊᐱᖅᓱᖅᑐᖃᖃᑦᑕᖅᓯᒪᒻᒪᑦ 

ᐱᑦᑎᐊᕐᓂᐅᒐᓗᐊᕐᒪᖔᑦ ᑕᐃᒃᑯᐊ ᑮᓐᓇᐅᔾᔭᔅᓴᔪᑦ 

$200,000 ᐅᖓᑖᓂ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓃᒍᓐᓇᖅᑎᑕᐅᓪᓗᑎᒃ. 

ᐊᐱᕆᒃᑲᓐᓂᕈᒪᔪᖓ ᑕᐃᒫᒃ ᑕᐃᒃᑯᐊ 

ᐊᖓᔪᖅᑳᒡᒍᑎᐊᓗᐃᑦ ᐊᐅᓚᑦᑎᔩᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐃᑲᔪᖅᓯᖅᑕᐅᔪᓂ ᒐᕙᒪᒃᑯᑦ 

ᐃᓪᓗᖁᑎᖏᓐᓃᖃᑦᑕᖅᑐᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᑲ ᖃᓄᖅ ᐱᑦᑎᐊᕐᓂᐅᒻᒪᖔᖅ 

ᑕᒪᒃᑯᐊ ᑮᓐᓇᐅᔾᔭᔅᓴᓂᖅᐹᖑᔪᐃᑦ ᐊᖓᔪᖅᑳᒡᒍᑏᑦ 

ᐃᑲᔪᖅᓯᖅᑕᕕᔾᔪᐊᕌᓗᓐᓂᒃ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓃᑎᑕᐅᖃᑦᑕᖅᑐᑦ ᐊᒻᒪ 

ᑮᓐᓇᐅᔾᔭᖏᑦᑎᐊᕐᓂᖅᓴᐃᑦ ᐃᖅᑲᓇᐃᔭᖅᑏᑦ 

ᐃᓪᓗᖃᕈᓐᓇᖅᑎᑕᐅᑎᓐᓇᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔨᓕᕆᓂᕐᒧᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᖃᐅᔨᒪᔭᕋ ᐊᑐᐊᒐᖅ. 

ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᑐᖓᓕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓄᐊᑦᑎᔨᐅᖕᒪᖔᑕ 

ᐃᓪᓗᒨᖅᑕᐅᔪᓂᒃ ᐅᕝᕙᓘᓐᓃᑦ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᒻᒪᖔᖅ. ᑖᓐᓇ 

ᑕᕝᕙ ᑮᓇᐅᔭᓂᒃ ᐃᓪᓗᒨᖅᑕᐅᓂᒃ ᓄᐊᑦᑎᓂᖅ 

ᐃᓪᓗᓕᕆᔨᕐᔪᐊᒃᑯᓐᓅᖃᑦᑕᕐᖓᑕ.  

 

ᐃᖅᑲᓇᐃᔭᖅᑐᓕᕆᔨᒃᑰᓪᓗᑕᓕ ᐃᓪᓗᓄᑦ ᓇᓕᐊᒃ 

ᐃᓪᓗᑖᕈᓐᓇᕐᒪᖔᖅ ᐃᖅᑲᓇᐃᔮᖅ 

ᐋᖅᑭᑦᑎᕆᔨᐅᓲᖑᔪᒍᑦ ᑕᐃᒫᓪᓗ ᐃᓪᓗᓂᒃ 

ᐃᓪᓗᑖᖅᑎᑦᑎᔨᓂᒃ ᑲᑎᒪᔨᕋᓛᖅᑕᖃᖅᑐᖅ 

ᐋᖅᑭᑦᑎᕆᖃᑦᑕᖅᑐᓂᒃ 

ᐊᒥᒐᖅᑐᕕᔾᔪᐊᕌᓗᒐᓗᐊᖅᑎᓪᓗᒋᑦ ᒐᕙᒪᒃᑯᑦ 

ᐃᓪᓗᔅᓴᖏᑦ ᐊᖏᕐᕋᔅᓴᖏᑦ 

ᑐᓂᐅᖅᑲᖅᑕᐅᖃᑦᑕᕐᖓᑕ ᑲᑎᒪᔨᕋᓛᓄᑦ ᓇᓪᓕᐊᒃ 

ᐃᖅᑲᓇᐃᔮᖅ 

ᐃᓪᓗᖃᖅᑎᑕᐅᒋᐊᖃᕐᓂᐊᖅᑐᒋᔭᐅᒻᒪᖔᖅ, ᑕᐃᒫᒃ 

ᐋᖅᑭᑦᑎᕆᓲᖑᔪᒍᑦ. ᓇᓗᓇᐃᖅᑕᐅᓯᒪᔪᓂᒃ 

ᒪᓕᑦᑐᑕ ᓇᓪᓕᐊᒃ ᐃᖅᑲᓇᐃᔮᑦ 

ᐃᓪᓗᔅᓴᖅᑖᖅᑎᑕᐅᒋᐊᖃᕐᓂᐊᕐᒪᖔᖅ.  

 

ᐱᔾᔪᑎᖃᖏᑦᑐᖅ ᑮᓐᓇᐅᔾᔭᔅᓴᓛᖑᒻᒪᖔᖅ 

ᐅᕝᕙᓘᓐᓃᑦ ᑮᓐᓇᐅᔾᔭᔅᓴᖏᓛᖑᒻᒪᖔᖅ. ᑕᕝᕘᓇ 

ᐊᑐᐊᒐᖅᑎᒍᑦ ᒐᕙᒪᑦᑕ ᐃᖅᑲᓇᐃᔭᖅᑎᖏᑦ 

ᐊᑕᖏᑦᑎᐊᖅᑐᑎᒃ ᐱᔪᓐᓇᕐᓂᖃᖅᑐᑦ ᒐᕙᒪᒃᑯᓐᓂᒃ 

ᐃᓪᓗᖃᖅᑎᑕᐅᓂᕐᒥᒃ ᑭᓯᐊᓂ ᑕᕝᕙ 

ᐊᑐᐃᓐᓇᖃᖏᓗᐊᕐᓂᑦᑎᓐᓄᑦ ᐃᓪᓗᔅᓴᓂᒃ 

ᑖᓐᓇᐅᖃᑦᑕᕐᖓᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐅᖃᐅᓯᕆᓪᓗᒍᓖ ᐃᖅᑲᓇᐃᔭᖅᑏᑦ 

ᐃᓪᓗᖃᖅᑎᑕᐅᓂᖏᓐᓄᑦ ᐊᑐᐊᒐᖅ, ᒪᑉᐱᒐᖓᓂ 

9-ᖓᓂ ᐅᖃᐅᓯᖃᖅᑐᖅ ᖃᓄᖅ ᐊᖏᑎᒋᒻᒪᖔᑖ 

ᐃᓪᓗᐃᑦ ᐊᒻᒪ ᐊᑭᖏᑦ ᖃᓄᐃᓕᖓᒻᒪᖔᑕ. 

ᑕᐃᒃᑯᐊ ᐊᑭᖏᑦ ᐅᖃᐅᓯᕆᓗᒋᑦ. ᐊᑐᐊᒐᖓ 

ᑲᒪᔪᖅ ᒪᑯᓂᖓ ᐊᑭᑭᓐᓂᖅᐹᓂᒃ 

ᐃᓪᓗᒨᖅᑕᐅᒋᐊᖃᖃᑦᑕᖅᑐᓂᒃ ᐃᑲᔪᖅᓯᖅᑕᐅᔪᓄᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ. ᖃᐅᔨᒪᔪᖓ ᑖᒃᑯᐊ 

ᐊᑦᑎᓂᖅᐹᖑᔪᐃᑦ ᓱᕐᕋᑦᑕᐅᓚᐅᖅᓯᒪᓐᖏᒻᒪᑕ 

ᐊᕐᕌᒍᒐᓚᑲᓪᓚᓐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᖓ ᐱᓕᕆᕕᖓ ᕿᒥᕐᕈᓛᕐᒪᖔᖅ ᑕᒪᒃᑯᓂᖓ 

ᐃᓪᓗᒨᖅᑕᐅᒋᐊᖃᖃᑦᑕᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊᓕᒫᑦᑎᐊᑦ 

ᐃᓪᓗᓕᕆᓂᕐᒧᑦ ᑐᑭᒧᐊᒍᑎᔅᓴᓃᑦᑐᑦ ᒐᕙᒪᑦᑕ 

ᐱᓕᕆᐊᕆᔭᖓᓄᑦ, ᐱᖃᓯᐅᔾᔨᓪᓗᑎᒃ 

ᐃᖅᑲᓇᐃᔭᖅᑏᑦ ᐃᓪᓗᒨᖃᑦᑕᓲᖏᓐᓂᒃ. ᑕᒪᓐᓇ 

ᕿᒥᕐᕈᔭᐅᒻᒪᑦ. ᐃᓛᒃ, ᕿᒥᕐᕈᕈᓘᔭᖅᑐᐊᓘᒻᒪᑕᐃᓛᒃ 

ᐃᓪᓗᓕᕆᓂᖅ ᐱᓪᓗᒍ. ᖃᓂᒋᓗᒍ 

ᐱᓕᕆᖃᑎᒋᓂᐊᖅᑲᕋ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ. ᕿᒥᕐᕈᓂᖅ ᑕᒪᐃᓐᓇᐃᓛᒃ 

ᕿᒥᕐᕈᓕᕈᑦᑎᒍᑦ ᐃᓪᓗᒨᖅᑕᐅᒋᐊᖃᖃᑦᑕᖅᑐᐃᑦ 

ᐊᑭᖏᑦ. ᒪᓕᒐᓕᐅᖅᑎᐅᖃᑎᒃᑲᓗ ᐊᑦᑐᐃᒻᒪᑦ 

ᒐᕙᒪᓕᒫᒥ ᑕᒪᓐᓇ. ᕿᒥᕐᕈᓂᖅ ᐱᔭᕇᖅᑕᐅᑉᐸᑦ 

ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ 

ᓴᖅᑭᑦᑎᐊᕈᓐᓇᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1195 - 5(2): 

ᐅᑕᖅᑭᑯᑖᓗᐊᖃᑦᑕᕐᓂᖅ 

ᐊᖁᑦᑐᖅᓯᐅᑎᑖᕋᓱᐊᕐᓗᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ 

ᑕᕝᕙᐅᕗᑏᖅᐸᒃᑲ ᓇᐅᔮᕐᒥᐅᑕᐃᓪᓗ.  

 

ᑖᓐᓇ ᐊᐱᖅᓱᕈᒪᓪᓗᒍ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᑦ ᓇᖏᖅᓯᕗᖓ ᐊᖁᒍᓐᓇᐅᑏᑦ ᒥᒃᓵᓄᑦ. 

ᐊᐱᕆᓂᐊᖅᑲᐅᔭᕋᓗᐊᕋ ᓯᐊᕈ ᑭᓯᐊᓂ 

ᓴᖑᑲᓪᓚᒃᑲᒪ ᐃᓱᒪᒃᓴᖅᓯᐅᕈᑎᒋᑲᐃᓐᓇᕐᓂᐊᕋᒃᑯ 

ᑕᐃᓐᓇ ᐊᐱᖅᑯᑎᒋᓂᐊᓚᐅᖅᑕᕋᓗᐊᕋ. 

 

ᑕᐃᒪᐃᓛᒃ ᐅᓂᒃᑳᕙᒃᑲ ᓂᕈᐊᖅᑎᒋᔭᒃᑲᓄᑦ ᑕᒪᒃᑯᐊ 

ᐊᖁᒍᓐᓇᐅᑏᑦ, ᐊᖁᑦᑐᖅᓯᐅᑕᐅᓂᕋᖅᑕᐅᔪᑦ, 

ᐊᑯᓂᐊᓗᒃ ᐅᑕᖅᑭᓲᖑᒻᒪᑕ. ᐃᓛᓐᓂᒃᑯᑦ 8-9 

ᑕᖅᑭᓄᑦ, 

ᐅᑭᐅᓗᒃᑖᕐᓘᓐᓃᑦ ᐅᑕᖅᑭᓕᓲᖑᖕᒪᑕ.  

 

ᐅᓂᒃᑳᒐᓛᒍᓐᓇᖅᐸᖃᐃ ᑖᓐᓇ ᒥᓂᔅᑕ ᓱᓇᐃᓐᓇᑦ 

ᐱᐊᓚᐃᔾᔪᑕᐅᓗᐊᖃᑦᑕᖅᐸ ᑖᒃᑯᖓ 

ᐊᖁᒍᓐᓇᐅᑎᓄᑦ ᐅᑕᖅᑭᔪᓄᑦ ᐃᖅᑲᓇᐃᔮᒃᓴᓂᒃ 

ᐱᓕᕆᓕᕋᔭᕋᓗᐊᖅᖢᑎᒃ ᑖᓐᓇ 

ᐅᑕᖅᑭᒃᓲᔭᓕᖃᑦᑕᕐᒪᒍ ᐊᖁᒍᓐᓇᐅᑎᓂ. 

ᑕᐃᒪᓐᓇᒧᑦ ᓴᓇᓇᓵᕈᑕᐅᓕᖃᑦᑕᕐᒪᑕ.  

 

ᐅᖃᖅᑏ, ᐅᓂᒃᑳᒐᓛᒍᓐᓇᖅᐳᖃᐃ ᓲᖅ 

ᐅᑕᖅᑭᑯᑖᓗᐊᖃᑦᑕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. 

ᑖᓐᓇᐃᓛᒃ ᑭᖑᕙᖓᕕᔾᔪᐊᕌᓘᓯᒪᖃᑦᑕᕐᒪᑕ. ᑖᓐᓇ 

ᐱᓕᕆᓇᓱᕐᔪᐊᕋᒃᑯ. ᐊᒻᒪᓗ ᑎᓕᐅᕆᑦᑎᐊᖅᓱᒋᑦ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᓂᖏᓐᓂᒃ. ᐊᔾᔨᒌᓐᖏᑦᑐᓂᒃ 

ᐋᖅᑭᒋᐊᖅᓯᓯᒪᓕᖅᑐᒍᑦ ᐃᓚᖏᑦ ᓄᓇᓖᑦ 

ᓇᓪᓕᐊᖑᓪᓚᕆᒻᒪᑕᑭᐊᖅ ᑎᑎᕋᖅᓯᒪᔫᒐᓗᐊᑦ.  

 

ᑭᓯᐊᓂ ᑕᐃᒃᑯᐊ ᐅᐊᔭᖏᓐᓄᑦ 

ᖃᕋᓴᐅᔭᖓᓅᖃᑦᑕᖅᑐᑦ ᐃᓚᖏᑦ 

ᐋᖅᑭᒃᓯᒪᓕᖅᑑᒐᓗᐊᑦ ᖁᓕᓪᓗᐊᐸᓘᓕᓚᐅᖅᑐᑦ 

ᐋᖅᑭᒃᓯᒪᓕᖅᑐᑦ, ᐊᒻᒪᓗ ᐋᖅᑭᒃᓯᒪᓐᖏᑦᑐᐃᑦ 

ᐋᖅᑭᒌᒐᓱᓐᓂᐊᖅᓯᒪᓪᓗᑎᒍᑦ. ᑖᓐᓇ 

ᓱᒃᑲᐃᓐᓂᖅᐹᖑᔾᔪᑎᒋᖃᑦᑕᓚᐅᕐᒪᐅᒃ, ᐊᒻᒪᓗ 

ᐃᓛᓐᓂᒃᑯᑦ 

ᑐᔅᓯᕋᖅᑐᐃᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ ᑭᓱᒥᒃ 

ᐱᑕᖃᓐᖏᐊᕐᔪᑦᑐᕕᓂᕐᓂᒃ ᐅᖃᓪᓚᖃᑎᒌᓐᓇᑎᒃ 

ᐃᓛᓐᓂᒃᑯᑦ ᑕᓚᐴᖃᑎᒌᓐᓇᑎᒃ. ᑖᓐᓇᑦᑕᐅᖅ 

ᐊᑯᓂᐅᓕᕈᑕᐅᖃᑦᑕᕐᒪᑦ.  

 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᐃᓛᒃ ᑕᐃᒪᓐᓇᐃᑦᓱᑎᒃ. 

ᑭᓯᐊᓂ ᒫᓐᓇᐅᔪᖅ ᑖᓐᓇ 

ᐋᖅᑭᒋᐊᕋᓱᒃᓯᒪᕐᔪᐊᕋᑦᑎᒍᑦ, ᐊᒻᒪᓗ ᑕᒪᒃᑯᐊ 

ᓄᓇᓖᑦ ᐋᖅᑭᐸᓪᓕᐊᔪᓂᒃ ᐅᔾᔨᕐᓇᖅᓯᐊᖅᓱᑎᒃ 

ᐊᒻᒪᓗ ᑕᐃᒪ ᑲᑎᒪᕕᔾᔪᐊᖅᑎᓪᓗᑕ ᐅᖃᓚᐅᕋᒪ 

ᑕᕝᕘᓇ ᖃᕋᓴᐅᔭᒃᑯᑦ ᐃᓄᐃᑦ ᓇᒻᒥᓂᖅ 

ᐱᓇᓱᒍᓐᓇᕐᓂᕋᖅᓯᒪᓕᖅᓱᒋᑦ. ᑕᐃᓐᓇᑦᑕᐅᖅ 

ᐊᑐᖅᑐᐅᔪᐊᓐᓅᓕᕐᒪᑦ, ᑖᓐᓇ 

ᓱᒃᑲᓕᒋᐊᕈᑎᐅᓂᐊᖅᑐᖅ ᖃᐅᔨᒪᑦᑎᐊᖅᓱᒍᑦ. 

ᑕᐃᒪᓐᓇᐃᓕᖓᔪᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᑐᑭᓯᕚᓪᓕᕋᑦᑕ. ᑕᐃᒪ ᑕᐃᒃᑯᐊ ᖃᕆᑕᐅᔭᒃᑯᑦ 

ᐱᓕᕆᔪᓐᓇᖅᐸᓪᓕᐊᔪᐊᓐᓅᓕᕐᒪᑕ ᑖᓐᓇ 

ᐊᔾᔨᓕᐅᖅᑐᑦ ᐃᒻᒥᓂᒃ ᐊᖁᒍᓐᓇᐅᑎᒥᒃ ᑐᒃᓯᕋᕈᑖ. 

ᓇᒧᓐᖓᖃᑦᑕᖅᐸᓕ ᑖᓐᓇ ᑐᒃᓯᕋᕈᑕᐅᔪᖅ 

ᐋᑐᕚᒧᓘᓐᓃᑦ ᑲᖏᖅᖠᓂᕐᒧᓪᓘᓐᓂᑦ? ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑭᕙᓪᓕᕐᒦᑦᑐᐃᑦ ᑕᐃᑯᖓ 

ᑲᖏᖅᖠᓂᕐᒨᖅᑕᐅᖃᑦᑕᖅᓱᑎᑦ. ᑕᐃᑲᓐᖓᑦ 

ᑲᖏᖅᖠᓂᕐᒥ ᐋᑐᕚᒧᑦ ᓇᔅᓯᐅᔾᔭᐅᓕᖃᑦᑕᖅᓱᑎᒃ 

ᑖᒃᑯᐊ ᕿᒥᕐᕈᐊᖅᑕᐅᓚᐅᖅᓱᑎᒃ 

ᓇᔾᔨᐅᓯᑲᐅᑎᒋᖃᑦᑕᖅᓱᑎᒃ. ᒫᓐᓇ ᑕᐃᒪᓐᓇ 

ᐋᖅᑭᒃᓱᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᓕᕆᕐᓗᒍ ᐃᓚᒋᐊᕈᑎᑦ ᐊᐱᖅᑯᑎᖕᓄᑦ, 

ᒥᔅᑕ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑕᒪᒃᑯᐊ 

ᑲᓇᑕᐅᑉ ᓯᓚᑖᓄᑦ ᐊᓂᒍᓐᓇᐅᑏᑦ ᖁᓕᓄᑦ 

ᐅᑭᐅᓄᑦ ᐊᑐᕈᓐᓇᖅᓯᖕᒪᑕ, ᐊᒻᒪ ᑖᓐᓇ 

ᐊᖁᒍᓐᓇᐅᑎ ᑕᓪᓕᒪᐃᓐᓇᕐᓄᑦ ᐅᑭᐅᓄᑦ 

ᐊᑐᓲᖑᖕᒪᑦ. ᕿᓚᒥᐊᓗᒃ ᑖᓐᓇ ᑕᓪᓕᒪᑦ ᐅᑭᐅᑦ 

ᐊᓂᒍᖃᑦᑕᕐᒪᑦ. ᐃᓱᒪᒃᓴᖅᓯᐅᖅᓯᒪᕙᖅᑲᐃ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓ ᑖᒃᑯᐊ 

ᐊᖁᒍᓐᓇᐅᑏᑦ ᖁᓕᓄᑦ ᐅᑭᐅᓄᑦ 

ᐃᓱᒃᒪᖅᓴᓯᐅᖅᓯᒪᓐᖏᓚᖃᐃ ᐋᖅᑭᒃᑕᐅ, ᐃᓛᒃ 

ᐸᕐᓇᒃᓯᒪᒐᓚᓐᖏᓚᖃᐃ ᑕᒪᔅᓱᒧᖓ? ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐅᖃᐅᓯᒃᑎᐊᕚᓗᒃ ᐊᒻᒪᓗ ᐱᓕᕆᓇᓱᑦᑕᕋ 

ᒫᓐᓇᐅᔪᖅ. ᒫᓐᓇ ᐋᖅᑭᒌᖅᓯᒪᓇᓂ ᑖᒃᑯᐊ 

ᐊᑐᐊᒐᒃᑯᑦ ᐋᖅᑭᒋᐊᖃᕐᓂᐊᕐᒪᑦ, 

ᐊᑐᐊᒐᕋᓚᒃᑯᑎᒍᑦ. ᑖᓐᓇ ᐱᓕᕆᐊᕆᔅᓲᔮᕐᔪᑦᑕᕋ. 

ᐱᔭᕇᕈᓐᓇᕈᒃᑯ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᒃᑯᓐᓄᑦ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᐊᖏᖅᑕᐅᑎᓐᓇᓱᓐᓂᐊᖅᓱᒍ. ᑖᓐᓇ 

ᑕᐃᒪᓐᓇ ᐃᓱᒪᔅᓴᖅᓯᐅᕈᑎᑦᑎᐊᕙᐅᖕᒪᑦ ᑖᓐᓇᓗ 

ᐊᑐᓕᖅᑎᓐᓇᓱᓐᓂᐊᖅᓱᑎᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 1196 - 5(2): 

ᐊᔾᔭᖅᑕᐅᖃᐊᑦᑕᕐᓂᖏᑦ ᐸᖅᑭᔭᐅᕕᒻᒦᑦᑐᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᓪᓗᐊᖅᑲᐅᒐᓗᐊᕆᕗᖓ ᐃᒡᓗᓕᖕᒥᐅᑦ 

ᐃᒃᐱᒋᑦᑎᐊᖅᐸᒃᑲ. ᑖᓐᓇ 

ᐃᖅᑲᓇᐃᔭᖃᑎᒋᕙᓚᐅᕐᒥᒐᒃᑯ, ᐃᒃᐱᒋᑦᑎᐊᖅᐸᔅᓯ.  

 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᐊᐱᖅᓱᕈᒪᓵᕋᒃᑯ ᑖᓐᓇ ᐋᓐᓂᐊᖃᖅᑕᐃᓕᔨᒃᑯᑦ 

ᒥᓂᔅᑕᖓ ᑕᑉᐱᑲᓂ ᐃᒡᓗᓕᖕᒥ ᑭᒡᒐᖅᑐᖅᑕᒪ 

ᐃᓚᖓᑦ, ᐃᓛᒃ ᑭᒡᒐᖅᑐᕋᒃᑯ. ᑕᐃᒪ 

ᑐᓴᖅᑎᑕᐅᓚᐅᖅᓯᒪᒐᒪ ᑖᔅᓱᒧᖓ 

ᐅᖄᕐᔪᖅᑲᐅᒐᓗᐊᖅᑕᕋ ᑕᑉᐱᒃᑯᐊ ᐊᔪᕈᑎᓕᖕᓄᑦ 

ᐃᑲᔪᖅᑕᐅᔭᕆᐊᓕᖕᓄᑦ ᐃᑲᔪᖅᑕᐅᕝᕕᖓᓂ 

ᐃᖏᕐᕋᔾᔪᑎᖃᕐᒪᑕ, ᐃᓛᒃ ᓄᓇᒃᑰᕈᑎᖃᕐᒪᑕ.  

 

ᐊᒡᔭᖅᑕᐅᔪᒪᒐᓗᐊᕋᒥᒃ ᓲᖃᐃᒻᒪ ᐃᓐᓇᐅᒐᒥᒃ 

ᐋᒃᑳᖅᑕᐅᓚᐅᖅᓯᒪᖕᒪᑦ. ᑕᒪᓐᓇᖃᐃ ᑖᒃᑯᓂᖓ 

ᐱᒋᐊᕈᑎᖃᕐᓗᑎᒃ ᑕᑉᐱᑲᓂ ᐃᒡᓗᓕᖕᒥ, ᑖᓐᓇᖃᐃ 

ᓄᓇᒃᑰᕈᑎᒋᔭᖓ, ᐃᓛᒃ ᐃᖏᕐᕋᔾᔪᑎᒋᔭᖓ 

ᐃᓐᓇᕐᓄᑦ ᑕᑉᐱᑲᓂ ᐃᒡᓗᓕᖕᒥ ᐃᒡᓗᑕᖃᕐᒥᖕᒪᑦ 

ᒪᕐᕉᖕᓂᒃ, 

ᐊᑐᐃᓐᓇᕈᖅᑎᑕᐅᔪᓐᓇᕋᓗᐊᖅᑐᕐᓕᖃᐅᓇᐃ 

ᐃᓐᓇᕐᓄᑦ ᐱᔨᑦᑎᕋᕐᓂᕐᒧᑦ ᐱᔾᔪᑎᒋᓗᒋᑦ.  

 

ᐃᓛᒃ, ᒫᑦᓯ 1-ᖑᑎᓪᓗᓂ ᑕᐃᒪ ᑕᒪᓐᓇ 

ᐅᒃᑯᐃᖅᐸᓪᓕᐊᓂᖅ ᓄᕙᒡᔪᐊᕐᓇᖅ-19 

ᐱᔾᔪᑎᒋᓪᓗᒍ ᐅᒃᑯᐃᖅᐸᓪᓕᐊᓂᐊᓕᓚᐅᕐᒪᑕ ᐊᒻᒪ 

ᑐᒃᓯᐊᕐᕕᓕᐊᕆᒪᕙᖦᖢᑎᓪᓗ 

ᐊᑐᐃᓐᓇᕈᖅᑎᑕᐅᔪᓐᓇᑦᑎᐊᖅᑑᒐᓗᐊᕐᓕᐅᖃᐅᓇᐃ

ᑦ ᐃᓐᓇᕐᓄᑦ ᑕᑉᐱᑲᓂ ᑭᒡᒐᖅᑐᖅᑕᒪ ᐱᖃᑖᓂᒃ 

ᐃᒡᓗᓕᖕᒥ? ᑖᒃᑯᐊ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᒡᓗᓕᖕᒥᐅᑦᑕᐅᖅ ᐃᒃᐱᒋᖃᑎᒋᕙᒃᑲ.  

 

ᐅᖃᖅᑎᑦᓯᔩ, ᑕᐃᒪᓐᓇᑐᐃᓐᓇᐅᔪᓐᓇᓐᖏᒻᒪᑕᐃᓛᒃ 

ᑕᒪᒃᑯᐊ. ᓇᓪᓕᐅᒃᑯᒫᓪᓗ ᐊᑑᑎᖏᓪᓗ 

ᑕᒪᒃᑯᐊᖑᕙᒃᑐᑎᑦ ᑭᓇᒧᓪᓗ ᐊᖁᑦᑎᖃᕋᔭᕐᓂᖏᑦ 

ᒪᑯᐊᖑᕙᓪᓕᐊᓕᓲᖑᖕᒪᑕ.  

 

ᒫᓐᓇ ᑖᒻᓇ ᓄᓇᒃᑰᕈᑦ ᑕᐃᑲᓂ ᐃᒡᓗᓕᖕᒥ 

ᐅᖃᐅᓯᕆᔮ ᑕᐃᑯᖓ ᐊᑐᕐᕕᒋᔭᕆᐊᖃᖅᑕᖓᓄᑦ 

ᒫᓐᓇ ᐃᓕᓯᒪᖕᒪᑦ. ᐊᑏ, ᐊᓯᓗᒃᑖᖏᓐᓄᑦ 

ᐃᒡᓗᓕᖕᒥᐅᑕᓄᑦ 

ᐊᑐᕈᓐᓇᖅᓯᓚᐅᕐᓖᑐᐃᓐᓇᕐᓂᐅᓐᖏᒻᒪᑦ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᓇᓗᓇᐃᔭᕈᓐᓇᑦᑎᐊᕐᒪᑦ ᒥᓂᔅᑕ. ᐊᐃᑦᑖᖑᒐᓗᐊᖅ.  

 

ᐊᐱᖅᑯᑎᒐ ᓴᖑᑎᒋᐊᕐᓗᒍ, ᑕᐃᒪ ᒥᓂᔅᑕᐃᑦ 

ᐅᖃᐅᓯᒃᓴᖏᓐᓂᒃ ᐅᖃᓪᓚᕋᑖᕋᕕᑦ ᑖᔅᓱᒥᖓ 

ᖃᓄᖅ ᐱᔨᑦᑎᕋᕐᓂᖅ ᐋᓐᓂᐊᖃᖅᑕᐃᓕᑎᒃᑯᑦ 

ᕿᓃᓐᓇᐅᔭᕋᔅᓯ, ᖃᓄᖅ ᓄᓇᕘᒥ 

ᐱᔨᑦᑎᕋᑦᑎᐊᕐᓂᕐᒧᑦ. 

 

ᐃᒻᒪᖄᓕᖃᐃ ᒥᓂᔅᑕ ᐊᐱᕆᔪᒪᓕᕆᕙᒋᑦ ᑖᓐᓇ 

ᐊᑐᐊᒐᓕᕆᓂᖅ ᓂᓪᓕᕈᑎᒋᓵᕋᕕᐅᒃ, ᑕᒪᓐᓇᖃᐃ 

ᐊᑐᐊᒐᖓ ᕿᒥᕐᕈᔭᐅᒃᑲᓐᓂᕈᓐᓇᖅᐸ? ᐅᓐᓃᑦ 

ᑕᒪᓐᓇ ᓇᓪᓕᐅᒃᑯᒫᖅ ᓴᓂᕐᕙᓚᐅᑲᒡᓗᒍ 

ᑐᓗᕈᑎᖃᓐᖏᒃᑲᓐᓂᐊᕐᔪᒡᓗᑎᒃ.  

 

ᐃᕝᕕᑦ ᐃᖅᑲᓇᐃᔭᖅᑎᖏᓐᓂᒃ ᐳᖅᑐᓂᖅᓴᓂᒃ 

ᑕᒪᒃᑯᓂᖓ ᒥᓂᔅᑕᐃᑦ ᑐᒡᓕᖏᓐᓂᒡᓘᓐᓃᑦ 

ᐊᐅᓚᑦᑎᔨᐅᕙᒃᑎᓪᓗᒋ ᑕᒪᑐᒪ ᒥᒃᓵᓄᑦ 

ᕿᒥᕐᕈᑎᑦᑐᓐᓇᖅᐱᒋᑦ ᑕᒪᓐᓇ ᖃᓄᖅ 

ᓇᓪᓕᐅᒃᑯᒫᖅ ᑕᐅᑐᒃᑕᐅᓐᖏᓚᐅᑲᒡᓗᓂ ᑕᒪᓐᓇ 

ᐱᔨᑦᑎᕋᕐᓂᖅ ᐃᓐᓇᕐᓄᑦ 

ᑕᐅᑐᒋᐊᒃᑲᓐᓂᖔᕈᓐᓇᕐᒪᖔᒍ ᓱᓕ? ᑖᔅᓱᒥᖓ 

ᐊᐱᖅᑯᑎᖃᓕᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒃᑯᐊ ᐅᖃᖅᑲᐅᔭᒃᑲ, 

ᐅᖃᖅᑲᐅᒐᒃᑭᑦ ᐱᔾᔪᑎᖃᕐᒪᑦ ᓲᖃᐃᒻᒪᑦ. 

ᑕᐃᒪᓐᓇᒥᐊᕐᖏᓛᒃ ᐱᓕᕆᓂᖅ ᐊᔪᕐᓇᕐᒪᑦ 

ᐃᓄᑐᖃᐃᑦ ᐃᓅᓯᖏᑦ ᐱᓪᓚᑦᑖᖑᖕᒪᑕ 

ᖃᓄᐃᑦᑐᖃᑳᓪᓚᒐᔭᕐᓂᖅᐸᑦ 

ᐊᖁᑦᑕᐅᑎᓪᓗᒍ ᐊᖁᒃᑎ ᑖᒃᑯᓂᖓ 

ᐊᖁᑎᐅᔭᕆᐊᖃᓐᖏᑦᑎᓪᓗᒍ ᓱᔪᖃᖅᐸᑦ 

ᐅᓗᕆᐊᓇᖅᑐᒧᐊᑲᐅᑎᒋᑦᓯᐊᕋᔭᕋᑉᑕ ᑖᒃᑯᐊᓗ 

ᐃᓄᑐᖃᐃᑦ ᐅᓗᕆᐊᓇᖅᑐᒧᐊᕈᓐᓇᕐᒪᑕ. 

 

ᐃᓱᒪᒋᓐᖏᓚᐅᑲᑐᐃᓐᓇᕐᓗᒋᑦ ᐃᒪᓐᓇᒥᐊᖅ 

ᐱᓕᕆᓚᐅᖅᑖᕐᓂᖅ ᐊᔪᕐᓇᕐᒪᑦ. ᑖᒃᑯᐊ ᐊᖁᑎ, 

ᑕᐃᒃᑯᐊᓗ ᐃᓐᓇᐃᑦ ᑕᒡᕙᓂ ᓄᓇᒃᑰᕈᑎᐅᑉ 

ᐃᓗᐊᓃᑦᑐᑦ ᐊᒡᔭᖅᑐᖅᑕᐅᔪᑦ 

ᐅᓗᕆᐊᓇᖅᑐᒦᑦᑕᕆᐊᖃᓐᖏᒻᒪᑕ. ᐊᐱᕆᑉᐸᖓ 

ᑕᒪᓐᓇ ᕿᒥᕐᕈᒋᐊᕈᓐᓇᖅᐱᑎᒍᑦ ᑕᒡᕙᓂ ᖃᓄᖅ 

ᑕᒪᓐᓇ ᐋᖅᑭᒃᑕᐅᔪᓐᓇᕋᔭᕐᒪᖔᑦ? ᐄ, ᑕᒪᓐᓇ 

ᖃᐅᔨᒋᐊᕈᓐᓇᖅᑕᕗᑦ. 

 

ᑕᒪᒃᑯᐊ ᒪᓕᒐᕆᔭᖏᑦ ᒪᓕᑦᓯᐊᕐᓗᑎᒍᑦᑕᐅᖅ 

ᑭᓯᐊᓂ, ᐅᖃᖅᑎᑦᓯᔩ, ᒪᓕᑦᓯᐊᕐᓗᑎᒍᑦ ᑕᒪᑉᑯᐊ 

ᒪᓕᑦᑕᐅᔭᕆᐊᓖᑦ, ᕿᒥᕐᕈᑎᑦᑐᓐᓇᖅᑕᒃᑲ 

ᐱᓕᕆᔨᒋᔭᕗᑦ ᑕᐃᑲᓂ ᐃᓐᓇᐅᓯᕝᕕᒻᒥ.  

 

ᓄᓇᒃᑰᕈᑦ ᐊᑐᖅᑕᐅᔾᔪᑎᒋᔭᖓ 

ᓯᐊᒻᒪᒋᐊᒃᑲᓐᓂᕈᓐᓇᕐᒪᖔᑦ ᑖᑉᓱᒪᑉ 

ᐃᓐᓇᐅᓯᕝᕕᒻᒦᖃᑦᑕᖅᑐᑦ ᓯᓚᑖᓄᑦ. ᖃᓄᖅ ᑕᒪᓐᓇ 

ᑕᐃᒪᓐᓇᐃᓐᓇᔭᕐᒪᖔᑦ 

ᐱᓕᕆᔨᑖᒃᑲᓐᓂᕆᐊᖃᕋᔭᖅᐸᓪᓘᕙ ᒪᑯᐊ 

ᖃᐅᔨᔭᐅᔪᓐᓇᖅᑑᒐᓗᐊᑦ ᑕᐃᒪᓐᓇ ᒪᓕᑦᓯᐊᕐᓗᑎᒍᑦ 

ᑕᒪᑉᑯᐊ ᒪᓕᑦᑕᐅᔭᕆᐊᓖᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑐᓗᕈᑏᑦ 

ᐊᒥᓲᓗᐊᖦᖤᖅᐳᑦ. ᐃᒪᓐᓇᓕᑭᐊᕐᖓᐃᑦ 

ᐊᐱᕆᒋᐊᓐᖓᓚᐅᕐᓚᖓ. ᑕᐃᒪ ᑖᓐᓇᐃᓛᒃ 

ᑭᒡᒐᖅᑐᕐᕕᒋᔭᕋ ᐊᒥᑦᑐᖅ ᓴᓂᕋᔭᒡᓗ, ᐃᒡᓗᓕᐅᓪᓗ 

ᐃᓚᖓ.  

 

ᐊᕐᕌᒍᑦ ᑖᒃᑯᐊ ᖄᖏᖅᑐᐃᑦ ᐱᖓᓱᐃᑦ ᑕᒪᒃᑯᐊ 

ᐊᑭᑐᔫᑎᓄᑦ ᕿᒥᕐᕈᓂᖃᓕᕌᖓᑕ ᐅᕝᕙᓘᓐᓃᑦ 

ᐸᕐᓇᐅᓯᐅᓕᕌᖓᑕ ᒐᕙᒪᒃᑯᑦ ᐊᑐᕈᒪᔭᖏᓐᓂᒃ 

ᐊᑭᑐᔫᑎᒃᓴᓄᑦ, 

ᖃᓄᖅ ᐃᓛᒃ, ᒥᑭᑦᑑᑎᓄᑦ ᐅᖃᐅᓯᖃᓕᕐᓚᖓ, 

ᒥᑭᑦᑑᑏᑦ ᑮᓇᐅᔭᖅᑑᑕᐅᖃᑦᑕᖅᑐᐃᑦ, 

ᐃᖏᕐᕋᔾᔪᑎᒥᒡᓕᖃᐃ ᐱᔪᓐᓇᕋᓗᐊᖅᑐᓯᐊᐃᑦ 

ᑕᒪᒃᑯᐊ ᐃᓐᓇᐃᑦ ᐱᔾᔪᑎᒋᓪᓗᒋᑦ ᐅᓐᓃᑦ.  

 

ᑕᐃᒪ ᐅᖃᖃᑦᑕᕐᒪᑕ ᒐᕙᒪᒃᑯᑦ ᑖᒃᑯᓂᖓᒡᒎᖅ 

ᐱᖓᓱᓂᒃ ᓄᓇᓕᖕᓂᒃ ᐊᕕᒃᑐᖅᑕᐅᓯᒪᔪᓂᒃ 

ᐃᖃᓗᐃᑦ, ᑲᖏᖅᖠᓂᖅ ᐃᖃᓗᒃᑑᑦᓯᐊᖅ, ᑖᒃᑯᐊ 

ᐱᒋᐊᖅᑳᕈᑕᐅᓲᖑᖕᒪᑕ. 

ᖃᐅᔨᓴᕐᓂᖃᕈᓐᓇᖅᐳᓯᖃᐃ ᑕᐃᑲᓂ ᐊᒥᑦᑐᕐᒥᒃ, 

ᐆᒃᑐᕋᐅᑎᒋᓗᒍ ᑲᔪᓯᓂᖃᑦᑎᐊᕈᓐᓇᕐᒪᖔᑦ ᐃᒪᓐᓇ 

ᖃᐅᔨᓴᕐᓂᖃᕐᓗᒍ ᖃᓄᖅ ᑕᒪᓐᓇ 

ᐊᑑᑎᖃᑦᑎᐊᕐᒪᖔᖅ ᐃᓐᓇᕐᓄᑦ.  

 

ᑖᒃᓯᖃᓐᖏᖦᖤᖅᐳᒍᑦ ᑕᒪᐃᓐᓂᒃ ᑖᒃᑯᐊᒃ ᓄᓇᓖᒃ. 

ᐃᓐᓇᕐᓄᑐᐊᑦᑎᐊᖅ ᑐᕌᖓᔪᓂᖅᑲᐃ ᓄᓇᓯᐅᑎᒥᒃ 

ᕿᓂᕈᓐᓇᖅᐳᓯ ᑖᒃᑯᐊ ᐃᓐᓇᖅᐳᑦ ᖃᓄᖅ  

ᐱᔨᑦᑎᕋᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᑕᒪᓐᓇ 

ᓇᓪᓕᐅᒃᑯᒫᕈᑎ ᑐᓗᕈᑎᒋᑐᐃᓐᓇᕐᓂᐊᕈᑦᑎᒍᑦ 

ᖃᓄᖅᑑᒃᑲᓐᓂᕋᓱᖕᓂᖅ ᑕᒪᓐᓇ 

ᐱᑕᖃᕆᐊᖃᒃᑲᓐᓂᕋᓱᒋᓕᕆᓪᓗᒍ. 

 

ᑕᐃᒪᓐᓇ ᒥᓂᔅᑕ ᐊᖏᕈᓐᓇᖅᐹ ᐃᒻᒪᖃ ᒪᑯᐊ 

ᒥᑭᑦᑑᓂᖏᑦ ᑮᓇᐅᔭᖅᑑᑕᐅᕙᒃᑐᑦ 

ᐱᒋᐊᒃᑲᓐᓂᕈᓐᓇᕐᒪᖔᑦ, ᐃᓛᒃ 

ᕿᒥᕐᕈᑦᑎᐊᕈᓐᓇᕐᓗᒋᑦ 

ᐃᑲᔪᕆᐊᖃᕋᓗᐊᕋᑦᑎᒍᐃᓛᒃ. ᑕᐅᕗᖓᕐᔨᓕᕋᒪ 

ᑐᑭᓯᓇᕈᓐᓃᖦᓚᕐᓂᐊᕋᒪ ᑕᕝᕗᖓᑲᓚᐅᖅ, 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: 

ᑐᑭᓯᓇᕈᓐᓃᑲᓴᑦᑎᐊᖅᖢᑎᑦ. 

 

>>ᐃᒡᓚᖅᑐᑦ 

 

ᐋᒃᑲᕈᓗᒃ ᐅᖃᖅᑎᑦᑎᔨ. ᖁᔭᓐᓇᒦᒃ, ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᒃᓱᕈᑦᑎᐊᖃᑦᑕᕐᒪᑦ 

ᐃᓐᓇᕐᓄᑦ ᓂᕈᐊᖅᑕᐅᕝᕕᒋᓯᒪᔭᐃᓐᓇᖏᓐᓄᑦ 

ᐊᒃᑐᖃᑦᑕᖏᒻᒪᑦ ᓄᓇᕗᒻᒥᐅᑦ ᐃᓐᓇᓗᒃᑖᖏᓐᓄᑦ 

ᐃᒃᐱᖕᓇᖃᑦᑕᕐᒪᑦ ᑕᒪᓐᓇ ᖁᔭᓐᓇᒦᒃ, ᖁᔭᓐᓇᒦᒡᓗ 

ᑕᒪᑐᒥᖓ ᓴᖅᑭᑎᑦᑎᒐᕕᑦ. 

 

ᐅᖃᖅᑎᑦᓯᔩ, ᑕᒪᒃᑯᐊ ᐃᓐᓇᐃᑦ 

ᒥᐊᓂᕆᔭᐅᔭᕆᐊᖃᕐᓂᖏᑦ ᐅᖃᐅᓯᕆᓚᐅᕋᑉᑭᑦ 

ᑲᑎᒪᒋᐊᓵᖅᑎᓪᓗᑕ ᓴᖅᑭᑎᑦᓯᓂᐊᕐᓂᕋᖅᖢᖓᓗ 

ᐃᓐᓇᐃᑦ ᐃᑲᔪᖅᑕᐅᔭᕆᐊᖃᕐᓂᖏᑦᑕ ᒥᒃᓵᓄᑦ 

ᖃᓄᖅ ᐃᑲᔪᒃᑲᓐᓂᕈᓐᓇᖅᐱᑎᒍᑦ 

ᐃᓐᓇᐅᓯᕝᕖᓐᓇᐅᖏᑦᑐᓂᒃ.  

 

ᐃᓐᓇᑐᖃᑦ ᐋᓐᓂᐊᖃᖅᑐᓄᑦ ᐃᓐᓇᐅᓯᕝᕖᓐᓇᐃᑦ 

ᓯᓚᑖᒍᑦ ᐃᑲᔪᕆᐊᖃᕋᑉᑎᒍᑦ ᑕᒡᕙ 

ᐊᑑᑎᑦᑎᐊᕚᓗᖕᒥᒃ ᐅᖃᖅᐳᖅ ᐊᒡᔭᖅᑐᐃᓂᒃᑯᑦ 

ᐃᒻᒪᖄ ᐃᑲᔪᕈᓐᓇᑦᑎᐊᖅᑕᕗᑦ ᓄᓇᕗᒥᐅᑕᐃᑦ 

ᐊᒡᔭᖅᑑᑎᖃᐃᓐᓇᖏᒻᒪᑕ ᑕᒪᓐᓇ ᐅᖃᐅᓯᕆᔭᖓ 

ᑐᑭᓯᓇᑦᓯᐊᖅᐳᖅ, ᐃᑲᔪᖅᑐᕈᒥᓇᑦᓯᐊᖅᐳᕐᓗ 

ᐅᖃᖅᑎᑦᓯᔨ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1197 - 5(2): ᑮᓇᐅᔭᓕᐅᖃᑦᑕᕐᓂᖅ 

ᒪᑭᑕᑦᑎᐊᖁᓪᓗᒍ ᐸᕐᓇᐅᑏᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᖃᒪᓂᑦᑐᐊᕐᒥᐅᑦ. 

 

ᐅᖃᖅᑎ, ᐅᑯᐊ ᐅᖃᐅᓯᕆᔪᒪᓂᐊᖅᑕᒃᑲ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᒧᑦ ᑐᕌᖅᑎᓐᓂᐊᖅᑕᒃᑲ.  

 

ᓄᕙᖕᓇᕐᔪᐊᖅᑕᖃᖅᑎᓪᓗᒍ 

ᐃᒃᐱᒋᔭᐅᔪᐃᓐᓇᑦᑎᐊᖅ ᓇᓂᓕᒫᖅ ᑕᐃᑲᓂᑦᑕᐅᖅ 

ᖃᒪᓂᑦᑐᐊᕐᒥ ᐃᒃᐱᒋᔭᐅᖕᒥᖕᒪᑦ 

ᓄᕙᒡᔪᐊᕐᓇᖅ ᓯᐊᒻᒪᒃᓯᒪᓂᖓᓂᒃ.  

 

ᐊᒻᒪᓗ ᑖᕙᓂ ᑭᕙᓪᓕᕐᒥ ᑲᑦᑑᒥᓯᒪᖕᒪᑦ ᑕᐃᒃᑯᐊ 

ᐅᔭᕋᖕᓂᐊᕐᕖᑦ ᐊᒻᒪᓗ ᐊᒃᑐᐃᓯᒪᓪᓗᑎᒃ 

ᐱᔅᓯᓂᓯᖁᑎᒋᔭᐅᔪᓂᒃ. 

 

ᑖᓐᓇ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᑦ ᐊᒡᓃᑯ ᐄᒍᒥᑦ 

ᓄᓇᕗᒻᒥᐅᑦ ᐃᖅᑲᓇᐃᔭᒃᑲᓐᓂᓕᕈᓐᓇᕐᓂᐊᕐᒪᑕ 

ᐅᔭᕋᖕᓂᐊᕐᕕᖕᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐃ, 

ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓗᐃᓂᒃᑯᐊ ᐊᒡᓃᑯ 

ᐄᒍ ᐱᓗᐊᖑᐊᖅᖢᒍ ᐊᒻᒪᓗ ᑲᒪᔨᒋᔭᐅᔪᖅ ᑕᐃᓐᓇ 

ᐱᓕᕆᕝᕕᑦᑎᓐᓂ ᐃᖅᑲᓇᐃᔭᖅᑎᓂᒃ 

ᐅᑎᖅᑎᑦᑎᓇᓱᒃᑐᖅ ᐅᔭᕋᖕᓂᐊᕐᕕᖕᓂᒃ ᒫᓐᓇ 

ᓇᓗᓈᕿᔪᖅ ᓱᓕ, ᓱᓕ ᐃᖅᑲᓇᐃᔮᕆᔭᕗᑦ ᐊᒻᒪᓗ 

ᑲᐳᖅᑕᐅᓕᖅᑎᓪᓗᑕ ᑕᒪᒃᑯᐊ 

ᐱᕚᓪᓕᐅᑕᐅᓂᐊᖅᑐᑦ. ᒫᓐᓇᓗ 

ᐱᓕᕆᐊᕆᒐᓗᐊᖅᖢᑎᒍᑦ ᐅᓪᓗᒥ 

ᓇᓗᓇᐃᖅᓯᔪᓐᓇᖏᑦᑐᖓ ᖃᖓ 

ᐅᑎᓛᕐᒪᖔᖏᓐᓂᒃ ᑭᓯᐊᓂ ᑲᒪᒋᔭᕗᑦ 

ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐅᑎᖅᐸᓪᓕᐊᔪᓐᓇᕐᓂᐊᕐᒪᑕ ᐃᖅᑲᓇᐃᔭᕐᕕᖏᓐᓄᑦ 

ᐅᑎᕈᒪᒐᓗᐊᕐᒪᑕ ᑕᐃᒃᑯᐊ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ.  ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᐱᓕᕆᐊᕆᔭᐅᖕᒪᒡᒎᖅ ᐊᑦᑕᓇᖏᑦᑑᓪᓗᑎᒃ 

ᐅᑎᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᐅᔪᑦ ᐅᔭᕋᖕᓂᐊᕐᕕᖕᓂᒃ. 

 

ᐱᕙᓪᓕᐊᔪᓕᕆᓂᐅᑉ ᐃᓗᐊᓂ ᐳᓚᕋᖅᑐᓕᕆᔩᑦ 

ᑕᐃᒃᑯᐊ ᑮᓇᐅᔭᓕᐅᕐᓂᖓᑦ ᐊᒃᓱᐊᓗᒃ 

ᑲᑕᒃᐹᓪᓕᖅᓯᒪᖕᒪᑦ ᐃᖏᕐᕋᑲᑕᒍᓐᓇᖏᑎᓪᓗᑕ 

ᑕᒪᓪᓇ ᓄᕙᒡᔪᐊᕐᓇᖅ ᐱᓪᓗᒍ.  

 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᐱᓕᕆᕕᐊᓂ ᐸᕐᓇᐅᑏᑦ 

ᐅᖃᖅᓯᒪᔪᑦ ᐱᓕᕆᕕᒌᒡᒎᖅ ᐃᒪᐃᓕᐅᖅᑐᑦ ᐃᓄᐃᑦ 

ᑎᒥᖁᑎᖏᓐᓂᒃ ᐃᖅᑲᓇᐃᔭᖃᑎᖃᖅᑐᑦ 

ᓴᓇᕕᒡᔪᐊᕐᓂᒡᓗ ᑲᓇᑕᐅᑉ ᒐᕙᒪᒃᑯᖏᓐᓂᒡᓗ 

ᐳᓚᕋᖅᑐᓕᕆᓂᕐᒥᒃ ᑲᒪᔨᐅᓂᐊᖅᑐᓂᒃ ᑎᒥᓂᒃ 

ᓴᖅᑭᑦᑎᓗᑎᒃ ᐅᑎᖅᐸᓪᓕᐊᓂᐊᕐᓂᕐᒥᒃ ᐊᒻᒪᓗ 

ᐊᓯᔾᔨᖅᑕᕐᓃᑦ ᒪᓕᒡᓗᒋᑦ ᐸᕐᓇᐅᑎᖏᓐᓂᒃ 

ᐊᑐᖅᑕᐅᓕᕋᔭᖅᑐᓂᒃ. 

 

ᖃᓄᐃᓕᖓᓕᕐᒪᖔᖅᑲᐃ ᑖᓐᓇ ᒥᓂᔅᑕᐅᑉ 

ᐅᓂᒃᑲᐅᓯᕆᔪᓐᓇᖅᐸᐅᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᓄᕙᒡᔪᐊᕐᓇᖅ 

ᐊᒃᑐᐃᓂᖃᓪᓚᕆᒃᑐᖅ ᐄ, ᐳᓚᕋᖅᑐᓕᕆᓂᕐᒥᒃ 

ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᑦ 

ᐃᖏᕐᕋᔾᔪᑎᓕᕆᔨᖓᑦᑕ ᒥᓂᔅᑕᖓᑦ ᐅᖃᖅᓯᒪᔪᖅ 

ᐅᒥᐊᕐᔪᐊᕌᓗᐃᑦ ᐃᓄᒃᑕᐅᑏᑦ 

ᒪᐅᖓᖅᑎᑕᐅᔾᔮᖏᑦᑐᑦ. ᐊᒃᑐᐃᓂᖃᓪᓚᕆᒃᑐᖅ 

ᑕᒪᓐᓇ ᐅᕙᑦᑎᓐᓂᒃ ᐊᒻᒪᓗ ᖃᖓᑕᓲᒃᑰᖃᑦᑕᖅᑐᑦ 

ᐳᓛᕆᐊᖅᑐᑦ ᐊᒃᑐᖅᑕᐅᓯᒪᓪᓚᕆᒃᑐᖅ. 

 

ᐃᖅᑲᓇᐃᔭᖅᑎᕗᑦ ᐅᕙᖓᓗ ᑕᒪᒃᑯᓂᖓ 

ᖃᓄᖅᑑᕈᑎᖃᖅᑐᒍᑦ ᐳᓚᕋᖅᑐᓕᕆᓂᖅ 

ᓴᖅᑭᒃᑲᓐᓂᖁᓪᓗᒍ ᐊᒻᒪᓗ ᐃᒪᐃᓕᐅᖃᑦᑕᕐᒥᔪᖓ, 

ᒪᕐᕉᒃ ᐱᓇᓱᐊᕈᓰᒃ ᓈᔭᕌᖓᑕ 

ᑲᑎᒪᖃᑎᒋᖃᑦᑕᕋᒃᑭᑦ ᐳᓚᕋᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᑦ. ᐳᓚᕋᖅᑐᓕᕆᓂᑐᐃᓐᓇᑦᑎᐊᕐᒥᒃ 

ᐅᖃᐅᓯᖃᖅᖢᑕ, ᐊᒻᒪᓗ ᑲᓇᑕᒥ 

ᖃᓄᖅᑑᕈᑎᒋᔭᐅᓪᓗᑎᒃ ᓄᓇᕗᒥᓗ. 

ᐃᖅᑲᓇᐃᔮᕇᓐᓇᖅᑕᕗᑦ ᐳᓚᕋᖅᑐᓕᕆᓂᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊᓂᒃ 

ᑭᖑᓪᓕᖅᐹᕐᓗ ᐊᐱᖅᑯᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᐄ, 

ᖁᕕᐊᓇᖅ ᑕᒪᓐᓇ ᖃᓄᖅᑑᕈᑎᒋᔭᐅᖕᒪᑦ 

ᐳᓚᕋᖅᑐᓕᕆᓂᖅ ᐊᒻᒪᓗ ᓄᕙᒡᔪᐊᕐᓇᖅ ᓄᖑᑉᐸᑦ 

ᖃᓄᐃᓕᐅᕐᓂᐊᕐᓂᖏᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᓯᒪᖕᒪᑕ 

ᒪᑯᐊ ᓴᓇᓐᖑᐊᖅᑏᑦ ᑎᑎᕋᐅᔭᖅᑏᓪᓗ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ, ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᒃ ᓄᓇᑦᑎᓐᓂ ᖃᒪᓂᑦᑐᐊᕐᒥ 

ᐊᖅᑯᑎᒋᓗᒍ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑭᓱᑦ 

ᓄᕙᖕᓇᕐᔪᐊᖅ ᑕᒪᓐᓇᐅᑎᓪᓗᒍ 

ᓯᕗᓪᓕᐅᔾᔭᐅᓯᒪᖕᒪᖔᖏᑦ 2021/22ᒥ ᐊᒻᒪᓗ 

ᒥᓂᔅᑕ ᑎᑎᕋᓚᐅᖅᐸ ᑕᐃᒃᑯᓄᖓ ᑯᐊᐳᕆᓴᐅᔪᓄᑦ 

ᑭᓱᓂᒃ ᑕᑯᔪᒪᖕᒪᖔᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒪᓐᓇ 

ᐊᓯᔾᔨᖅᐸᓪᓕᐊᔪᒻᒪᕆᐊᓘᖕᒪᑦ ᐅᑯᐊ ᐸᐃᑉᐹᑦ 

ᓇᓗᓇᐃᖅᓯᓪᓚᕆᒃᓯᒪᖏᑦᑐᖓ ᑭᓯᐊᓂ ᒥᓂᔅᑕᐃᑦ 

ᓂᕆᐅᒋᔭᒥᖕᓂᒃ ᑎᑎᕋᓕᕌᖓᑕ 

ᓂᕆᐅᖕᓂᑐᐃᓐᓇᕐᒥᒃ ᐱᔾᔪᑎᖃᖏᒻᒪᑦ 

ᐱᓕᕆᖃᑎᒋᖕᒥᔭᕗᑦ ᑕᐃᒃᑯᐊ ᐊᑐᖅᑐᐊᕐᕖᑦ ᐊᒻᒪᓗ 

ᑮᓇᐅᔭᓕᐅᕋᓱᐊᖅᑏᑦ ᑯᐊᐳᕆᓴᖁᑎᖏᑦ 

ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓚᐅᖅᑎᓐᓇᑕ 

ᐃᖅᑲᐃᑎᒃᑲᓐᓂᕈᒪᔭᒃᑲ ᒪᓕᒐᓕᐅᖅᑏᑦ 

ᐊᐱᕆᓂᐊᓕᕌᖓᑕ ᐊᑕᐅᓰᓐᓇᕐᒧᑦ ᑕᕝᕗᖓ 

ᑐᕌᕋᓱᖃᑦᑕᕈᔅᓯ 

ᑭᐅᔭᐅᑦᑎᐊᒃᑲᓐᓂᕈᓐᓇᖃᑦᑕᕐᓂᐊᖅᑰᖅᑐᓯ. 

ᑖᔅᓱᒥᖓ ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᐊᐱᖅᑯᑦ 1198 - 5(2): ᓄᓇᕗᒻᒦᓐᖔᖅᑐᓂᒃ 

ᐃᖅᑲᓇᐃᔭᖅᑎᖃᕐᓂᖅ ᐅᔭᕐᓂᐊᕐᕕᓐᓂ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ 

ᓇᓗᓇᖅᑰᖏᑦᑐᖅ ᒥᓂᔅᑕ ᐊᕿᐊᕈᖅ 

ᖁᕕᐊᒋᓗᒃᑖᖅᑰᕋᑉᑎᒍᑦ ᐅᑉᓗᒥ ᐊᐱᖅᓱᕈᐊᖅᖢᒍ, 

ᐱᕙᓪᓕᐊᑎᑦᓯᔨᒃᑯᑦ ᒥᓂᔅᑕᖓᑦ. 

 

ᐅᖃᖅᑎᑦᓯᔨ ᓂᓪᓕᖅᐳᖓ, ᐅᖃᖅᑎᑦᓯᔨ ᑕᒪᒃᑯᐊ 

ᐅᔭᒃᑕᕆᐊᓄᑦ ᐱᓕᕆᔭᖅᑐᖅᑕᖅᑐᑦ ᓄᓇᕗᒻᒥᐅᑦ 

ᐊᒥᓲᖕᒪᑕ ᑭᓯᐊᓂ ᐱᓕᕆᔭᖅᑐᓚᐅᖅᓯᒪᔪᓐᓃᕐᒪᑕ 

ᑕᖅᑭᓄᑦ ᐊᒥᓱᓄᑦ ᑕᒪᓐᓇ ᐃᓱᒫᓘᑎᒋᒐᑉᑯ 

ᐱᔾᔪᑎᒋᑉᓗᒍ ᐊᓐᓇᐃᑦᑕᕐᒪᑕ ᑕᐃᑉᑯᐊ ᓄᓇᕗᒻᒥᐅᑦ 

ᐱᕚᓪᓕᕈᑎᒋᓇᔭᖅᑕᕋᓗᐊᖏᑦᑕ ᐱᓕᕆᕝᕕᐅᑉ 

ᐃᓗᐊᓂ. 

 

(ᑐᓵᑎᒍᑦ) ᐅᖃᐅᓯᒃᑲᓐᓂᓐᓄᑦ ᓅᓪᓗᖓ ᐊᓯᐊᓄᑦ. 

ᐅᖃᖅᑎ ᐃᓱᒫᓘᑎᒋᔭᒃᑲᐃᒃᑯᐊ ᑕᐃᒃᑯᐊ 

ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕆᐊᕈᓐᓇᐃᓪᓕᐅᖅᑲᖕᒪᑕ 

ᐅᔭᕋᖕᓂᐊᕐᕕᖕᓂᒃ ᓄᕙᒡᔪᐊᕐᓇᖅ ᐱᓪᓗᒍ. ᑕᐃᒃᑯᐊ 

ᒫᓐᓇ ᐃᖅᑲᓇᐃᔭᖅᑎᒋᔭᐅᔪᑐᐊᖑᖏᑦᑐᑦ 

ᐱᓕᒻᒪᒃᓯᒪᔪᑦ ᐱᓕᒻᒪᒃᐸᓪᓕᐊᖏᑦᑐᑦ ᐊᒻᒪᓗ 

ᖁᕝᕙᖅᐸᓪᓕᐊᔪᓐᓃᖅᑐᑦ ᒫᓐᓇ. 

ᓄᓇᕗᒻᒥᐅᓪᓗᐃᒃᑯᐊ ᐃᖅᑲᓇᐃᔭᕐᕕᖕᓄᑦ 

ᐃᓯᕈᓐᓇᖅᓯᕙᓪᓕᐊᔪᑦ ᐃᓯᕈᓐᓇᐃᓪᓕᐅᖃᔪᑦ 

ᓲᖃᐃᒻᒪ ᐃᓯᕈᓐᓇᖏᓐᓇᒥᒃ ᓱᓕ 

ᐅᔭᕋᖕᓂᐊᕐᕕᖕᓄᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᒻᒥ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔭᖅᑐᑦ ᐊᒃᑐᖅᑕᐅᓂᖏᑦ 

ᐱᓪᓗᒋᑦ ᑕᐃᒪᓐᓇᑦᑕᐅᖅ ᐃᓱᒫᓗᑎᖃᕆᕖᑦ ᐊᒻᒪᓗ 

ᖃᓄᐃᓕᐅᖅᐱᓯ ᐱᓕᕆᕕᓯ ᖃᓄᖅ ᑕᒪᓐᓇ 

ᑲᑦᑑᒥᓂᖅ ᐊᒃᑐᐃᓂᖃᕐᒪᖔᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᓴᓇᔨᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐊᐱᖅᓱᖅᑕᐅᒐᐃᒐᒪ 

ᐊᓕᐊᓇᐃᒍᓱᑦᑎᐊᖃᑦᑕᕋᒪ. ᐊᓕᐊᓇᐃᑦ 

ᐊᐱᖅᓱᑦᑎᐊᖃᑦᑕᕆᔅᓯ. ᐅᕙᖓᐃᓐᓈᓘᒐᓗᐊᕈᓂ 

ᖃᓄᐃᒋᖃᑦᑕᖏᑕᕋ ᑕᒪᒃᑯᐊ ᐱᓕᕆᐊᕆᔭᒃᑲ 

ᐊᒃᓱᐊᓗᒃ ᑐᓴᖅᑕᐅᖁᖃᑦᑕᕋᒃᑭᑦ ᐊᒻᒪᓗ ᑖᒃᑯᐊ 

ᒐᕙᒪᒃᑰᓪᓗᑕ ᐱᓕᕆᔭᕗᑦ ᐊᒃᓱᐊᓗᒃ 

ᑐᓴᕈᒥᓇᖃᑦᑕᕐᒪᑕ ᐊᒻᒪᓗ ᐱᓕᕆᑦᑎᐊᕋᓱᒃᑲᑦᑕ. 

 

ᑖᒃᑯᐊ ᐅᔭᖕᓂᐊᖅᑎᒃᑯᑦ 500-ᖏᓐᓃᒻᒪᑕ ᐃᓄᐃᑦ 

ᐃᖅᑲᓇᐃᔭᓚᐅᖅᑐᑦ ᒫᓐᓇ ᐊᖏᕐᕋᖅᓯᒪᓪᓗᑎᒃ 

ᑮᓇᐅᔭᓕᐅᖅᑕᖏᑦ ᒥᑭᓪᓕᒋᐊᖅᓯᒪᕐᔪᐊᖅᓱᑎᒃ 

ᐱᓕᕆᖏᔅᓱᑎᒃ. ᑖᓐᓇ ᐃᓱᒫᓘᑎᒋᕐᔪᐊᕐᒥᒐᒃᑯ ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐃᓱᒫᓘᑎᒋᔭᖓ, 

ᐃᓱᒫᓘᑎᒋᖃᓯᐅᑎᖕᒪᔭᕋ. 

 

ᑖᒃᑯᐊ ᐅᖃᕋᑖᕋᒪ ᐅᐊᑦᑎᐊᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐊᒻᒪᓗ 

ᐅᔭᕋᖕᓂᐊᖅᑎᒃᑯᑦ ᐱᓕᕆᖃᑎᒋᓇᓱᒃᑕᕗᑦ ᖃᓄᖅ 

ᐅᑎᕈᓐᓇᕐᓂᐊᕐᒪᖔᑕ ᑕᐃᒪᓐᓇᐃᑎᓪᓗᒍ ᑕᒪᒃᑯᐊᓗ 

ᓇᒻᒥᓂᖅ ᐅᕙᒍᓪᓕ ᐱᓕᕆᕕᑦᑎᓐᓂᒃ ᑖᒃᑯᐊ 

ᕿᒥᕐᕈᐊᕈᔪᖕᒥᔭᕗᑦ ᑕᒪᒃᑯᐊ 

ᑮᓇᐅᔭᖁᑎᖃᖃᑦᑕᕋᑦᑕ ᐃᓕᓐᓂᐊᕈᓐᓇᐅᑎᓂᒃ 

ᓄᓇᕘᑉ ᐃᓗᐊᓂ ᐃᓕᓐᓂᐊᕈᓐᓇᑳᓪᓚᒃᐸᑕ ᑕᒪᒃᑯᐊ 

ᐅᑕᖅᑭᓂᖏᓐᓂᒃ ᑖᓐᓇᑦᑕᐅᖅ 

ᐱᓕᕆᐊᕆᓇᓱᒃᓯᒪᖕᒥᔭᕗᑦ ᐊᔾᔨᒌᖏᑦᑐᓂᒃ. 

ᑖᒃᑯᐊᓗ ᐅᐱᒋᓪᓗᒋᑦ ᖁᔭᓐᓇᒦᕈᒪᓪᓗᒋᑦ 

ᐅᔭᕋᖕᓂᐊᖅᑎᒃᑯᑦ ᐊᒡᓃᑯ ᐄᒍᓪᑯᑦ ᐊᒻᒪᓗ 

ᐹᕕᓐᓛᓐ ᑖᒃᑯᓂᖓ ᐃᖅᑲᓇᐃᔭᖅᑎᓂᒃ 

ᐊᑭᓕᖅᓱᐃᖏᓐᓇᕐᒪᑕ ᓱᓕ, 

ᒥᑭᓐᓂᖅᓴᐅᒍᓗᐊᖅᓱᑎᒃ ᑭᓯᐊᓂ ᐊᒻᒪᓗ 

ᑐᓴᐅᒪᑎᑦᑎᖃᑦᑕᕐᒪᑕ ᐃᖅᑲᓇᐃᔭᖅᑎᖏᓐᓂᒃ 

ᖃᓄᐃᑉᐸᓪᓕᐊᓂᖏᓐᓂᒃ ᑕᐃᒪᐃᓐᓇᐃᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᐄ, ᐃᓱᒫᓘᑎᒋᕐᔪᐊᖅᑕᕋ, ᓄᓇᕗᒻᒥᐅᑦ 

ᐊᑭᑦᑐᕋᐅᑎᖕᒪᑕ ᐃᖅᑲᓇᐃᔮᓂᒃ ᐱᔪᒪᓪᓗᑎᒃ 

ᐅᔭᕋᖕᓂᐊᕐᕕᖕᓂ. ᑲᓇᑕᒥᐅᓪᓗ ᐊᒡᓛᑦ ᑕᑉᐸᐅᖓ 

ᐃᖅᑲᓇᐃᔭᕆᐊᖃᑦᑕᖅᑐᑦ ᐅᓄᒃᑲᓐᓂᖅᑐᓂᒃ 

ᓄᓇᕗᒻᒥᐅᓂᒃ ᐅᔭᕋᖕᓂᐊᕐᕕᖕᒦᑦᑐᓂᒃ 

ᑕᑯᒃᑲᓐᓂᕈᒪᔪᒍᑦ ᐃᑲᔪᒃᑲᓐᓂᕈᓐᓇᕐᓂᐊᕐᒪᑕ 

ᐃᓚᒥᓂᒃ. 

 

ᑖᓐᓇ ᐅᖃᐅᓯᕆᓯᒪᓕᕋᑦᑎᒍᑦ ᑕᖅᑭᓄᑦ 

ᐊᑕᐅᓯᐅᖏᑦᑐᒧᑦ ᐃᓚᖏᓂᒃᑯᐊ ᓄᓇᕗᒻᒥᐅᑕᐃᑦ 

ᖃᓪᓗᓈᑦ ᓄᓇᖓᓐᓄᒡᒎᖅ ᓄᒃᑎᖅᑐᑦ 

ᐃᖅᑲᓇᐃᔭᐃᓐᓇᕐᓂᐊᕋᒥᒃ ᑕᑉᐹᓂ 

ᐅᔭᕋᖕᓂᐊᕐᕕᖕᓂ. ᓄᓇᕗᒻᒥᐅᑕᐅᒍᑎᒃ ᑕᐃᑯᖓ 

ᐃᖅᑲᓇᐃᔭᕆᐊᕈᓐᓇᖏᒻᒪᑕ.  

 

ᐅᓇ ᒥᓂᔅᑕ ᐊᐱᕆᔪᒪᔭᕋ ᖃᐅᔨᒪᕖᑦ ᖃᔅᓯᑦ 

ᓄᓇᕗᒻᒥᐅᑦ ᐊᐅᓪᓚᖅᓯᒪᓕᕐᒪᖔᑦ ᖃᓪᓗᓈᑦ 

ᓄᓇᖏᓐᓄᑦ ᐅᔭᕋᖕᓂᐊᕐᕕᖕᒥ 

ᐃᖅᑲᓇᐃᔭᐃᓐᓇᕈᒪᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ (ᑐᓵᔨᑎᒍᑦ) 

ᓈᓴᐅᑎᓂᒃ ᐱᓯᒪᖅᑰᖏᑦᑐᒍᑦ ᓲᕐᓗ 

ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔭᖅᑏᑦ 

ᓄᓇᕗᒻᒥᐅᑕᐅᒐᓗᐊᑦ ᐊᐅᓪᓚᖅᐸᓪᓕᐊᒻᒪᖔᑦ. 

ᑭᓯᐊᓂ ᖃᐅᔨᒪᔪᒍᑦ ᐅᓄᓐᖏᑦᑐᑦ 

ᐅᓄᖅᓯᕙᓪᓕᐊᔪᖅᑲᐃ, ᐃᒪᐃᓕᖔᕈᒪ, ᖃᓪᓗᓈᑦ 

ᓄᓇᖏᖕᓄᑦ ᓄᒃᑎᓕᖅᑐᑦ ᐅᔭᕋᖕᓂᐊᕐᕕᖕᓂ 

ᐃᖅᑲᓇᐃᔭᐃᓐᓇᕐᓂᐊᕋᒥᒃ. ᑕᐃᒪᐃᓯᒋᐊᓚᐅᖅᑐᑦ 

ᓄᕙᖕᓇᕐᔪᐊᖅ ᑎᑭᓚᐅᖅᑎᓐᓇᒍ 

ᑕᒫᓃᓕᖅᑐᓪᓗᒍᓗ. ᑕᒪᒃᑯᓂᖓ ᓈᓴᐅᑎᓂᒃ 

ᐱᓯᒪᓐᖏᑦᑐᖓ 

ᐃᖅᑲᓇᐃᔭᕈᒪᓂᖅ ᐱᔾᔪᑎᒋᓪᓗᒍ ᖃᓪᓗᓈᑦ 

ᓄᓇᖏᖕᓄᑦ ᓄᒃᑎᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᐊᒻᒪᓗ 

ᑭᖑᓪᓕᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ 

(ᑐᓵᔨᑎᒍᑦ) ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐅᔭᕋᒃᓯᐅᕐᓂᖅ. 2020-ᒥ ᐅᔭᖕᓂᐊᕐᓂᕐᒧᑦ ᑐᕌᖓᔪᑦ 

ᕿᓂᕐᓂᕐᓗ ᐊᒃᑐᖅᑕᐅᓯᒪᓪᓚᕆᖕᒪᑦ 

ᓄᕙᒡᔪᐊᕐᓇᕐᒧᑦ. ᐊᒻᒪᓗ 

ᐅᔭᕋᖕᓂᐊᕐᕕᒃᑕᖃᕐᓂᐊᖅᐸᑦ ᒪᑭᒪᑦᑎᐊᖅᑐᓂᒃ 

ᐅᔭᕋᖅᓯᐅᕐᓂᖅᑕᐅᖅ ᐊᑐᐃᓐᓇᕆᐊᓕᒃ.  

 

ᒪᑯᐊ ᐱᔅᑐᓪ ᕙᐃᒥᑦᑕᐅᖅ ᑎᑭᕋᕐᔪᐊᑉ 

ᖃᓂᒋᔮᓃᑦᑐᖅ ᑕᐃᑲᓂ ᐱᓕᕆᔪᒪᔭᖏᓐᓂᒃ 

ᑲᔪᓯᑎᑦᑎᔪᓐᓇᓚᐅᖅᓯᒪᓐᖏᑦᑐᑦ ᐊᕐᕌᓂ 

ᓄᕙᖕᓇᕐᔪᐊᖅ ᐱᓪᓗᒍ.  

 

ᑕᐃᒪ ᒥᓂᔅᑕᒧᑦ ᐊᐱᕆᔪᒪᒍᒪ, ᐊᐱᕆᔪᒪᔪᖓ 

2021-ᒥ ᐅᔭᕋᒃᓯᐅᕐᓂᖅ ᒪᑭᒃᑲᓐᓂᕐᓂᐊᖅᐹ? 

ᐅᕝᕙᓘᓐᓃᑦ ᒪᑭᑉᐹᓪᓕᕐᓂᐊᖅᐸ? ᐅᕝᕙᓘᓐᓃᑦ 

ᓱᕐᕋᔾᔮᓐᖏᓚᖅ ᖃᓄᐃᓕᖓᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ.  

 

ᐊᒃᑐᖅᓯᕐᔪᐊᖅᓯᒪᖕᒪᑦ ᐅᔭᕋᒃᓯᐅᕐᓂᕐᒥᒃ. ᒫᓐᓇᓕ 

ᖃᓄᐃᑦᑑᓂᕆᔭᖓᓂᒃ ᖃᖓᒃᑰᓪᓚᑦᑖᕐᓂᐊᕐᒪᖔᑕ 

ᓇᕈᖃᑦᑕᕐᓂᖅ ᓄᖅᑲᖓᔪᓐᓃᖅᑎᑕᐅᓂᐊᕐᒪᖔᑦ. 

ᑕᐃᒫᒃ ᖃᖓ ᖃᖓᑕᓲᒃᑯᑦ ᐅᑎᖅᑕᕐᓗᑎᒃ 

ᐊᕕᒃᑐᖅᓯᒪᔪᑦ ᐊᓯᖏᑦ ᒐᕙᒪᖃᕐᕕᐅᔪᑦ 

ᓇᖕᒥᓂᖅᑕᐅᖅ ᓄᖅᑲᖓᑎᑦᑎᖕᒪᑕ. 

ᖃᖓᒃᑰᖅᑕᕐᓂᖃᓪᓚᑦᑖᓐᖏᑦᑐᖅ. ᐃᓱᒪᒋᔭᕋ 

ᐸᓴᒋᔭᕋ ᐊᒃᑐᖅᓯᓯᒪᓂᐊᕐᒥᔪᖅ ᐅᔭᕋᒃᓯᐅᕐᓂᕐᒧᑦ. 

ᑖᓐᓇ ᐃᓱᒫᓘᑎᒌᓐᓇᕐᒥᔭᕋᑦᑕᐅᖅ ᑕᐃᒫᒃ 

ᐅᖃᕋᑖᕋᕕᑦ, ᑖᒃᑯᐊ ᑐᓐᖓᕕᒋᔭᐅᓪᓚᕆᖕᒪᑕ 

ᖃᓄᖅ ᐅᔭᕋᓐᓂᐊᕐᕕᓕᐅᖅᐸᓪᓕᐊᓂᕐᒧᑦ.  

 

ᑖᔅᓱᒥᖓ ᓄᕙᖕᓇᕐᔪᐊᖅ ᑖᓐᓇ 

ᑭᖑᕙᕆᔭᐅᔪᑕᐅᔫᒻᒪᕆᓐᓂᐊᕐᒪᑦ ᐅᔭᕋᒃᓯᐅᓂᕐᒧᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1199 - 5(2): ᐃᒪᕐᒥᐅᑕᐃᑦ 

ᑲᒪᒋᔭᐅᓂᖏᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᑦᑎᓕᖕᒥᐅᑕᐅᖃᑎᒃᑲ ᐅᑉᓗᒃᑰᖅᐸᒃᑲ. ᑖᒻᓇ 

ᐃᖏᓪᕋᔪᓕᕆᔨᒃᑯᑦ 

ᑕᖃᐃᖅᓯᖅᑎᓚᐅᐱᓪᓚᓐᓂᐊᕋᑉᑯ, 

ᕿᑲᕆᐊᖃᑦᑕᕆᐊᖃᕐᒥᒐᑉᑕ ᑕᒫᓂ ᐃᒡᓘᑉ ᐃᓗᐊᓂ. 

 

>>ᐃᒡᓚᖅᑐᑦ 

 

ᐊᕙᑎᓕᕆᔨᒃᑯᓐᓄᑦ ᐊᐱᖅᑯᑎᖃᕈᒪ’ᓗᖓ, ᑖᒻᓇ 

ᐅᐊᑦᓯᐊᖅ ᐅᖃᐅᕼᐃᖃᕐᕕᒋᔭᒪ ᒥᒃᓵᓄᑦ ᐃᒪᕐᒥᐅᑕᑦ 

ᐊᓐᖑᑎᒃᕼᐊᑦ ᕼᐊᓗᒪᔪᒦᑦᓯᐊᖃᖃᑦᑕ’ᒪᑕ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᐊᕙᑎᓕᕆᓂᕐᒧᑦ ᒥᓂᔅᑕᒧᑦ ᐊᒻᒪᓗ ᐱᔾᔪᑎᖃᖅᑐᑎᑦ 

ᒪᑐᒥᖓ ᑕᕆᐅᕐᒥ ᐊᕙᑎᑦᑎᓐᓂ. ᒥᓂᔅᑕ 

ᐃᖅᑲᐅᒪᓂᐊᕐᒪᑦ ᑕᐃᒫᒃ ᑕᒪᓐᓇ 

ᓴᖅᑭᖃᑦᑕᖅᓯᒪᒐᒃᑯ ᐃᓱᒫᓘᑎᕗᑦ 

ᖃᔅᓯᐊᖅᑎᑲᓪᓚᒃᑐᒍ ᖃᓄᐃᓕᐅᕐᓂᐅᓚᐅᖅᑐᒥᒃ 

ᐊᕐᕌᓂ ᓂᕈᐊᖅᑕᐅᓯᒪᕝᕕᓐᓂ ᓇᑦᓯᖕᒥ. 

ᐃᒪᐃᑦᑑᓚᐅᖅᑐᑦ ᑐᖁᖓᔪᓂᑦ ᖃᔅᓯᑲᓪᓚᖕᓂᒃ 

ᐊᕐᕕᖕᓂ. 

ᑕᒪᓐᓇ ᑭᖑᓪᓕᖅᐹᕐᒥᒃ ᐅᑭᐊᒃᓵᖅ 

ᑲᑎᒪᕐᔪᐊᕐᓂᑦᑎᓐᓂ ᓴᖅᑭᒃᑲᒃᑯᑦ ᒥᓂᔅᑕ 

ᐅᖃᓚᐅᕐᒪᑦ ᐱᓕᕆᕝᕕᖓᒎᖅ ᐃᑲᔫᑎᖃᕐᒪᑕ 

ᒐᕙᒪᑐᖃᒃᑯᑦ ᖃᐅᔨᓴᕐᓂᖓᓄᑦ. ᑕᐃᔅᓱᒥᖓ 

ᖃᐅᔨᓴᒐᒃᓴᓂᑦ ᐊᕐᕕᕕᓂᕐᓂᑦ, ᖃᐅᔨᓴᒐᒃᓴᓂᑦ.  

 

ᒥᓂᔅᑕ ᐱᑕᖃᖅᑎᑦᑎᔪᓐᓇᖅᐹ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᖃᐅᔨᓴᕐᓂᐅᔪᖅ 

ᐱᓂᕐᓗᖕᓂᐅᓚᐅᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᒥᐊᓇᐅᒐᓗᐊᖅ 

ᐅᖃᐅᓯᒃᓴᖃᓗᐊᓐᖏᓐᓇᒪ 

ᒪᓕᒐᓕᐅᖅᑎᐅᖃᑎᓐᓄᑦ. ᑖᓐᓇ ᐱᒋᐊᕐᓂᖓᓂᒃ 

ᖃᐅᔨᓴᕐᓂᐅᓚᐅᖅᑐᖅ ᖃᐅᔨᔾᔪᑕᐅᓚᐅᕐᒪᑦ 

ᐊᕐᕖᒡᒎᖅ ᑐᖁᑕᐅᓐᓂᕐᒪᑕ ᐋᕐᓗᓐᓄᑦ ᐊᒻᒪᓗ 

ᑐᓴᒃᑲᓐᓂᖅᓯᒪᓇᖓ ᖃᐅᔨᓴᒐᒃᓴᐃᑦ 

ᐊᐅᓪᓚᖅᑎᑕᐅᓚᐅᖅᑐᖅ ᖃᓄᐃᓕᖓᒻᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 

ᑐᑭᕼᐃᓐᓇᖅᕼᐃᕚᓪᓕᕈᒪᓪᓗᒍ ᒫᓐᓇ ᑐᓴᒐᒃᓴᒥᒃ 

ᐱᑕᖃᓪᓗᐊᓐᖏᓐᓂᕋᖅᑑᒐᓗᐊᖅ ᓯᕗᓕᐅᖅᑎᕗᑦ 

ᐊᐱᖅᑯᑎᒋᕚᓪᓕᕐᓂᐊᖅᐸᕋ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᓂᐊᕐᒪᑦ 

ᐃᓕᓴᕆᓗᒍ ᑖᒃᑯᐊ ᐃᒪᑦᑎᐊᕆᒋᐊᖃᕐᓂᕗᑦ 

ᑕᕆᐅᕐᒥ ᓂᕐᔪᑏᑦ ᐱᒻᒪᕆᐅᖕᒪᑦ ᐃᓄᖕᓄᑦ 

ᓄᓇᓕᖕᓄᓪᓗ. ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ 

ᐅᒥᐊᕐᔪᐊᖃᓕᒃᑲᓐᓂᖓ ᒪᕐᕈᐃᓐᓇᐅᖕᒪᑎᒃ 

ᐃᓱᒫᓗᒋᔭᕗᑦ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ ᖃᓄᖅ 

ᐱᓕᕆᕝᕕᖓ ᐱᓕᕆᖃᑎᖃᕐᒪᖔᑦ 

ᓄᓇᕗᒻᒥ ᑕᕆᐅᕐᒥ ᑲᑎᒪᔨᖏᖕᓂᑦ ᑕᒪᒃᑯᓂᖓ 

ᐊᖅᑭᒃᓰᔾᔪᔾᔨᒃᓴᓂᑦ ᕿᓂᕐᓗᑎᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐱᐅᒋᔭᐃᓐᓇᕆᒐᑦᑎᒍᑦ 

ᑕᕆᐅᖅᐳᑦ ᐊᕙᑎᑦᑎᓐᓂ. ᐊᕙᑎᕗᑦ 

ᓴᓗᒪᖁᒐᑦᑎᒍᑦ ᖃᓄᐃᓐᖏᖁᓪᓗᒋᑦ ᓂᕐᔪᑎᓂᒃ 

ᐊᒻᒪᓗ ᐃᓄᖕᓄᑦ ᐊᑐᖅᐸᑦᑐᓄᑦ ᐊᒻᒪᓗ ᒪᑯᓄᖓ 

ᐊᖑᓇᓱᒃᐸᑦᑐᓄᑦ ᓂᕆᕙᒃᑐᓄᓪᓗ ᐅᑭᐅᖅᑕᖅᑐᒥ. 

 

ᐅᖃᖅᑏ, ᑕᐃᒪᓕ ᒐᕙᒪᑐᖃᒃᑯᑦ 

ᐅᖃᐅᓯᕆᓚᐅᖅᑕᖏᑦ ᐊᕐᕌᒎᑉ ᐱᒋᐊᕐᓂᖓᓂᒃ 

ᐳᓚᕋᑦᑎᓂᑦ ᐅᒥᐊᕐᔪᐊᖅᑕᖃᒃᑲᓐᓃᔾᔮᓐᖏᑦᑐᖅ 

2021. ᑕᐃᒪ ᑕᕆᐅᒃᑯᑦ 

ᐃᖏᕐᕋᔪᖃᓐᖏᓐᓂᖅᓴᐅᓂᐊᓕᖅᑐᖅ ᐊᕐᕌᓂᑎᑐᑦ.  

 

ᑕᒪᒃᑯᐊ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ 

ᑕᒪᐅᓐᖓᖃᑦᑕᕐᓂᐊᖅᑐᑦ, ᑕᐃᒃᑯᐊ 

ᐊᑐᓐᖏᑦᑑᔪᓐᓇᓐᖏᓐᓇᑦᑎᒍᑦ. ᑭᓯᐊᓂ 

ᐃᓱᓘᑎᖃᖅᑐᖃᖅᐸᑦ ᑭᓇᑐᐃᓐᓇᕐᒥᒃ 

ᐊᒃᑐᖅᓯᓂᕐᓗᒃᑕᐅᓂᖅ ᐊᕙᑎᐅᑉ 

ᐅᒥᐊᕐᔪᐊᓅᒐᓗᐊᖅᐸᑦ ᓄᓇᕗᒻᒥᐅᑦ ᑕᐃᒪ 

ᑕᕆᐅᕐᒥᒃ, ᑕᐃᒪ ᐃᓱᒫᓘᑎᖃᖅᑐᖃᖅᐸᑦ 

ᐊᒃᑐᖅᓯᓂᕐᓗᓐᓂᕐᒥᒃ ᐊᕙᑎᒥᒃ, ᑖᒃᑯᐊ 

ᐆᒪᔪᕐᓂᐊᖅᑎᓯ ᐅᖃᐅᑎᓗᓯᐅᒃ. ᑕᐃᒪᓕ 

ᐱᓕᕆᔪᓐᓇᕐᓂᐊᖅᐳᑦ ᑐᓴᖅᑎᑦᑎᓗᓂᐅᒃ 

ᑐᓴᖅᑎᑦᑕᕆᐊᖃᖅᑕᒥᖕᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᖕᓄᑦ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑉᕼᐅᒥᖓ ᑐᑭᕼᐃᓐᓇᖅᕼᐃᕚᓪᓕᕐᒪᒍ, 

ᑐᑭᕼᐃᓐᓇᕼᐃᑖᕐᒪᕆᓐᖏᒃᑲᓗᐊᖅᑎᓪᓗᒍ.  

 

ᐆᒥᖓᑦᑕᐅᖅ ᑭᖑᓪᓕᖅᐹᒥᒃ ᐊᐱᖅᑯᑎᖃᕈᒪᔪᖓ, 

ᑕᐅᕙᓂ 2017-ᒥ 2018-ᒥᓗ, 

ᐃᖏᓪᕋᔪᓕᕆᔨᒃᑯᓐᓄᑦ ᑕᐃᑉᕼᐅᒪᑉ ᒥᒃᕼᐋᓄᑦ 

ᐊᐱᖅᑯᑎᖃᖅᕼᐃᒪ’ᒥᒐᒪ. ᖁᐊᖅᕼᐋᕐᓇᖅᑑᖕᒪᑦ 

ᖃᓄᐃᑦᑐᖃᓕᖅᑎ’ᓗᒍ ᐃᒪᖁᑎᑉᑎᒻᓂ. 

 

(ᑐᓵᔨᑎᒍᑦ) ᑕᒪᓐᓇ ᑭᖑᓪᓕᖅᐹᒥᒃ ᐅᖃᐅᓯᕆᒐᒃᑯ 

ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᐅᖃᓚᐅᕐᒪᑦ 

ᑕᒪᓐᓇᒎᖅ ᐅᖃᐅᓯᕆᖃᑦᑕᖅᓯᒪᔭᖓ ᑕᕆᐅᕐᒥᒃ 

ᐱᓂᕐᓗᖕᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒥᓄᑦ.  

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐹ ᖃᓄᓪᓚᑦᑖᖅ 

ᒐᕙᒪᑐᖃᒃᑯᑦ ᐱᓕᕆᔪᒪᓂᖃᖅᓯᒪᓂᖏᑦ ᑕᒪᑐᒧᖓ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᔭᕗᑦ ᕿᓂᕈᓐᓇᕐᓂᖏᓐᓂᒃ 

ᓴᐳᔾᔨᔪᓐᓇᕐᓂᖏᑦ ᐊᒻᒪᓗ ᑕᕆᐅᕐᒥ 

ᐱᓂᕐᓗᓐᓂᕐᔪᐊᖑᔪᑦ ᓄᓇᕗᒻᒥ 

ᖃᓄᐃᓕᔾᔪᑎᒋᔪᓐᓇᓐᖏᑕᑦᑎᒍᑦ ᓈᒻᒪᑦᑐᒃᑯᑦ. 

 

ᐅᖃᖅᑏ, ᒐᕙᒪᑐᖃᒃᑯᑦ ᖃᔅᓯᑲᓪᓚᓐᓂᒃ 

ᒐᕙᒪᑐᖃᒃᑯᓐᓂᑦ ᒥᓂᔅᑕᓂᒃ ᑭᖑᓪᓕᖅᐹᖅ 

ᐅᖃᖃᑎᒋᓚᐅᖅᑕᕋ, ᐅᑭᐅᖅᑕᖅᑐᒥ ᐊᑐᐊᒐᕐᒥᒃ 

ᐊᑐᐊᒐᐃᑦ ᐋᖅᑭᒃᓱᖅᓯᒪᓕᕐᒪᑕ 

ᓄᓇᕗᒻᒧᑐᐊᖑᓐᖏᑦᑐᖅ, ᐅᑭᐅᖅᑕᖅᑐᓕᒫᒧᑦ. 

ᑖᓐᓇ ᐱᓕᕆᔾᔪᑕᐅᓯᒪᔪᖅ ᐅᖃᐅᓯᕆᓯᒪᒐᒃᑯ 

ᐊᑐᖅᑕᐅᖁᓪᓗᒍ ᐱᖁᑎᕐᔪᐊᓕᐅᕐᓂᕐᒧᑦ ᐊᒻᒪᓗ 

ᐱᓕᕆᔾᔪᑎᒃᓴᓂᒃ ᓄᓇᕗᑦ ᐃᓗᐊᓂ ᑕᐃᒪᐃᑦᑐᓂᒃ 

ᑲᒪᔪᓐᓇᕐᓂᐊᕋᑦᑕ.  

 

ᐆᒃᑑᑎᒋᓚᐅᖅᑕᕋ ᑖᒃᑯᐊ ᒪᓕᒐᓕᐅᖅᑏᑦ ᑰᒑᕐᔫᑉ 

ᐅᒥᐊᕐᔪᐊᖅ ᐃᖏᕐᕋᖃᑦᑕᖅᑐᒥᓂᖅ 

ᖃᓄᐃᓕᒋᐊᕈᑎᒋᔪᓐᓇᓗᐊᓚᐅᓐᖏᓐᓇᑦᑕ. 

ᖁᔭᓕᓪᓗᖓᓗ ᐊᖏᔫᓗᐊᓚᐅᓐᖏᒻᒪᑦ ᐊᕙᑎᒧᑦ 

ᐱᓂᕐᓗᖕᓂᐅᔪᖅ. ᑕᐃᒪ ᐃᓄᖏᑦ 

ᖃᓪᓗᓈᓕᐊᕈᑎᓪᓗᒋᑦ ᐅᒥᐊᕐᔪᐊᕐᒥ ᑖᓐᓇ 

ᐱᔭᕆᑐᔪᒻᒪᕆᐅᓚᕐᒪᑦ ᐊᔪᕐᓇᑲᓴᓚᐅᕐᒪᑦ.  

 

ᐄ, ᒐᕙᒪᑐᖃᒃᑯᓐᓂ ᒥᓂᔅᑕᒥᒃ 

ᐅᖃᖃᑎᖃᑦᑕᖅᓯᒪᔪᖓ ᐃᓱᒪᒐᓗᐊᖅᑐᒍᑦ 

ᐅᑭᐅᖅᑕᖅᑐᒥ ᐊᑐᐊᒐᐅᑉ ᐋᖅᑭᒃᓱᖅᓯᒪᓂᖓ 

ᐱᓕᕆᔾᔪᑎᒋᓗᒍ ᓄᓇᕗᒻᒥ ᐱᔭᕆᐊᖃᖅᑕᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ. 

 

ᐊᐱᖅᑯᑦ 1200 - 5(2): ᓄᕙᕐᓇᕐᔪᐊᖅ−19-ᒧᑦ 

ᑲᐴᑏᑦ ᒥᑦᑎᒪᑕᓕᒻᒥ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ 

ᐅᓪᓗᒃᑯᑦ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᑕᐃᒪ ᒐᕙᒪᒃᑯᓐᓂᑦ ᑐᓴᒐᒃᓴᐃᑦ ᑭᒃᑯᑐᐃᓐᓇᕐᓄᑦ 

ᓇᓗᓇᐃᖅᑕᐅᓯᒪᖕᒪᑕ ᑕᒪᑐᒧᖓ ᓄᕙᕐᔪᐊᕐᓇᕐᒧᑦ 

ᓴᐳᒻᒥᔭᐅᒐᓱᓐᓂᕐᒧᑦ ᑲᐳᖅᑕᐅᓂᐊᕐᓂᖏᓐᓂᒃ. 

ᑖᒃᑯᐊ ᕿᑭᖅᑖᓗᖕᒥ ᓴᓂᕋᔭᖕᒥ ᒫᔾᔨ 5-ᒥ 6-ᒧᑦ, 

ᑐᓄᓂᕈᓯᕐᒥ ᒫᔾᔨ 8-ᒥ 10-ᒧᑦ. ᑲᖏᖅᑐᒑᐱᒻᒥ ᒫᔾᔨ 

15-ᒥ 16. ᐸᖕᓂᖅᑑᕐᒥ ᒫᔾᔨ 15-17, ᐊᒻᒪ 

ᕿᑭᖅᑕᕐᔪᐊᕐᒥ ᒫᔾᔨ 29-30.  

 

ᑖᒃᑯᐊ ᑭᒡᒐᖅᑐᖅᑕᒃᑲ ᒥᑦᑎᒪᑕᓕᖕᒥᐅᑦ ᑕᕝᕙᓂ 

ᑐᓴᒐᒃᓴᒥ ᓇᓗᓇᐃᖅᑕᐅᓯᒪᓐᖏᒻᒪᑕ. ᖃᖓᑭᐊᖅ 

ᓄᓇᖅᑲᑎᒃᑲ ᓄᕙᖕᓇᕐᔪᐊᖅ-19-ᒧᑦ 

ᑲᐳᖅᑕᐅᓂᒃᓴᖏᑦ ᐋᖅᑭᒃᑕᐅᓯᒪᕙᑦ? ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

7349 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᑉᑯᐊᐃᓛᒃ ᐊᓯᔾᔨᖅᐸᓪᓕᐊᓲᖑᖕᒪᑕ 

ᐅᑉᓗᖏᑦ ᑖᒃᑯᓄᖓ ᓄᓇᓕᖕᓄᑦ 

ᓇᓗᓇᐃᖅᑕᐅᓯᒪᔪᓄᑦ 

ᐊᓯᔾᔨᖅᐸᓪᓕᐊᖏᓐᓇᓲᖑᖕᒪᑕ. ᖃᐅᔨᒪᔭᑉᑯᓪᓕ 

ᐊᓯᔾᔨᓐᖏᓐᓂᖅᐸᑦ ᓱᓕ ᒫᑦᓯ 22-ᒥ 24-

ᒨᖅᓯᒪᔫᒐᓗᐊᖅ ᒥᑦᑎᒪᑕᓕᒃ ᐊᓯᔾᔨᕐᓂᓐᖏᑉᐸᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1201 - 5(2): ᑮᓇᐅᔭᐃᑦ ᐃᒡᓗᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥᐅᑕᐃᑦ 

ᐅᑉᓗᒃᑰᑦᑎᐊᖅᐸᒃᑲ.  

 

ᐅᖃᖅᑏ, ᐊᐱᖅᓱᕈᒪᔭᕋ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑕᐃᒪ ᔫᓂ 25, 2020 ᑲᑎᒪᔨᕋᓛᖏᑦ ᐃᒡᓗᓕᕆᔩᑦ 

ᐃᒡᓗᓕᒑᕐᔪᖕᒥ ᑎᑎᕋᓚᐅᖅᓯᒪᖕᒪᑕ. ᒫᓐᓇᓵᖅ 

ᑕᖅᑮᑦ ᐱᖓᓲᓕᖅᑐᑦ ᑎᑎᖅᑲᖅᑕᐅᕋᒪ 

ᑭᐅᔭᐅᓚᐅᓐᖏᒻᒪᑕᒎᖅ. 

 

ᖃᐅᔨᒪᑦᑎᐊᕋᑦᑕ ᐃᒡᓗᓕᒑᕐᔪᒃ ᐃᑦᑕᕐᓂᑕᐅᓛᖑᖕᒪᑦ 

ᓄᓇᓕᖕᓂ ᓄᓇᕗᒻᒥ. ᐊᒻᒪᓗ ᐃᒡᓗᐃᑦ ᑕᐃᑲᓂ 

ᐅᑭᐅᖃᓕᕐᒪᑦ ᐃᓚᖏᑦ 70-ᓂᒃ ᐅᑭᐅᓂᒃ. 20-

ᐸᓗᐃᑦ ᐃᒡᓗᐃᑦ ᐃᑦᑕᕐᓂᑕᐅᔪᑦ. ᐊᑐᖅᑕᐅᔪᑦ ᓱᓕ 

ᐃᒡᓗᓕᒑᕐᔪᖕᒥᐅᑕᕐᓄᑦ. 

ᐋᖅᑭᒋᐊᖅᑕᐅᖃᑦᑕᕋᓗᐊᖅᓱᑎᒃ 

ᐃᑦᑕᕐᓂᑕᐅᓗᐊᕐᓂᑯᒧᑦ 

ᑎᐱᖓ, ᑎᐲᕈᑎᒍᓐᓇᓐᖏᒻᒪᑕ. ᐊᒻᒪᓗ 

ᐅᑭᐅᓐᖑᕌᖓᑦ ᐅᖁᖅᓯᒍᓐᓇᓐᖏᒃᓱᑎᒃ. ᑖᒃᑯᐊᓗ 

ᐃᑦᑕᕐᓂᑕᐅᓗᐊᕐᓂᑯᒧᑦ ᐃᑭᐊᖅᓯᐊ ᐱᐅᓐᖏᔅᓱᓂ, 

ᐊᒻᒪ ᓴᕕᒐᐅᔭᖏᑦ ᐊᔪᓕᖅᑕᕐᒪᑕ. ᑲᑎᒪᔩᑦ 

ᐃᒡᓗᓕᒑᕐᔪᖕᒥ ᐃᒡᓗᓕᕆᔨᕋᓛᓄᑦ 

ᐃᑲᔪᕈᒪᒐᓗᐊᖅᓱᑎᒃ ᑕᒪᑐᒧᖓ ᐊᔪᕐᒪᑕ 

ᑮᓇᐅᔭᖃᓐᖏᓐᓂᕐᒧᑦ ᐋᖅᑭᒋᐊᕈᒪᒐᓗᐊᖅᓱᑎᒃ.  

 

ᐊᐱᖅᑯᑎᒐᓕ ᑕᐃᒪ ᒪᓕᒐᓕᐅᖅᑎᑎᒍᑦ 

ᐅᑭᐅᖑᓚᐅᖅᑐᒥ ᐊᖏᓚᐅᕋᑦᑕ $6.3 ᒥᓕᐊᓐ 

ᑮᓇᐅᔭᓂᑦ ᐋᖅᑭᒋᐊᕈᑕᐅᓇᔭᖅᑐᓂᒃ ᐃᒡᓗᓄᑦ 

ᐊᑐᖅᑕᑉᑎᒻᓄᑦ. ᑕᐃᒪᓕᖃᐃ ᒥᓂᔅᑕ 

ᓇᓗᓇᐃᕈᓐᓇᖅᐸ ᖃᓄᖅ ᐃᒡᓗᐃᑦ 

ᐋᖅᑭᒋᐊᕈᑎᒋᓇᔭᖅᑕᖏᑦ ᓇᒧᑦ 

ᓄᓇᓕᖕᒨᕈᓐᓇᖅᐸᑦ? ᐊᒻᒪᓗ ᓇᓗᓇᐃᕈᓐᓇᖅᐹ 

ᑖᓐᓇ ᕿᒥᕐᕈᐊᖅᑕᐅᔪᓐᓇᕐᒪᖔᑦ 

ᐃᒡᓗᓕᒑᕐᔪᖕᒥᐅᑕᐃᑦ ᑎᑎᖅᑲᖓ 

ᕿᒥᕐᕈᐊᖅᑕᐅᒍᓂᓗ, ᐃᒡᓗᐃᑦ 

ᐋᖅᑭᒃᓱᕈᑎᒋᓇᔭᖅᑕᖓᓄᑦ ᑐᕌᖅᑐᖃᓕᕋᔭᖅᐹ 

ᑮᓇᐅᔭᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓚᐅᖅᑎᓐᓇᑕ 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᕐᓂᐊᕌᖓᑦᑕ 

ᐊᑕᐅᓯᕐᒥᒃ ᑐᕌᖓᔪᒥᒃ ᐊᐱᖅᑯᑎᖃᕋᓱᒃᐸᒡᓗᑕ 

ᑭᐅᔭᐅᑦᑎᐊᕈᓐᓇᕐᓂᖅᓴᐅᖃᑦᑕᕐᓂᐊᕐᒪᑕ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ 

ᐸᕐᓈᕆᔭᐅᕙᒌᖅᓯᒪᔪᓄᑦ ᑐᕌᖓᑎᑕᐅᓲᑦ 

ᑲᔪᓯᑎᑕᐅᔪᓐᓇᕋᐃᒻᒪᑕ ᐊᕐᕌᒍᖓ ᒪᓕᑦᑐᒍ 

2021ᒧᑦ ᑎᑭᖅᑲᔪᓂᒃ ᐅᖓᑖᓄᓗ ᑕᐃᒃᑯᐊ 

ᕿᒥᕐᕈᔭᐅᓚᐅᖅᑐᑦ ᑕᐃᒪ ᑐᕌᖓᓂᐊᖅᓯᒪᔭᖓᓄᑦ 

ᐸᕐᓈᕆᔭᐅᓯᒪᔪᑦ, ᑕᐃᒃᑯᐊᓗ 

ᑕᑯᔭᐅᒋᐊᒃᑲᓐᓂᕈᓐᓇᕐᒥᔪᐃᑦ ᕿᓄᔾᔪᑕᐅᓯᒪᔪᑦ 

ᖃᓄᐃᓕᖓᒻᒪᖔᑕ ᑐᑭᓯᐅᒪᖏᑕᒃᑲ ᒫᓐᓇᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ ᐊᒻᒪ ᐄᑯᓗᒃ 

ᐊᑕᐅᓯᕐᒧᑦ ᑐᕌᖅᑎᓐᓂᓗᖅᑲᐅᔭᕋ, 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᑭᓯᐊᓂ 

ᑎᑎᕋᓚᐅᕐᒪᑕ ᑕᐃᒃᑯᐊ ᐃᒡᓗᓕᒑᕐᔪᖕᒥ ᑲᑎᒪᔨᖏᑦ 

ᐃᒡᓗᓕᕆᔨᕋᓛᓄᑦ ᑭᐅᔭᐅᓚᐅᖏᒻᒪᑕ. 

ᑭᐅᔭᐅᖁᑦᑎᐊᕐᓇᖅᑑᒐᓗᐊᑦ ᑎᑎᖅᑲᑎᒍᑦ. ᑭᓯᐊᓂ 

ᒫᓐᓇᐅᔪᒥᒃ ᐊᑦᑎᖕᓂᖅᐹᑦᑎᐊᒥᒃ ᐃᒡᓗᓕᒑᕐᔪᒃ 

ᒪᕐᕉᖕᓄᑦ ᐅᑭᐅᖕᓄᑦ ᓄᑖᓂᒃ 

ᐃᒡᓗᕐᔪᐊᖅᑖᔾᔮᖏᒻᒪᑕ. ᐱᒋᐊᖅᓱᓂ ᒫᓐᓇ 

ᐅᑭᐅᖑᔪᒥ.  

 

ᑕᐃᒪᐃᓐᓇᐃᒃᑲᓗᐊᖅᑎᓪᓗᒍ ᐃᒡᓗᓕᒑᕐᔪᒃ 

ᐃᑦᑕᕐᓂᑕᐅᓛᖑᑎᓪᓗᒍ ᑕᐃᒪᓕᖃᐃ 

ᔫᓂᐅᓚᐅᖅᑐᒥᒃ ᑖᒃᑯᐊ ᐅᑭᐅᖑᓚᐅᖅᑐᒥᒃ 

ᐃᒡᓗᓕᕆᔨᕐᔪᐊᒃᑯᑦ ᐃᒃᓯᒃᓵᕈᑎᒥᒃ ᑐᒃᓯᕋᐅᑎᒥᒃ 

ᐋᖅᑭᒃᓱᐃᓂᕐᒧᑦ ᕿᒥᕐᕈᐊᓚᐅᕐᒪᑕ. ᐄᑯᓗᒃ 

ᖃᑉᓗᓇᐅᔭᕐᓂᐊᕋᒪ (ᑐᓵᔨᑎᒍᑦ) ᑖᓐᓇ 

ᐱᒐᓱᐊᕈᒪᔪᓄᑦ ᑐᔅᓯᕋᐅᑎ ᓇᓗᓇᐃᖅᓯᓚᐅᖅᑐᖅ 

ᐅᓪᓗᒥᒎᖅ ᐃᓪᓗᓕᐅᕐᓂᐅᖃᑦᑕᖅᑐᖅ ᐊᖏᕐᕋᔅᓴᓂᒃ 

ᕿᒥᕐᕈᔭᐅᓂᐊᕐᓂᕐᖓᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓚᖓᑦ 

ᐱᔾᔪᑎᐅᓐᓂᕐᖓᒡᒎᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑕᑯᓐᓈᕐᓂᐊᖅᑕᖏᑦᑕ ᐃᓚᒋᒻᒪᒍ 

ᐃᓪᓗᑖᖅᑎᑦᑎᓂᐊᕐᓗᑎᒃ ᓄᓇᓕᓐᓂᒃ ᓯᕗᓂᑦᑎᓐᓂ, 

ᖃᓄᑎᒋ ᐱᑐᖃᐅᒻᒪᖔᑕ ᐃᓪᓗᖏᑦ 

ᕿᒥᕐᕈᐊᖅᑕᐅᖃᑦᑕᓂᐊᕐᖓᑕ 

ᐃᓱᒪᒋᔭᐅᒋᐊᖃᑦᑕᓂᐊᖅᑐᐃᒡᒎᖅ. ᐃᒡᓗᓕᒑᕐᔪᒻᒥ 

24-ᖓᓃᒻᒪᑕ 25 ᓄᓇᓖᑦ ᓯᕗᓪᓕᐅᓪᓗᑎᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ 

ᐅᖃᐅᓯᕆᒃᑲᓐᓂᕐᖓᒍ ᒪᒥᐊᑦᑐᖓᓗ 

ᖃᐅᔨᓯᒪᖏᓐᓇᒃᑯ ᑕᐃᓐᓇ ᑎᑎᖅᑲᖅ, 

ᖃᐅᔨᒋᐊᒃᑲᓐᓂᖑᓱᑉᐸᕋ ᖃᓄᖅ 

ᐃᓗᓕᖃᖅᓯᒪᒻᒪᖔᖅ ᖃᓄᕐᓗ 

ᕿᓄᒋᐊᖅᓯᒪᒻᒪᖔᑕ. ᐃᓚᖓ ᐳᐃᒍᕈᔪᒃᑭᓪᓗᒍ 

ᖃᐅᔨᒋᐊᖅᑕᐅᑎᓐᓂᐊᖃᒃᑲ ᑕᐃᒃᑯᐊ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ ᐊᐱᖅᑯᑎᖃᕐᓂᖅ ᑕᒪᓐᓇ 

ᖃᐅᔨᓴᐅᑎᖓ ᐃᓱᓕᒻᒪᑦ. ᑲᔪᓯᓂᐊᕋᑦᑕ 

ᓈᓴᐅᑎᓕᖕᒧᑦ 7-ᒧᑦ. 7. (ᑐᓵᔨᑎᒍᑦ) ᑎᑎᖃᖅᑎᒍᑦ 

ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ. 

9. ᑭᐅᔾᔪᑏᑦ ᒪᑐᐃᕈᑎᓄᑦ. 10. ᐊᑎᓕᐅᕈᑕᐅᓯᒪᔪᑦ. 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ. 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ. 13. 

ᑎᑎᖅᑲᓂᒃ ᓴᖅᑭᑦᑎᓂᖅ. 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ 

ᑎᓴᒪᓂᒃ ᑐᓂᓯᒋᐊᖃᕐᓂᐊᖅᐳᖓ. 

ᖃᓪᓗᓇᐅᔭᕐᓗᖓ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 356 - 5(2): 2019-

2020 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᓂᕈᐊᖅᑐᓕᕆᔨᒥᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 357 - 5(2): 

ᐃᑦᑐᖅᓯᐅᑎᒃᓴᓂᑦ ᐊᐅᓚᑦᑎᓂᕐᒧᑦ ᐅᓂᒃᑳᖅ 

ᐃᓱᓕᕝᕕᖃᖅᑐᑦ ᒫᑦᓯ 31, 2020-ᒧᑦ 

ᒪᓕᒐᓕᐅᕐᕕᐅᑉ ᓄᖅᑲᐅᓯᕐᓂᕐᒧᑦ ᒪᓕᒐᐅᑉ 

ᐊᒻᒪᓗ ᐃᓚᒋᐊᕈᑎᑦ ᓄᖅᑲᐅᓯᕐᓂᕐᒧᑦ 

ᒪᓕᒐᐅᑉ ᐊᑖᑎᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 358 - 5(2): 

ᑮᓇᐅᔭᓕᕆᔾᔪᑏᑦ ᐃᓱᓕᕝᕕᖃᖅᑐᑦ ᒫᑦᓯ 

31, 2020-ᒧᑦ ᓄᖅᑲᖅᓯᐅᕐᓂᕐᒧᑦ 

ᑮᓇᐅᔭᖃᕐᕕᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 359 - 5(2): 

ᑮᓇᐅᔭᓕᕆᔾᔪᑏᑦ ᐃᓱᓕᕝᕕᖃᖅᑐᑦ ᒫᑦᓯ 

31, 2020-ᒧᑦ ᐃᓚᒋᐊᕈᑎᑦ 

ᓄᖅᑲᖅᓯᐅᕐᓂᕐᒧᑦ ᑮᓇᐅᔭᖃᕐᕕᒃ (ᐅᖃᖅᑎ) 

 

(ᑐᓵᔨᑎᒍᑦ) ᓯᕗᓪᓕᖅᐹᖅ 2019/2020 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ 

ᓂᕈᐊᖅᑐᓕᕆᔨᒻᒪᕆᖕᒥᒃ. 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑉᐹ, ᐃᓐᓇᖅᓯᐅᑎᒃᓴᐃᑦ ᐊᐅᓚᑕᐅᓂᖏᓐᓄᑦ 

ᐅᓂᒃᑳᖅ ᒫᑦᓯ 31, 2020 ᑕᒪᒃᑮᓐᓄᑦ 

ᓄᖅᑲᕐᓂᐅᓴᔪᐃᑦ ᑮᓐᓇᐅᔾᔭᔅᓵᒃᓴᖏᓐᓄᑦ 

ᐊᒻᒪᑦᑕᐅᖅ ᐃᓚᒋᐊᕈᑎᔅᓴᖏᑦ ᓄᖅᑲᕈᒻᒥᓵᒃᓴᐃᑦ.  

 

ᐱᖓᔪᐊᑦ, ᑮᓇᐅᔭᓕᕆᔾᔪᑎᑦ ᒫᑦᓯ 31-ᒨᖓᔪᐃᑦ 

2020 ᑕᐃᒃᑯᓄᖓ ᓄᖅᑲᕐᓂᐅᓴᔪᐃᑦ 

ᐃᓐᓇᖅᓯᐅᑎᒃᓴᖏᓐᓄᑦ.  

 

ᑎᓴᒪᒋᔭᖓᓪᓗ ᑮᓇᐅᔭᓕᕆᔾᔪᑏᑦ ᐃᓱᓕᕝᕕᖃᖅᑐᑦ 

ᒫᑦᓯ 31, 2020ᒥ ᑕᐃᒃᑯᓄᖓ ᐃᓚᒋᐊᕈᑎᖏᓐᓄᑦ 

ᐃᓐᓇᖅᓯᐅᑎᔅᓴᖏᓐᓄᑦ ᑮᓇᐅᔭᖏᓐᓄᑦ. ᖁᔭᓐᓇᒦᒃ. 

 

ᑎᑎᖃᓂᒃ ᓴᖅᑭᖅᓯᓂᖅ (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ. (ᑐᓵᔨᑎᒍᑦ) 14. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. 15. ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ. 20. ᑲᑎᒪᑐᐃᓐᓇᕐᓂᕐᒥᒃ 

ᑕᒪᐃᓐᓄᑦ ᒪᓕᒐᒃᓴᓂᒃ ᐅᓂᒃᑳᑦ ᒪᓕᒐᒃᓴᐃᑦ 58, 

59, 60 ᐊᒻᒪ 61. ᒥᔅᑕ ᐋᖁᐊᖅ ᐃᒃᓯᕙᐅᑕᐅᓗᓂ. 

 

ᐊᒻᒪᓗ ᒪᓕᒡᓗᓂ ᐱᔪᓐᓇᐅᑎᑖᕆᓯᒪᔭᕋ 

ᐱᖁᔨᕗᖔᕈᑎᑎᒍᑦ 107 - 5(2) ᑲᑎᒪᔩᑦ 

ᑲᑎᒪᐃᓐᓇᕐᓂᐊᖅᑐᑦ ᐅᓂᒃᑳᓚᐅᖏᓐᓂᖏᓐᓂᒃ 

ᐱᕙᓪᓕᐊᓂᕆᓯᒪᔭᖏᓐᓂᒃ.  

 

ᐊᒻᒪ ᑲᔪᓯᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

20 ᒥᓂᑦ ᑕᖃᐃᖅᓯᑲᐃᓐᓇᓐᖑᓱᒻᒥᔪᒍᑦ.  

 

ᐃᖅᓱᖅᑏ. 

 

>>ᓄᖅᑲᖓᓯᒋᐊᖅᐳᑦ 15:07ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᑐᐃᓐᓇᓯᒋᐊᖅᑐᑦ 15:41ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑐᓐᖓᓱᒋᔅᓯ, 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ, 

ᒪᓕᒐᔅᓴᖅ 58, 59, 60 ᐊᒻᒪ 61. ᑲᑎᒪᔨᕋᓛᑦ 

ᓱᒍᒪᕙᑦ? ᒥᔅᑕ ᕋᒻᐴᑦ. 

 

ᕋᑦᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᓐᓄᓴᒃᑯᑦ ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᒃ 

2021-2022 ᑮᓇᐅᔭᖅᑐᕈᑎᔅᓴᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᑭᖑᓂᐊᒍᑦ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑲᑎᒪᔩᑦ ᐊᖏᖅᑭᓰ ᒪᓕᒐᔅᓴᖅ 59 ᐱᓕᕆᐊᕆᓗᒍ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᔪᓐᓇᓂᐊᕐᖓᑦ ᒥᔅᑕ ᔪᐊᓇᓯ, 

ᐱᓕᕆᔨᑎᑦ ᑭᒃᑰᖕᒪᖔᑕ ᓇᓗᓇᐃᖅᑐᑲᐃᓐᓇᒃᑮᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓪᓗᒥ ᐅᕙᓃᖃᑏᒃᑲ 

ᒥᓂᔅᑕᐅᑉ ᑐᖏᓕᖓ ᑳᑎ ᐅᒃᐱᒃ ᐊᒻᒪᑦᑕᐅᖅ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ, ᐅᕇᐱᑲ 

ᕼᐊᐃᓐᓄ ᐊᒻᒪᑦᑕᐅᖅ ᐃᑲᔪᖅᑎᐅᔫᑉ ᒥᓂᔅᑕᐅᑉ 

ᑐᖏᓕᖓᓄᑦ ᒥᔅ ᐋᐸᑦ ᐊᒻᒪᓗ ᐊᐃᑉᐱᕼᐃᒻ 

ᑭᓇᑭᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 

ᐱᓕᕆᔩᑦ. ᐃᑉᐸᔅᓴᖅ ᐱᔭᕇᓚᐅᕋᑦᑎᒍᑦ 

ᒪᑐᐃᖅᓯᒍᑏᑦ ᐅᖃᐅᓰᑦ, ᒪᑐᐃᖅᓯᒍᑎᓄᑦ 

ᐊᐱᖅᑯᑎᔅᓴᖃᖅᑲᑦ ᑕᕝᕙᓃᓐᓂᐊᖅᑐᒍᑦ. ᔨ-4 

ᐊᖓᔪᖅᑳᖃᕐᕕᖓᑦ, ᑲᑎᑦᑐᒋᑦ ᐊᖏᖅᑕᐅᔭᕆᐊᓖᑦ 

ᐊᐅᓚᔾᔪᑎᓄᑦ. ᒥᔅᑕ ᒪᐃᓐ. 

 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒥᓂᔅᑕ ᐱᓕᕆᔨᑎᓪᓗ  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᖅᑯᑎᖃᕈᒪᔪᖓ 

ᐃᓕᓴᐃᔨᑖᕋᓱᓐᓂᓯᓐᓄᑦ ᐊᒻᒪ ᐃᓕᓴᐃᔨᓂᒃ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᒍᑎᔅᓴᕆᔭᓯ 

ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᓯ 

ᓇᓗᓇᐃᖅᓯᒪᒻᒪᑦ. ᑭᖑᕙᕆᐊᖅᑕᐅᓯᒪᒻᒪᒎᖅ ᑖᓐᓇ 

ᑐᑭᒧᐊᒍᑎᔅᓴᓕᐊᕆᒐᓱᑦᑕᓯ ᓄᕙᓐᓇᕐᔪᐊᖅ 

ᐱᔾᔪᑕᐅᓪᓗᓂ ᐊᒻᒪ ᐅᖃᖅᓯᒪᒻᒥᔪᖅ ᓴᓂᒧᑐᔪᒥᒡᒎᖅ 

ᑐᑭᒧᐊᒍᑎᔅᓴᒥᒃ ᐱᖔᕈᒪᓂᐊᕐᒪᑕ ᓴᓂᒧᖅᑐᔪᒥᒃ. 

ᑖᔅᓱᒥᖓᒎᖅ ᐱᓕᕆᐊᖃᓕᖅᑐᒍᑦ ᐃᓕᓴᐃᔨᓂᒃ 

ᓄᖃᖅᑕᐃᓕᒪᑎᑦᑎᓂᕐᒧᑦ 

ᐃᓕᓴᐃᔨᑖᖅᑎᑦᑎᒐᓱᓐᓂᕐᒧᓪᓗ ᑐᑭᒧᐊᒍᑎᔅᓴᒥᒃ. 

ᒥᓂᔅᑕᖃᐃ ᓇᐃᓈᕐᓗᒍ ᐅᓂᒃᑳᕆᔪᓐᓇᖃᐅᒃ 

ᖃᖓᒃᑰᖅᑕᐅᓇᓱᖕᓂᐊᕐᒪᖔᖅ ᑖᓐᓇ 

ᑐᑭᒧᐊᒍᑎᔅᓴᖅ ᖃᖓ ᐱᔭᕇᖅᑕᐅᕕᔅᓴᖃᕐᒪᖔᖅ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. ᕿᒥᕐᕈᐊᖅᑐᒍ 

ᑕᑯᓐᓈᖅᑐᒍ ᐱᒋᐊᖅᓯᒪᓕᖅᑑᒐᓗᐊᕐᖏᓛᒃ ᑭᓯᐊᓂ 

ᐃᖅᑲᐅᒪᒋᐊᖃᕐᒥᒐᑦᑕ ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᖅ ᐃᓗᓕᖏᑦ ᐅᖃᐅᓯᕐᓗ ᐊᑐᖅᑕᐅᒐᔭᖅᑐᖅ 

ᐊᑐᓕᖅᑎᑕᐅᕕᔅᓴᖏᑦ ᐅᓪᓗᖏᑦ ᑕᐃᒪᐅᖕᒥᖕᒪᑕ 

ᐊᒻᒪᑦᑕᐅᖅ ᐱᔭᕇᕈᒪᓂᐊᕋᑦᑎᒍᑦ ᑕᒪᑐᒧᖓ 

ᐃᓚᒋᔭᐅᓗᓂ ᑕᐃᓐᓇ ᖁᓕᓄᑦ ᐊᕐᕌᒍᓄᑦ 

ᐸᕐᓇᐅᑎᓕᐊᔅᓴᕗᑦ ᑐᑭᒧᐊᒍᑎᔅᓴᕐᖏᓛᒃ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ ᐃᓕᓴᐃᔨᑖᕋᓱᐊᕐᓂᒧᓪᓗ 

ᐃᓚᒋᔭᐅᓪᓚᕆᓐᖑᓱᒻᒪᑦ. ᖃᖓᒃᑯᑦ 

ᐅᖃᕈᓐᓇᖏᑲᐃᓐᓇᖅᑐᖓ ᒫᓐᓇ ᑕᐃᒃᑯᐊ 

ᐃᓗᓕᖏᑦ ᐊᑐᐃᓐᓇᐅᓕᖅᑲᑕ ᑲᑎᒪᔨᕋᓛᕐᓄᑦ 

ᓴᖅᑭᕈᓐᓇᓛᕐᒥᔭᒃᑲ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑖᒃᑯᐊ ᐃᓕᓴᐃᔨᑖᕋᓱᐊᕐᓂᕐᒧᑦ ᑐᑭᒧᐊᒍᑎᔅᓴ 

ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 

ᐱᔭᕇᖅᑕᐅᒍᓐᓇᓂᐊᖅᑳ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒫᒃ 

ᐸᕐᓇᒐᓱᔅᓯᒪᔪᒍ ᑲᔪᓯᒋᐊᕐᓂᐊᕐᓗᑕ ᐱᔭᕇᕐᓗᒍ 

ᑭᖑᓪᓕᕐᒥᒃ ᑮᓇᐅᔭᓕᕆᔾᔪᑏᑦ 

ᐊᕐᕌᒍᕆᓂᐊᖅᑕᖓᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ 

ᐱᔭᕇᖅᑕᐅᓯᒪᑎᓪᓗᒍ ᑕᑯᓗᒍ.  

 

ᑕᕝᕙᓂᔅᓴᐃᓐᓇᖅ ᒪᑉᐱᒐᖓ 143 ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᖕᓂ. ᑕᕝᕙᓂ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᒍᑎᐅᔪᖅ ᐊᓪᓕᖅᐹᖓᓂ 

ᓵᓐᖓᑎᓪᓚᕆᒻᒪᑕᒎᖅ ᐱᕙᓪᓕᐊᑎᑕᐅᓂᖓᑕ 

ᐃᓕᓴᐃᔨᑖᕋᓱᓐᓂᕐᒧᑦ ᓄᖅᑲᖅᑕᐃᓕᒪᑎᑦᑎᓂᕐᒧᓪᓗ 

ᓯᕗᓂᑐᖃᑦᑎᓐᓄᑦ ᑐᕌᒐᖃᕐᓂᐊᕐᖓᑕ, 

ᒪᑭᒪᐃᓐᓇᖅᑎᒐᔅᓴᐅᒍᓐᓇᕋᔭᕐᒪᖔᑕ ᐃᓄᑦᑎᑐᑦ 

ᐃᓕᓴᐃᔩᑦ.  

 

ᑖᓐᓇ ᑐᑭᓯᑦᑎᐊᓐᖏᓐᓇᒃᑯ, ᖃᓄᖅ 

ᑲᔪᓰᓐᓇᖅᑎᒐᔅᓴᐅᓗᑎᒃ ᐱᕙᓪᓕᐊᑎᑕᐅᒐᔭᕐᒪᖔᑕ 

ᐃᓕᓴᐃᔩᑦ? ᓇᓗᓇᐃᑦᑎᐊᕈᓐᓇᖅᑳ ᒥᓂᔅᑕᐅᑉ 

ᑖᓐᓇ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᖃᐅᓯᖃᖅᑐᖅ 

ᐱᓗᐊᖅᑐᒥᒃ ᖃᓄᖅ 

ᓄᖅᑲᖅᑕᐃᓕᒪᑎᑦᑎᕙᒻᒪᖔᑦᑕ ᐊᒻᒪ 

ᕿᓂᖅᐸᒻᒪᖔᑦᑕ ᐃᓕᓴᐃᔨᔅᓴᓂᑦ ᐃᓕᓴᕕᑦᑎᓐᓄᑦ. 

ᑕᐃᒪ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓴᑎᑦᑎᔾᔪᑎᕗᑦ ᑕᐃᒪ ᐊᑐᓪᓚᕆᑉᐸᑦᑕᕗᑦ. 

ᐊᒻᒪᑦᑕᐅᖅ ᑐᓴᕈᒥᓇᖅᑐᓂᒃ 

ᑐᓴᖅᑎᑦᑎᔾᔪᑎᖃᖃᑦᑕᕐᓂᐊᕐᖓᑦ ᓯᕗᓂᑦᑎᓐᓂ.  

 

ᐊᒻᒪ ᑲᔪᓰᓐᓇᖅᑐᓂᒃ ᐱᕙᓪᓕᐊᑎᑦᑎᒐᓱᓐᓂᖅ 

ᐃᓕᓴᐃᔨᓂᒃ… . 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᓪᓚᕆᔾᔪᑎᐅᒐᓱᓐᓂᐊᖅᑐᖅ ᐱᒐᓱᑦᑎᓪᓗᑕ 

350-ᓂᑦ ᐃᓄᑦᑎᑑᓲᓂᒃ 

ᐃᓕᓴᐃᔨᑖᕆᐊᖃᖅᐸᓚᐅᕋᑦᑕ, ᐊᒻᒪ 

ᓯᕗᓂᑐᖃᑦᑎᓐᓄᓂᓛᒃ. ᑕᑯᓐᓈᕋᑦᑎᒍᑦ ᖃᓄᖅ 

ᑎᑭᐅᑎᒍᓐᓇᓛᕐᒪᖔᑦᑎᒍᑦ ᑕᐃᒃᑯᐊ. 

ᑕᐃᒪᐃᖏᓐᓇᓕᖅᑎᒐᓱᓪᓗᑎᒍᓗ ᐊᒥᓲᓂᖏᑦ. 

ᑖᓐᓇ ᑖᔅᓱᒥᖓ ᐅᖃᐅᓯᖃᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᓂᐱᖃᖁᓐᓇᐃᓕᑎᑲᐃᓐᓇᕋᑖᕋᒃᑯ 

ᓂᐱᖃᕈᓐᓃᕈᑎᖃᐃ ᐊᐅᓚᖔᖁᕕᐅᒃ ᐃᔅᓯᕙᐅᑖᖅ.  

 

ᒥᓂᔅᑕ ᐅᖃᐅᓯᖃᕋᑖᕐᖓᑦ ᑕᐃᒪ 

ᑐᓴᖅᑎᑦᑎᔪᖃᓛᕐᖓᒡᒎᖅ ᐅᖃᖅᑐᖃᓛᕐᖓᑦ, 

ᖃᐅᔨᒪᒐᑦᑕ ᑮᓇᐅᔭᕌᕐᖓᑦ ᐃᓕᓴᔨᐃᓂᒃ 

ᐱᓕᒻᒪᔅᓴᐃᒐᓱᑦᑐᓂᒃ. ᑮᓇᐅᔭᓪᓗᐊᑲᓪᓚᓐᓃᑦ 

ᓴᖅᑭᖅᑕᐅᔪᖃᓛᕐᖔᑦ ᓂᕆᐅᒋᐊᖃᖅᑭᑖ 

ᓂᕆᐅᒍᓐᓇᖅᑭᑕ? ᐃᓕᓴᐃᔨᓂᒃ 

ᐱᕙᓪᓕᐊᑎᑦᑎᒍᑎᔅᓴᐅᔪᓂᒃ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓗᓕᓕᒫᖏᓐᓂᒃ 

ᓴᖅᑭᖅᓯᑦᑕᐅᑎᒋᒍᒪᓐᖏᒃᑲᓗᐊᖅᑐᖓᐃᓛᒃ. 

ᐸᕐᓇᐅᑎᕗᑦ ᑲᔪᓯᕙᓪᓕᐊᔪᐃᑦ 

ᐃᓕᓴᐃᔨᑖᕋᓱᓐᓂᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ-

ᒨᒃᑲᓐᓂᓚᐅᓐᖏᓂᓐᓂ, ᐊᑎᖁᑎᑐᐊᕆᒐᒃᑯ ᑖᓐᓇ 

ᐃᓵᔅᓯᒪᔪᑑᒻᒪᑦ ᒫᓐᓇ. ᐊᐱᕆᒍᒪᔅᓯ ᐃᓵᓐᓂᐊᕆᕗᓯ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᒪᑉᐱᒐᖓᓂ 144 ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ, 

ᐊᑖᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᐅᖃᐅᓯᖃᕐᖓᑦ ᐋᖅᑭᑦᑎᓗᑎᒡᒎᖅ ᐅᖃᐅᓯᕐᒥᒃ 

ᐃᑲᔪᖅᑎᐅᒐᔭᖅᑐᓄᑦ 

ᐃᓕᓴᕕᓐᓂ ᐃᓄᑦᑎᑐᑦ ᐃᓕᓴᑎᑦᑎᑎᓪᓗᒋᑦ 

ᐃᑲᔪᖅᑎᐅᒐᔭᖅᑐᓂᑦ.  

 

ᑖᒃᑯᐊᓕ ᐅᖃᐅᓯᓕᕆᓂᕐᒧᑦ ᐃᑲᔪᖅᑏᑦ 

ᑭᓱᓕᕆᔨᐅᒐᔭᖅᑲᑦ? ᖃᓄᖅ ᐊᒡᒍᖅᑕᐅᒐᔭᖅᑲᓪᓗ, 

ᐊᑕᐅᓯᐅᒐᔭᖅᑳ ᐃᓕᓴᕕᒻᒧᑦ ᐅᕝᕙᓘᓐᓃᑦ ᐊᑕᐅᓯᖅ 

ᓄᓇᓕᒻᒧᑦ ᑐᕌᖓᒐᔭᖅᑲ? ᑖᓐᓇ ᑐᑭᓯᑦᑎᐊᕈᒪᒐᒃᑯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᓪᓚᕆᔅᓯᒪᔪᕕᔾᔪᐊᕌᓘᒻᒪᑕ ᓄᓇᕗᑦ 

ᓯᓚᑦᑐᖅᓴᕐᕕᑯᓪᓗ ᐃᓕᓴᐃᔨᕈᕆᐅᖅᓴᔪᓂᑦ 

ᑲᒪᒋᔭᖃᖅᑐᑎᒃ. ᖁᕝᕙᐸᓪᓕᐊᒍᓐᓇᖅᑐᓂᒃ 

ᑕᑯᓐᓈᖅᑐᒍᑦ. ᐊᔾᔨᒌᓐᖏᑦᑐᓂᒃ 

ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ ᐃᓕᔅᓯᒪᔭᖏᓐᓄᑦ 

ᐸᐃᑉᐹᓂᒃ ᖁᕝᕙᐸᓪᓕᐊᓯᒪᔪᓂᒃ ᐅᖃᐅᓯᕐᓄᑦ 

ᐃᑲᔪᖅᑏᑦ ᑕᐃᒃᑯᐊ.  

 

ᑕᐃᓐᓇᓗ ᐊᐱᖅᑯᑕᐅᕋᑖᖅᑐᖅ ᖃᑦᑎᐅᒐᔭᕐᒪᖔᑕ 

ᖃᓄᕐᓗ ᓯᐊᒻᒪᑦᑕᐅᒐᔭᕐᒪᖔᑕ, ᑖᒃᑯᐊ ᓱᓕ 

ᐊᖅᑭᑦᑕᐅᓯᒪᓐᖏᑦᑐᑦ ᐃᓗᓕᖏᑦ. ᐃᓕᓴᐃᔩᓪᓗ 

ᖃᑦᑎᓂᑦ ᐃᓕᓐᓂᐊᖅᑎᖃᕆᐊᖃᕐᒪᖔᑕ 

ᐅᖃᐅᓯᖏᓐᓇᖃᑦᑕᕐᖓᑦ ᓱᓕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᐊᓕᐊᓇᐃᑦ ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ 

ᐃᓕᓴᐃᔨᐅᒐᔭᖅᑐᑦ ᑖᓐᓇ 

ᐊᐱᖅᑯᑎᒋᒃᑲᓐᓂᕈᒪᓪᓗᖑ. ᖃᖓᒃᑯᑦ 

ᑕᑯᒐᔭᖅᐱᑎᒍᑦ ᐃᖅᑲᓇᐃᔮᑦ ᓄᑖᑦ ᓄᓇᓕᓐᓄᑦ 

ᑐᖅᑯᑕᖅᑲᐅᒐᔭᓕᕐᓂᖏᑦ? ᖃᑦᓯᐅᓇᔭᖅᐸᑦ 

ᐃᓕᓴᐃᔩᑦ ᓄᓇᓕᒃ ᒪᓕᖦᖢᒍ? ᖃᖓᒃᑯᑦ 

ᑕᑯᕙᓪᓕᐊᓛᖅᐱᑎᒍᑦ ᐃᖅᑲᓇᐃᔭᖅᑎᑕᐅᓕᕋᔭᖅᐹᑦ 

ᐊᐅᔭᐅᓂᐊᖅᑐᖅ ᓄᑖᓄᑦ ᐃᖅᑲᓇᐃᔮᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᑉᑯᐊ ᓄᑖᓂᒃ 

ᐋᖅᑭᒋᐊᖅᓯᒪᓂᖏᑦ ᐃᓕᓴᐃᔩᑦ ᐊᒥᓲᑎᒋᓂᖏᓐᓄᑦ, 

ᐃᓕᓐᓂᐊᖅᑏᑦ ᒪᓕᒃᖢᒋᑦ ᐊᒥᓱᑦ ᐅᑭᐅᓄᑦ 

ᐱᖓᓱᓄᑦ ᐃᓕᔭᐅᕙᓪᓕᐊᓚᖓᖕᒪᑦ, 2021-2022-

ᒧᑦ ᑕᕝᕙ ᑖᒃᑯᐊ ᐃᓕᓴᐃᔨᓄᑦ ᐃᓕᓐᓂᐊᖅᑏᑦ 

ᐃᑲᔪᖅᑏᑦ ᓴᖅᑭᐸᓪᓕᐊᓕᕋᔭᕐᒥᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅᐹᒥᒃ ᓱᓕ ᐊᐱᖅᑯᑎᑦᓴᖃᕋᒪ 110-ᒦᑦᑐᖅ 

ᒪᑉᐱᒐᖅ. ᐅᖃᐅᓯᖃᖅᑐᖅ ᓄᑖᓐᖑᕆᐊᖅᓯᒪᔪᑦ 

ᐅᐸᑉᐸᑦᑐᓄᑦ ᐱᓇᓲᑎᐅᓂᕋᖅᑕᖅ 

ᐊᑐᓕᖅᑎᑕᐅᒍᒫᖅᑐᕉᖅ ᓄᓇᕘᓗᒃᑖᒥ ᑕᕝᕙᓂᖃᐃ 

ᐊᕐᕌᒍᕆᔭᑉᑎᒻᓂ. ᖃᓄᖅ, ᖃᓄᐃᓕᐅᕐᒪᖑᓇ? 

ᖃᓄᕐᖑᓇ ᐱᓇᓲᑎᐅᓂᕋᖅᑕᓯ ᐃᓕᓐᓂᐊᖅᑎᓄᑦ 

ᐱᔪᖅ? ᖃᓄᖅ ᐃᓕᓯᒪᓕᖅᐸᑦ 

ᖃᓄᐃᓕᐅᓕᕈᒫᕐᒪᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᒍᑕᐅᓯᒪᔪᖅ, 

ᐅᐸᖃᑦᑕᖅᑐᑦ ᐅᓄᖅᓯᒋᐊᕈᒪᓪᓗᑎᒍᑦ. ᑖᒃᑯᐊ 

ᐃᓚᒌᑦ ᓄᓇᓖᓪᓗ ᐃᑲᔪᖅᑎᒋᓗᒋᑦ ᐱᓇᓲᑎᑎᒍᑦ 

ᐋᖅᑭᓱᖅᑕᐅᓯᒪᔪᖅ ᐱᕕᖃᖁᓪᓗᒍ ᖃᕆᑕᐅᔭᒃᑯᑦ 

ᐃᓕᓐᓂᐊᕈᓐᓇᕐᓗᑎᒃ. ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᒻᒪᓗ ᖃᐅᒪᑦᓯᐊᕐᓗᑎᑦ ᑭᑐᒧᑦ 

ᐱᒻᒪᖔᑦ.  ᑖᒻᓇ ᐱᖃᓯᐅᑎᓯᒪᒻᒥᔪᖅ ᑖᒃᑯᐊ 

ᖃᓄᖅᑑᕈᑎᓄᑦ ᐃᓕᓐᓂᐊᖅᑐᓕᕆᔩᑦ ᐃᖃᓗᓐᓂᓪᓗ 

ᐊᖓᔪᖅᑳᕆᔭᐅᔪᑦ ᑐᓴᖅᑎᑕᐅᒪᖃᑦᑕᖁᓪᓗᒋᑦ 

ᕿᑐᕐᖓᖏᓪᓘᓐᓂᑦ. ᐊᑎᓕᐅᖅᑕᐅᕙᓐᓂᖏᓐᓄᑦ 

ᐅᐸᖃᑦᑕᕐᓂᖏᓪᓗᒍ ᐊᑐᐊᒐᖅ ᐃᓕᓯᒪᓗᓂ 

ᐃᑲᔪᖅᑕᐅᕙᖁᓪᓗᒋᑦ ᐃᓕᓐᓂᐊᖅᑐᓕᕆᔩᑦ 

ᓇᒻᒥᓂᖅ ᐊᑐᐊᒐᓕᐅᕈᓐᓇᕐᓂᐊᕐᒪᑕ. ᐊᒻᒪᓗ, 

ᐅᓄᖅᓯᕙᓪᓕᐊᑦᑕᐅᑦᓴᐃᓐᓇᖁᓪᓗᒍ ᐅᐸᑉᐸᓐᓂᖏᑦ 

ᐃᓚᐅᑎᑦᓴᐊᖅᐸᓐᓂᖏᓪᓗ ᐃᓕᓴᕐᕕᓐᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᑖᒻᓇ ᐱᓇᓲᑎᐅᔪᖅ ᐆᑦᑐᕋᐅᑕᐅᒌᖅᓯᒪᒻᒥᒻᒪᑦ 

ᓄᓇᕗᒻᒥ. ᑕᐃᒪ ᓯᐊᒻᒪᐸᓪᓕᐊᓂᐊᓕᖅᑕᓯ 

ᓄᓇᕘᓗᒃᑖᒥ. ᐅᓇ ᑭᖑᓪᓕᖅᐹᕆᓗᒍ ᐊᐱᖅᑯᑦ. 

ᒥᓂᔅᑕᑉ ᐅᖃᐅᑎᒍᓐᓇᖅᐱᑎᒍᑦ ᖃᓄᖅ 

ᖃᐅᔨᓴᕐᓂᐅᔪᖅ ᐆᑦᑐᖅᑕᐅᒻᒪᑦ ᖃᓄᐃᓚᐅᕐᒪᖔᑦ? 

ᐃᑲᔪᓚᐅᖅᐹ ᐅᐸᑉᐹᓪᓕᓂᖅᓴᐅᓕᓚᐅᖅᐸᑦ 

ᖃᓄᑎᒋ ᐅᐸᓐᓂᖅᓴᐅᖃᑦᑕᓕᓚᐅᖅᐸᑦ 

ᐆᑦᑐᕐᕕᐅᓚᒪᐅᖅᑐᑦ ᓄᓇᓖᑦ ᑖᑦᓱᒧᖓ 

ᐱᓇᓲᑎᐅᓂᕋᖅᑕᒧᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒫᒃ ᐃᓗᑎᒋᔪᒥᒃ 

ᐱᓯᒪᑦᓯᓐᖏᒃᑲᓗᐊᖅᑐᖓ ᑭᓯᐊᓂ ᑭᐅᓗᖓ 

ᐆᑦᑑᑎᐅᓚᐅᖅᑐᖅ ᐃᓕᓐᓂᐊᖅᑐᓕᕆᔨᓄᑦ 

ᐊᑐᖅᑕᐅᑉᓗ ᑖᓐᓇ ᐱᓇᓲᑎᐅᔪᖅ ᐃᒫᒃ ᑭᓱᑦ 

ᐅᑦᑐᕋᐅᑎᐅᔪᒥᒃ ᖃᐅᔨᒪᔾᔪᑎᐅᒥᒃ 

ᐱᑕᖃᒻᒪᕆᖅᑰᓐᖏᑦᑑᒐᓗᐊᖅ ᓱᓕ, ᑭᓯᐊᓂ, 

ᑕᒪᒃᑯᐊ 

ᐃᓱᒪᒋᔭᐅᖃᓯᐅᑎᔭᐅᓛᖁᑉᓗᒌᖅᓯᒪᒍᑕᐅᓯᒪᖕᒪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, 

ᑭᖑᓪᓕᖅᐹᖅ ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ 

ᑕᐃᒪᐅᓕᕐᒥᔪᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᒥᓂᑕ, ᐱᓕᕆᔨᑎᓪᓗ. 

ᓯᕗᓪᓕᖅᐹᒥᒃ ᐱᒋᐊᕈᑎᖃᕐᓗᖓ ᖃᓄᖅ, ᑕᒪᒃᑯᐊ 

ᑮᓇᐅᔭᖅᑐᕈᑕᐅᕙᑦᑐᑦ ᐃᓕᓐᓂᐊᖅᑐᓕᕆᓂᕐᒥᒃ 

ᑕᑯᔪᒪᓪᓚᕆᒃᑲᒪ ᐱᕚᓪᓕᕈᑎᐅᓂᐊᖅᑐᒥᒃ. ᑕᒪᒃᑯᐊ 

ᐊᕐᕌᒍᑦ ᒪᓕᓪᓗᒋᑦ. ᖁᔭᓐᓇᒦᒃ, ᒥᓂᔅᑕ 

ᐋᖅᑮᒐᓱᒃᓯᒪᒐᕕᑦ. ᐱᓇᓲᑎᖃᓐᖏᒃᑲᓗᐊᖅᖢᑎᒃ 

ᓇᕝᕚᕈᓐᓇᖅᓯᓯᒪᒐᕕᑦ.  

 

ᐃᒻᒪᖃᖃᐃᑦ ᐱᒋᐊᕈᑎᒋᓗᒍ ᐊᐱᖅᑯᑎᓐᓂᒃ, 

ᐅᖃᐅᓯᕆᓯᒪᔭᑐᖃᕐᓂᒃ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᒻᒨᖃᑦᑕᖁᓇᒋᑦ ᑳᑉᓗᑎᑦ. 

ᖃᐅᔨᓴᖅᑕᐅᕈᓘᔭᖃᑦᑕᖅᓯᒪᔭᖓ ᒪᓕᑦᑐᒍ 

ᐊᑦᑐᐊᓂᖃᕐᒪᑦ ᐃᓕᓐᓂᐊᖅᑏᑦ ᖃᓄᖅ, 

ᐃᓕᓐᓂᐊᓂᕐᒥᒃ ᐱᕙᓪᓕᐊᓂᖃᓲᖑᖕᒪᖔᑕ.  

 

ᑕᒪᒻᓇ ᐱᒋᐊᕐᓂᖓᓂᒃ ᐅᖃᐅᓯᐅᖃᑦᑕᖅᓯᒪᔪᖅ, 

ᖃᖓᓗᒃᑖᕐᓗ ᒥᓂᔅᑕ ᓯᕗᒧᑦᓯᖃᑦᑕᖁᓯᒪᒐᒃᑯ 

ᐱᓇᓲᑎᑦᓴᐅᔪᓐᓇᖅᑐᓂᒃ ᐃᓕᓴᐃᔨᓄᑦ 

ᐃᓕᓴᕐᕕᖏᓐᓄᓪᓗ ᐃᓕᓐᓂᐊᖅᑐᓕᕆᔨᐅᔪᓄᓪᓗ 

ᖃᓄᐃᓕᐅᕐᒪᖔᑕᓕ ᐃᑲᕐᕋᓂᑦ ᐃᓚᐅᑎᕙᑉᐸ 

ᐊᑭᓕᖅᓱᖅᑕᐅᓐᖏᓪᓗᑎᒃ ᑕᒪᒃᑯᐊᓗ ᑕᑕᑎᕆᐊᓖᑦ 

ᑐᓂᔭᐅᕙᑉᐸᑦ ᐅᓪᓛᕈᕐᒥᑕᑦᓴᓄᓪᓘᓐᓂᑦ 

ᑐᕌᖓᓇᔭᖅᑐᓂᒃ, ᑕᒧᓗᒐᑦᓴᓂᓪᓘᓐᓃᑦ 

ᐃᓕᓴᕐᕕᒻᒦᑦᑐᖃᖃᑦᑕᖁᓪᓗᒋᑦ.  

 

ᐃᒻᒪᖄ ᖃᖓᒃᑯᒃᑭᐊᖅ ᒥᓂᔅᑕ ᓴᖅᑮᓛᖅᐳᖅ 

ᑐᓴᕈᒥᓇᖅᑐᒥᒃ ᑕᒪᑐᒧᖓ? ᑎᑎᕋᖅᓯᒪᓂᐊᕐᒪᑦ 

ᑕᒪᓐᓇ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᖅ 

ᐱᔾᔪᑕᐅᔪᑦ ᖃᓄᖅᑑᕐᓂᐊᕈᑦᑎᒍᑦ ᐃᓕᓐᓂᐊᕐᕕᕗᑦ, 

ᐃᓕᓐᓂᐊᕐᕕᓗᒃᑖᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᐊᑭᓕᖅᓱᖅᑕᐅᔪᒥᒃ ᓂᕆᔭᑦᓴᖃᖃᑦᑕᖁᑉᓗᒍ 

ᐅᑉᓛᕈᕐᒥᑕᑦᓴᒧᑦ, ᐅᑉᓗᕈᕐᒥᑕᑦᓴᒧᑦ, ᑕᒧᓗᒐᑦᓴᓄᓪᓗ. 

ᑎᑭᓐᓂᐊᖅᑕᕘᒐᓗᐊᖅ. 

 

ᒫᓐᓇᐅᔪᖅ ᐊᕐᕌᓂ ᓵᓐᓅᖅᓯᔪᒐᒪ ᑎᑎᕋᖅᓯᒪᔪᓂᒃ 

ᑲᔪᓯᑦᓯᐊᖅᓯᒪᔪᓂᒃ ᔫᑳᓐ-ᒥ. ᖃᓄᕐᓗ $4 ᒥᓕᐊᓐ 

ᑮᓇᐅᔭᑦ ᓇᕝᕚᕈᓐᓇᖅᓯᓯᒪᓐᓂᕐᒪᖔᑕ ᑕᒪᒃᑯᓄᖓ 

ᐃᓕᓐᓂᐊᖅᑎᓄᑦ ᐃᑲᔫᑎᑦᓴᓂᒃ ᐃᓕᓐᓂᐊᕐᕕᓐᓂ 

ᓂᕆᔭᑦᓴᖃᑦᓯᐊᖃᑦᑕᖁᓪᓗᒋᑦ ᐃᓕᓐᓂᐊᕐᕕᓂ 

ᑕᐅᕙᓂ. ᐊᐱᕆᓚᐅᖅᓯᒪᕙᕋ ᒥᓂᔅᑕ 

ᐃᓱᒪᔅᓴᖅᓯᐅᕋᔭᕐᒪᖔᖅ ᑕᐃᒪᓐᓇᑦᑕᐅᖅ 

ᑮᓇᐅᔭᖃᖅᑎᑦᓯᒍᓐᓇᕋᔭᖅᐸᑦ ᓂᕆᔭᑦᓴᓄᑦ 

ᐃᓕᓴᕐᕕᑦᑎᓐᓂ? ᑖᓐᓇ ᓯᕗᓪᓕᖅᐹᕆᓗᒍ ᐊᐱᖅᑯᑦ 

ᐊᕐᕌᓂᓂᑦ 

ᐱᓕᕆᕙᓪᓕᐊᓕᓚᐅᕐᒪᑕ ᓂᕆᔭᑦᓴᓄᑦ ᑐᕌᖓᔪᓂᒃ. 

ᐃᓕᓐᓂᐊᖅᑏᑦ ᓯᕗᓪᓕᐅᔾᔭᐅᖃᑦᑕᖁᑉᓗᒋᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᖅᐸᕋ 

ᐊᐱᖅᑯᑖᓄᑦ ᑖᑉᓱᒪᓐᖓᑦ.  

 

ᐅᖃᖅᑏ, ᑭᑐᒥᒃ ᓯᕗᒧᐊᕈᔾᔨᓯᓯᒪᓐᖏᑦᑐᓄᑦ 

ᐊᐱᖅᑯᑎᐅᔪᒧᑦ. ᐊᐱᖅᑯᑎᒋᓚᐅᖅᓯᒪᔮᓄᑦ ᐊᕐᕌᓂ 

ᓄᕙᒡᔪᐊᕐᓇᖅ ᐱᔾᔪᑕᐅᑉᓗᓂ ᐊᑦᑐᐃᕈᑕᐅᓚᐅᕐᓂᖓ 

ᐱᔾᔪᑕᐅᓯᒪᒻᒥᒻᒪᑦ. ᑭᓯᐊᓂᑦᑕᐅᖅ, 

ᐃᓱᒪᓴᑦᓯᐅᕈᑎᒋᒐᓱᒃᓯᒪᔭᕗᑦ ᖃᓄᕐᓘᓐᓃᑦ 

ᓂᕆᑎᑦᓯᖃᑦᑕᕐᓂᖅ ᓄᓇᓕᓐᓂ ᐊᐅᓚᓚᐅᕐᒪᖔᑦ 

ᓄᕙᕐᔪᐊᕐᓇᖅᓂᖃᖅᑎᓪᓗᒍ 

ᐃᑉᐱᒋᒋᑦᓯᐊᕆᐊᖃᓛᖅᑕᕗᑦ ᐃᑲᔪᖅᑐᐃᓗᑕᓗ 

ᑎᒥᐅᔪᒥᓘᓐᓃᑦ ᓄᓇᓕᒻᒦᑉᐸᑦ ᑎᒥᖁᑕᐅᔪᒥᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒪ ᐊᐃᑉᐹᓄᑦ. ᐅᖃᐅᓯᐅᐸᓗᖅᑲᐅᒻᒪᑦ 

ᖃᓄᖅ ᓄᕙᔾᔪᐊᕐᓇᖅ ᐊᑦᑐᐃᓯᒪᒻᒪᖔᖅ 

ᐱᓕᕆᐊᑦᓴᐅᔪᓂᒃ ᐃᓕᓴᕐᕕᓐᓂ ᖃᐅᔨᒪᕝᓗᖓᓗ 

ᐃᖃᓗᓐᓂ ᖃᓄᕐᓗ ᐋᖅᑮᓯᒪᒻᒪᖔᑕ 

ᐅᓪᓛᕈᒻᒥᑕᒃᓴᓂᓪᓘᓐᓃᑦ ᐊᓯᖏᓪᓗ ᐱᒐᓗᐊᖅᑐᑎᒃ.  

 

ᐅᖃᒃᑲᓐᓂᕈᓐᓇᖅᐸᒪ ᒥᓂᔅᑕ ᑭᑐᑦ ᓄᕙᔾᔪᐊᕐᓇᖅ 

ᐊᑦᑐᐃᓚᐅᕐᒪᖔᑦ ᓂᕆᑎᑦᓯᕙᓐᓂᐅᔪᓂᒃ 

ᐃᓕᓴᕐᕕᓗᑦᑖᓂ ᓄᓇᕗᒻᒥ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7356 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑲᔪᖅᓱᖅᑕᐅᓪᓗᖓ 

ᐋᓐᓂᐊᖅᑐᓕᕆᔨᒻᒪᕆᒻᒥᒃ ᐅᖃᐅᔾᔪᖅᑕᐅᓪᓗᖓᓗ 

ᓂᕆᔾᔪᑎᓕᕆᓂᕐᒧᑦ ᑐᑭᒧᐊᕈᑏᑦ 

ᑐᓂᐅᖅᑲᖅᑕᐅᓚᐅᖅᑐᑦ ᐃᓕᓴᕐᕕᐅᔪᓄᑦ ᖃᓄᖅ 

ᐱᑎᒋᓂᖓᓗ ᒪᓕᒃᖢᒋᑦ ᐊᓯᔾᔨᖅᑕᐅᔪᓐᓇᖅᐸᑦ 

ᐅᕝᕙᓗ ᐲᖅᑕᐅᓗᓂᓪᓘᓐᓃᑦ ᑕᒪᒃᑯᐊ ᑭᑐᑦ 

ᐃᓚᖏᑦ ᑕᐃᒪᐃᑦᑐᑦᓴᐅᓐᓂᖅᐳᑦ ᒪᑐᒐᒥ ᐃᓕᓴᕐᕕᑦ.  

 

ᐊᑐᓂᖃᐃ ᒪᓕᒃᖢᒋᑦ ᐊᔾᔨᒌᖏᓐᓂᖏᑦ 

ᐃᓕᓐᓂᐊᕐᕕᑦ ᖃᓄᐃᑦᑎᒋᓂᖏᑦ ᓄᓇᓖᓪᓘᓐᓃᑦ 

ᐊᔾᔨᒋᓐᖏᑕᖓᓂᒃ ᐱᓇᓱᐊᕐᓂᖃᖅᐸᓚᐅᖅᑐᑦ. 

ᐊᒻᒪᓗ ᑕᒪᒃᑯᐊ ᐊᑭᓕᖅᓱᖅᑕᐅᒐᑎᒃ 

ᐱᓕᕆᖃᑕᐅᕙᑦᑐᑦ ᐃᓚᒋᔭᓪᓚᕆᐅᓚᐅᕐᒥᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.   

  

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᒥᓂᔅᑕ. ᐊᑏᑐᖅ ᐊᒥᓱᑦ ᐅᓄᓗᐊᖅᑐᑦ 

ᐃᓕᓴᕐᕕᑦ ᖁᔭᓈᖅᓯᓚᐅᓐᖏᓚᑦ 

ᓂᕆᑎᑦᓯᕙᓐᓂᕐᒥᒃ. ᒪᑐᓯᒪᐅᖅᑎᓪᓗᒋᑦ 

ᐃᓕᓐᓂᐊᕐᕕᑦ, ᑕᐃᒫᒃ ᓄᕙᔾᔪᐊᕐᓇᕐᒧᑦᑕᐅᖅ 

ᐊᑦᑐᐊᔪᒥᒃ ᒫᓐᓇ ᐃᓕᓴᕐᕕᒃ ᐃᓕᓐᓂᐊᕐᓇᐅᓕᖅᑐᒥ 

ᑕᒪᓐᓇ ᓄᕙᔾᔪᐊᕐᓇᖅ ᐊᑦᑐᐃᓯᒪᕚ 

ᐅᐸᐸᓐᓂᕆᔭᖏᓐᓂᒃ ᐃᓕᓐᓂᐊᖅᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐄᓚᓪᓗᖓ ᑭᓯᐊᓂ 

ᑖᓐᓇ ᐃᒻᒪᖄ ᑐᖏᓕᕐᒪ ᑭᐅᒋᐊᒃᑲᓐᓂᕈᓐᓇᖅᐸᖏᑦ 

ᐃᓗᓕᒃᑲᓐᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓕᓐᓂᐸᕐᓇᐅᑎᓪᓗᒍ 

ᓇᓗᓇᖏᑦᑐᖅ ᐃᓕᓐᓂᐊᑏᑦ ᐅᓄᖏᓐᓂᖅᓴᐃᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐃᓚᖏᓪᓗ 

ᖁᕝᕙᕆᐊᖅᓯᒪᔪᑦ. ᐱᓗᐊᖅᑐᒥ ᑕᐃᒃᑯᐊ 

ᐃᓕᓐᓂᐊᕐᕕᐊᓗᖕᓃᑦᑐᑦ 

ᐃᓕᓐᓂᐊᕆᐊᖃᑦᑕᓚᐅᑎᑦᑐᑦ 

ᐊᖏᕐᕋᐅᔾᔨᑎᑕᐅᖃᑦᑕᓚᐅᖅᑐᑦ ᐃᓕᓐᓂᐊᕈᑎᒥᓂᒃ. 

ᑕᑯᓯᒪᓗᐊᖅᑐᒍᑦᑕᐅᖅ ᐃᓐᓇᐅᓂᖅᓴᓂᒃ 

ᐃᓕᓐᓂᐊᖅᑎᓂᒃ ᐊᖏᕐᕋᒥᓂᒃ 

ᐃᓕᓐᓂᐊᕈᑎᓕᕆᓯᒪᔪᓂᒃ. ᐅᓪᓗᒥ ᑕᕝᕙ 

ᖃᐅᔨᓯᒪᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᒥᔅ ᐅᒃᐱᒃ. ᐃᒻᒪᖄ ᐊᐱᕆᑦᓯᐊᖔᕐᓗᖓ 

ᐃᒪᓐᓇ ᐅᐊᑦᑎᐊᕈ ᐅᖃᖅᑕᐅᓯᒪᒻᒪᑦ 

ᐅᐸᑉᐸᑦᑎᒋᓂᖏᑦ ᐃᓕᓴᕐᕕᓐᓂ 70%-ᒦᓯᒪᖅᑰᒻᒪᑦ 

ᑕᒪᕐᒥᒃ ᐃᓕᓴᕐᕕᑦ. ᐊᐱᕆᔪᒪᕗᖓ ᒫᓐᓇᐅᔪᒥ 

ᐊᕐᕌᒍᕆᓕᖅᑕᑎᓐᓂ 70% ᓱᖁᓰᓯᒪᓐᖏᓛᖅ 

ᐅᕝᕙᓗ ᐊᑦᓯᕚᓪᓕᖅᓯᒪᕙ ᐊᒥᓲᓂᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐅᐊᑦᑎᐊᕈᐊᐃ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑎᑐᐃᓐᓇᕐᓗᖓᖃᐃ 

ᑕᑯᒐᔭᕈᑉᑎᒍ ᓄᕙᔾᔪᐊᕐᓇᐅᑉ ᓯᕗᓂᐊᓂ 

ᐅᐸᑉᐸᓚᐅᕐᓂᖏᑦ 2019-2020-ᒥ 76.5%-

ᒦᓚᐅᖅᑐᑦ ᐊᒻᒪ 2020-2021 ᑲᑕᑉᐹᓪᓕᓚᐅᖅᑐᑦ 

60.8%-ᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒋᐊᒃᑲᓐᓂᕋᕕᐅᒃ ᑕᒪᑐᒧᖓ. 

ᐊᐱᕆᓚᕿᕗᖓ ᐅᐸᑉᐸᓐᓂᖏᓐᓂᒃ ᑐᑭᓯᒍᒪᓪᓗᖓ 

ᐊᑦᓯᕚᓪᓕᕐᓂᖅᐸᖅ ᑖᒃᑯᐊ ᐃᓕᓐᓂᐊᖅᑏᑦ 

ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ ᐊᓚᐊᓇᐃᑦ 

ᐊᓯᔾᔨᕙᓪᓕᐊᓂᐊᕐᒪᑕ ᐊᑐᓕᖅᑎᑕᐅᓂᐊᖅᑐᑦ 

ᐊᒥᓲᑎᒋᕙᓐᓂᖏᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ. 

ᑭᓯᐊᓂ ᐊᑦᓯᕚᓪᓕᖅᓯᒪᑲᓪᓚᑦᓯᒪᓂᖏᑦ ᐅᐸᑉᐸᑦᑐᑦ 

ᐊᕐᕌᒍᒋᔭᑉᑎᓐᓂ. ᑖᓐᓇ ᐊᑦᑐᐃᓂᕐᓗᓂᐊᖅᐸᑦ 

ᑖᒃᑯᐊ ᐃᓕᓐᓂᐊᖅᑏᑦ ᐊᒥᓲᑎᒋᕙᓐᓂᖏᑦ 

ᐃᓕᓴᐃᔨᖃᕆᐊᖃᕐᓂᖏᓐᓄᑦ ᐊᕐᕌᒎᓂᐊᖅᑐᒧᑦ 

ᐊᑦᑐᐃᓛᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 64.8% 18-19 

ᐃᓕᓐᓂᐊᕐᕕᐊᓂ ᐊᕐᕌᒍᐊᓂ ᐊᑐᓚᐅᖅᓯᒪᔪᑦ. 19-

20-ᒥ 76.5% ᐊᒻᒪ ᑕᐃᒪᐃᔾᔪᑎᖃᖅᑐᒃᓴᐅᔪᖅ 

ᐃᓕᓐᓂᐊᕐᕕᑦ ᒪᑐᓚᐅᖅᓯᒪᖕᒪᑕ ᓄᕙᔾᔪᐊᕐᓇᖅ 

ᑎᑭᒻᒪᑦ. ᐅᐊᑦᑎᐊᕈᐊᐃᑦ.  

 

ᐊᒻᒪᓗ ᑖᒃᑯᐊ ᐅᐸᒃᐸᑦᑐᖅ ᖃᓄᖅ 

ᓈᓴᖅᑕᐅᖃᑦᑕᕐᓂᖏᑦ ᒪᓕᒃᖢᒋᑦ 

ᐅᓄᖅᓯᒋᐊᓚᐅᖅᓯᒪᔪᑦ ᐅᐸᖃᑦᑕᖅᑐᑦ 

ᐃᓕᓐᓂᐊᕐᕕᓐᓄᑦ ᐊᒻᒪᓗ ᑕᐃᒃᑯᐊ ᐃᓚᖏᑦ ᒥᔅ 

ᐅᒃᐱᒃ ᓇᓗᓇᐃᖅᑲᐅᓪᓗᓂᒋᑦ 

ᐅᐸᒃᓯᒪᓐᖏᒃᑲᓗᐊᕐᓗᑎᒃ ᐃᓕᓐᓂᐊᖅᑎᑕᐅᓂᖅ 

ᑕᒪᓐᓇ ᐊᑐᓕᕐᒪᑦ.  

 

ᐊᒻᒪᓗ ᐊᐱᖅᑯᑎᒋᒃᑲᓐᓂᖅᑕᖓ ᐊᒃᑐᐃᓂᓖᑦ 

ᐃᓕᓴᕐᕕᒻᒥ ᐃᖅᑲᓇᐃᔭᖅᑎᓂᒃ 

ᐊᒃᑐᐃᓂᖃᔾᔮᖏᑦᑐᑦ ᐅᓪᓗᒥ ᐱᒋᐊᕐᓗᒍ ᑖᕗᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐊᓯᐊᓄᑦ ᐊᐱᖅᑯᑎᓐᓄᑦ. 

ᐃᓕᓴᐃᔨ ᐊᑕᐅᓯᖅ ᐃᓕᓴᐃᔪᓐᓇᕐᒪᖔᑦ 

ᐊᒃᑐᐃᓂᓖᑦ ᐅᐸᒃᐸᑦᑐᑦ ᐅᓄᕐᓂᖏᓐᓂᒃ. ᓯᑦᑕᕝᕙ 

2020 ᐅᐸᓚᐅᖅᑐᓂᒃ ᐱᒋᐊᖅᖢᒍ ᑕᐃᒪᓐᓇ 

ᐋᖅᑭᒃᑕᐅᓯᒪᕚ? ᐅᕝᕙᓘᓐᓃᑦ ᓄᑖᑦ 

ᐊᑐᖅᑕᐅᓕᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᐃᒧᓕᖕᓂᒃ ᓲᕐᓗ 

ᓇᐃᓈᖅᓯᒪᔪᓂᒃ SCR’s ᐃᓘᓐᓇᑎᒃ 

ᖃᐅᔨᒪᓐᖏᓐᓇᑦᑎᒃᑯᑦ ᑕᐃᒪᐃᑦᑐᓂᒃ 

ᐊᑐᖃᑦᑕᓐᖏᓪᓗᓯ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᓈᓴᖃᑦᑕᕐᓂᐊᖅᑕᕗᑦ ᐱᒋᐊᕐᓗᒍ 

ᐅᓪᓗᒥ ᐊᕐᕌᒍᓂ ᐊᒡᒋᖅᑐᓂ ᓂᐊᖁᖏᑦᑎᒍᑦ 

ᓈᓴᖃᑦᑕᕐᓂᐊᖅᑕᕗᑦ ᐊᒻᒪ ᑕᐃᒪᐃᑦᑑᓕᖅᐸᑦ 

ᓴᓇᕐᕈᑎᒃᓴᑲᓐᓂᕐᓂᒃ ᐱᔾᔪᑎᔪᓐᓇᕐᓂᐊᖅᑕᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᐅᓪᓗᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐊᐱᖅᓲᑎᒋᓵᖅᑕᖓ 

ᒥᔅᑕ ᓚᐃᑦᓯᑑᓐ, ᑕᕝᕙᓂ ᒪᒃᐱᖅᑐᒐᕐᒥ 110. 

(ᑐᓵᔨᑎᒍᑦ) ᑕᐃᒃᑯᐊ ᐅᐸᖃᑦᑕᖅᑐᑦ 

ᓈᓴᖅᑕᐅᓂᖏᑦ ᐋᖅᑭᑦᑕᐅᖃᑦᑕᖅᐸᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ 

ᐅᐃᕕᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ. 

ᑕᐃᒃᑯᐊ ᐃᓕᓴᖅᑏᑦ ᐅᐸᖃᑦᑕᕐᓂᖏᑦ 

ᐃᓕᓴᕆᐅᖅᓴᖅᑐᑦ ᐅᓪᓗᓕᒫᖃᑦᑕᓕᖅᐸᑕ 

ᐊᒃᑐᐃᓂᖃᕐᓂᐊᕐᒥᒻᒪᑦ ᑕᐃᒪ ᐅᑯᐊ ᐃᓕᓴᐃᔨ 

ᐊᑕᐅᓯᖅ ᖃᑦᓯᓂᒃ ᐃᓕᓴᐃᔪᓐᓇᕐᒪᖔᑦ 78%-ᒧᑦ 

ᐋᖅᑭᒃᓯᒪᖅᑰᖅᑐᕐᖑᓇ. ᑕᐃᒪᓐᓇ ᐅᐸᖃᑦᑕᖅᑐᑦ 

78%-ᖑᑲᓪᓚᒃᐹ ᐊᓯᔾᔨᖅᑕᐅᓂᖓ ᒪᓕᓪᓗᒍ? 

ᐊᒻᒪᓗ ᑕᒪᓐᓇ ᖃᓄᖅ ᐊᒃᑐᐃᓂᖃᕐᓂᐊᕆᕙ 

ᐃᓕᓐᓂᐊᕐᕕᑦ ᐊᐅᓚᓂᖏᓐᓂᒃ ᐱᐅᔪᒧᑦ 

ᐱᐅᓐᖏᑦᑐᒧᓪᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑕᐃᓐᓇ 64% 

ᐅᐸᖃᑦᑕᖅᑐᑦ ᓈᓴᐅᑎᖏᑦ 76-ᒧᑦ ᑲᓪᓚᓐᓂᖓ 

ᐃᓕᓐᓂᐊᕐᕕᒃ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓇᐅᑉ ᐃᓗᐊᓂ ᑖᒃᑯᐊ ᐋᖅᑭᒃᓯᒪᔭᕗᑦ 

ᐃᓕᓴᖅᑏᑦ ᐊᑎᓕᐅᓚᐅᖅᑎᓪᓗᒋᑦ ᐃᓕᓐᓂᐊᕐᓂᖅ 

ᐱᒋᐊᓕᓵᖅᑲᐅᑎᓪᓗᒍ ᐊᒻᒪᓗ ᑕᐃᓐᓇ 

ᑕᐃᖅᑲᐅᔭᐃᑦ 110-ᒥ ᐃᑲᔫᑎᒋᔭᐅᓂᐊᖅᑐᖅ 

ᒪᑯᓄᖓ ᐃᓚᔮᕇᑦ ᐃᓚᒌᓄᑦ ᓄᓇᓕᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᖏᑦ. ᐊᒻᒪᓗ 

ᐃᑲᔫᑕᐅᓂᐊᖅᖢᓂ ᐊᕐᕌᒍᒥ ᐃᓕᓐᓂᐊᕐᓇᐅᑉ 

ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᓂᒃ ᓱᓕ 

ᐊᑐᕐᓂᐊᖅᐹᑦ ᓴᓇᓐᓂᕈᑎᒃ ᓄᑖᒥᒃ ᐃᓕᓐᓂᐊᕐᕕᒻᒥᒃ 

ᐅᕝᕙᓘᓐᓃᑦ ᖃᓄᖅ ᐊᒃᑐᐃᓂᖃᕐᓂᐊᖅᐸᑦ 

ᓄᓇᓕᓐᓂ ᐊᑕᐅᓯᑐᐊᕐᒥᒃ ᐃᓕᓐᓂᐊᕐᕕᖃᕈᑎᒃ. 

ᑖᒃᑯᓂᖓ ᐊᑐᐃᓐᓇᕐᓂᐊᖅᐱᓰ ᓄᑖᕐᒥᒃ 

ᐃᓕᓐᓂᐊᕐᕕᑦᑖᕈᒪᓕᕐᓂᕈᑦᑕ ᐅᕝᕙᓘᓐᓃᑦ 

ᐃᓕᓐᓂᐊᕐᕕᐊᓗᓕᐅᕈᒪᓐᓂᕈᑦᑕ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᐊᐱᖅᑯᑎᒋᒻᒪᒍ ᑖᓐᓇ. ᐃᓕᓐᓂᐊᓕᓵᖅᑐᑦ .5-ᒥᒃ 

ᓈᓴᐅᓯᖅᑕᐅᖃᑦᑕᕐᒪᑕ ᓇᑉᐸᐃᓐᓇᖓᓂᒃ 

ᐃᓕᓐᓂᐊᖃᑦᑕᕐᓂᖏᓐᓄᑦ ᐊᒻᒪᓗ ᑕᐃᒃᑯᐊ 

ᐅᐸᖃᑦᑕᖅᑐᑦ ᒥᑭᓛᓃᑦᑐᑦ ᓇᑉᐸᐃᓐᓇᖓᓄᑦ 

ᓇᓗᓇᐃᒃᑯᓯᖅᑕᐅᓯᒪᔪᑦ.  

 

ᐊᒻᒪᓗ ᐃᓕᓐᓂᐊᕐᕕᓕᐅᕐᓂᐊᕐᓂᖅ ᐃᓛ 

ᐃᓕᓐᓂᐊᕐᕕᓕᐅᔾᔮᖏᑦᑐᖅ ᑕᒪᑐᒪᓂ 

ᐊᖏᓪᓕᒋᐊᖅᑐᖃᔾᔮᒐᓂᓗ ᑭᓯᐊᓂᑦᑕᐅᖅ 

ᒪᓖᓐᓇᐅᔭᖅᑕᕗᑦ ᖃᑦᓯᓂᒃ ᐅᐸᑦᑕᐅᖃᑦᑕᕐᒪᖔᑦ 

ᑕᐃᒃᑯᐊ ᐸᕐᓇᐃᓂᕐᒧᑦ ᐅᐸᖃᑦᑕᖅᑐᑦ ᐅᓂᕐᓂᖏᑦ 

ᐊᑐᖅᑕᐅᖃᑦᑕᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᓇᓗᓇᐃᕋᕐᓂ. 

ᑕᕝᕙᓂᑦᓴᐃᓐᓇᖅ ᓯᕗᓪᓕᐅᔾᔭᐅᔪᑦᓴᖅ 2021-

2022-ᒥ ᑖᓐᓇ ᑭᖑᓪᓕᖅᐹᖅ ᑐᖏᓕᐊ ᓄᑖᓂᒃ 

ᐊᑐᓯᒋᐊᕐᓂᐊᖅᑐᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᔭᒃᑲᓐᓂᕉᒃ ᖃᓄᖅ ᑕᒪᓐᓇ 

ᐊᑐᓕᖅᑎᑕᐅᓂᐊᕐᒪᖔᖅ ᐋᖅᑭᒋᐊᖅᑎᑕᖅ 

ᐋᖅᑭᒋᐊᖅᑕᐅᔪᖅ. ᖃᓄᖅ ᐊᑐᓕᖅᑎᑕᐅᓂᐊᖅᐸ 

ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐊᒻᒪᓗ ᐅᐃᕕᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒐᓚᓚᐅᖅᑕᕗᑦ 

ᐆᑦᑑᑎᒋᓪᓗᑎᒃᑯᑦ ᓴᖅᑭᑕᐅᓚᐅᖅᓯᒪᖕᒪᑦ ᐊᒻᒪᓗ 

ᑐᓴᖅᑎᑕᐅᓯᒪᓪᓗᑕ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᖕᓄᑦ ᑖᓐᓇ ᐋᖅᑭᒋᐊᕐᓂᐊᖅᑕᕗᑦ 

ᓂᓪᓕᐅᑎᒋᔭᐅᓚᐅᖅᑐᑦ 

ᖃᓄᖅᑑᕈᑎᒋᔭᐅᓚᐅᖅᑐᓪᓗ ᒪᓕᒡᓗᒋᑦ. 

ᐱᐅᓯᕚᓪᓕᐅᑕᐅᓂᐊᕐᒪᑕ ᑖᔅᓱᒧᖓ 

ᐊᑐᖅᑕᐅᓕᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᐊᐱᖅᑯᑎᒃᓴᖅᑕᖃᒃᑲᓐᓂᕆᕗᖓ 

ᖃᖓᐅᓇ ᐱᒋᐊᓚᐅᖅᓯᒪᔪᖅ 

ᐆᑦᑑᑎᒋᔭᐅᓕᖅᑐᕕᓂᖅ ᓇᓕᐊᖕᓂᒃ 

ᐊᕕᑦᑐᖅᓯᒪᔪᓂᒃ, ᓇᓕᐊᖕᓂᒃ ᓄᓇᓕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐃᑭᑦᑎᔭᕇᖅᑲᐅᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᑦᑐᕋᐅᑕᐅᓚᐅᖅᓯᒪᔪᖅ (ᑐᓵᔨᑎᒎᕈᓐᓃᖅᑐᖅ) 

ᑲᖏᖅᑐᒑᐱᒃ, ᓴᓂᑭᓗᐊᖅ, ᐊᕐᕕᐊᑦ, ᐃᒡᓗᓕᒑᕐᔪᒃ, 

ᑯᒑᕐᔪᒃ ᐊᒻᒪᓗ ᐅᖅᕼᐅᖅᑑᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᓇᓗᓇᐃᖅᓯᒐᕕᑦ. ᐄ, 

ᐊᒃᑐᐃᓯᒪᔪᖅ ᓄᓇᓕᐊᓛᖑᓂᖅᓴᐅᔪᓂᒃ 

ᐅᐸᖃᑦᑕᕐᓂᖏᑦᑎᒍᓪᓗ, ᖃᐅᔨᒪᒐᕕᓪᓗ ᓴᓂᕋᔭᖕᒥ 

ᐃᓕᓐᓂᐊᕐᕕᒃ ᒥᑭᓗᐊᓕᕐᒪᑦ. ᒥᑭᔫᑕᐅᓂᖅᐹᓂᒃ 

ᐱᒋᐊᓕᓵᖅᑐᑯᓗᐃᑦ ᐅᓪᓗᓕᒫᓕᖅᑐᑦ. 

ᑕᐃᒪᐃᑦᑑᓂᖓᓄᑦ ᐅᓪᓗᓕᒫᓕᖅᐸᑦ 

ᒥᑭᓗᐊᓪᓚᕆᖕᓂᐊᖅᑐᖅ. 

 

ᑕᐃᒃᑯᐊ ᐃᓕᓴᖅᑏᑦ ᐅᐸᖃᑦᑕᕐᓂᖏᑦ 

ᓈᓴᖅᑕᐅᖃᓯᐅᔾᔭᐅᖃᑦᑕᕐᒪᑕ ᖃᓄᖅ 

ᐱᒋᐊᕐᓂᖓᓂᒃ ᐊᑎᓕᐅᖅᓯᒪᔪᑐᐊᑦ 

ᓈᓴᖅᑕᐅᓂᐊᖅᐹᑦ ᐅᕝᕙᓘᓐᓃᑦ 

ᓈᓴᖅᑕᐅᖃᑦᑕᕐᓂᐊᖅᐸᑦ ᐃᓛᓐᓂᓚᐅᓱᖓᖅ 

ᐃᓕᓐᓂᐊᕐᓇᐅᑉ ᐃᓗᐊᓂ? ᖃᓄᖅ 

ᐊᑐᓕᖅᑎᑕᐅᓂᐊᖅᐸ ᐱᒋᐊᓕᓵᖅᑎᓪᓗᒋᑦ 

ᐊᑯᓐᓂᖅᓱᓕᖅᑎᓪᓗᒋᑦ ᐅᕝᕙᓘᓐᓃᑦ ᐊᕐᕌᒍᓕᒫᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᑐᖏᓕᕋ 

ᑭᐅᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐅᐸᖃᑦᑕᓕᖅᐸᑕ 

ᐊᒃᑐᐃᓂᖃᓪᓚᕆᓐᓂᐊᖅᑐᖅ. ᓇᓖᕌᕈᑎᓂᑦ 

ᐊᔾᔨᒌᑦᑐᓂᑦ ᕿᒥᕐᕈᓇᒃᑐᒍᑦ ᒪᑯᐊᓗ ᐊᐅᓚᔾᔪᑏᑦ 

ᒪᑭᒪᐅᑏᓪᓗ, ᐃᒡᓗᕈᓰᑦ ᐊᖏᓂᖏᑦ 

ᑕᒪᓐᓇᓪᓚᕆᐅᔭᕆᐊᖃᕐᓂᐊᕐᒥᔪᖅ.  

 

ᑕᐃᒃᑯᐊ ᐃᓕᓴᐃᔨ ᐊᑕᐅᓯᖅ ᐃᓕᓴᖅᑕᖏᓪᓗ 

ᐅᓄᕐᓂᖏᑦ ᐊᒃᑐᐃᓂᖃᓪᓚᕆᓐᓂᐊᕐᒥᔪᖅ.  ᒫᓐᓇ 

ᐃᓕᓴᐃᔩᑦ ᐃᑲᔪᖅᑎᖏᑦ 42-ᓂᒃ 

ᐃᓚᔭᐅᒃᑲᓐᓂᖅᑐᑦ ᓄᓇᕗᓕᒫᒥ 

ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᐃᓕᓴᖅᑏᑦ. ᐃᓚᓕᐅᓪᓗᒋᑦ ᒪᑯᐊ ᐃᓕᑦᑎᕇᑦᑐᑦ 

ᑖᓐᓇ ᓯᕗᓪᓕᐅᖦᖤᕐᒪᑦ.  

 

ᑐᒡᓕᐊ ᐊᑐᓕᖅᑎᑕᐅᓂᐊᕐᒥᔪᖅ 

ᐸᕐᓇᐅᓯᐊᕆᓯᒪᔭᑦᑕ ᐃᓚᖓᑦ. ᐊᑐᕈᒫᕐᓂᐊᖅᑐᓂᒃ 

ᒐᕙᒪᒃᑯᓐᓂᒃ ᑮᓇᐅᔭᖅᑖᖅᑎᑕᐅᓐᓂᕈᑦᑕ 

ᕿᒥᕐᕈᓇᒋᐊᕐᓂᐊᕐᒥᔪᑦ ᓄᓇᕘᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦᑕᓂ ᐃᖅᑲᓇᐃᔭᖅᑐᑦ ᒪᑯᐊ 

ᓴᓗᒻᒪᖅᓴᐃᔩᑦ, ᑎᑎᕋᖅᑎ, ᐅᖄᓚᐅᓯᕆᔩᑦ. ᐃᓄᐃᑦ 

ᐃᓄᐃᓪᓕ ᐃᓐᓇᐃᑦ ᐃᓅᓯᓕᕆᔨᖏᓪᓗ. 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ 

ᓵᓐᖓᓗᐊᖅᓯᒪᓐᖏᓐᓇᑦᑕ ᑲᑐᔾᔨᖃᑎᒌᓄᑦ 

ᐃᓚᒋᔭᐅᖃᑕᐅᔪᑦ ᐃᑲᔪᖅᓲᑎᓪᓗ. 

 

ᐊᒻᒪᓗ ᐱᖓᔪᓂᒃ ᐊᕐᕌᒍᐊᓂ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦᑎᒎᖅᑐᑦ ᐃᓕᓴᐃᔩᑦ 

ᒥᒃᖠᒋᐊᖅᑕᐅᔾᔮᓐᖏᑦᑐᑦ ᐃᓚᔭᐅᔾᔮᓐᖏᑦᑐᓪᓗ 

ᐃᓕᓴᐃᔩᑦ ᐃᓂᖏᑦ. ᓈᓴᖃᑦᑕᕐᓂᐊᓕᕋᑦᑎᒃᑯᑦ 

ᓂᐊᖁᖏᑦ ᓈᓴᖃᑦᑕᕐᓂᐊᓕᕋᑦᑎᒃᑯᑦ. 

ᐃᓕᓴᐃᔩᑦ ᑲᑐᔾᔨᖃᑎᒌᖏᓃᑦᑐᑦ ᑕᐃᒃᑯᐊᖑᓕᖅᐸᑕ 

ᐃᓕᓴᐃᔨᒃᓴᖅᓯᐅᕐᓂᖅ, ᐃᒡᓗᕈᓰᑦ ᐊᖏᓂᖏᑦ, 

ᐃᒡᓗᖃᖅᑎᑕᐅᓂᖏᑦ ᑕᒪᒃᑯᐊ 

ᕿᒥᕐᕈᓇᖃᓯᐅᑎᓂᐊᖅᑕᕗᑦ 

ᐊᑲᐅᓐᖏᓕᐅᖃᑦᑕᖅᑕᐃᓐᓇᕐᒪᑦ ᑕᒪᓐᓇ. 

 

ᐱᒋᐊᓕᓵᖅᑎᓪᓗᒍ ᑭᓯᐊᓂ ᐱᕐᔪᐊᖑᔪᖁᑎᒋᔭᕋ 

ᐊᒃᑐᐃᓂᖃᖅᑐᐃᓐᓇᐅᖕᒪᑦ ᐃᒡᓗᕈᓰᑦ ᐊᖏᓂᖏᑦ, 

ᐃᓕᓴᐃᔨᒃᓴᖅᓯᐅᕐᓂᖅ, ᐅᐸᖃᑦᑕᖅᑐᑦ ᐊᒻᒪ 

ᓂᐊᖁᖏᑦᑎᒎᕈᒪᓕᓚᐅᖅᓯᒪᔪᒍᑦ ᐃᓕᓴᕐᕕᖕᒧᑦ 

ᐅᐸᖃᑦᑕᓐᖏᑦᑐᑦ 

ᐅᐸᒍᓐᓇᒃᑲᓐᓂᕐᕕᖃᖅᑎᓐᓂᐊᕋᑦᑎᒃᑯᑦ. 

ᐱᖓᓱᓄᑦ ᐊᕐᕌᒍᓄᑦ ᐸᕐᓇᐅᓯᐅᕐᓂᖅ ᐊᔪᕐᓇᓲᖅ 

ᐱᐅᔪᑦ, ᐱᐅᓐᖏᑦᑐᓪᓗ ᑕᒪᒃᑯᐊᖑᕙᓪᓕᐊᑎᓪᓗᒋᑦ. 

ᐊᕗᖓᐅᔨᓯᒪᓂᖅᓴᐅᔪᓂᑦ ᐸᕐᓇᐅᓯᐅᕈᒪᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᒥᔅ ᐅᒃᐱᒃ, ᑕᒪᑐᒥᖓ 

ᓂᓪᓕᐅᑎᖃᕋᕕᑦ ᑭᐅᔾᔪᑎᖃᕋᕕᑦ.  

 

ᐊᐱᖅᑯᑎᒋᒃᑲᓐᓂᕈᒪᖕᒥᔭᕋ 

ᐱᖓᓱᐃᓕᖓᓂᕋᐃᖅᑲᐅᒐᕕᑦ 

ᐊᑐᓕᖅᑎᑕᐅᕙᓪᓕᐊᓂᖓ ᑖᓐᓇ ᐊᐱᖅᑯᑎᒐ. 

ᖃᓄᐃᓕᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᓄᑦ ᐱᖓᓱᓄᑦ 

ᐃᓕᔭᐅᕙᓪᓕᐊᓂᐊᖅᑐᖅ, 

ᐊᑐᓕᖅᑎᑕᐅᕙᓪᓕᐊᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒧᖓ ᑐᓴᐅᒪᔾᔪᑎᒧᑦ.  

 

ᐊᐱᖅᑯᑎᖃᒃᑲᓐᓂᕐᓂᐊᓕᕐᒥᔪᖓ ᑖᔅᓱᒪᐅᑉ 

ᒪᑉᐱᒑᖓ 110-ᒦᖏᓐᓇᕐᓂᐊᕋᒪ. ᓯᕗᓪᓕᐅᑎᓯᒪᔪᑦ 

2021-2022, ᓯᕗᓪᓕᖅᐹᒥᒃ ᑎᑦᑕᖓᓂᑦ 

ᑲᔪᓯᑎᑦᑎᓗᓂ ᐸᕐᓇᒃᑕᐅᓯᒪᔪᑦ ᐅᖃᖃᑎᖃᕐᓂᕐᒥᒃ 

ᖃᐅᔨᒋᐊᕐᓂᖅ ᑖᔅᓱᒪᑉ ᐸᐃᕆᕕᓕᕆᓂᕐᒧᑦ 

ᒪᓕᒐᕐᒧᑦ.  

 

ᒪᓕᒐᒃᓴᖅ 25 ᖄᖏᖅᑎᑕᐅᓚᐅᖅᑎᓪᓗᒍ 

ᑖᓐᓇᐅᓇ ᐸᐃᕆᕕᓕᕆᓂᕐᒧᑦ 

ᐋᖅᑭᒋᐊᖅᑕᐅᓂᐊᓚᐅᕐᒪᑦ. ᖃᓄᐃᓕᓂᐊᓕᖅᐸᓕ 

ᑕᐃᒃᑯᐊ ᐃᓕᓐᓂᐊᕐᕖᑦ ᐸᐃᕆᕕᖃᓐᖏᑦᑐᑦ, 

ᓯᕗᓪᓕᐅᔾᔭᐅᓛᕋᓗᐊᕆᕚᑦ 

ᐸᐃᕆᕕᓕᕆᓂᕐᒧᑦ ᒪᓕᒐᖓ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᐃᕆᕕᓕᕆᓂᕐᒧᑦ 

ᒪᓕᒐᖅ ᑕᑯᓐᓈᖅᑕᐅᒻᒥᔪᖅ ᐱᓕᕆᕝᕕᖕᒥ. ᑕᐃᒪ 

ᕿᒥᕐᕈᔭᐅᓂᒃᓴᖓᑦ ᓈᒻᒪᒃᓯᖕᒪᑦ.  

 

ᑕᒪᑐᒧᖓᓕ ᓄᑖᓄᑦ ᐃᓕᓐᓂᐊᕐᕕᓂᑦ 

ᓴᓇᕙᓪᓕᐊᔭᑦᑎᓐᓂᒃ, ᑖᒃᑯᐊ ᓄᑖᓕᒫᑦ 

ᐃᓕᓐᓂᐊᕐᕖᑦ ᓄᑖᓐᖑᖅᑎᑕᐅᑉᐸᑕ 

ᐸᐃᕆᖃᖃᑦᑕᕐᓂᐊᕐᒪᑕ. ᑖᓐᓇ ᓯᕗᒧᐊᒃᐸᓪᓕᐊᓗᑕ 

ᑕᐃᒪᐃᑦᑐᒥᒃ ᖃᓅᒐᓗᐊᑭᐊᖅ 

ᐃᓱᒪᒃᓴᖅᓯᐅᕈᑕᐅᓯᒪᔪᖅ. ᑖᒃᑯᐊ 

ᐃᓕᓐᓂᐊᕐᕕᐅᔭᕇᖅᑐᑦ ᐸᐃᕆᕕᖃᓐᖏᑦᑐᑦ, 

ᖃᓄᐃᓕᐅᕆᐊᖃᕐᒪᖔᑕᓕ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒡᓗ ᓇᓗᓇᐃᔭᕋᕕᑦ. 

ᑖᓐᓇ ᑐᑭᓯᐊᓕᕋᒃᑯ.  

 

ᐊᓯᐊᓄᐊᕐᓗᖓ ᓱᓕ ᑕᕝᕙᓂ 110. (ᑐᓵᔨᑎᒍᑦ) 

ᐃᓚᒌᑦ ᐅᔾᔨᕈᓱᓕᖅᑎᑕᐅᓗᑎᒃ 

ᑐᑭᓯᒋᐊᖅᑎᑕᐅᓯᒪᒻᒪᕆᒐᓱᐊᖅᑎᓪᓗᒋᑦ 

ᐱᒋᐊᓛᖅᑐᓂᑦ 2022-ᒥ, ᑎᑭᓪᓗᒍ 2025-ᒧᑦ, 

ᖃᓄᖅ ᑕᒪᓐᓇ ᐊᑐᓕᖅᑎᑕᐅᒐᔭᖅᐸ ᐃᓚᔮᕇᖕᓂᒃ 

ᖃᐅᔨᒪᓕᖅᑎᑦᑎᓂᕐᒧᑦ ᖃᓄᕐᖑᑯᐊ ᐃᓚᔮᕇᑦ 

ᖃᐅᔨᒪᓕᖅᑎᑕᐅᓂᐊᕐᒪᑕ? ᐃᓕᓐᓂᐊᖅᑎᖁᑎᒐ 

ᐅᐸᑦᑎᐊᖃᑦᑕᖅᑐᑦ, ᐃᓕᓐᓂᐊᑦᑎᐊᖅᐸᒃᖢᓂᓗ, 

ᖃᓄᖅ ᐅᔾᔨᕈᓱᖕᓂᕐᒥᒃ ᑖᔅᓱᒧᖓ ᑐᑭᒧᐊᒍᑎᒃᓴᒧᑦ 

ᖃᐅᔨᒪᓕᖅᑎᑦᑎᓂᕐᒧᑦ 2022-2025-ᒧᑦ ᑎᑭᓪᓗᒍ? 

ᑖᓐᓇ ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏᑦᑐᖅ ᐃᓚᔮᕇᑦ 

ᓄᓇᓕᖕᓂ ᐱᓕᕆᑎᑦᑎᓂᖅ ᐊᖏᔫᒻᒪᑦ 

ᐃᓕᓐᓂᐊᖅᑎᐅᑉ ᐱᓕᕆᑦᑎᐊᕈᓂ ᑖᔅᓱᒧᖓ 

ᑐᑭᒧᐊᒍᑎᒧᑦ ᐊᑐᕈᒪᒐᑦᑎᒍᑦ ᐱᔪᒪᔭᖏᑦ ᐃᓚᔮᕇᑦ 

ᓄᓇᓕᖕᓂ ᕿᑐᕐᖓᕗᑦ 

ᐃᓕᓐᓂᐊᖅᑐᓕᕆᓂᕐᒨᖁᓪᓗᒋᑦ ᐃᑲᔫᑎᖃᕐᓗᓂᓗ 

ᑲᔪᓯᑦᑎᐊᕐᓗᑎᓪᓗ. ᑕᕝᕘᓇ ᑕᐃᒫᒃ ᑕᐃᒃᑯᐊ ᐅᓇ 

ᑐᑭᒧᐊᒍᑎᒃᑯᑦ ᐊᔾᔨᒌᓐᖏᑦᑐᓂᑦ 

ᖃᐅᔨᓴᕈᑎᖃᕐᓂᐊᕋᑦᑕ ᐃᑲᔪᖅᓱᕐᓗᒍᓗ 

ᐱᓕᕆᐊᖑᔪᖅ. 

 

ᑕᐃᒪ ᐱᑕᖃᖅᐸᒌᖅᑰᕐᒪᑦ ᓄᓇᓕᖕᓂ 

ᐊᑐᖅᑕᐅᔪᓐᓇᖅᑐᓂᑦ ᕿᑐᕐᖓᕗᑦ, ᒪᒃᑯᒃᑐᓪᓗ 

ᐃᓚᐅᖁᓗᒋᑦ. ᐃᒻᒪᖄ, ᓄᖅᑲᖅᓯᒪᔪᓪᓘᓐᓃᑦ 

ᖃᓄᕐᓕ ᐅᑎᖅᑎᑦᑐᓐᓇᕐᒪᖔᑦᑎᒍᑦ 

ᐃᓕᓐᓂᐊᕐᕕᖕᒧᑦ. ᐊᑐᐊᖅᐸᓪᓕᐊᓗᒍᑦ 

ᐋᖅᑭᒃᓯᒪᔪᓂᒃ ᐱᐅᓂᖅᐹᓂᓪᓗ ᑕᑯᓐᓈᕐᒥᔪᒍᑦ 

ᖃᐅᔨᒪᒐᑦᑕ ᓄᓇᓖᑦ ᐃᓚᖏᑦ ᓄᓇᓕᖕᒥ ᐅᕙᓂ 

ᐊᑐᕈᓐᓇᖅᑐᖅ ᐊᓯᖏᓐᓂᒃ ᓄᓇᓕᖕᓂ 

ᐊᑐᕈᓐᓇᕋᔭᓐᖏᒻᒥᔪᖅ. ᑕᐃᒪ 

ᐃᓕᖃᑎᒌᒍᓐᓇᕐᓂᐊᕐᒪᑕ ᓄᓇᕗᓕᒫᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

ᑐᓐᖓᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᓪᓗ.  

 

ᒪᑉᐱᒐᖅ 110-ᒥ, ᑖᓐᓇ ᐃᑲᕐᕋᓕᒫᓕᖅᑕᕋᓗᐊᕗᑦ 

ᑎᑭᔾᔮᒍᓐᓃᖅᑕᕗᑦ, ᐅᐃᒍᒋᐊᕐᓂᐊᕐᒥᒐᒃᑯ.  

 

>>ᐃᓪᓚᖅᑐᑦ 

 

ᑎᑦᑕᖅ ᐊᐃᑉᐹᖓ ᑖᓐᓇ ᓯᕗᓪᓕᐅᑎᑕᐅᔪᖅ 2021-

2022 ᐅᑭᐅᓄᑦ ᖁᓕᓄᑦ ᑐᑭᒧᐊᒍᑎᒃᓴᓂᒃ 

ᐸᕐᓇᐅᓯᐅᕐᓂᖅ ᑖᒃᑯᐊ ᐊᑐᖅᑕᐅᓂᐊᖅᑐᓂᒃ. 

ᒥᓂᔅᑕᖃᐃ ᐅᖃᒃᑲᓐᓂᕈᓐᓇᖅᐸ ᑖᔅᓱᒥᖓ ᐅᑭᐅᓄᑦ 

ᖁᓕᓄᑦ ᑐᑭᒧᐊᒍᑎᒃᓴᐃᑦ 

ᐸᕐᓇᐅᑎᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᓱᑯᑎᖓᓄᑦ. ᑖᓐᓇ 

ᐱᒋᐊᖅᑕᐅᓯᒪᓕᖅᑐᖅ ᐱᓕᕆᐊᖑᓪᓗᓂ. 

ᖃᐅᔨᒋᐊᕐᓂᐊᖅᑐᒍᑦ ᐱᒋᐊᕐᓂᖓᓂᒃ 

ᐋᖅᑭᒃᓱᐃᖃᑕᐅᔪᓄᑦ. ᑖᓐᓇ 

ᑎᑎᕋᑦᑎᐊᖅᑕᐅᒋᐊᓐᖓᖅᓯᒪᓕᖅᑐᖅ 

ᐱᓕᕆᖃᑎᒋᔭᑦᑎᓐᓄᑦ, ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓄᑦ. ᐅᑭᐅᓄᑦ ᖁᓕᓄᑦ ᑐᑭᒧᐊᒍᑎᒃᓴᖅ 

ᓇᐃᑦᑐᓂᒃ ᑲᑎᒪᐅᖅᑐᑦ, ᐊᒻᒪᓗ ᓯᕕᑐᔪᓂᑐᐊᖅ 

ᐅᐹᒐᖃᕐᓗᑕ ᖃᓄᖅ ᓇᒧᓐᖓᕆᐊᖃᕐᒪᖔᖅ, 

ᓇᓃᑦᑕᕆᐊᖃᕐᒪᖔᑦᑕ. ᑖᒃᑯᓄᖓ 

ᐃᓕᓐᓂᐊᖅᑎᑦᑎᓂᕆᔪᓐᓇᖅᑕᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ 

(ᑐᓵᔨᑎᒍᑦ) ᐊᑕᐅᓯᑐᐃᓐᓇᕐᒥᒃ 

ᐊᐱᖅᑯᑎᖃᓕᖅᑐᖓ ᓱᓕ. ᖃᐅᔨᓴᕐᓂᖅ 

ᐊᑕᑦᑎᐊᕈᓐᓇᕐᓂᖓᓂᒃ ᑖᔅᓱᒧᖓ 

ᐅᔾᔨᕈᓱᓕᖅᑎᑦᑎᓂᕐᒧᑦ. ᐱᓕᕆᕝᕕᒃ ᐱᖃᖅᐸᒌᖅᐸ 

ᐅᓪᓗᑕᒫᑦ ᐅᖃᖃᑎᖃᖅᐸᑉᐸ ᐊᖓᔪᖅᑳᕆᔭᐅᔪᓂᒃ? 

ᐊᕐᕕᐊᓂ ᐱᒋᐊᖅᑕᐅᓂᐊᖅᑐᒃᓴᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᐅᖃᐅᓯᖃᖅᑐᓂ 

ᐊᑐᓃᖓᔪᒥᒃ. ᑐᑭᒧᐊᒍᑎᒥᒃ ᐃᓚᔮᕇᓐᓂᒃ 

ᐱᖃᑕᐅᑎᑦᑎᓂᕐᒥᒃ. ᑖᓐᓇ ᐅᑭᐅᓄᑦ ᖁᓕᓄᑦ 

ᐃᓚᔮᕇᖕᓄᑦ ᖃᐅᔨᒪᑎᑦᑎᓂᖅ ᑕᑯᔪᒪᔪᒍᑦ ᖃᓄᖅ 

ᑲᔪᓯᓂᖃᑦᑎᐊᕐᒪᖔᑦ. ᐃᓚᔮᕇᑦ ᐃᓕᓐᓂᐊᖅᑏᓪᓗ 

ᐃᓚᐅᓗᑎᒃ ᐃᓕᓐᓂᐊᖅᑎᑦᑎᓂᑦᑎᓐᓂ ᖃᓄᖅ, 

ᖃᓄᕐᓗ ᐱᐅᓂᖅᓴᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᓄᖅᑲᖓᑲᐃᓐᓇᕐᓂᐊᖅᐳᒍᑦ 5 ᒥᓂᔅᓯ 

ᐊᑯᓂᐅᑎᒋᔪᖅ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 

16:29ᒧᐊᖅᑎᓪᓗᒍ ᐊᒻᒪᓗ ᑲᔪᓯᒋᐊᒃᑲᓐᓂᖅᑐᑦ 

16:32ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᐅᓯᔫᖅ? ᑲᑎᒪᓂᖅ 

ᐱᒋᐊᖅᑎᒃᑲᓐᓂᖁᓕᕋᒃᑯ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᑖᓐᓇ ᓄᖅᑲᑳᓪᓚᓐᓂᕆᔭᕗᑦ 

ᐅᓚᕕᐅᑎᒋᑲᐃᓐᓇᕋᒃᑯ. ᒥᓂᔅᑕ ᐅᖃᓪᓚᖅᑰᕋᑖᕐᒪᑦ. 

ᐅᖃᒃᑲᓐᓂᕈᓐᓇᖅᐹ ᑭᐅᔾᔪᑎᖓᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ 

ᐅᖃᐅᓯᖃᖅᑰᖅᑲᐅᔪᖅ ᑖᔅᓱᒥᖓ ᑎᑦᑕᕐᒧᑦ ᐊᓯᐊᓄᑦ 

ᒪᑉᐱᒐᖅ 110-ᒥ ᐃᓚᔮᕇᖕᓂᒃ 

ᖃᐅᔨᒋᐊᖅᑎᑦᑎᓂᕐᒧᑦ. ᐋᖅᑭᒃᓯᕙᓪᓕᐊᔪᒍᑦ 

ᐅᑭᐅᓄᑦ ᖁᓕᓄᑦ ᑐᑭᒧᐊᒍᑎᓄᑦ, ᑖᓐᓇ 

ᐊᓯᐊᒎᖓᔪᖅ ᐅᑭᐅᓄᑦ ᖁᓕᓄᑦ ᐃᓕᓐᓂᐊᖅᑎᓂᒃ 

ᐅᑎᖅᑎᓂᕐᒧᑦ. ᑖᒃᑯᐊ ᐱᓇᓱᑦᑕᕗᑦ ᐃᓚᔮᕇᑦ, 

ᓄᓇᓖᒡᓗ, ᐃᓕᓐᓂᐊᖅᑏᓪᓗ, ᑖᒃᑯᐊ 

ᐱᓕᕆᖃᑕᐅᔪᓕᒫᑦ ᑕᐃᒫᒃ 

ᖃᓄᐃᓕᐅᕈᖕᓇᓂᑦᑎᓂᒃ. ᐃᓕᓐᓂᐊᖅᑎᕗᑦ… .  

 

ᑐᑭᓕᐅᑎᓗᒍ ᑖᓐᓇ ᓄᖅᑲᖅᑐᕕᓂᐅᕐᓂᖅᐸᑦ 

ᐃᓕᓐᓂᐊᖅᑎ ᖃᓄᕐᓕ ᐅᑎᖅᑎᑦᑐᓐᓇᕋᑦᑎᒍ 

ᐃᓕᓐᓂᐊᕕᒻᒧᑦ. ᑖᓐᓇ ᐊᑐᐊᖅᐸᒡᓕᐊᓂᐊᖅᑐᒥᑦ 

ᐱᑕᖃᕐᒪᑦ, ᑖᒃᑯᐊ ᐋᖅᑭᑦᓱᑦᑎᐊᕐᓗᒋᑦ 

ᐊᑐᖅᐸᒡᓕᐊᓂᐊᖅᑕᖏᑦ, ᐊᒻᒪᓗ ᖃᐅᔨᓴᕐᓂᖅ 

ᖃᐅᔨᒪᓕᖅᑎᑦᑎᓂᖅ, ᖃᓄᕐᓗ ᑲᔪᓯᑦᑎᐊᕐᒪᖔᑦ, 

ᑭᓱᓪᓗ ᑲᔪᓯᑦᑎᐊᖏᒻᒪᑕᓗ. ᑕᐃᒪ 

ᐃᒪᐃᓕᐅᕆᐊᖃᕐᓂᐊᖅᐳᒍᑦ. 

ᑖᒃᑯᐊᓗ ᖃᓄᐃᓕᐅᕐᓂᕆᔭᐅᔪᐃᑦ 

ᑕᒪᒃᑯᐊᓗ ᑲᔪᓯᑦᑎᐊᕋᓗᐊᕐᒪᑕ 

ᐃᓕᓐᓂᐊᖅᑎᖁᑎᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᕝᕖᑦ, ᑖᒃᑯᐊ ᑕᑯᕚᑦ ᐊᐱᖅᑯᑎᓂᒃ 

ᑕᒪᑐᒧᖓ ᑐᕌᖓᑦᓯᐊᖅᑐᓂᒃ, ᐃᓚᔮᒌᖅᑲᐃ 

ᐃᓕᓴᐃᔨᓂᒃ ᐱᓕᕆᖃᑎᖃᑦᑎᐊᕈᓐᓃᖅᐸᓪᓚᐃᒻᒪᑕ 

ᕿᑐᕐᖓᖏᑦ ᐃᓕᓐᓂᐊᕕᖕᒦᑎᓪᓗᒋᑦ.  

ᑖᓐᓇ ᖁᓕᓄᑦ, ᐃᓚᔮᕇᓂᒃ 

ᖃᐅᔨᒪᑎᑦᑎᕙᓪᓕᔪᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᖃᑕᐅᔪᓐᓃᖅᐸᓪᓕᐊᔪᓂᒃ 

ᑕᑯᓐᖏᒃᑲᓗᐊᖅᑐᖓ, ᑭᓯᐊᓂᓕ ᐅᓇ ᐃᒃᐱᒋᒐᑦᑎᒍ 

ᐱᓇᓱᐊᕈᓐᓇᖅᑕᕗ ᐊᒃᑐᐊᓂᖃᕐᓗᓂ ᐃᓕᓐᓂᐊᕐᕖᑦ, 

ᓄᓇᓖᓪᓗ, ᐃᓚᔮᕇᓪᓗ, ᑭᒃᑯᓕᒫᑦ 

ᑐᑭᓯᐅᒪᔭᕆᐊᖃᕐᒪᑕ ᐱᔭᒃᓴᕆᔭᒥᓂᒃ. 

ᐃᓕᓐᓂᐊᕐᕕᖓᓗ, ᑖᒃᑯᐊ ᐃᓕᓐᓂᐊᖅᑎᖁᑎᕗᑦ 

ᑲᔪᓯᑦᑎᐊᕈᓐᓇᖁᒡᓗᒋᑦ. 

 

ᑕᐃᒪᓕ ᐊᖓᔪᖅᑳᕆᔭᐅᔪᖅ ᕿᑐᕐᖓᒥᓂᒃ 

ᓱᕈᓯᖅᑕᐅᑎᐅᑉ ᓄᖅᑲᖅᑕᕐᕕᖓᓅᖅᑎᑦᑎᓂᕐᒥᒃ 

ᑕᑯᒃᑲᓐᓂᕈᒪᔪᑦ ᑕᐃᒃᑯᐊ. 

ᐊᒻᒪᓗ ᐊᖓᔪᖅᑳᕆᔭᑦ, ᐃᓕᓴᐃᔩᓪᓗ 

ᐊᐱᖅᓱᖃᑦᑕᕐᓗᑎᓪᓗ ᐃᓕᓐᓂᐊᕈᑎᒥᓂᖏᑕ 

ᒥᒃᓵᓄᑦ ᐅᓂᒃᑳᖅᓯᒪᔪᓂᑦ ᑕᐃᒫᒃ ᑕᑯᓗᑎᒃ, ᑭᓱ 

ᑲᔪᓯᑦᑎᐊᕐᒪᖔᑕ. ᐊᖓᔪᖅᑳᕆᔭᐅᔪᖅᑕᖃᖅᐸ 

ᐃᓱᒫᓘᑎᖃᖅᑐᓂᒃ ᑭᐅᒪᔪᓂᒡᓗ ᑖᓐᓇ 

ᐋᖅᑭᑦᑎᐊᖅᓯᒪᓗᒍ ᐊᑐᕈᓐᓇᕐᓂᐊᕋᑦᑎᒍ 

ᐱᐅᓯᕚᓪᓕᖅᑎᒡᓗᑎᒍ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑦᑎᓂᖅᐳᓪᓗ ᐃᓗᐃᑦᑑᓗᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᔾᔪᑎᖓᓄᑦ ᒥᓂᔅᑕ. 

ᐊᐱᖅᑯᑎᒃᑲᓐᓂᕋᓕ, ᐊᖓᔪᖅᑳᕆᔭᐅᔪᑦ ᐃᓕᓴᐃᔨᓗ 

ᒪᕐᕈᐊᖅᑎᑦᑐᑎᒃ ᐱᖓᓱᐊᖅᑎᖃᑦᑕᖅᑰᕐᒪᑕ 

ᐊᕐᕌᒍᑕᒫᑦ ᕿᑐᕐᖓᖓᑕ ᐃᓕᓐᓂᐊᕈᑎᒥᓂᖏᑕ 

ᒥᒃᓵᓄᑦ ᐅᓂᒃᑳᖅᓯᒪᔪᓂᒃ ᐱᔾᔪᑎᖃᖅᓱᑎᒃ 

ᑲᑎᑉᐸᓐᓂᖏᑦ. ᐱᓕᕆᕝᕖᖃᐃ ᑕᑯᖕᒪᑕ 

ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᕐᕕᓕᐊᖃᑦᑕᕈᓐᓃᖅᐸᒡᓕᐊᓂᖏᓐᓂᒃ 

ᖃᐅᔨᓴᓱᒡᓗᑎᒃ ᖃᓄᖅ ᐱᓕᕆᑦᑎᐊᖅᑎᒋᖕᒪᖔᑕ? 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒫᒃ ᓱᓕ 

ᑎᑯᐊᖅᓯᒍᓐᓇᐸᓪᓚᐃᖏᑦᑐᒍᑦ. 

ᐅᖃᑦᑎᐊᒻᒪᕆᓪᓗᑕ ᖃᑦᑏᓇᐅᓂᖅᓴᐅᓂᕋᓕᕐᓗᒋᑦ. 

ᖃᐅᔨᒪᑦᑎᐊᕈᒪᑐᐃᓐᓇᑐᒍᓪᓕ. ᐊᖓᔪᖅᑳᕆᔭᐅᔪᐃᑦ 

ᐊᒻᒪ ᓄᓇᖅᑲᑎᒌᑦ ᑐᓐᖓᓱᑦᑑᔮᖅᑏᓐᓇᕈᒪᒐᑦᑎᒍ 

ᐃᓕᓴᕕᐅᑉ ᐃᓗᐊᓄᑦ 

ᐃᓕᓴᕕᒻᒧᖃᑦᑕᖅᑎᑕᐅᓲᖑᕗᑦ ᑕᐃᒫᒃ. 

ᐱᓕᕆᔪᕕᔾᔪᐊᕌᓘᕙᒻᒪᑕᐃᓛᒃ ᐃᓕᓴᐃᔩᑦ ᐊᒻᒪ 

ᐱᔭᕇᖅᓯᒪᔭᖏᓐᓂᑦ ᓇᓗᓇᐃᕈᑎᖏᓐᓂᑦ 

ᑲᒪᖃᑦᑕᖅᑐᑎᒃ, ᐊᖓᔪᖅᑳᕆᔭᐅᔪᐃᑦ 

ᐃᓚᐅᓂᖅᓴᐅᖃᑦᑕᖁᒐᑦᑎᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅᐹᕆᓂᕋᓕᕋᑖᖅᑕᕋᓗᐊᕋ, ᐊᐱᖅᑯᑎᔅᓴᒥᒃ 

ᐃᖅᑲᐃᑲᓐᓂᕐᒥᒐᒪ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᔪᖏᖅᓴᐃᖃᑦᑕᖅᑲᑦ 

ᐃᓚᒌᓂᒃ ᐅᕝᕙᓘᓐᓃᒃᑦ ᐊᖓᔪᖅᑳᕆᔭᐅᔪᓂᒃ 

ᐃᓕᓴᕕᒻᒨᑐᐃᓐᓇᖃᑦᑕᖁᔭᐅᓗᑎᒃ ᕿᑐᕐᖓᖏᑦ 

ᐱᕙᓪᓕᐊᓂᕆᔭᖓᓂᑦ ᐅᖃᐅᓯᖃᑐᐃᓐᓇᕐᓗᑎᒃ, 

ᐊᖓᔪᖅᑳᕆᔭᐅᔪᐃᑦ 

ᖃᐃᖁᔭᐅᓚᐅᓐᖏᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑯᐊᓕ 

ᐊᖓᔪᖅᑳᕆᔭᐅᔪᐃᑦ ᐃᓕᓴᐃᔩᓪᓗ 

ᐅᖃᖃᑎᒌᒍᓐᓇᑎᓪᓗᒋᑦ, ᑕᐃᑲᓂ 

ᐊᑲᐅᓈᓪᓚᕆᓲᖑᒻᒫᑦ, ᕿᑐᕐᖓᖏᓐᓂ 

ᐅᖃᐅᓯᖃᖅᑐᑎᒃ ᐱᕙᓪᓕᐊᓂᕆᔭᖓᓂᒃ, 

ᐱᒡᒐᓇᖅᑐᖅᓯᐅᖅᑲᓘᓐᓃᑦ ᑕᐃᑲᓂ 

ᐅᖃᐅᓯᕆᒍᓐᓇᕋᔭᕐᒥᒻᒪᒋᑦ. ᑖᒃᑯᐊ ᐃᓕᓴᕕᒻᒥ 

ᑲᑐᔾᔨᖃᑎᒌᑦᑏᑦ, ᐃᓕᓴᕕᒻᒥᓛᒃ ᐃᖅᑲᓇᐃᔭᖅᑏᑦ, 

ᐃᓕᓴᕕᐅᑉ ᐃᓗᐊᓂ ᒪᑐᐃᖓᑦᑎᐊᖃᑦᑕᕐᖓᑕ. 

ᐅᖃᐅᔾᔭᐅᒍᒪᖃᑦᑕᖅᑐᐃᑦ ᐊᖓᔪᖅᑳᕆᔭᐅᔪᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᕈᒪᑐᐃᓐᓇᖅᑐᖓ, ᕿᑐᕐᖓᕋᓗ, ᕼᐃ, 

ᓄᓕᐊᕋᓗ... . ᓄᓕᐊᕋᓗ, ᓄᓕᐊᕋᓗ... 

 

>>ᐃᒡᓚᖅᑐᑦ 

 

ᐅᐱᓐᓇᕋᓂ ᓄᐊᓕᐊᕋᓗ... 

 

>>ᐃᒡᓚᖅᑐᑦ 

 

ᐊᕐᕕᓂᓕᓐᓂᒃ ᕿᑐᕐᖓᖃᕋᓐᓄᒃ ᐱᖓᓲᔪᖅᑐᓂᒃ. 

ᐃᓕᓴᔭᖅᑐᖃᑦᑕᓕᓚᐅᖅᓯᒪᒻᒪᑕᓕ 

ᐃᓕᓴᕆᐊᖅᑐᖃᑦᑕᓕᕐᖓᑕ ᐃᓕᓴᐃᔨᖏᑦ 

ᑕᑯᔭᖅᑐᖃᑦᑕᓚᐅᖅᓯᒪᒐᒃᑭᑦ ᕿᑐᕐᖓᕋ 

ᐃᓕᓴᔭᖅᑐᓐᖑᓱᓕᕐᖓᑦ ᐊᒻᒪ ᓂᕆᐅᒋᓪᓗᒎ 

ᐃᓕᓴᕕᒻᒥ ᐱᔭᕇᓛᕐᖓᑦ ᐱᐅᓗᓂ 

ᐱᐅᓂᖅᓴᒻᒪᕆᐅᓕᕐᓗᓂᓘᓐᓃᑦ ᐃᓯᓚᐅᕐᖓᑦ. 

ᐊᔭᐅᖏᓐᓇᓂᐊᖅᑕᕋ ᐃᓕᓴᔭᖅᑐᖁᓪᓗᒍ ᖃᐅᑕᒫᑦ. 

ᑭᓯᐊᓂ ᐃᓕᓐᓄᑦ ᐅᖃᐅᔾᔭᐅᒍᒪᔪᖓ 

ᖃᖓᑐᐃᓐᓇᑎᐊᒃᑯᑦ, ᐃᓱᒫᓘᑎᖃᕐᕕᒋᒍᕕᐅᒃ 

ᖃᐅᔨᒃᑲᖅᑕᐅᑎᒋᒐᔭᖅᑲᖓ, ᐃᓕᓴᐃᔨᖓ 

ᑕᐃᒪᐃᓕᐅᓚᐅᖅᓯᒪᒐᒃᑯ. ᐄ. 

ᐱᓕᕆᖃᑎᖃᑦᑎᐊᕈᓐᓇᓚᐅᖅᑐᖓᓕ 

ᐃᓕᓴᐃᔨᖏᓐᓂᒃ. 

 

ᐅᖃᕈᓐᓇᖅᑐᖓ ᐃᓕᓴᐃᔨ, ᒥᓂᔅᑕᓗ, 

ᐃᖅᑲᓇᐃᔭᖅᑎᑎᓪᓗ, ᑕᐃᒃᑯᐊ ᕿᑐᕐᖓᓕᒫᕗᑦ 

ᑲᔪᓯᑦᑎᐊᖅᓯᒪᔪᕕᔾᔪᐊᕌᓗᐃᑦ ᐃᓄᖏᓐᓂᒃ 

ᐃᖅᑲᓇᐃᔮᖃᑦᑎᐊᓕᖅᑐᑎᓪᓗ. 

ᐊᖏᖅᓯᒪᓂᖃᓚᐅᖅᓯᒪᒐᑦᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᓕᕆᖃᑎᖃᕈᒪᓪᓗᑕ, 

ᐃᓕᓴᐃᔨᖏᓐᓂᒡᓗ, ᕿᑐᕐᖓᕗᑦ ᐱᕚᓪᓕᖁᓪᓗᒋᑦ. 

ᑕᐃᒫᒃ ᑲᔪᖏᖅᓴᖃᖅᑲ ᐊᖓᔪᖅᑳᕆᔭᐅᔪᐃᑦ 

ᕿᑐᕐᖓᖃᕈᔅᓯ ᐃᓕᓴᔭᖅᑐᖅᓂᑦ 

ᐱᑦᑎᐊᖁᔭᐅᒐᓗᐊᕐᓗᑎᒃ ᐱᑦᑎᐊᕈᓐᓃᓂᖅᑲᑕ 

ᐅᖃᐅᔾᔭᐅᓛᖅᑯᖓ-ᓚᖃᑦᑕᕐᓗᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ 

ᐅᖃᐅᓯᒃᓴᑦᑎᐊᕚᓗᒃ. ᑭᖑᓪᓕᖅ ᐊᑎᖁᑎᓐᓂ, ᒥᔅᑕ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ, 

ᐱᓕᕆᔨᑎᓪᓗ ᑐᓐᖓᓱᒋᑦᓯ.  

 

ᐊᑕᐅᓯᑲᓪᓚᖕᒥᒃ ᐊᐱᖅᑯᑎᒃᓴᖃᖅᖢᖓ, ᑖᒃᑯᐊ 

ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᐱᔾᔪᑎᒋᓪᓗᒋᑦ. ᐋᖅᑭᒋᐊᖅᑕᐅᓂᕋᕐᓂᕋᖅᓯᒪᖕᒪᑕ 

ᑖᓐᓇ ᑭᖑᓪᓕᖅᐹᒥ ᕿᕐᓂᖅᑕᖅ ᓇᓗᓇᐃᖅᓯᒪᔪᖅ, 

ᐊᐱᖅᑯᑎᒋᖅᑲᐅᔭᖏᑕ ᑭᖑᓪᓕᖅᐹᖓᓃᑦᑐᖅ, 

ᒪᒃᐱᖅᑐᕋᖓ 111 ᑯᒡᓕᖅᐹᖅ ᑖᓐᓇ 

ᓇᓗᓇᐃᖅᓯᒪᖕᒪᑦ ᑮᓇᐅᔭᑎᒍᑦ 

ᐃᑲᔫᑎᒋᖃᑦᑕᖅᑕᖏᑦ ᐊᖏᖃᑎᒌᒍᑏᑦ, 

ᐋᖅᑭᒋᐊᖅᑕᐅᓂᐊᕐᓂᕋᖅᓯᒪᓪᓗᒋᑦ. 

 

ᑕᐃᔅᓱᒪᓂ ᒪᕐᕈᐃᓈᓐᓂᒡᓗᑯᐊᖏᒃᑯᐊ 

ᐃᖅᑲᓇᐃᔭᖅᑎᖃᓚᐅᖅᓯᒪᔪᑦ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐅᓄᖅᓯᕚᓪᓕᖅᑐᒃᓴᐅᖕᒪᑕ, 

ᑮᓇᐅᔭᖅᑐᕈᑎᖏᑦ ᕿᒥᕐᕈᔭᐅᓂᐊᕐᒪᑕ. ᑖᔅᓱᒥᖓ 

ᕿᒥᕐᕈᔭᐅᓯᒪᓕᖅᐹᑦ, ᕿᒥᕐᕈᔭᐅᕙᒡᓕᐊᓕᖅᐹ, 

ᕿᒥᕐᕈᔭᐅᓂᖓ ᖃᖓ ᐃᓱᓕᕝᕕᒃᓴᐅᑎᖃᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓ. ᑖᓐᓇ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᑦ 

ᑖᒃᑯᐊ ᑭᒡᒐᖅᑐᐃᔨᐅᓂᕋᖅᑕᐅᕙᑦᒃᑐᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᑦ. 

ᐊᖏᖃᑎᒌᒍᑎᑦᑎᓂ 

ᐊᓯᔾᔨᖅᐸᓪᓕᐊᒋᐊᖃᕐᓂᐊᒥᒻᒪᑦ ᑖᓐᓇ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ 

ᐋᖅᑭᒋᐊᖅᑕᐅᓚᐅᕐᓂᖓ ᐱᔾᔪᑎᒋᓪᓗᒍ. 

 

ᑖᓐᓇ ᐱᓇᓱᐊᕈᓯᕆᓚᐅᖅᑕᑎᓐᓂ ᑐᖏᓕᕋ 

ᑲᑎᒪᖃᑎᖃᖅᐸᓪᓕᐊᓕᓚᐅᕐᒪᑦ ᑖᒃᑯᓇᖓᑦ 

ᑭᒡᒐᖅᑐᐃᔩᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᐃᖅᑲᓇᐃᔭᖅᑎᖏᓐᓂᒃ, ᓯᕗᒧᑦ ᕿᒥᕐᕈᓪᓗᑎᒃ 

ᖃᓄᐃᓕᖓᔭᕆᐊᖃᕐᓂᐊᕐᒪᖔᑦ. ᑖᓐᓇᓗ 

ᐃᓚᖃᓯᐅᑎᓯᒪᓪᓗᒍ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐅᓄᖅᓯᒋᐊᕆᐊᖃᕐᓂᐊᕐᓂᖏᑦ, 

ᖃᓄᐃᓕᖓᓂᐊᕐᒪᖔᕐᓗ ᑖᒃᑯᐊ ᐅᕙᑦᑎᓐᓄᑦ 

ᓇᓗᓇᐃᖅᓯᓯᒪᓗᑎᒃ ᑕᑯᔪᓐᓇᖅᑕᑦᑎᓐᓂ 

ᑐᒃᓯᕋᐅᑎᒥᖃᐃ. ᑖᓐᓇ ᓂᕆᐅᒋᓂᐊᖅᑕᕗᑦ 

ᑕᐃᑲᖓᑦ ᑭᒡᒐᖅᑐᐃᔨᒃᑯᓐᓃᓐᖔᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑕᐃᒪ ᐃᖅᑲᓇᐃᔭᖅᑎᒋᔪᓐᓇᖅᑕᖏᑦ 

ᓇᐃᓴᐅᑎᖏᑦ ᑭᒡᓕᖃᖅᑰᕐᒪᑕ, 

ᐃᖅᑲᓇᐃᔭᖅᑎᒋᔪᓐᓇᖅᑕᖏᑦ ᑭᒡᓕᖓ ᒪᓕᒡᓗᒍ 

ᐅᖃᖃᑎᒋᕙᓪᓕᐊᔭᓯ, ᖃᔅᓯᓄᑦ ᑭᒡᓕᖃᕐᒪᑕ 

ᐃᖅᑲᓇᐃᔭᖅᑎᒋᔪᓐᓇᖅᑕᖏ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓇᓗᓇᐃᖅᓯᒪᔭᑦᑎᓐᓂ 

ᐊᖏᖅᓯᒪᔪᒍᑦ ᑕᕝᕘᓇ ᐃᓕᓐᓂᐊᖅᑐᓕᕆᔨᐅ 

ᐱᖁᔭᖓᒍᑦ. ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑭᒡᓕᖃᖅᑎᑕᐅᒐᔭᖅᑐᑦ ᐊᑦᑎᓐᓂᖅᐹᖑᓗᓂ, 

ᐱᖓᓲᔪᖅᑐᓂ, 6-ᖑᒍᓐᓇᕐᓗᑎᒃ ᑖᓐᓇ 

ᒥᑭᓂᖅᐹᖑᓗᓂ, ᑭᓯᐊᓂ ᓲᕐᓗ 

ᐊᖏᓪᓕᒋᐊᕆᐊᖃᑐᐊᕈᑎᒃ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓚᔮᕆᐊᖃᑐᐊᕈᑎᒃ ᑕᒪᓐᓇ 

ᕿᒥᕐᕈᒐᔭᕐᒥᔭᕗᑦ ᓯᕗᓂᔅᓴᑦᑎᓐᓂ 

ᐱᔭᕆᐊᖃᑐᐊᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓ 

G-4-ᒦᑦᑐᖑᑦ ᐊᖓᔪᖅᑳᖃᕐᕕᖓᓂ. ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ $4,027,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-5-ᒧᑦ. 

ᐊᑐᐊᒐᓕᕆᓂᖅ ᐸᕐᓇᐅᑎᓕᕆᓂᕐᓗ 

ᐊᐱᖅᑯᑎᔅᓴᖃᕐᕕᐅᕙᑦ? ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒪᒃᐱᒐᖓ 113 ᐅᖃᖅᓯᒪᒻᒪᑦ 

ᓄᑖᕈᕆᐊᓯᓂᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᒪᓕᒐᕋᓛᖏᓐᓂ ᐊᒻᒪ ᐅᖃᓯᖃᕆᓪᓗᓂ 

ᒪᓕᒐᕋᓛᓕᕆᓂᖅ ᑭᖑᕙᕆᐊᖅᑎᑕᐅᓯᒪᒻᒪᑦ 

ᓄᕙᓐᓇᕐᔪᐊᒧᑦ ᐊᒻᒪ ᐊᐃᑉᐹ ᑎᑦᑕ ᐱᖓᔪᐊᑦ 

ᐊᑖᓂ ᖁᒻᒧᖔᖅ ᑕᑯᓐᓈᕐᓗᒋᑦ. ᒪᒃᐱᒐᖓ 113-ᒥ 

ᐅᖃᖅᓯᒪᒻᒪᑦ ᑐᑭᒧᐊᖅᑎᑦᑎᓗᑕ 

ᐊᑐᓕᖅᑎᑕᐅᓂᖓᓂ ᐋᖅᑭᒋᐊᕆᖅᑕᐅᓂᖓᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ ᐱᖃᓯᐅᑎᓗᒍ 

ᕿᒥᕐᕈᔭᐅᓂᖏᑦ ᒪᓕᒐᕋᓛᑦ ᐅᖃᐅᓯᖃᖅᑐᐃᑦ 

ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓴᑎᑦᑎᓂᕐᒥ 

ᐊᒻᒪ ᑭᒃᑯᓕᒫᓂ ᐃᓚᐅᑎᑦᑎᓂᕐᒥ ᐃᓕᓴᑎᑦᑎᓂᕐᒧᑦ. 

ᑖᒃᑯᐊ ᐱᒻᒪᕆᓪᓚᕆᐊᓘᒻᒪᑕ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᐅᑉ ᐃᓗᐊᓂ.  
 

ᒥᓂᔅᑕᒧᑦ ᐊᐱᕆᔪᖓ ᐸᕐᓇᖅᐲᑦ 

ᐱᔭᕇᕋᓱᓐᓂᐊᕐᓗᒋᑦ ᓄᑖᑦ ᒪᓕᒐᐃᑦ ᒪᓕᒐᕋᓛᑦ 

ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᑎᑦᑎᓂᕐᒥᒃ ᐊᒻᒪ 

ᐃᓚᐅᑎᑦᑎᓂᕐᒃᑯᑦ ᐃᓕᓐᓂᐊᑎᑦᑎᓂᕐᒥᒃ ᐊᒡᒋᖅᑐᒥ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᐅᕝᕙᓘᓐᓃᑦ 

ᖃᖓᒃᑯᑦ ᐅᓪᓗᖓᓂ ᐋᖅᑭᑦᑎᕆᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ ᐱᔭᕆᐊᖃᖅᑎᑦᑎᓂᐊᕐᖓᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᓄᑖᕈᕆᐊᖅᑎᑦᑎᓗᑕ 

ᓇᓕᐊ ᐅᖃᐅᓯᖅ ᐊᑐᖅᑕᐅᓗᓂ 

ᐃᓕᓐᓂᐊᑎᑦᑎᒋᐊᖃᕐᒪᖔᑦᑕ. 

ᖃᐅᔨᒋᐊᖃᑦᑕᕆᐊᖃᕐᓂᐊᖅᑐᒍᑦ ᖃᓄᖅ 

ᐃᓱᒪᖃᕐᕕᐅᒻᒪᖔᑕ ᑖᒃᑯᐊ 

ᐱᕙᓪᓕᐊᑎᑕᐅᒐᓱᑦᑎᓪᓗᒋᑦ ᒪᓕᒐᖅ ᒪᓕᓪᓗᒍ.  
 

ᑖᒃᑯᐊ ᐱᔭᕇᕈᒪᓂᐊᖅᑕᕗᑦ ᔪᓚᐃ 2021-

ᕈᓚᐅᓐᖏᓐᓂᖓᓂ. ᑖᒃᑯᐊ ᒪᕐᕉᒃ ᒪᓕᒐᕋᓛᑦᑕᐅᖅ 

ᐱᒋᐊᖅᓯᒪᓕᕐᒥᔭᕗᑦ ᖃᐅᔨᒋᐊᖃᑦᑕᖅᑐ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓂᖏᓐᓂ ᓄᓇᓕᓐᓂ 

ᐱᓪᓗᒋᑦ ᐅᓪᓗᖅᓯᐅᑎᖏᑦ ᐃᓕᓴᕕᐅᑉ 

ᐅᓪᓗᖅᓯᐅᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᓇᓗᓇᐃᑦᑎᐊᕋᕕᐅᒃ ᑕᒪᓐᓇ. 

ᐱᐅᒋᔭᕋ ᑕᑯᒋᐊᔅᓴᖅ ᑕᐃᒫᒃ ᐱᓕᕆᐊᖑᓂᖓ 

ᐱᒋᐊᖅᓯᒪᔪᑯᓘᓕᕐᖓᑦ ᓄᑖᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᑐᖅᑕᐅᓗᓂ. 

ᐃᑉᐸᔅᓴᖅ ᐅᖃᓚᐅᕋᒪᐃᓛᒃ ᑕᒪᓐᓇ 

ᐱᐅᓯᕚᓪᓕᑎᑦᑎᖁᓇᕋᓗᐊᕐᖓᑦ ᐃᓕᓴᕕᑦᑎᓐᓂ 

ᐃᓕᓐᓂᐊᕐᓂᖏᓐᓂ ᐃᓕᓐᓂᐊᖅᑎᖁᑎᑦᑕ.  

 

ᐊᐱᖅᑯᑎᔅᓴᑲᓐᓂᕆᖅᑲᐅᔭᕋᓕ ᑭᖑᓪᓕᖅᐹᖓᓂ 

ᑎᑦᑕᓐᖑᐊᒥ ᓯᕗᓪᓕᐅᖁᔭᔅᓯᓐᓃᑦᑐᒥᒃ 114-ᒦᑦᑐᖅ 

ᒪᒃᐱᒐᖓᓂᒃ. ᑖᓐᓇᓕ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔪᖅᑕᐅᓂᖏᑦ ᐃᑲᔪᖅᑕᐅᒍᑎᖏᓐᓄᑦ ᒪᓕᒐᕐᒥ 

ᒪᓕᒐᕋᓛᖏᓐᓂ ᐅᖃᐅᓯᖃᖅᑐᖓ. ᐅᖃᖅᓯᒪᒻᒪᑕ 

ᐱᐅᓯᕚᓪᓕᖅᑕᐅᓗᑎᒃ ᐱᔨᑦᑎᕋᖅᑕᐅᓂᖏᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᑦ ᑮᓇᐅᔭᑎᒍᑦ. 

ᑕᐃᒃᑰᓇ ᑮᓇᐅᔭᖃᕐᑎᑎᔾᔪᑎᐅᖃᑦᑕᖅᑐᒧᑦ 

ᐃᓕᓐᓂᐊᖅᑎᓄᑦ.  

 

ᑖᓐᓇ ᕿᒥᕐᕈᔭᐅᒐᔭᖅᑐᖅ ᐱᔭᕇᖅᑕᐅᓗᓂ ᑕᕝᕙᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᐊᑐᖅᑕᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᒐ ᐱᓕᕆᖃᑎᖃᖅᑐᑦ ᒪᓕᒐᓕᕆᔨᒃᑯᓐᓂᒃ 

ᐊᓯᔾᔩᓗᑕ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᓂᖏᓐᓄᑦ ᒪᓕᒐᖓᓂ ᐊᒻᒪ 

ᒪᓕᒐᕋᓛᖏᓐᓂᒃ. ᐊᒻᒪᑦᑕᐅᖅ ᖃᖓᒃᑰᒐᔭᕐᓂᖓᓕ 

ᐱᓪᓗᒍ ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᖃᖓ 

ᐊᑐᓕᖅᑎᑦᑎᒐᔭᖅᑭᓯ ᐋᖅᑭᒋᐊᖅᑕᐅᓯᒪᔪᓂᒃ 

ᐱᐅᓯᒋᐊᖅᑕᐅᓯᒪᔪᓂᒃ ᐃᑲᔪᖅᓰᔾᔪᑎᐅᔪᓂᒃ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑎᓄᑦ? 2022-ᒥ 

2023-ᒥ ᐅᕝᕙᓘᓐᓃᑦ ᑲᔪᓰᓐᓇᓂᐊᖅᑲ ᑖᓐᓇ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᓯᒪᓕᖅᑕᕗᑦ 

ᐊᑐᓕᖅᑎᑦᑎᕙᓪᓕᐊᓂᖅ 

ᒪᓕᒐᓕᐅᕆᔭᐅᒃᑲᓐᓂᕆᐊᖃᕋᓗᐊᖅᑐᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᒃᑲᓂᖅᓯᒪᔪᐃᑦ 

ᐃᑲᔫᑎᔅᓴᓂᒃ ᐃᓄᓕᕆᔨᒃᑯᓐᓂᒃ 

ᐊᖏᓪᓕᒋᐊᖅᑕᐅᓯᒪᔪᐃᑦ ᐃᓱᒋᔪᓐᓇᖅᑕᖏᑦ 

ᑐᓂᕐᕈᑎᕗᑦ ᑐᓂᑐᐃᓐᓇᖅᑕᕗᑦ ᐊᒻᒪᓗ ᐊᓯᐊᒍᑦ 

ᐋᖅᑭᒋᐊᖅᑕᐅᓯᒪᒻᒥᔪᐃᑦ ᐃᓕᓐᓂᐊᖅᑏᑦ ᑮᓇᐅᔭᓂᒃ 

ᐃᑲᔫᓯᐊᕈᓐᓇᕐᓂᖏᑦ ᐱᔭᕆᐊᑭᓕᑎᖅᑕᐅᓯᒪᔪᑦ. 

ᑕᒪᓐᓇ ᑲᔪᓰᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᕆᕋᑖᖅᑕᐃᑦ, ᒥᔅᑕ ᒪᐃᓐ? ᑖᒃᑯᐊ 

ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᓪᓗ. ᑲᑎᑦᑐᒋᑦ 

ᐊᐅᓚᔾᔪᑎᔅᓴᑦ ᓂᕈᐊᕈᑕᐅᒋᐊᓖᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᐊᕐᔪᑐᐃᓐᓇᖅ. ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᔅᓴᐅᔪᒥ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓇᓪᓕᐅᓂᖅᓯᐅᕐᓂᖏᓐᓂᒃ 

ᐅᓄᖅᓯᕙᓪᓕᐊᖁᓪᓗᒋᑦ ᐃᓕᓐᓂᐊᕈᑎᔅᓴᐅᔪᓂᒃ. 

ᑖᓐᓇ ᐅᖃᐅᓯᕆᒃᑲᓐᓂᕈᒪᖅᑲᐅᒐᒃᑯ 

ᐱᒃᑯᒥᓇᓪᓚᕆᑦᑐᑦ ᐊᑲᐅᓈᑦᑎᐊᖅᑰᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ. 

ᖁᔭᓐᓇᒦᖅᑐᒍᓗ ᓴᖅᑮᔪᓐᓇᓚᐅᕐᒪᑦ ᑖᔅᓱᒥᖓ 

ᐱᓕᕆᐊᔅᓴᐅᔪᒥᒃ ᒥᓂᔅᑕᐅᔪᖅ.  

 

ᐊᐱᖅᑯᑎᒐᐅᓇ: ᒥᓂᔅᑕᐅᔪᖅ ᖃᐃᑦᑎᔪᓐᓇᓛᖅᐹ 

ᓄᑖᖅ ᑐᓴᕋᔅᓴᒥ ᑕᒪᔅᓱᒪᐅᑉ ᐱᓕᕆᐊᔅᓴᐅᔫᑉ 

ᒪᓕᒐᖑᖅᑎᑕᐅᓂᖓᓂᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᐊᖅᐹᓪᓕᕈᑎᔅᓴᑦ, 

ᐅᖃᒡᒐᓕᕋᒃᑲᓘᓐᓃᑦ.  

 

>>ᐃᒡᓚᖅᑐᑦ 

 

ᔮᓐᓄᐊᕆ 2020-ᒥ ᐃᓕᓐᓂᐊᖅᓯᒪᔪᓄᑦ 

ᐃᖅᑲᓇᐃᔭᖅᑏᑦ ᐃᑲᔫᑎᑖᕆᐊᓕᒥᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓅᓯᓕᕆᔩᑦ 

ᐃᓕᓐᓂᐊᕕᓐᓂ ᐃᖅᑲᓇᐃᔮᖑᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑐᓴᖅᑎᒐᑦᑎᒍᑦ. ᖁᔭᓐᓇᒦᒃ. 

ᖃᐅᔨᒪᕗᖓ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐃᓕᓴᐃᔨᐅᕙᑦᑐᑦ ᑭᓐᖑᓇᖅᓯᕌᖓᑕ. ᑐᑭᓯᓯᒪᔭᒃᑯᑦ 

ᑖᓐᓇ ᐱᓕᕆᐊᔅᓴᐅᔪᑎᒍᑦ ᑕᒪᒃᑯᓂᖓ 

ᐃᖅᑲᓇᐃᔭᖅᐸᑦᑐᓄᑦ ᑮᓇᐅᔾᔭᓴᖅᐸᑦᑐᓄᑦ 

ᐃᖅᑲᓇᐃᔭᖅᑎᓄᑦ. ᑕᐃᒪᓐᓇᐃᒻᒪᖔᖅ 

ᑐᑭᓯᒋᐊᕈᒪᑐᐃᓐᓇᖅᑐᖓ.  

 

ᐊᐱᖅᑯᑎᒋᓪᓗᒍ ᐊᐃᑉᐹ ᒥᓂᔅᑕᐅᔪᖅ 

ᐃᓱᒪᔅᓴᖅᓯᐅᖅᓯᒪᕚ ᐊᖏᕈᑎᖃᕈᓐᓇᕐᓗᓂ 

ᑐᒃᓯᕋᖅᑐᓂᒃ ᑭᖑᕝᕖᖃᑦᑕᖅᑐᓂᒃ ᐃᓕᓴᐃᔨᓂᒃ 

ᑖᔅᓱᒧᖓ ᐱᓕᕆᐊᒧᑦ ᑐᒃᓯᕋᑐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᔅᓴᐅᔪᖅ 

ᐃᖅᑲᓇᐃᔮᖑᓕᓵᖅᑐᓄᑦ ᑐᕌᖓᓪᓗᓂ ᑖᓐᓇ 

ᐃᓚᒋᓪᓗᒍ. ᑖᒃᑯᐊᓕ ᑭᖑᕝᕖᖃᑦᑕᖅᑐᑦ ᐱᓪᓗᒋ 

ᐃᓱᒪᒋᓯᒪᓐᖏᑕᕗᑦ. ᑖᒃᑯᐊᓕ ᑭᖑᕝᕖᖃᑦᑕᖅᑐᑦ 

ᐱᓪᓗᒋᑦ ᐃᓱᒪᒋᓯᒪᓐᖏᑕᕗᑦ. ᑖᒃᑯᐊᓕ 

ᓯᓚᑦᑐᖅᓴᕐᕕᒻᒥ ᐃᓕᓴᐃᔨᐅᓕᒻᒪᒃᓯᒪᔪᓂᒃ 

ᐊᑐᐃᓐᓇᐅᓲᖑᔪᑦ ᑭᓇᑐᐃᓐᓇᑦᑎᐊᕐᒧᑦ 

ᐆᒃᑐᕈᒪᒐᔭᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓂ, ᒥᔅ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 112-ᓂ 

ᓈᓴᐅᑎᓕᒃ ᑲᑎᒪᔨᐅᖃᑎᒪ ᓚᐃᑦᓯᑑᓐ 

ᐊᐱᖅᑯᑎᒋᖅᑲᐅᔭᖓᑕ ᐊᑎᑦᑎᐊᖓᓃᑦᑐᖅ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᒃᑎᑦᑎᔨᒥᒃ 

ᓇᓗᓇᐃᖅᓯᓯᒪᔪᖃᕐᒪᑦ ᑕᕝᕙᓂ ᑕᒪᒃᑯᓂᖓ 

ᕿᒥᕐᕈᕙᓪᓗᓂ ᑐᕌᒐᕆᔭᐅᔪᓪᓗ ᐃᓄᐃᑦ 

ᐃᖅᑲᓇᐃᔭᖅᑎᐅᓂᕐᒧᑦ. ᐸᕐᓇᐅᑎᒋᔭᐅᓯᒪᔪᑦ 

ᕿᒥᕐᕈᓇᒃᐸᒡᓗᓂᒋᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 

ᐱᖅᑯᓯᕗᑦ, ᖃᓄᐃᓐᖏᑦᑎᐊᕐᓂᕐᒧᓪᓗ 

ᐊᕙᑎᑦᑎᓐᓄᓪᓗ 

ᐅᓗᕆᐊᓇᓐᖏᑦᑐᒦᑎᑦᑎᓂᕐᒨᔪᒃᓴᐅᔪᕐᖑᓇ 

ᓇᓗᓇᐃᖅᓯᒪᔪᖅ.  

 

ᑐᑭᒧᐊᒃᑎᑦᑎᔨ ᐊᑕᐅᓯᐅᔨᐅᒐᔭᖅᑯᒐᓱᒋᓪᓗᒍ 

ᐅᕝᕙᓘᓐᓃᑦ ᑖᒃᑯᐊ ᐊᕕᒃᑐᖅᓯᒪᔪᑦ ᕿᑎᕐᒥᐅᑦ 

ᑭᕙᓪᓕᖅ ᕿᑭᖅᑖᓗᓪᓗ ᐊᑐᓂ 

ᑐᑭᒧᐊᒃᑎᑦᑎᔨᖃᕋᔭᕐᒪᖔᑦ? 

ᐅᕕᓂᖃᑎᒋᒐᔭᕐᒪᖔᑦᑎᒍᓪᓘᓐᓃᑦ ᐃᓅᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ 

ᐃᖅᑲᓇᐃᔭᓕᓐᓂᖅᓴᓂᕐᒧᑦᑕᐅᖅ ᑲᒪᔨᐅᑎᑕᐅᔪᖅ 

ᐱᓕᕆᕕᒻᒥ ᑖᓐᓇ ᐊᑕᐅᓯᕐᒥ ᐃᓂᐅᔪᖅ. ᒫᓐᓇ 

ᐃᓐᓄᔅᓯᒪᓐᖏᒻᒪᑦ ᑕᐃᓐᓇ ᐃᖅᑲᓇᔭᓚᐅᖅᑑᒐᓗᐊᖅ 

ᐃᓐᓇᐅᓂᕐᒧᑦ ᐃᖅᑲᓇᐃᔭᕇᓚᐅᕐᓂᑯᖓᓄᑦ. ᑭᓯᐊᓂ 

ᑕᕝᕙᓂ ᐊᑐᐊᒐᓕᕆᔨᑦᑎᓐᓂ ᐸᕐᓇᓂᕐᒧᓪᓗ 

ᐱᓕᕆᕝᕕᐅᔪᖅ ᑕᕝᕙᓂ ᐱᖓᓱᓂ ᐃᓄᓐᓂᒃ 

ᐃᖅᑲᓇᐃᔭᖅᑎᖃᐅᕋᑦᑕ. ᑭᓯᐊᓂ ᓂᕆᐅᑦᑐᒍᑦ 

ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑐᑭᒧᐊᖅᑎᑦᑎᔨᐅᖃᑦᑕᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᓄᑦᑕᐅᒍᒫᕐᓂᐊᕐᓂᖓᓂ. ᑖᒃᑯᐊ ᐊᕕᒃᑐᖅᓯᒪᔪᐃᑦ 

ᐱᓕᕆᕕᐅᔪᑦ ᑕᒪᒃᑯᓇᓐᖓᑦ 

ᐱᓕᕆᔨᖃᐅᖅᑐᐃᓐᓇᐅᔭᕆᐊᖃᕐᓂᖓ ᒪᓕᓪᓗᒋᑦ 

ᐃᓕᖅᑯᓯᓕᕆᔨᒃᑯᑦ ᐃᓄᐃᑦ 

ᖃᐅᔨᒪᔭᑐᖃᓕᕆᔨᒃᑯᖏᑦᑕ ᐸᕐᓇᐅᑎᓂ ᐊᒻᒪᓗ 

ᑐᑭᒧᐊᒍᑎᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑭᐅᒻᒪᖓ. ᐊᐱᖅᑯᑎᒋᕋᑖᖅᑕᕋ ᐃᓅᓗᓂ 

ᐅᕕᓂᐅᖃᑎᒋᓗᑎᒍ ᐅᖃᓪᓚᖃᑎᒋᔪᓐᓇᕐᓗᑎᒍᓪᓗ 

ᑐᑭᒧᐊᒃᑎᑦᑎᔨᐅᒐᔭᖅᐹ ᑖᓐᓇ ᐃᖅᑲᓇᐃᔭᖅᑎ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔮᖑᔪᖅ 

ᒪᑐᐃᖓᓕᖅᐳᑦ ᓄᓇᕗᒻᒥᐅᑕᕐᒧᑦ ᐃᓄᒻᒧᑦ 

ᒪᑐᐃᖓᑎᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᐊᑐᐊᒐᓕᕆᓂᖅ ᐊᒻᒪ 

ᐸᕐᓇᐅᑎᓕᕆᓂᖅ ᓂᕈᐊᕈᑕᐅᓂᐊᖅᑐᑦ 

ᐊᐅᓚᔾᔪᑎᓄᑦ $2,536,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-6-ᒧᑦ. ᐱᓕᕆᕝᕕᒻᒧᑦ 

ᐱᔨᔅᓯᕋᐅᑎᑦ. ᒥᔅᑕ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᓕᑕᕆᒐᕕᓐᖓ. ᐊᐱᖅᑯᑎᖃᖅᑐᖓ ᑖᓐᓇ 

ᓯᕗᓪᓕᐅᔾᔭᐅᔪᓂᒃ 2021-ᒧᑦ ᐋᖅᑭᓯᓯᒪᒻᒪᑦ 

ᓇᕝᕚᖃᑦᑕᓂᕐᒥᒃ ᕿᒥᕐᕈᖃᑦᑕᓂᕐᒥᓪᓗ 

ᐱᓂᕐᓗᓐᓂᐅᕙᑦᑐᓂᒃ. ᖃᔅᓯᐅᑎᒍᐊᓐᓂᒃ 

ᐱᓕᕆᕝᕕᓯ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᖃᖅᓯᒪᕕᓯ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ. 

ᐊᐱᖅᑯᑎᖕᓄᑦ. ᐱᓕᕆᖃᑎᖃᖅᓯᒪᕗᒍᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓂᒃ. ᐊᒻᒪᓗ ᓄᑖᒥᒃ 

ᐅᓂᒃᑳᖃᑦᑕᐅᑎᒍᓐᓇᓂᕐᒥᒃ ᐋᖅᑮᔪᒪᓪᓗᑕ 

ᐊᑐᖅᑕᐅᖏᓐᓇᕐᓂᐊᓕᖅᑐᒥᒃ ᓇᕝᕚᖅᑕᐅᕙᓪᓗᑎᒃ 

ᑭᐅᔭᐅᖃᑦᑕᕈᓐᓇᖁᓪᓗᒋᑦ ᑕᒪᒃᑯᐊ 

ᐱᓂᕐᓗᓐᓂᐅᕙᑦᑐᐃᑦ ᒥᑦᓵᓅᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓪᓕᖅᐹᖅ ᐊᐱᖅᑯᑎᒐ ᐃᑦᓯᕙᐅᑖᖅ. ᖁᔭᓐᓇᒦᒃ, 

ᑭᐅᔾᔪᑎᒋᔭᕐᓄᑦ. ᑭᐅᔾᔪᑎᖕᓄᓪᓗ ᒥᓂᔅᑕ ᐊᒻᒪ 

ᐃᓕᑕᕆᒐᕕᓐᖓ ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᐃᒡᓗᓕᒑᕐᔪᖕᒥ ᐊᕐᕌᒍᑦ ᖃᑦᓯᑦ ᐊᓂᒍᖅᐳᑦ 

ᕙᓯᖃᑦᑎᑦᓯᓂᕐᒧᑦ ᐱᔾᔪᑎᖃᓚᐅᖅᓯᒪᓪᓗᑎᒃ 2021-

2022 ᐸᕐᓇᐅᑎᒥᒃ ᐅᖃᖅᓯᒪᖕᒪᑦ, ᒪᑉᐱᒐᕐᒥᒃ 117-

ᒥ ᑕᐅᑐᒃᑲᒪ, ᐋᖅᑭᑦᓱᐃᕙᓪᓕᐊᕋᑦᓯ 

ᕙᓯᖃᖅᑎᑦᓯᖃᑦᑕᓂᕐᒧᑦ, ᖃᓄᖅ 

ᐋᖅᑭᐅᒪᒍᑎᐅᓂᐊᖅᑐᒥᒃ ᓂᐅᕕᕈᑎᑦᓴᐅᔪᓄᑦ 

ᕙᓯᓂᒃ. ᐃᓱᒪᒋᔭᐅᖃᓯᐅᑎᓂᐊᖅᐸ 

ᓄᓇᒃᑰᕈᑎᖃᕐᕙᓐᓂᖅ ᓄᓇᓕᒻᒥ? ᑖᓐᓇ 

ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᐃᓚᒋᔾᔮᓐᖏᑕᖓ 

ᑖᑦᓱᒧᖓ ᒪᐃᑐᕆᒃᔅᒧᑦ ᐊᑐᖅᑕᐅᔪᖅ 

ᐃᓂᓪᓚᖓᐅᑎᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓂᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒥᔅ 

ᑕᐅᑐᓐᖏᐅᑉ ᐊᐱᖅᑯᑖᓄᑦ ᕙᓯᖃᑦᑎᑦᓯᖃᑦᑕᕐᓂᕐᒧᑦ 

ᐊᐱᖅᑯᑎᖃᕐᓂᐊᕐᒥᒐᒪ.  

 

ᑕᐃᒪ ᐃᓱᒪᓕᐅᕋᕕᑦ ᕙᓯᖃᕆᐊᖃᖅᑐᑦ ᓄᓇᓕᒻᒥᒃ 

ᓇᓕᐊᓐᓂᒃ, ᖃᓄᖅ ᐃᓱᒪᓕᐅᕆᕙᑉᐱᓯ 

ᒐᕙᒪᒃᑯᓪᓘᕝᕙ ᐱᖁᑎᖃᕐᓂᐊᖅᐸᑦ ᐅᕝᕙᓗ 

ᐃᓕᓐᓂᐊᖅᑐᓕᕆᔨᓄᑦ ᐱᖁᑎᒋᔭᐅᓂᐊᖅᐸ? 

ᐅᕝᕙᓗ ᑳᓐᑐᕌᒃᑦ-ᑕᐅᖃᑦᑕᕐᓂᐊᖅᐸ 

ᓇᒻᒥᓂᖁᑎᖃᖅᑐᓄᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕙᓰᑦ ᓂᐅᕕᖅᑕᐅᒑᖓᒥᒃ 

ᒐᕙᒪᒃᑯᑦ ᐱᖁᑎᒋᔭᖏᑦ. ᐱᖁᑎᒋᔭᐅᓐᖏᑦᑐᑦ 

ᐃᓕᓐᓂᐊᖅᑐᓕᕆᔨᓄᑦ. ᑭᓯᐊᓂ ᑕᕝᕗᖓᑦᑕᐅᖅ 

ᖃᐅᔨᒐᓱᑉᐸᒻᒥᔪᒍᑦ ᓄᓇᓕᒻᒥ ᐃᒻᒪᖃ 

ᓇᒻᒥᓂᖁᑎᖃᖅᑎᒥ 

ᕙᓯᖃᖅᑎᑦᓯᒍᓐᓇᑐᐃᓐᓇᕆᐊᖃᖅᑐᒥᒃ ᑳᓐᑐᕌᒃᑦ-

ᑎᒍᑦ. ᓄᓇᓖᑦ ᐱᓇᓱᖃᖅᑎᒋᕙᑦᑕᕗᑦ 

ᕚᓯᖃᕐᕙᓪᓘᕝᕙ ᖃᓄᕐᓘᓐᓃᑦ. ᐊᑐᓃᖅᑕᖅᓱᒋᖅᑲᐃ 

ᕿᒥᕐᕈᖦᖢᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑎᒍᓪᓘᓐᓂᑦ ᐅᕝᕙᓗ ᕼᐊᒻᓚᒃᑯᑎᒍᑦ 

ᐊᓯᐊᒍᓪᓘᓐᓃᑦ ᓇᖕᒥᓂᖁᑎᖃᖅᑐᑎᒍᓪᓘᓐᓃᑦ. 

ᐅᕙᑦᑎᓐᓂ ᐱᓕᕆᖃᑎᖃᕈᒪᒐᔭᕐᓂᒍᑎᒃ. 

ᑖᓐᓇᑦᑕᐅᖅ ᐃᓱᒪᒃᓴᖅᓯᐅᕈᑎᒃᓴᐅᒍᓐᓇᓲᖑᒻᒥᔪᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᐱᓗᐊᖅᑐᒥᒃ ᕙᓯᖃᖅᑎᑦᓯᖁᑎᑦᓴᓄᑦ ᑮᓇᐅᔭᓂᒃ 

ᐊᑐᓕᖁᔭᐅᔪᓂᒃ ᑖᒃᑯᓇᓂ ᐊᑐᖅᑕᐅᔪᒃᓴᓂᒃ 

ᑮᓇᐅᔭᓂᒃ. ᖃᐅᔨᒪᕖᑦ ᓇᓂ ᑮᓇᐅᔭᑦ 

ᓇᑭᓐᖔᕋᔭᕐᒪᖔᑖ? 

ᕙᓯᖃᕐᓂᖅᓴᐅᓂᐊᓕᕐᓗᖁᑉᓗᒍ ᓄᓇᓕᓐᓂ 

ᕚᓯᖃᕐᕙᒌᖅᐸᑦᑐᓂᑦ? ᐅᕝᕙᓗ ᓴᖅᑭᔾᔪᑕᐅᒐᔭᕐᓗᓂ 

ᕙᓯᓂᑦ ᕚᓯᖃᐅᓐᖏᑦᑐᓂᑦ ᓄᓇᓕᓐᓂ? 

ᐃᓗᓕᖏᓐᓂᑦ ᐅᖃᓗᐊᕋᓱᓐᖏᒃᑲᓗᐊᖅᑐᖓ $2 

ᒥᓕᐊᓐᐸᓗᓐᓃᒻᒪᑕ ᑮᓇᐅᔭᑦ ᐊᐱᖅᑯᑎᒋᔭᕋ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐅᒃᐱᒃ ᑐᖏᓕᕐᒪ 

ᑭᐅᒍᓐᓇᖅᐸᒍ ᑖᒻᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑮᓇᐅᔭᖃᖅᑎᑦᓯᕙᒍᑏᑦ ᐊᑭᓖᕈᑎᐅᓇᔭᖅᑐᑦ 

ᐊᐅᓚᔾᔪᑎᖏᓐᓄᑦ ᑲᒪᒋᔭᐅᖃᑦᑕᕐᓂᖏᓐᓄᓪᓗ 

ᑳᓐᑐᕌᒃᑦ-ᕈᑕᐅᔪᓂᑦ ᕙᓯᓂᑦ ᑖᓐᓇ ᑭᖑᓪᓕᖅᐹᒥᒃ 

ᐊᖏᓪᓕᒋᐊᓚᐅᖅᓯᒪᔪᖅ ᕚᓯᖃᖅᑎᑦᓯᓂᕐᒧᑦ 2014, 

2015-ᒥ ᐱᓚᐅᖅᓯᒪᒻᒪᑦ. ᑳᓐᑐᕌᒃᑦ 

ᓄᑖᓐᖑᕆᐊᖅᑕᐅᕌᖓᑕ ᖃᑦᓯᐅᑎᒋᓂᖏᑦ 

ᐅᓄᖅᓯᒋᐊᓲᖑᒻᒪᑕ. ᐅᓄᖅᓯᕙᓪᓕᐊᓂᖏᓪᓗᑦᑕᐅᖅ 

ᐃᓕᓐᓂᐊᑏᑦ ᐆᑦᑑᑎᒋᓗᒍ. ᑖᒻᓇ 

ᑮᓇᐅᔭᖃᖅᑎᑦᓯᒍᑎᑐᐃᓐᓇᖅ 

ᑮᓇᐅᔭᖃᖅᑎᑦᓯᒋᖃᑦᑕᕐᓂᕆᓯᒪᔭᕗᑦ 

ᐊᕐᕌᒎᓕᖅᑐᓂᑦ. ᐊᓯᖏᓪᓗ

ᓴᓂᕐᕙᖃᑦᑕᖅᓯᒪᔭᕗᑦ ᓇᒻᒥᓂᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑳᑐᓐᕌᒃᑦ-ᖑᔪᐃᑦ 

ᑕᒪᒃᑯᐊ. ᑖᑉᑯᐊ ᓄᑖᑦ ᑮᓇᐅᔭᐃᑦ ᑕᐃᑯᖓ 

ᑐᕌᖓᑦᓱᒫᖅᐳᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᒪᒥᐊᓇᖅ ᐅᖃᐅᓯᕆᓚᐅᕋᓗᐊᕐᒥᔭᕋ ᐳᐃᒍᕐᓂᕋᑉᑯ.  

 

ᑖᒃᑯᐊ ᒥᑭᔫᑕᐅᓂᖅᐹᓃᑦᑐᑦ ᒥᑭᓛᓂᑦ 116 

ᒪᑉᐱᒐᕐᒥᒃ ᐸᕐᓇᐅᑎᔅᓯᖕᓂᑦ ᐅᖃᖅᓯᒪᒻᒪᑦ 

ᖃᓄᐃᓕᖓᓕᕐᒪᖔᖅ ᑖᒻᓇ ᐊᑦᑐᖅᑕᐅᓯᒪᓂᖓ 

ᓄᕙᖕᓇᕐᔪᐊᕐᒧᑦ ᐅᖃᖅᓯᒪᓪᓗᓂᓗ ᐃᒻᒪᖃ 

ᐊᑲᐅᓈᓕᖅᐸᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓕᖅᐸᑦ 

ᐊᑕᖏᖅᑐᒥᒃ ᐊᑐᓕᖅᑎᑦᓯᒃᑲᓐᓂᕋᔭᖅᑐᑦ 

ᐅᓪᓗᒥᒫᒧᑦ ᐋᖅᑭᒋᐊᕈᑎᐅᔪᓂᑦ ᐅᓪᓗᓕᒫᖅᑐᑦ 

ᒥᑭᓛᓃᑦᑐᑦ ᐅᓪᓘᑉ ᓇᑉᐹᓅᖓᔪᓄᑦ ᓄᓇᕗᒻᒥ? 

ᐅᓪᓘᑉ ᓇᑉᐹᓄᑦ ᐱᔪᓄᑦ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕈᑕᐅᓯᒪᓐᖏᑦᑐᑦ 

ᓱᓕ, ᓱᓕ ᓇᓖᕌᕋᑦᓴᖃᕋᑉᑕ 

ᐃᓱᒪᒃᓴᖅᓯᐅᖅᓯᒪᒐᑉᑕᓗ. ᐱᔭᕆᐊᖃᕐᓂᐊᕐᒪᖔᑕ 

ᒪᓕᒐᕈᓯᕐᓂᑦ ᐊᑐᓕᖅᑎᓂᐊᕈᑦᑎᒍᑦ ᓱᓕ ᑖᓐᓇ 

ᑲᔪᓯᕙᓪᓕᐊᖏᓐᓇᖅᑐᑦ ᐱᓕᕆᐊᒃᓴᖅ. 

ᐃᓱᒪᓕᐅᕈᑕᐅᓯᒪᓕᖅᐸᑦ ᑕᒪᓐᓇ 

ᐃᑲᔪᖅᑕᐅᒋᐊᕋᓱᓛᕐᒥᔪᒍᑦ ᑕᕝᕙᓐᖓᑦ ᐃᒡᓗᒥ. 

ᑐᓴᖅᑎᒐᔭᖅᓱᑎᒋᓪᓗ ᒪᓕᒐᓕᐅᖅᑏᑦ ᐃᓱᐊᓛᒥᒃ 

ᓯᕗᒧᐊᕈᑎᒋᔪᓐᓇᕋᔭᖅᑕᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪᓐᓇ, ᒥᓂᔅᑕ. 

(ᑐᓵᔨᑎᒍᑦ) ᑖᓐᓇ 

ᐃᓱᒪᓕᐅᕈᑎᒋᔭᐅᓪᓚᕆᒋᐊᖃᖅᑐᖅ ᐊᖏᔫᒻᒪᑦ. 

ᐃᖅᑲᐅᒪᑦᑎᐊᕈᒪ ᐊᑭᑐᔪᖅᑐᕈᑎᒃᓴᓂᑦ 

ᐊᒃᑐᐃᓂᐊᕐᒥᔪᖅ. ᒫᓐᓇ ᐊᐱᖅᑯᑎᒋᔾᔮᓐᖏᑕᕋ 

ᑖᓐᓇ ᓂᐱᖃᓐᖏᑎᑕᐅᓕᖦᖤᕐᓂᐊᕋᒪ 

ᐃᒃᓯᕙᐅᑕᐅᑉ. ᐊᒻᒪᓗ ᐃᓱᒪᓕᐅᖅᐸᓪᓕᐊᓂᖅ 

ᑕᒪᓐᓇ ᐱᓪᓗᒍ ᒪᑉᐱᒐᖅ 117, ᐅᖃᐅᓯᖅᑕᖏᑦ 

ᐅᑯᐊ ᐅᓪᓗᓕᒫᖃᑦᑕᕐᓂᐊᖅᑎᓪᓗᒋᑦ 

ᐃᓕᓐᓂᐊᓕᓵᖅᑐᑦ ᐃᓱᒪᒃᓴᖅᓯᐅᕈᑎᒃᓴᐃᑦ 

ᐃᒪᐃᓕᖓᖕᒪᑦ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᖔᖏᑦ 

ᐃᓕᓐᓂᐊᓕᓵᖅᑐᑯᓗᐃᑦ, ᑕᐃᒪᐃᓐᓂᐊᕈᓇᖅᑐᖅ. 

ᖃᖓ ᑕᐃᒪ ᐃᓱᒪᓕᐅᕈᑕᐅᕌᓂᖕᓂᐊᖅᐸ 

ᐅᓪᓗᓕᒫᖅ ᐃᓕᓐᓂᐊᖅᑐᒃᓴᐃᑦ ᒫᑦᓯ 2021-ᒥ? 

ᑖᓐᓇᐅᕙ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓄᓐᖏᓗᐊᓕᕋᑦᑕ 

ᐅᑕᖅᑭᑲᐃᓐᓇᖅᑐᒍᑦ.  

 

ᒥᓂᔅᑕ ᔪᐊᓇᓯᒨᓚᖓᖅᑲᐅᔪᒍᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᖕᓂ, ᒥᔅᑕ 

ᐊᐃᕝᕙᓚᕼᐊᒻ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ 

ᑖᔅᓱᒧᖓ ᑭᐅᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ.  

 

ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᑦ 

ᓄᕙᖕᓇᕐᔪᐊᖅ ᑎᑭᓚᐅᖅᑎᓐᓇᒍ 

ᐅᑎᕐᓂᐊᕐᕕᖏᖕᓂ ᐃᓕᓴᖅᑏᑦ ᑕᐃᒃᑯᓂᖓ 

ᕿᒥᕐᕈᓇᓚᐅᖅᑐᒍᑦ ᐃᓕᓐᓂᐊᕈᑎᒃᓴᐃᑦ 

ᖃᓄᐃᑦᑑᓂᐊᕐᒪᖔᖏᑦ, ᐊᑭᑐᔪᖅᑐᕈᑎᒃᓴᐃᑦ 

ᐊᑐᕆᐊᖃᕐᓂᐊᖅᑕᕗᑦ, ᓴᓇᕐᕈᑎᒃᓴᐃᓪᓗ ᑕᒪᒃᑯᐊ. 

ᐆᑦᑑᑎᒋᓗᑎᒃᑯᑦ ᓴᖅᑭᑦᑐᒫᓚᐅᖅᓯᒪᔭᕗᑦ. ᐊᒻᒪᓗ 

ᐊᐅᓚᑦᓯᑎᔩᑦ ᑲᑎᒪᔨᕋᓛᓄᑦ ᑐᓐᓂᖅᑯᑎᒋᓛᖅᑕᕗᑦ 

ᐃᓱᒪᓕᐅᕈᑕᐅᓛᕐᒪᑦ 2021-ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪ 

ᐱᐅᒍᓇᖅᑐᖅ. ᐃᓱᒪᓕᐅᕈᑎᖃᕐᓂᐊᕈᔅᓯ 

ᖃᓄᐃᑦᑐᓂᒃ ᐊᖅᑯᑎᖃᕐᓗᓯ ᓇᓕᐊᖕᓂᒃ 

ᓄᓇᓕᓐᓂ ᐱᒋᐊᕐᓂᐊᖅᐱᓯ? ᐅᕝᕙᓘᓐᓃᑦ ᓄᓇᓖᑦ 

ᓄᓇᑦᑎᓐᓂ ᐱᒋᐊᖅᑎᑦᑎᔪᒪᔪᒍᑦ-ᓚᑎᑕᐅᓂᐊᖅᐸᑦ 

ᐅᕝᕙᓘᓐᓃᑦ ᐃᓕᔅᓯ ᐃᓗᐊᓂ ᐃᓱᒪᓕᐅᕐᓂᐊᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐊᑦᑎᓐᓂᖅᐹᑦ 

ᕿᒥᕐᕈᓇᖅᑳᕐᓂᐊᖅᑕᕗᑦ 

ᐃᓱᒪᓕᐅᕈᑎᒋᓇᓱᓕᕈᑦᑎᒃᑯᑦ 

ᐃᓕᓐᓂᐊᓕᓵᖅᑐᑯᓗᐃᑦ ᓇᓕᐊᖕᓂᒃ ᐱᓂᐊᕐᒪᖔᑦ 

ᐊᒻᒪᓗ ᐃᕕᖃᖅᐸᑕ ᐃᒡᓗᕈᓯᑦ ᓈᒻᒪᒃᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᒥᔅᑕ ᒥᓂᔅᑕ. ᐅᓇ 

ᑭᖑᓪᓕᖅᐹᕆᓕᕐᓗᒍ ᑕᕝᕙᓂ ᒪᑉᐱᖅᑐᒐᕐᒥ ᐃᓛᒃ, 

ᐊᐱᖅᑯᑎᒋᔪᒪᓂᐊᖅᑕᕋ, ᐃᐊᑉᓯᐱ. ᒪᑉᐱᖅᑐᒐᖅ 

117-ᒥ ᑕᐃᔭᐅᓯᒪᔪᖅ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᖕᓂ ᐅᖃᖅᓯᒪᓪᓗᓂ ᓄᓇᕗᒻᒥ 

ᐃᓕᓴᐃᔩᑦ ᖃᕋᓴᐅᔭᖅᑎᒍᑦ ᐃᓕᓐᓂᐊᕈᑎᒃᓴᓂᑦ 

ᐱᓕᕆᐊᖃᕈᓐᓇᖅᑐᑦ. ᐊᒻᒪ ᐅᖃᖅᓯᒪᓪᓗᑎᒃ 

ᑕᐃᓯᓯᒪᓪᓗᓂ ᓄᕙᖕᓇᕐᔪᐊᖅ-19-ᒥᒃ.  

 

ᖃᓄᕐᖑᓇ ᑖᓐᓇ ᓴᓇᕐᕈᑎᒋᔭᐅᖏᓐᓇᕐᓂᐊᖅᐸ 

ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ ᓯᕗᓂᒃᓴᑦᑎᓐᓂ? 

ᐅᕝᕙᓘᓐᓃᑦ ᓄᕙᔾᔪᐊᕐᓇᖅ ᑕᒪᓐᓇ ᐊᑐᖅᑎᓪᓗᒍ 

ᑭᓯᐊᓂ ᐊᑐᕐᓂᐊᖅᐸ? ᐅᕝᕙᓘᓐᓃᑦ ᑕᒪᓐᓇ 

ᐊᑐᖅᐱᓯᐅᒃ ᓄᕙᒡᔪᐊᕐᓇᖅ ᐱᑕᖃᕋᓗᐊᖅᐸᑦ 

ᐱᑕᖃᓐᖏᒃᑲᓗᐊᖅᐸᓘᓐᓃᑦ ᐊᕐᕌᒍᓂᒃ ᐊᒡᒋᖅᑐᓂᑦ 

ᒪᕐᕉᒃ, ᐱᖓᓱᓪᓘᓐᓃᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᒃᓴᑦᑎᓐᓂ 

ᑕᑯᓐᓇᖅᖢᑕ ᐋᖅᑭᒐᓱᑦᑕᕗᑦ ᑕᒪᓐᓇ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᑦᑎᓂᖅ. 

ᒪᑐᒋᐊᖃᕐᓂᖅᐸᑕ ᐃᓕᓐᓂᐊᕐᕖᑦ ᓄᕙᖕᓇᕐᔪᐊᖅ 

ᐱᓪᓗᒍ. ᑕᒪᒃᑯᐊ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᑦᑎᓂᖅ ᐊᑐᓕᖅᑎᑕᐅᓇᔭᖅᑐᑦ. 

ᐊᑐᖃᑦᑕᕈᓐᓇᕐᓂᐊᖅᑕᕗᑦ ᓯᕗᓂᒃᓴᑦᑎᓐᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᑭᖑᓪᓕᖅᐹᖑᖅᑲᐅᔫᖅ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐊᑕᐅᓯᒃᑲᓐᓂᕐᒥᒃ 

ᐊᐱᖅᑯᑎᖃᕈᒪᔪᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, ᐅᓇ 

ᑭᖑᓪᓕᖅᐹᕆᓕᕐᓗᒍ ᐃᐊᑦᔅᕕ. ᑐᑭᓯᐅᒪᓂᕋ 

ᒪᓕᒃᖢᒍ ᐃᓕᓴᖅᑏᑦ ᐃᑭᐊᖅᑭᕕᖃᕆᐊᓖᑦ 

ᖃᕋᓴᐅᔭᕐᒥᓂᒃ ᐊᑐᕐᓂᐊᕐᓗᑎᒃ. ᐃᒃᑯᐊ 

ᐴᖅᑕᒐᑯᓗᐃᑦ ᖃᕋᓴᐅᔭᕐᒧᑦ ᐴᖅᑕᒐᑯᓗᖕᓂᒃ 

ᑐᓂᔭᐅᓇᔭᖅᑐᖅ ᑕᖅᑭᓕᒫᖅ. ᐊᒻᒪᓗ ᐊᑐᖅᓯᒪᔭᕗᑦ 

ᐊᑐᖅᖢᒍ, 10 gigabytes ᓈᒻᒪᒃᐹ? ᐃᓕᓴᖅᑏᑦ 

ᑕᐃᒃᑯᐊ ᑲᑉᐳᔾᔭᒐᑯᓗᖕᓂᒃ ᐊᑐᖅᑐᑦ 

ᐃᓕᓐᓂᐊᕈᑎᓕᒫᖅ ᐊᑐᕆᐊᖃᖅᑕᖏᓐᓄᑦ 

ᓈᒻᒪᒃᑲᔭᖅᐸ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑲᐅᑏᑦ 

ᐅᖃᖅᑕᖏᑦ ᒪᓕᒃᖢᒋᑦ, ᐄ, ᐊᑐᖅᑎᐊᖅᑐᒡᒎᑦ 10 

gigabytes ᓈᒻᒪᒃᑐᖅ ᑕᐃᒃᑯᐊ ᑲᑉᐳᔾᔭᒐᑯᓗᖕᓂᑦ 

ᐊᑐᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᐊᑎᖁᑎᓐᓂ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑕᓪᕙᓂ 

ᐅᓇ ᒥᓂᔅᑕ ᑐᑭᕼᐃᑉᑲᐃᑦᓯᐊᕈᓐᓇᖅᐹᖓ ᐅᓇ 

ᖃᑉᓗᓈᑐᑦ ᐅᖃᓕᒫᕐᓂᐊᖅᐸᕋ. (ᑐᓵᔨᑎᒍᑦ) 

ᖃᕋᓴᐅᔭᓕᕆᔩᑦ ᖃᕋᓴᐅᔭᓕᕆᓂᕐᒧᑦ ᑐᕌᖓᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒪ ᐊᕐᕕᐊ 

ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ ᐃᓚᖓ 

ᐅᖃᐅᕿᕆᔭᖅᑰᖅᑕᕋᓗᐊᖓ 

ᑐᑭᕿᑦᑎᐊᒻᒪᕆᒍᒪᓪᓗᒍ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᔭᕋ ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᒃᑯᐊ ᖃᕋᓴᐅᔭᐃᑦ ᐅᕝᕙᓘᓐᓃᑦ 

ᐅᖄᓚᐅᑎᕋᓛᑦ ᑕᒪᒃᑯᐊ 

ᐃᑭᐊᖅᑭᕕᒃᑰᕈᓐᓇᓲᖑᑎᓪᓗᒋᑦ ᖃᓄᖅ 

ᐊᑐᖅᑕᐅᖃᑦᑕᕐᒪᖔᑦᑕ ᐅᕝᕙᓘᓐᓃᑦ ᑭᓱᓂᒃ 

ᐋᖅᑭᒃᓯᓯᒪᔭᕆᐊᖃᖃᑦᑕᕐᒪᖔᑦᑕ ᐊᑐᖅᑕᐅᓂᐊᕈᑎᒃ 

ᑕᒪᓐᓇ ᐸᕐᓇᑕᐅᓯᒪᔭᕆᐊᖃᖃᑦᑕᕐᒥᒻᒪᑦ ᑖᓐᓇ 

ᐅᖃᐅᓯᕆᖅᑰᖅᑕᖓ ᓇᓪᓕᐅᓂᒻᒪᕆᐅᒐᓗᐊᑭᐊᖅ 

ᒪᑉᐱᒐᕐᒥᒃ ᐅᖃᓕᒫᖅᑕᖓ ᓇᓗᓇᐃᕋᑖᓐᖏᒻᒪᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᕙᓂ 

ᐸᕐᓇᒍᑖᓂ 115-ᒥᒃ ᓈᕼᐊᐅᑎᖃᖅᑐᖅ. 

ᐱᖓᕼᐅᒋᔭᐅᔪᖅ ᐊᑖᓂᒃ ᐱᒋᐊᖅᕼᐅᒍ ᐸᐅᖓ 

ᖁᒻᒧᑦ ᑎᑎᖅᑲᖅᓯᒪᔪᖅ. ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ. ᐄ, 

ᑖᓐᓇ ᐱᔾᔪᑎᖃᖅᑐᖅ ᑕᒪᒃᑯᐊ ᐃᓕᓐᓂᐊᕐᕕᑦ 

ᖃᕋᓴᐅᔭᖃᖅᑐᐃᓐᓇᐅᒥᒻᒪᑕ ᓲᕐᓗ ᑐᑭᓯᐅᒪᔾᔪᑏᑦ 

ᓄᐊᑕᐅᕙᒻᒥᒻᒪᑕ ᐃᓕᓐᓂᐊᖅᑎᖁᑎᑦᑕ 

ᒥᒃᓵᓅᖓᔪᓂᒃ ᑕᒪᓐᓇ 

ᓱᖏᐅᑎᓯᒪᑦᓯᐊᕈᓐᓇᕆᐊᖃᕐᒪᑦ ᑖᒃᑯᐊ ᖃᕋᓴᐅᔭᕗᑦ 

ᐊᒻᒪᓗ ᑐᑭᓯᐅᒪᔭᐅᑦᑎᐊᕈᓐᓇᖁᓪᓗᒋᑦᑕᐅᖅ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᓐᓇ 

ᐃᓕᓐᓂᐊᕈᑎᒃᓴᒧᑦ ᐅᖃᐅᕿᕆᒻᒪᒍ ᐅᓇᑐᐃᓐᓇᖅ 

ᐃᓕᓐᓂᐊᕈᓐᓇᕐᒪᑦ ᓇᒥᑐᐃᓐᓇᖅ. 

ᐃᓕᓐᓂᐊᖅᑎᓯᔨᐅᒐᓗᐊᕈᓂ ᐃᓕᓐᓂᐊᖅᑑᒐᓗᐊᕈᓂ 

ᐃᓕᓐᓂᐊᖅᐸᓪᓕᐊᒍᓐᓇᕐᒪᑦ. ᐅᓇ ᐃᖁᒪᒋᓪᓗᒍ 

ᐊᐱᖅᑯᑎᒋᔭᕋ ᑕᐃᒃᑯᐊ ᖃᕆᑕᐅᔭᕋᓛᑦ 

ᖁᓇᑐᐃᓐᓇᕐᒥᒃ ᖁᒥᑐᐃᓐᓇᖅ ᐊᑐᖅᑕᐅᒻᒪᑕ. 

ᑖᒃᑯᑎᒎᓇ ᖃᓪᓗᓈᑐᑦ ᑎᑎᕋᖅᓯᒪᔪᓂᒃ 

ᑕᐅᑐᓐᓇᖅᑐᖃᕐᒪᑦ ᒫᓐᓇ. ᐃᓄᒃᑐᓪᓗ ᐃᓅᑉ 

ᑎᑎᕋᐅᓰᖅ ᖃᑯᒍ ᐃᖁᒪᒋᔭᐅᓕᕈᒫᖅᑐᑦ 

ᓇᓗᓇᓐᖏᑦᑑᒐᓗᐊᑦ ᐸᕐᓇᑦᑕᐅᕙᓪᓕᐊᔪᒃᕼᐊᐅᕗᑦ 

ᑐᑭᕿᒍᒪᓪᓗᖓ ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑖᒃᑯᐊ ᖃᕋᓴᐅᔭᐃᑦ ᓲᕐᓗ ᐅᓇ 

ᖃᕋᓴᐅᔭᖅ ᓵᓐᓃᑦᑐᖅ ᐃᑭᐊᖅᑭᕕᒻᒧᑦ ᐊᑐᕈᓐᓇᕋᒃᑯ 

ᐊᒻᒪᓗ ᓱᓕ ᑖᒃᑯᐊ ᐄ, ᐊᖏᖃᑎᒋᓪᓗᒍ 

ᑭᓇᑐᐃᓐᓇᖅ ᐃᓕᓐᓂᐊᕈᓐᓇᕐᒪᑦ 

ᐃᓕᓴᐃᔨᐅᒐᓗᐊᖅᐸᑦ ᐃᓕᓐᓂᐊᖅᑎᐅᒐᓗᐊᖅᐸᑦ. 

ᑖᒃᑯᐊᓗ ᓲᕐᓗ ᐃᓕᓐᓂᐊᖅᑐᓕᕆᔨᒃᑰᓪᓗᑕ 

ᐃᓕᓐᓂᐊᕈᑎᒃᓴᓂᒃ ᐱᑕᖃᐅᕋᑦᑕ ᐃᓕᓐᓂᐊᕐᕕᒻᒥ 

ᐊᑐᖅᑕᐅᖃᑦᑕᖅᑐᓃᒃ. ᑖᒃᑯᐊ ᖃᕋᓴᐅᔭᒃᑯᑦ ᖃᓄᖅ 

ᐃᓕᐅᖅᑲᖅᑕᐅᒃᑲᓐᓂᕈᓐᓇᕐᒪᖔᑦ ᑕᐃᓐᓇ 

ᐆᑦᑑᑎᒋᓗᒍ Edsby ᐅᖃᐅᓯᕆᔭᐅᐱᓪᓚᖅᑲᐅᒻᒪᑦ 

ᑖᓐᓇ ᐃᑭᐊᖅᑭᕕᒃᑯᑎᒍᑦ 

ᐃᓕᓐᓂᐊᖅᑕᐅᒍᓐᓇᖅᑐᓂᒃ.  

 

ᑖᒃᑯᐊᖑᒐᓗᐊᖅᑎᓪᓗᒍᑦᑕᐅᖅ ᑭᓯᐊᓂ 

ᐅᖃᓕᒫᒐᓕᐅᖅᓯᒪᔭᑦᑎᓐᓂᑦᑕᐅᖅ 

ᐅᖃᐅᓯᓐᓇᖅᐸᑉᐸᒻᒥᒐᑦᑕ 

ᐅᖃᓕᒫᕆᐅᖅᓴᐅᑎᐅᕙᑦᑐᓂᒃ ᐃᓕᓐᓂᐊᕐᓂᐊᕐᒪᑕ 

ᐅᖃᐅᓯᓕᕆᓂᕐᒥᖅ ᑖᓐᓇ ᖃᓄᖅ ᐅᖃᐅᓯᖅ 

ᖁᕝᕙᓯᓐᓂᖅᓴᒧᑦ ᑐᑭᓯᓇᖅᑕᐅᒍᓐᓇᕐᒪᖔᖅ 

ᐃᓕᓐᓂᐊᖅᑎᖁᑎᑦᑎᓐᓄᑦ ᑎᑎᖅᑭᕆᓂᕐᒥᒃ 

ᑕᐃᒍᖅᑕᐅᔪᖅ. ᑖᓐᓇᓗ ᐊᖏᕐᕋᒥ.com 

ᐃᑭᐊᖅᑭᕕᒃᑯᑦ ᑕᐃᒃᑰᓇ ᐊᑐᐃᓐᓇᑦᓯᐊᖅᓯᒪᓪᓗᑎᒃ 

ᑕᒪᒃᑯᐊ ᐅᖃᓕᒫᒐᓚᐃᑦ ᐃᓕᓐᓂᐊᕐᕕᑦᑎᓐᓂ 

ᐊᑐᐃᓐᓇᐅᒻᒥᔪᑦ. ᑕᒪᓐᓇ ᐊᖏᔪᐊᓗᒻᒥᒃ ᓲᕐᓗ 

ᐱᕕᑦᓴᖃᖅᑎᑦᓯᒍᓐᓇᖅᑐᖅ 

ᐃᓕᓐᓂᐊᖅᑎᖁᑎᑦᑎᓐᓂᒃ ᐊᖏᕐᕋᒥᓪᓘᓐᓃᑦ 

ᑭᓯᐊᓂ ᐃᓕᓐᓂᐊᕐᕕᑦᑎᓐᓄᑦ ᑖᓐᓇ 

ᑐᓐᖓᕕᒋᔭᐅᓗᐊᖅᓯᒪᔪᖅ ᐊᒻᒪᓗ ᓯᕗᓂᒃᓴᑦᑎᓐᓂ 

ᑕᒪᓐᓇ ᓂᕆᐅᒋᔭᕋ 

ᐊᖏᓪᓕᒋᐊᖅᑕᐅᓂᐊᕐᒥᒻᒪᑦᑕᐅᖅ 

ᐅᖃᐅᓯᓕᕆᓂᒃᑯᑦ ᐃᓕᓐᓂᐊᕐᓂᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᑎᖁᑎᑦᑎᓐᓂ ᒥᔅᑕ ᓇᑦᑎᖅ.  

 

ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᓂᐊᖅᑕᕋ ᐊᑐᓕᖅᑎᑕᐅᕙᓪᓕᐊᓂᕐᒧᑦ 

ᐸᕐᓇᐅᑎ ᐃᓛᒃ ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓗᓕᒪᖅᑎᑕᐅᓂᐊᖅᑎᓪᓗᒋᑦ 

ᐊᐱᖅᑯᑎᒋᔭᐅᑲᑕᒻᒪᑦ ᒪᓕᒐᓕᐅᖅᑎᓄᑦ. 

ᒥᓂᔅᑕ ᑐᓴᑦᑎᐊᕐᓂᕈᒃᑯ ᐱᒋᐊᖅᑎᑕᐅᔾᔮᖏᑦᑐᖅ 

ᑭᓯᐊᓂ ᐃᓕᓴᕆᔭᐅᓚᐅᕐᓗᑎᒃ ᑲᔪᓯᓂᐊᕐᓂᖏᓐᓂᒃ. 

ᓯᕗᓪᓕᖅᐹᒥᒃ ᐊᐱᖅᑯᑎᒐ, ᑕᐃᒪᐃᓕᖅᑲᐅᕖᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑖᒃᑯᐊ 

ᐱᓕᕆᕕᑦ ᐃᓛᒃ ᐱᓕᕆᕕᒃᐳᑦ ᐃᑲᔪᖅᓱᑦᑎᐊᖅᑐᑦ. 

ᐅᓪᓗᓕᒫᖅ ᐃᓕᓴ ᐃᓕᓐᓂᐊᓕᓵᖅᑐᑯᓗᐃᑦ 

ᐃᓕᓐᓂᐊᖅᑎᑕᐅᓂᖏᓐᓂᒃ. ᓇᓖᕌᕈᑎᓂᒃ 

ᕿᒥᕐᕈᓇᒃᑐᒍᑦ ᖃᓄᖅ 

ᐱᒋᐊᖅᑎᑕᐅᔪᓐᓇᕐᓂᐊᕐᒪᖔᑦ 

ᐅᓪᓗᓕᒪᖃᑦᑕᕐᓂᖏᑦ ᐃᓕᓐᓂᐊᓕᓵᖅᑐᑯᓗᐃᑦ. 

ᐊᑕᐅᑦᑎᒃᑯᐊᓘᓐᖏᑦᑐᖅ ᐃᓕᔭᐅᕙᓪᓕᐊᓗᓂ 

ᑕᐃᒪᓐᓇ ᐋᖅᑭᒃᓯᔪᓐᓇᖅᑐᒍᑦ. ᒪᑯᐊ ᐃᓕᓴᐃᔩᑦ 

ᐊᓯᖏᓪᓗ ᐅᐸᓗᖓᐃᖅᓯᒪᔭᕆᐊᖃᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᑎᖅ: ᑕᐃᒪ ᑕᒪᒃᑯᐊ ᓱᕈᓰᑦ ᒥᑭᓛᓄᑦ 

ᐃᓕᓐᓂᐊᕆᐊᖅᐸᓪᓕᐊᓕᖅᑐᐃᑦ ᐃᓚᖏᑦ ᓯᑕᒪᓂᒃ 

ᐅᑭᐅᖃᖅᐸᒃᓱᑎᒃ ᐃᓚᖏᑦ ᓯᑕᒪᓂ 

ᐅᑭᐅᖃᖅᐸᒃᓱᑎᒃ ᐃᓚᖏᑦ ᑕᓪᓕᒪᓂᒃ 

ᑕᒻᒪᕐᓂᖏᒃᑯᒪ. ᓱᕈᓰᑦ ᑕᒪᒃᑯᐊ ᑕᖃᓲᑯᓘᖕᒪᑕ 

ᓯᓂᓕᖅᐸᒃᓱᑎᓪᓗ ᐅᓪᓗᒃᑯᑦ ᑕᖃᒑᖓᒥᒃ. 

ᐅᐱᓐᓇᕋᓂ ᐱᕈᖅᓴᒻᒪᑕ ᓱᓕ. ᑕᐃᒪᓕ 

ᐅᓪᓗᓗᒃᑖᒃᑯᑦ ᐅᓪᓗᓗᑦᑖᖅ ᐃᓕᓐᓂᐊᕋᔭᓕᕐᓂᖅᐸᑕ 

ᐃᓱᒫᓗᒋᕐᓚᐅᔭᕋᒃᑯ ᐃᒃᓯᕙᐅᑖᖅ. ᑖᒃᑯᐊᖃᐃ 

ᐊᖓᔪᖅᑳᖑᔪᑦ ᐊᐱᖅᓱᖅᑕᐅᑦᑎᐊᓚᐅᖅᑳᕐᓗᑎᒃ 

ᐱᔭᐅᒐᔭᖅᐸᑕᓕ ᐱᐅᒋᓂᖅᓴᕆᓇᔭᖅᑕᕋᓗᐊᕋ 

ᐊᓯᖏᓐᓂᒃ ᐊᒥᓱᐃᑦ ᐊᔾᔨᒌᓐᖏᑦᑐᓂᒃ 

ᐃᓱᒪᖃᖅᐸᒻᒪᑕ ᐊᖓᔪᖅᑳᓪᓕᖃᐃ 

ᐃᓱᒪᒃᓴᖅᓯᐅᖅᑕᐅᓯᒪᕙᑦ ᐊᐱᖅᓱᖅᑕᐅᖅᑳᕐᓗᑎᒃ 

ᖃᓄᖅ ᐃᓱᒪᖕᒪᖔᑕ ᑖᓐᓇ 

ᐃᓕᓐᓂᐊᕆᐊᓕᓵᖅᑐᖁᑎᖓ ᐅᓪᓗᓗᑦᑖᖅ 

ᐃᓕᓐᓂᐊᕋᔭᓐᖏᒻᒪᖔᖅ ᖃᓄᕐᓕ ᐃᓱᒪᕕᓯ 

ᐃᓱᒪᑦᓴᖅᓯᐅᖅᓯᒪᓐᖏᓚᖅᑲᐃ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐊᒻᒪ 

ᐃᓱᒪᒃᓴᖅᓯᐅᖅᓯᒪᓐᓂᖏᑉᐸᑕ ᐊᔭᐅᕆᔭᕋᓗᐊᒃᑲ 

ᐊᔭᐅᖅᑕᕋᓗᐊᒃᑲ ᑕᐃᒫᒃ ᐊᑐᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ, ᐄ ᑲᔪᓯᕙᓪᓕᐊᓂᐊᓕᕐᓂᕈᑦᑕ 

ᑐᓴᖅᐸᓪᓕᐊᖃᑦᑕᕈᒪᒐᔭᖅᑐᒍᑦᑕᐅᖅ ᑕᖅᑳᖓᑦ 

ᓄᓇᕗᒻᒥᐅᓂᒃ ᖃᓄᖅ ᐃᓱᒪᒋᔭᐅᒻᒪᖔᖅ 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐅᕙᓂ 

ᐃᒃᓯᕚᖃᑕᐅᓪᓗᖓ ᐊᐱᕆᔭᐅᒐᔭᓚᐅᕋᒪ 

(ᑐᓵᔨᑎᒍᑦ) ᐅᖃᖅᓯᒪᔪᓐᓇᖅᐹ ᖃᐅᔨᒋᐊᕐᓂᕐᒥᒃ 

ᐊᖓᔪᖅᑳᕆᐅᔭᐅᔪᓂᒃ ᐅᓪᓗᓕᒫᖃᑦᑕᕐᓂᐊᖅᑐᓂᒃ 

ᐱᒋᐊᖅᑎᑦᑎᓚᐅᓐᖏᓐᓂᕐᒥᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᓯᒪᔪᓐᓇᖅᑐᖓ 

ᐱᕕᖃᖅᑎᓐᓂᐊᕋᒃᑭᑦ ᑕᖅᑲᒃᑯᐊ ᑕᐃᒃᑯᐊ ᑖᒃᑯᐊ 

ᐊᖓᔪᖅᑳᕆᔭᐅᔪᓕᒫᑦ ᐱᕕᖃᕐᓂᐊᖅᑐᑦ 

ᐅᖃᓪᓚᒍᓐᓇᕐᓂᕐᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑭᖑᓪᓕᖅᐹᖅ ᐊᑎᖁᑎᓐᓂ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ 116-ᒥ 

ᓈᓴᐅᑎᓕᖕᒥ ᐸᕐᓇᐅᑎᒋᓯᒪᔭᑦᑎᓐᓂ ᐊᓪᓕᖅᐹᖅ 

ᑖᓐᓇ ᕿᓂᖅᑐᒥᒃ ᓇᓗᓇᐃᒃᑯᑦᑎᖅᓯᒪᔪᖅ 

ᐱᒋᐊᖅᐸᓪᓕᐊᓂᐊᕐᒪᒡᒎᖅ ᑕᒪᓐᓇ 

ᑲᔪᓯᑎᑕᐅᕙᓪᓕᐊᓂᕆᔭᖓ ᐱᖁᑎᕐᔪᐊᕐᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᖅ ᓴᓇᓕᕌᖓᑕ ᑕᒫᓂ 

ᓄᓇᕘᓕᒫᒥ ᑖᓐᓇ ᐱᓕᕆᐊᖑᔪᖅ 

ᓄᖅᑲᖓᑎᑕᐅᑲᐃᓐᓇᖅᓯᒪᔪᕕᓂᐅᓪᓗᓂ 

ᓄᕙᖕᓇᕐᔪᐊᖅ 19 ᐱᔾᔪᑎᒋᓪᓗᒍ. ᑖᑦᓱᒪ 

ᒥᓂᔅᑕᐅᕝᕕᒋᔭᖓ ᓂᕆᐅᒋᖕᒪᒍᒎᖅ ᑕᐃᒪ 

ᐅᓪᓗᒥᒨᖓᔪᓂᒃ ᐃᓕᓐᓂᐊᕐᕕᓐᓄᑦ 

ᓴᓇᔭᐅᓂᒃᓴᓂᖏᓐᓄᑦ ᐱᔭᕇᖅᑕᐅᓂᐊᕋᓱᒋᓪᓗ 

2021-2022 ᐊᒻᒪ ᐊᖏᖅᑕᐅᔪᕕᓂᐅᒃᐸᑦ ᑖᓐᓇ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7373 

ᒥᓂᔅᑕᐅᕝᕕᒋᔭᖓ ᐊᑐᓕᖅᐸᓪᓕᐊᓂᐊᓛᕈᒪᓪᓗᓂ 

ᓂᕈᐊᒐᐅᔪᒥᒃ.  

 

ᑕᐃᒪ ᐃᓕᓐᓂᐊᕐᕕᑦ ᐊᔾᔨᒌᓐᖏᒻᒪᑕ 

ᖁᓕᕇᑦᑐᐃᓪᓗ ᖁᓕᕇᓐᖏᑦᑐᐃᓪᓗ 

ᐃᓕᓐᓂᐊᕆᐅᓕᓵᖅᑐᓄᓪᓗ 6-ᒧᑦ ᑎᑭᖦᖢᒍ 

ᐃᓕᓐᓂᐊᕐᕕᑦ ᐊᒻᒪ ᒪᒃᑯᒃᑐᕋᕘᓐᖑᖅᑐᓄᑦ 

ᐃᓕᓐᓂᐊᕐᕕᒃᑕᖃᖅᖢᓂ ᑕᒫᓂ ᐊᒻᒪ 

ᖁᑦᑎᓐᓂᖅᓴᓄᑦ ᐃᓕᓐᓂᐊᕐᕕᑦᑕᖃᕆᓪᓗᓂ 

ᑕᑉᐱᑲᓂᓗ ᐃᓄᒃᓱᒃ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖃᑦᑕᖅᖢᑕ ᕿᔪᓕᕆᕕᖅᑲᕈᓐᓇᖅᖢᓂ 

ᕿᔪᓕᕆᓂᕐᒥᒃ ᐃᓕᓐᓂᐊᕈᒪᔪᑦ 

ᐃᓕᓐᓂᐊᕈᓐᓇᖅᖢᑎᒃ ᐊᐅᓚᐅᓯᓕᕆᓂᕐᒥᒡᓗ 

ᐊᐅᖅᑭᓂᕐᒥᒡᓗ ᐃᓕᓐᓂᐊᕈᒪᔪᑦ 

ᐃᓕᓐᓂᐊᕈᓐᓇᖅᖢᑎᒃ ᐱᕙᓚᐅᖅᓯᒪᖕᒪᑕ 

ᐸᕐᓇᒃᐸᓪᓕᐊᔭᐅᓪᓗᑎᒃ ᓯᕗᓂᒃᓴᖏᓐᓂ 

ᑭᓱᓕᕆᔨᓐᖑᖅᐸᓪᓕᐊᓂᒃᓴᒧᑦ.  

 

ᑕᒪᒃᑯᐊᖃᐃ ᐃᓱᒪᒋᖃᓯᐅᑎᓂᐊᕆᕙᓯᐅᒃ 

ᐃᒡᓗᓕᐊᖑᖃᑦᑕᕐᓂᐊᖅᑐᓪᓗ ᓄᓇᕘᒥ 

ᐊᔾᔨᒌᐸᓗᒃᑐᐃᓐᓇᓕᕋᔭᕐᒪᑕ ᐊᑕᐅᓯᑦᑕᐃᓐᓇᕐᒥᒃ 

ᑎᑎᕋᐅᔭᖅᓯᒪᔪᒥᒃ ᐊᑐᖃᑦᑕᓕᕈᑦᓯ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ ᕿᒥᕐᕈᖃᑦᑕᕋᔭᖅᑐᑦ 

ᐃᓕᓐᓂᐊᕐᕕᐅᑉ ᓴᓇᒪᓂᖓᓂᒃ ᐊᒻᒪᓗ ᓲᕐᓗ ᑕᒫᓂ 

ᑲᓇᑕᒥ ᐃᒡᓗᐃᑦ ᓴᓇᒪᓂᖏᓐᓂᒃ 

ᐊᖑᒻᒪᑎᔭᕆᐊᖃᓲᖑᒻᒪᑕ ᑭᓱᑯᑦᑎᖏᑦ 

ᐅᐊᔭᖏᓐᓂᓘᓐᓃᑦ ᑕᒪᒃᑯᐊ 

ᐊᖑᒻᒪᑎᑦᓯᒪᒍᓐᓇᕆᐊᖃᕋᑦᑕ ᑭᓯᐊᓂᑦᑕᐅᖅ ᑖᓐᓇ 

ᐃᓕᓐᓂᐊᕐᕕᐅᑉ ᑎᑎᕋᐅᔭᖅᓯᒪᓂᖓᑦᑕᐅᖅ ᐅᕝᕙᓗ 

ᑭᓱᓂᒃ ᐃᓗᓕᖃᕐᓂᐊᕐᒪᖔᖅ ᑖᓐᓇ 

ᕿᒥᕐᕈᖃᑦᑕᕋᔭᖅᑐᖅ ᐃᒻᒪᖄᑦᑕᐅᖅ ᑖᒃᑯᐊ ᓲᕐᓗ 

ᓄᑖᒥᒃ ᐃᓕᓐᓂᐊᕐᕕᓕᐅᕐᓂᐊᕈᑦᑕ ᐅᕝᕙᓘᓐᓃᑦ 

ᐃᓚᒋᐊᕆᐊᖃᖅᑐᖃᖅᐸᑦ ᐃᓕᓐᓂᐊᕐᕕᒻᒥ ᑖᓐᓇ 

ᓄᓇᖓ ᓈᒻᒪᒃᑲᓗᐊᕐᒪᖔᖅ 

ᐃᓂᒃᓴᖃᑦᑎᐊᕆᐊᖃᕋᔭᕐᒪᑦ ᓯᓚᑖᒍᑦ ᑖᓐᓇ 

ᕿᒥᕐᕈᔭᐅᖃᑦᑕᕆᐊᖃᕋᔭᕐᒥᔪᖅ ᑖᓐᓇ 

ᐱᓕᕆᐊᕆᔭᐅᔪᖅ ᑕᕝᕘᓇ ᐅᖃᐅᓯᕆᔭᖓ ᒪᓕᒡᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᖓ. ᑕᐃᒪ ᐅᖃᕋᑖᕋᒪ 

ᖁᓕᕇᒃᑐᓪᓗ ᖁᓕᕇᓐᖏᑦᑐᓪᓗ ᐱᖕᒪᑕ 

ᓂᕈᐊᓛᕋᑦᓯ ᑕᐃᒪ ᖁᓕᕇᖃᑦᑕᓛᕐᒪᖔᑕ 

ᐃᓕᓐᓂᐊᕐᕕᑦ ᖁᓕᕇᖃᑦᑕᓛᓐᖏᒻᒪᖔᑕᓘᓐᓃᑦ 

ᐋᖅᑭᒃᓯᓗᐊᓚᐅᖏᓐᓂᔅᓯᓐᓂᒃ 

ᖁᓕᕇᖃᑦᑕᓛᕐᒪᖔᑕ 

ᖁᓕᕇᖃᑦᑕᓛᓐᖏᒻᒪᖔᑕᓘᓐᓃᑦ ᒪᓕᒐᓕᐅᖅᑎᐅᑉ 

ᑕᐃᒃᑯᐊ ᓯᕗᓂᒃᓴᑦᑎᓐᓂ ᒪᓕᒐᓕᐅᖅᑎᒃᓴᐃᑦ 

ᖃᐅᔨᒋᐊᖅᑳᕐᕕᒋᒐᔭᖅᐱᓯᐅᒃ ᐃᒪᐃᑦᑐᒥᒃ ᑕᕝᕙ 

ᓂᕈᐊᖅᓯᒪᓕᖅᐳᒍᑦ ᐊᔾᔨᒌᑦ ᐃᒪᓐᓇᑎᒋᑕᕝᕙ 

ᑎᑎᕋᐅᔭᖅᓯᒪᔪᒥᒃ ᐃᓕᓐᓂᐊᕐᕕᖕᓂ 

ᓴᓇᖃᑦᑕᓛᓕᖅᐳᒍᑦ ᓄᓇᕘᒥ 

ᓴᖅᑭᑕᐅᒐᔭᖅᑐᒃᓴᐅᔪᖅ ᓯᕗᓂᒃᓴᒥ.  
 

ᐊᐱᕆᒃᑲᓐᓂᕐᓂᐊᕆᓪᓗᖓ ᐊᑕᐅᓯᐊᖅᑐᒃᓴᐅᓗᖓ 

ᒥᓂᔅᑕᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᑭᓯᓇᖅᑎᒋᐊᒃᑲᓐᓂᕐᓗᒍᖃᐃ ᑖᓐᓇ 

ᑎᑦᑕᖅ ᐅᖃᐅᓯᕆᔭᖓ 117 ᑕᒻᒪᓕᖅᐳᖓᖃᐃ. 

ᑕᐃᑲᓂ ᐅᖃᐅᓯᕆᖅᑲᐅᔭᖓᓂ ᑖᓐᓇ ᓲᕐᓗ 

ᑎᑎᕋᐅᔭᖅᓯᒪᔪᓂᑦ ᐊᔾᔨᒌᑦᑕᐃᓐᓇᕐᒥᒃ 

ᐃᓕᓐᓂᐊᕐᕕᒻᒥᑦ ᑕᑯᖁᓪᓗᑕᐅᓂᐊᓐᖏᑦᑑᒐᓗᐊᖅ. 

ᓲᕐᓗ ᑖᓐᓇ ᐃᓕᓐᓂᐊᕐᕕᒃ ᑭᓱᑯᑦᑎᖏᑦ 

ᓈᒪᒋᐊᖃᕐᒪᑕ ᓲᕐᓗ ᐅᖅᑰᓴᐅᑎᖃᕆᐊᓕᒃ, ᐅᐊᖏᑦ 

ᑕᒪᒃᑯᐊ ᐱᑕᖃᐃᓐᓇᕆᐊᓖᑦ. ᐊᓇᕐᕖᑦ ᑕᒪᒃᑯᐊ 

ᓱᓪᓗᓕᖏᑦ ᑖᑦᓱᒪᓐᖓᑦ ᐅᖃᐅᓯᓕᒃ ᐊᒻᒪᓗ 

ᐅᖃᐅᓯᖃᕐᒪᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᓲᕐᓗ 

ᐃᓕᓐᓂᐊᕐᕖᑦ ᖁᓕᕇᑦᑐᑦ, ᖁᓕᕇᓐᖏᑐᓪᓗ. ᑖᓐᓇ 

ᐃᓛᖃᐃ ᐸᕐᓇᐅᑎᓕᕈᓂ ᓇᓕᐊᑐᐃᓐᓇᖅ 

ᓄᓇᓕᐅᔪᖅ ᐃᓕᓐᓂᐊᕐᕕᒻᒥᓂᒃ, ᓄᑖᒥᑦ 

ᐃᓕᓐᓂᐊᕐᕕᑦᑖᖅᑐᖃᕐᓂᐊᕐᓂᑉᐸᑦ ᑖᒃᑯᐊ 

ᓄᓇᓕᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕᖃᐃ ᑐᑭᓯᓇᖅᓯᑎᑕᐅᒐᔭᖅᑰᖅᑐᑦ 

ᑕᒪᓐᓇ ᐱᔭᐅᒍᒪᓐᓂᑐᐊᕈᓂ, 

ᐱᔭᐅᒍᒪᓐᖏᑯᓂᓪᓘᓐᓃᑦ. ᑕᒪᒃᑯᐊ 

ᑎᑎᕋᐅᔭᖅᑎᐅᔪᑦ ᐊᒻᒪᓗ ᐸᕐᓇᑦᑎᒋᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᑐᕐᓂᐊᕐᒪᒍ ᑖᒃᑯᐊ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑕᐃᒪ 

ᐃᓕᓐᓂᐊᖅᑐᓕᕆᔨᒻᒪᕆᒃᑕᖃᖅᑎᓪᓗᒍ 

ᐊᑐᐊᒐᖃᓚᐅᕐᒪᑕ ᐃᓕᓐᓂᐊᖅᑏᑦ ᐅᓄᕐᓂᖏᑦ 

ᒪᓕᒃᖢᒋᑦ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᐃᓕᓴᕐᕕᓕᐅᖃᑦᑕᕈᓐᓇᖅᖢᑎᒃ 

ᑮᓇᐅᔭᑭᒃᓴᕐᓂᕐᒧᓪᓗᑭᐊᖏᒃᑯᐊ ᐃᖃᐃᓕᓴᕐᕕᖓ 

ᐃᒪᓐᓇᑎᒋ 

ᐊᖏᑎᒍᔪᓐᓇᕐᓂᐊᖅᐴᓚᕙᓚᐅᖅᓯᒪᖕᒪᑕ. ᑕᕝᕙᓂ 

ᒪᓕᒐᓕᐅᖅᑎᓐᖑᖅᖢᖓ ᑕᒪᓐᓇ ᐊᐱᖅᑯᑎᒋᒐᒃᑯᑦ 

ᑭᒡᒍᓯᕆᓚᐅᖅᓯᒪᔭᐃᑦ. ᑕᒪᕐᒥᒎᖅ ᓄᓇᕘᒥ 

ᐃᖃᐃᓕᓴᕐᕖᑦ ᓴᓇᔭᐅᕙᓪᓕᐊᔪᑦ 

ᐊᖏᔫᖃᑦᑕᕐᓂᐊᓕᖅᑐᑦ, ᒥᑭᑦᑐᒥᒃ 

ᐊᖏᓂᖅᓵᕐᔪᖕᒥᓪᓗ, ᐊᖏᓛᒥᒡᓗ ᐱᑕᖃᕈᓐᓃᕐᓗᓂ. 

ᖃᓪᓗᓈᑎᑐᑦ ᑕᐃᔭᐅᔪᖅ ᐃᓗᐃᑦᑐᕐᒥᒃ 

ᐃᖃᐃᓕᓴᕐᕕᖕᒥᒃ (Full size gym). ᑕᒪᒃᑯᐊ 

ᐃᖃᐃᓕᓴᕐᕕᖏᑦ ᓯᕗᓂᒃᓴᑦᑎᓐᓂᒃ 

ᑕᐃᒪᓕᖓᔪᓐᓇᕈᒫᖅᐹᑦ? ᐊᖏᔫᑲᐅᑎᒋᓗᓂ 

ᒥᑭᒡᓕᕙᓪᓕᐊᖏᓪᓗᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᑕᐃᒫᑦᓴᐃᓐᓇᖅ ᑭᐅᒋᕙᕋ, ᑖᒃᑯᐊ ᐊᖏᓂᖏᑦ 

ᑕᐃᒪ ᐊᖏᓂᖅᐹᖑᓗᒋᑦ ᐱᔭᐅᒐᓱᐊᖃᑦᑕᕐᓂᐊᕐᒪᑕ 

ᐃᖃᐃᓕᓴᕐᕖᑦ ᐃᓕᓐᓂᐊᕐᕕᒻᒥᑦ, ᑖᓐᓇ (Full size 

gym) ᐃᓗᐃᑦᑐᕐᒥᑦ ᐃᖃᐃᓕᓴᕐᕕᖃᖃᑦᑕᕐᓂᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑕᐅᓯᕐᒥᒃ 

ᐊᑎᖁᑎᖃᖅᑐᑦ 10ᒥᓂᑦᔅ ᓄᖅᑲᖓᑲᐃᓐᓇᕐᓂᐊᑦ. 

ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ,ᐃᒃᓯᕙᐅᑖᖅ. ᖁᔭᓐᓇᒦᒃ 

ᐃᓕᓴᕆᔪᓐᓇᕋᕕᓐᖓ ᐃᒃᓯᕙᐅᑖᖅ. ᑖᒃᓱᒪ 

ᒪᓕᒐᓕᐅᖅᑎᐅᖃᑎᖕᒪ ᐊᐱᖅᑯᑎᒋᓵᖅᑖ 

ᑭᐅᓵᕋᕕᐅᒃ, ᑖᒃᑯᐊᒎᖅ ᑕᐃᒪ ᓄᓇᓕᖕᓂᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑐᒃᓯᕋᕈᓐᓇᖅᑐᑦ 

ᐅᕝᕙᓗ ᕿᓄᓐᖓᓱᒍᓐᓇᖅᑐᐃᑦ 

ᐃᓕᓐᓂᐊᕐᕕᒃᑖᕆᐊᖃᓕᕈᑎᒃ. ᐅᕙᓂ ᐅᖃᖅᓯᒪᖕᒪᑦ 

ᒪᒃᐱᖅᑐᒐᕐᒥ 1177 ᑖᓐᓇ ᑭᖑᓪᓕᖅᐹᑦᑎᐊᖅ 

ᓯᕗᓪᓕᖅᐸᐅᑎᔪᒪᔭᔅᓯᓐᓂᒃ 2021-2022ᒥ 

ᐱᐊᓂᒃᓯᔪᒪᒐᒃᓯᒎᖅ ᑕᒪᒃᑯᓂᖓ ᓄᑖᒥ 

ᐊᑭᑐᔫᑎᓂᒃ, ᖃᓄᖅ ᑮᓇᐅᔭᑦ ᐊᑐᖃᑦᑕᕋᔭᕐᒪᖔᓯᐅ 

ᓄᑖᓂᒃ ᐃᓕᓐᓂᐊᕐᕕᖕᓂ ᓴᓇᔪᒪᓕᕈᒃᓯ. ᐊᒻᒪᓗ 

ᑖᓐᓇ ᐅᖃᕋᑖᕋᕕᐅᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑐᒃᓯᕋᕈᓐᓇᖕᒪᑕ ᑕᐃᒪᓕ 

ᑕᐃᒪᓐᓇ ᐅᖃᖅᑲᐅᑎᓪᓗᑎᑦ ᐆᒥᖓ 

ᐊᑕᐅᓯᑐᐃᓐᓇᕐᒥᒃ ᐊᐱᖅᑯᓯᖃᕐᓂᐊᕋᒪ.  
 

ᓴᓂᕋᔭᖕᒥᖃᐃ ᑕᒪᓐᓇ ᓄᓇᓖᑦ 

ᐃᓕᓐᓂᐊᖅᑐᓕᕆᔨᕋᓛᖏᑦ ᐃᒪᓐᓇ ᐅᖃᕈᒪᖃᐃ 

ᑐᑭᓯᓇᕐᓂᐊᖅᐳᖅ, ᐅᕙᖓᓕ ᐅᖃᐅᓯᐊᒍᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᐅᖃᑦᑕᕐᒪᑕ. 

ᑐᓂᓯᓯᒪᓕᖅᐹᑦ ᐃᓕᓐᓂᐊᕐᕕᖕᓄᑦ ᑖᒃᑯᐊ 

ᐊᑭᑐᔫᑎᒃᓴᓄᑦ ᐃᓕᓐᓂᐊᕐᕕᒃᑖᕈᒪᓂᕐᒧᑦ 

ᑐᒃᓯᕋᖅᓯᒪᕗᖅᑲᐃᑦ ᐅᖃᖅᑲᐅᒐᕕᑦ ᑕᐃᒫᒃ, ᑖᓐᓇ 

ᐊᑕᐅᓯᑦᑎᖑᓗᒍ ᐊᐱᖅᓲᑎᒋᓂᐊᕋᒃᑯ, 

ᑭᐅᔪᓐᓇᑦᑎᐊᖅᐹᖓ ᖁᔭᓐᓇᒦᕐᓂᐊᕋᓗᐊᕆᕙᕋ. 

ᑕᐃᒫᖅᖢᖓᓗ. ᖁᔭᓐᓇᒦᒃ ᐃᒃᓯᕙᐊᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑯ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᓐᓇ ᒪᒃᐱᒐᖅ 117ᒦᑦᑐᖅ 

ᐅᖃᐅᓯᕆᔭᖓ ᓲᕐᓗ ᑖᓐᓇ ᐃᓕᓐᓂᐊᕐᕕᒃ 

ᓴᓇᔭᐅᓂᐊᕐᓂᖅᐸᑦ ᐊᑐᐊᒐᖃᕆᐊᖃᕐᒪᑕ ᑖᒃᑯᐊ 

ᓴᓇᓂᐊᖅᑐᐃᑦ ᑭᓱᒃᑯᑎᖏᓐᓂᒃ ᒪᓕᒡᓗᑎᑦ ᑖᓐᓇ 

ᐃᓕᓐᓂᐊᕐᕕᐅᒃ ᓴᓇᒪᓂᖓᓂᒃ ᒪᓕᖕᓂᐊᖅᑐᐃᑦ 

ᑖᓐᓇ ᑲᓇᑕᐅᑉ ᐃᓪᓗᓕᐊᖑᔪᑦ ᒪᓕᒃᑕᐅᔭᕆᐊᓕᒃ 

(building code) ᒪᓕᒡᔫᒥᓗᓂ. ᑖᓐᓇ 

ᐅᖃᐅᓯᖃᖅᑐ, ᑖᒃᑯᐊ ᐊᑐᐊᒐᓕᐊᕆᔭᐅᖃᑦᑕᖅᑐᑦ 

ᑲᓇᑕᒥ ᑭᓯᐊᓂᑦᑕᐅᖅ ᒪᓕᒡᓗᑎᒃ, ᐊᒻᒪᓗ 

ᐃᓕᓐᓂᐊᕐᕕᖕᒥᑦ ᓄᑖᒥᑦ ᓴᖅᑭᑦᑐᖃᕐᓂᐊᓕᖅᐸᑦ 

ᓇᓕᐊᒡᓂᒃ ᓄᓇᓕᖕᓂ, ᑖᒃᑯᐊ ᐊᑐᐊᒐᐃᑦ 

ᒪᓕᒡᓗᒋᑦ.  

 

ᐃᒪᓐᓇᑎᒋᒃ ᐃᒡᓗᐊᕈᓯᖃᖅᑐᒥ 

ᐃᓕᓐᓂᐊᕐᕕᓕᐅᕈᒪᕗᒍᑦ. ᐅᑯᐊ ᐃᒻᒪᖄᖅ 

ᖃᓄᖅᑑᖃᑎᒋᓗᒋᑦ ᓄᓇᓕᖕᓂᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᖁᓕᓕᕇᑦᑐᒥᑦ 

ᐅᕝᕙᓗ ᖁᓕᕇᖃᓐᖏᑦᑐᒥᒃ ᐱᔪᒪᓐᓂᖅᐸᑕ 

ᑕᐃᑰᓇ ᑐᓴᐅᖃᑦᑕ, ᑐᑭᓯᒋᐊᕐᕕᒋᓗᑎᒍ 

ᓴᓇᒋᐊᓚᐅᓐᖏᓐᓂᑦᑎᓐᓂᒃ ᑕᒪᓐᓇ ᑲᔪᓯᒐᔭᕐᒥᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᓂᕐᒧᑦ ᑲᑎᒃᑐᒋᑦ ᐊᐅᓚᔾᔪᑎᓄᑦ 

ᒪᑭᒪᔾᔪᑎᓄᓪᓗ-ᓂᐊᕈᑕᐅᔪᑦ $5,110,000. 

ᐊᖏᖅᐱᓰᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 ᒥᓂᑦᔅ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 17:37ᒧᐊᖅᑎᓪᓗᒍ ᐊᒻᒪᓗ 

ᑲᔪᓯᒋᐊᖅᑐᑦ 17:52ᒧᐊᖅᑎᓪᓗᒍ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓕᐊᓇᐃᑦ ᐅᑎᕋᑦᓯ. 

ᑲᑎᒪᔨᕋᓛᑦ ᐱᒋᐊᖅᑎᑲᓐᓂᖅᐸ. 

ᖁᔭᓐᓇᒦᒃ. ᒪᑉᐱᒐᕐᒦᑦᑐᒍᑦ G-7, ᐃᓕᓐᓂᐊᔅᓵᓕᓂᖅ 

ᐊᒻᒪ ᐸᐃᔪᓕᕆᓂᖅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ 

ᑮᓇᐅᔭᐃᑦ ᖃᑦᓯᐅᓂᖏᑦ ᐃᓅᓱᑦᑐᓄᑦ 

ᐃᓕᓐᓂᐊᖅᑐᓄᑦ, $170,000-ᒦᒃᓯᒪᓕᕐᒪᑦ 

ᐊᑯᓂᕈᓗᒃ. ᐊᓯᔾᔨᖅᑐᖃᕐᓂᐊᖅᐹᑦ 

ᐃᓱᒪᔅᓴᖅᓯᐅᕈᑎᔅᓴᖅᑕᖃᖅᐹ 

ᐱᕙᓪᓕᐊᒃᑲᓐᓂᖁᓪᓗᒍ ᑖᓐᓇ ᐃᖏᕐᕋᓂᖓ ᐅᕝᕙ 

ᐅᓄᖅᓯᒋᐊᖅᑕᐅᒐᔭᕐᓗᓂ ᑮᓇᐅᔭᖅᑐᕋᔭᕐᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᕐᓇᒃᑲᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓅᓱᑦᑐᓄᑦ 

ᐃᓕᓐᓂᐊᖅᑐᓄᑦ ᐊᖓᔪᖅᑳᕆᔭᐅᔪᓄᖏᓛᒃ, ᓱᓕ 

ᑮᓇᐅᔭᖅᑎᑕᐅᕙᑦᑐᖅ ᐱᐅᓛᖑᓇᓱᑦᑐᓂ ᑭᓯᐊᓂ 

ᕿᒥᕐᕈᑲᓐᓂᓪᓚᕆᒋᐊᖃᓛᖅᐸᓪᓚᐃᔪᖅ ᑭᖑᓪᓕᕐᒥ 

ᖃᓄᖅ ᐃᑲᔪᖅᑐᓂᖃᑦᑎᐊᕋᓗᐊᕐᒫᑦ ᐃᓅᓱᑦᑐᓂᒃ. 

ᓱᓕ ᒫᓐᓇ ᓱᓕ ᐃᒪᐃᓛᖅᐳᖔᕈᓐᓇᖏᑦᑐᒍᑦ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 

ᐊᐱᖅᑯᑎᒐ ᑖᑦᓱᒧᖓ, ᐱᔨᑦᓯᖅᑐᓕᕆᔨᖏᓐᓄᑦ 

ᐊᑦᑏᒋᐊᖅᓯᒪᒻᒪᑦ 2021-2022-ᒧᑦ ᑖᒃᑯᐊ 

ᐱᓕᕆᓪᓗᐊᑕᖃᖅᓱᑎᒃ ᐋᖅᑭᒋᐊᖃᖅᓱᑎᒃ 

ᐱᓇᓲᑎᒃᓴᓂᒃ ᐊᑐᖅᑕᐅᓇᔭᖅᑐᓂᒃ 

ᐃᓕᓐᓂᐊᓵᕕᐅᔪᓂᒃ. ᐊᐱᖅᑯᑎᒐ ᑭᓱᓪᓚᒃᑖᒥᒃ 

ᐅᖃᐅᓯᕐᒥᒃ ᐃᓕᖅᑯᓯᕐᒥᓪᓗ ᑐᓐᖓᔪᓂᒃ 

ᐃᓕᓴᐅᑎᖃᕐᓂᐊᖅᐹ 2021-2022-ᒧᑦ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᖓ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. 

ᐊᑐᖅᑐᒍ ᐃᓚᖏᑦ ᐊᖏᕈᑎᒋᓯᒪᔭᑦᑎᓐᓄᑦ 

ᑮᓇᐅᔭᖃᖅᑎᑕᐅᓂᕐᒧᑦ ᓴᖅᑮᔪᓐᓇᕐᓗᑕ 

ᐃᓕᓴᐅᑎᒃᓴᓂᒃ ᐃᓕᓐᓂᐊᔅᓵᓕᕈᑎᓄᑦ 

ᐸᐃᕆᕕᓐᓄᓪᓗ. ᐱᓗᐊᖅᑐᒥᖅᑲᐃ ᑭᑐᒥᒃ 

ᐃᒪᐃᓪᓚᒃᑖᖅᑐᑯᓗᒻᒦᖅᓯᒪᔪᐊᖏᑦᑐᖓ. ᑭᓯᐊᓂ 

ᐋᖅᑮᖃᑦᑕᖅᑐᒍᑦ ᓇᒻᒪᑦᓴᕌᖓᑦ ᒪᒃᑯᓇᖓᑦ 

ᐸᐃᕆᕝᕕᐅᔪᓂᒃ, ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐ 

ᐊᒻᒪ ᐃᓕᖅᑯᓯᕐᒧᑦ ᐊᑑᑎᖃᖅᑐᓂᒃ ᐃᓕᓴᐅᑎᓂᒃ 

ᐱᖃᓯᐅᑎᕙᑦᑐᓂᒃ ᐃᓄᐃᑦ ᐱᒃᑯᒋᔭᖏᓐᓂᒃ. ᓱᓕ 

ᑖᓐᓇ ᐊᔭᐅᖅᑐᐃᓐᓇᕋᓱᒥᔭᕗᑦ ᑭᓯᐊᓂ 

ᐃᓗᓕᓪᓚᑦᑖᑯᓗᖏᓐᓂᒃ ᑭᐅᔾᔪᑎᖃᓐᖏᑦᑐᖓ 

ᒫᓐᓇ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᑎᑎᕋᖅᓯᒪᔪᖁᑎᓂᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒐ ᐃᓕᓐᓂᐊᔅᓵᓕᕈᑎᔅᓴᓂᒃ 

ᐱᕙᓪᓕᐊᓂᖓᓂᒃ ᐊᒻᒪ ᐊᓪᓚᕝᕕᓕᕆᓂᕐᒨᖓᔪᒥᒃ. 

ᑐᑭᓯᔭᑉᑯᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑐᐃᓂᖃᕐᒪᑕ ᐱᓕᒻᒪᔅᓴᓂᕐᒧᑦ 

ᐃᓕᓴᐃᔨᐅᕙᑦᑐᓄᑦ ᑖᒃᑯᓇᓂ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᐸᑦ ᓇᐅᒃᑯᑦ ᖃᓄᕐᓗ 

ᐃᓕᓐᓂᐊᔅᓵᓕᓂᕐᒧᑦ ᐱᓕᒻᒪᔅᓴᕐᓂᖅ 

ᖃᓄᐃᓕᖓᓛᕐᒪᖔᖅ ᐊᕐᕌᒍᒋᓂᐊᖅᑕᑎᓐᓂᒃ 

ᐃᓕᓴᐅᑏᑦ ᐅᓐᓄᒃᑯᑦ ᐃᓕᓐᓂᐊᖅᑕᐅᕙᑉᐸᑦ 

ᐱᓇᓱᐊᕈᓰᓐᓄᑦ ᓄᓐᖑᖏᓐᓂᓪᓘᓐᓃᑦ ᓄᓇᓕᓐᓂ 

ᓄᓇᕘᓗᒃᑖᒥ? ᐊᓯᖏᓐᓂᓪᓗ ᐃᓕᓴᐅᑏᑦ 

ᐃᓕᒋᔭᐅᕙᑦᑐᑦ. (ᑐᒫᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕈᑎᓵᓕᕆᔩᑦ 

ᐊᔭᐅᖅᑐᐃᒐᓱᑉᐸᑕ ᐱᐅᔪᒥᒃ ᐸᐃᕆᑦᑎᔾᔪᓯᓂᒃ ᐊᒻᒪ 

ᐃᓕᓴᐅᑎᑦᑎᐊᕙᓐᓂᒃ ᐃᓕᓐᓂᐊᓲᖑᔪᑦ 

ᐊᖓᔪᖅᑳᕆᔭᐅᔪᑦ ᐃᓕᓴᐃᔾᔮᓕᕈᑎᐅᔪᓂᒃ.  

 

ᓄᕙᒡᓇᐅᕐᔪᐊᖅ ᐱᔾᔪᑕᐅᑉᓗᓂ 

ᑕᐅᑐᓐᓂᖅᓴᕆᓯᒪᔭᕗᑦ ᖃᕆᑕᐅᔭᒃᑯᑦ 

ᐃᑲᔪᖅᑐᐃᔾᔪᑎᓂᒃ. ᓄᕙᒡᓇᕐᔪᐊᖅ ᐱᒐᓗᐊᖅᑎᓪᓗᒍ 

ᐱᓕᒻᒪᒃᓴᕐᓃᑦ ᐃᒡᓗᒥ ᐃᓕᓐᓂᐊᖅᑕᐅᕙᒃᑐᑦ ᐊᒻᒪ 

ᐊᑐᓂ ᒪᓕᒃᓱᑎᒃ ᐃᓕᓐᓂᐊᔅᓵᕈᑎᓄᑦ.  

 

ᐊᕐᕌᒍᑦ ᐊᓂᒍᖅᓯᒪᔪᓂ ᐸᕐᓇᐅᑎᖃᓚᐅᖅᓯᒪᒻᒥᔪᒍᑦ 

ᓄᓇᕘᓗᒃᑕᒥ ᐃᓕᓴᐃᓂᖃᖅᓱᑕ. ᑖᒃᑯᐊ ᐊᑐᔪᒻᒥᔪᒍ 

ᑮᓇᐅᔭᖃᖅᑎᑕᐅᓂᑦᑎᒍᑦ ᒐᕙᒪᑐᖃᒃᑯᓂᑦ. ᐃᓛᒃ, 

ᑲᑐᔾᔨᖃᑎᖃᖅᓱᑕ ᐊᖏᕈᑎᒋᔭᐅᓯᒪᔪᑦ ᑐᕌᒐᖏᑦ 

ᒪᓕᒃᓱᑎᒍ ᐊᒻᒪᓗ ᖄᒃᑲᓐᓂᐊᒍᑦ ᐊᕕᑦᑐᖅᓯᒪᔪᓂᒃ 

ᐃᓕᓴᐃᓂᖃᓚᐅᕐᒥᔪᑦ ᐊᐱᑦᑐᖅᓯᒪᔪᓂᒃ ᐱᖓᓱᓂᒃ 

ᑖᒃᑯᓇᓂᒃ ᐸᐃᕆᕝᕕᐅᔪᓗᒃᑖᓂ 2019 ᐊᒻᒪ 2020 

ᐱᒋᐊᓕᓵᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ. 

ᐱᔭᕆᐊᑐᔪᓐᓇᕐᒪᑦ ᐸᐃᕆᕝᕕᓐᓄᑦ 

ᐅᖃᐅᑎᔭᐅᓯᒪᓂᕋ ᒪᓕᒃᖢᒍ ᐃᖅᑲᓇᐃᔭᖅᑎᒥᒃ 

ᐱᓯᒪᐃᓐᓇᕆᐊᒥᒃ. ᑕᐃᒪ 

ᐃᓕᑕᕆᔭᐅᔾᔪᑎᖃᓕᕌᖓᒥᒃ ᑕᒪᕐᒥᒃ ᐸᐃᕆᕝᕖᑦ 

ᓱᕕᐅᕖᓪᓗ ᐃᖅᑲᓇᐃᔮᓄᑦ ᐃᑲᔫᑎᖏᓐᓄᓪᓗ 

ᐱᔾᔪᑕᐅᖅᑰᖃᑦᑕᕐᒪ ᐱᓯᒪᑦᓰᓇᖅᐸᖏᓐᓂᒃ 

ᒐᕙᒪᒃᑯᓐᓂ. ᑖᓐᓇᖃᐃ ᐱᓯᒪᑦᓰᓐᓇᖃᑦᑕᕐᓂᖅ 

ᐃᓕᓴᐃᔨᐅᕙᒃᑐᓂᒃ ᑐᓴᖅᐸᑉᐱᓯᐅᒃ ᐸᐃᕆᕝᕖᑦ 

ᐸᐃᕆᕝᕕᓐᓃᖔᖅᑐᓂᒃ ᐊᒃᓱᕈᕈᑎᖃᐃᓐᓇᕐᒪᑕ 

ᐱᓯᒪᑦᓰᓐᓇᕆᐊᒥᒃ ᐃᖅᑲᓇᐃᔭᖅᑎᖁᑎᒥᓂᒃ? 

(ᑐᒫᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᖓ, ᐄ. 

ᐃᓚᒋᐊᑐᐃᓐᓇᕐᓗᒍᓗ ᑖᒃᑯᐊ ᒐᕙᒪᒃᑯᑦ 

ᒐᕙᒪᑐᖃᒃᑯᓪᓗ ᐅᖃᐅᓯᐅᕙᓐᓂᖓ ᑲᓇᑐᓗᒃᑖᒥᒃ 

ᐃᓕᓴᐅᑎᒧᑦ ᑐᕌᖓᒻᒪᑦ. ᕿᒥᕐᕈᒐᓱᒃᓯᒪᕗᑦ ᖃᓄᖅ 

ᑮᓇᐅᔭᖃᖅᑎᑦᓯᒍᓐᓇᕐᒪᖔᑕ 

ᑲᔪᖏᖅᓴᐃᒃᑲᓐᓂᕈᑎᒃᓴᓂᒃ 

ᐃᓕᓴᐃᔨᑦᓯᐊᕙᐅᓂᖅᓴᓄᑦ ᐸᐃᕆᓐᓂ ᐱᔪᒪᑉᓗᑕ. 

ᐃᒻᒪᖃ ᒐᕙᒪᑐᖃᒃᑯᓐᓂᑦ ᐱᓇᓱᓐᓂᕆᓯᒪᔭᖓᑦ 

ᑖᒃᑯᐊ ᐃᓕᓴᐃᔨᓂᒃ ᐱᓯᒪᒍᒪᓪᓗᑎᒃ 

ᑕᐃᒪᓐᓇᑦᑕᐅᖅ ᑐᓴᖅᐸᒻᒥᔪᒍᑦ ᓄᓇᕘᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᑕᕝᕙ 

ᐊᐱᕆᓕᖅᐳᖓ ᒫᓐᓇ ᑮᓇᐅᔭᓂᒃ ᑐᓂᔭᐅᕙᒃᑐᓂᒃ 

ᐸᐃᕆᕝᕕᓐᓄᑦ. ᖁᓪᓕᖅᐹᒦᒃᑐᖅ 120-ᒥ, $1.5-

ᒥᓕᐊᓐᓂ ᐊᑐᓕᖁᔨᓯᒪᔪᒥᒃ ᐱᑕᖃᕐᒪᑦ, $5-

ᒥᓕᐊᓐᒦᖅᑰᓚᐅᖅᓯᒪᑉᓗᓂ. ᐸᕐᓇᐅᑎᖃᖅᐹᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᑖᒃᑯᐊ ᖃᑦᓯᐅᓂᖏᑦ, 

ᐊᖑᒪᓗᐊᖅᑰᖏᒻᒪᑦ ᐊᑭᑦᑐᐸᓕᐊᓂᐅᔪᓂᒃ? 

ᐊᕐᕌᒍᑕᒫᑦ ᐃᒫᒃ ᑲᒪᒋᔭᐅᒋᐊᖃᖅᐸᑦᑐᓄᑦ, ᑖᓐᓇ 

ᐊᐱᖅᑯᑎᒋᔭᒻᒪ ᐊᐃᑉᐹ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐸᐃᕆᕕᓐᓂᒃ 

ᑮᓇᐅᔭᓂᒃ ᐃᑲᔫᑎᖃᓲᖑᔪᒍᑦ ᐱᓕᕆᕝᕕᑎᓐᓂ. 

ᑖᓐᓇ ᒐᕙᒪᑐᖃᒃᑯᓂᑦᑕᐅᖅ 

ᐃᑲᔪᕈᑎᒃᑲᓐᓂᖃᑕᖅᑐᑦ ᐅᕙᒍᑦ 

ᐸᐃᕆᕝᕕᖁᑎᑦᑎᓐᓂᒃ, ᐊᖏᖃᑎᒌᔅᓯᒪᓂᑦᑎᓐᓄᑦ 

ᑮᓇᐅᔭᖃᖅᑎᑕᐅᓂᕗᑦ ᐊᑲᐅᓈᖅᓯᒪᓪᓗᑎᒍᑦ 

ᐊᑑᑎᖃᑦᑎᖃᕈᓱᔅᓯᒪᔭᕗᑦ ᐱᓇᓲᑎᒋᔭᕗᑦ. 

ᑕᒪᒃᑯᓇᓂ ᑕᐃᒫᒃ ᕿᓂᓲᖑᒐᑦᑕ 

ᖃᓄᒃᑲᓐᓃᕈᑎᑦᓴᓂᒃ. ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᑐᐃᓐᓇ, 

ᒥᓂᔅᑕ ᐱᖃᑕᐅᑎᓪᓗᒍ ᑲᑎᒪᖃᑕᐅᑎᓪᓗᒍᐃᓛᒃ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᖏᓐᓂ. 

ᑐᓴᖅᑕᐅᑎᕖᖓᕋᓱᓛᖅᑭᐅᒃ ᑕᒪᓐᓇ 

ᐱᔭᕆᐊᑭᓪᓕᑎᖅᑕᐅᒋᐊᖃᕋᓗᐊᕐᖓᑦ 

ᐅᓂᒃᑳᓕᐅᕆᐅᖃᕐᓂᖅ ᒐᕙᒪᑐᖃᒃᑯᓐᓄᑦ. 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖏᑦ ᖁᔭᒋᔭᕕᔾᔪᐊᕌᓘᖃᑦᑕᖅᑑᒐᓗᐊᑦ 

ᑭᓯᐊᓂ ᐅᓂᒃᑳᓕᐅᕆᐊᖃᕐᓂᐊᓗᖏᑦ 

ᐊᒥᓱᐊᓘᖃᑦᑕᕐᖓᑕ ᐸᐃᕆᕕᓐᓄᖏᓛᒃ, 

ᐅᓂᒃᑳᓕᖑᒋᐊᓕᐊᓘᖃᑦᑕᖅᑐᑦ ᐊᕐᕌᒍᑕᒫᑦ, 

ᐊᕐᕌᒍᑕᒫᑦ. ᑕᒪᒃᑯᐊᓗ ᑮᓇᐅᔭᓂᒃ 

ᑮᓇᐅᔭᓕᐅᕋᓱᑦᑎᐅᒐᑎᒃ 

ᐱᔭᕆᐊᑐᔅᓴᖅᑐᐊᓘᖃᑦᑕᖅᑐᐃᑦ, ᐃᓚᖏᑦ. ᐃᓚᖏᑦ 

ᑕᒪᒃᑯᐊ ᑎᒥᐅᔪᐃᑦ ᐸᐃᕆᕕᓕᕆᔩᑦ. 

ᖃᓄᑐᐃᓐᓇᑦᑎᐊᖅ ᐱᔭᕆᐊᑭᓪᓕᑎᖅᑕᐅᒍᓐᓇᖅᑲᑦ 

ᐃᓚᓐᖓᑎᖅᑕᐅᒍᓐᓇᑕᓘᓐᓃᑦ 

ᐅᓂᒃᑳᓕᐅᕆᐊᖃᕐᓂᖏᑦ ᐃᑲᔪᕐᓂᖃᕐᓂᐊᖅᑐᖅ.  

 

ᒪᕐᕉᓐᓂᒃ ᓱᓕᖃᐃ ᐊᐱᖅᑯᑎᒃᓴᖃᐃᓂᐊᕋᒪ. 

ᓄᓇᕘᓕᒫᒥᑦ ᐱᔾᔪᑎᖃᖅᑐᓂᒃ ᐸᐃᕆᕕᓕᕆᓂᕐᒥᑦ 

ᓄᓇᕗᒻᒥ. ᐃᓂᔅᓴᐃᑦ ᐸᐃᕆᕕᓐᓄᑦ ᐸᐃᕆᕕᔅᓴᓄᑦ, 

ᐊᒥᓱᕈᖅᐸᓪᓕᐊᑐᐃᓐᓇᖅᑳ ᐊᕐᕌᒍᑕᒫᑦ? 

ᐃᓕᓐᓂᐊᖅᑐᕆᔨᒃᑯᓐᓄᑦ 

ᖃᐅᔨᒪᔭᐅᒐᓱᐊᖃᑦᑕᖅᑐᒋᒃᑭᑦ, ᖃᑦᑎᓂ 

ᐃᓚᖃᑦᑕᖅᑲᑦ ᐊᕐᕌᒍᑕᒫᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒍᑦᑎᒍ ᑏᓰᕝᕙ 2020-

ᒨᖓᔪᓄᑯᐊ, 59-ᒥᓃᑦ ᓚᐃᓴᓖᑦ ᐸᐃᕆᕖᑦ 

ᓄᓇᕗᒻᒥ ᐊᒻᒪ ᑲᑎᑦᑐᒋᑦ 1,239-ᖑᓚᐅᖅᑐᐃᑦ 

ᓚᐃᓴᓖᑦ ᐃᓂᔅᓴᐃᑦ, ᓚᐃᓴᖃᕐᕕᐅᔪᑦ ᐃᓂᔅᓴᐃᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᐱᓕᕆᖃᑎᖃᖅᐸᑦᑐᑦ ᑕᒪᒃᑯᓂᖓᓕᒫᖅ, 

ᐸᐃᕆᕕᓕᒫᓂᒃ ᖃᐅᔨᒐᓱᑦᑐᑕ, ᐃᓛᒃ ᓄᓇᓖᑦ 

ᐃᓚᖏᑦ ᐸᐃᕆᕕᖃᓐᖏᒐᐃᒻᒪᑕ 

ᐃᑲᔪᖅᓯᕋᓱᓲᕆᒻᒥᔭᕗᑦ ᑕᒪᐅᓇ 

ᓴᖅᑭᖅᓯᒐᓱᑦᑎᓪᓗᒋᑦ ᐸᐃᕆᕕᔅᓴᒥᑦ ᐃᓂᔅᓴᒥᑦ 

ᐅᐊᑦᑎᐊᕈ ᐸᐃᕆᕕᐅᖃᑦᑕᓚᐅᖅᓯᒪᔪᒥᓂᕐᓂᑦ 

ᒪᑐᐃᖅᓯᓕᖅᑭᒐᓱᑦᑎᓪᓗᒋᑦ.  

 

ᑕᐃᒪ ᒐᕙᒪᑐᖃᒃᑯᓂᓪᓗ ᐊᖏᖃᑎᒌᒍᑎᑎᒍᑦ 

ᑮᓇᐅᔭᖅᑖᖅᓯᒪᒻᒥᒐᑦᑕ ᓴᓂᕐᕙᖅᓯᓯᒪᓪᓗᑕ 

ᐃᓂᔅᓴᓕᐅᖁᑎᔅᓴᓂᑦ ᐸᐃᕆᕕᓐᓂᑦ. ᑭᓯᐊᓂ 

ᐱᔭᕆᐊᑐᔪᖅᓯᐅᖃᑦᑕᓚᐅᖅᑐᒍᑦ ᑮᓇᐅᔭᑦ 

ᐱᒐᓱᐊᖅᑐᒋᑦ ᓄᓇᕗᒻᒧᑦ ᑐᕌᖓᑎᒐᑐᐊᑦᑐᒋᑦ. 

ᐊᑐᐊᒐᖏᓐᓂᒃ ᒪᓕᑦᑎᐊᖅ, ᐃᓛ, ᑮᓇᐅᔭᐃᑦ 

ᒪᓕᒐᖏᓐᓂᑦ, ᐃᓛ ᑕᐃᒪ ᑐᔅᓯᕌᖑᔭᕆᐊᖃᕐᖓᑕ 

ᑕᐃᒫᖑᑦᑎᐊᓂᖏᓐᓇᑦᑕ ᒐᕙᒪᑐᖃᑯᓐᓂᒃ.  

 

ᑕᒪᓐᓇ ᑲᒪᒋᔭᐅᒋᐊᖁᓇᕐᓂᐊᖅᑑᒐᓗᐊᖏᓛᒃ 

ᐃᓂᔅᓴᓂᑦ ᐊᒥᓱᕈᕆᐊᖅᓯᖁᔩᓐᓇᕋᑦᑕᐃᓛᒃ 

ᐊᒥᓱᕈᕆᐊᖃᑕ ᐃᓂᔅᓴᐃᑦ ᐊᓈᓇᒃᑯᒋᔭᐅᔪᐃᑦ, 

ᐊᑖᑕᒃᑯᒋᔭᐅᔪᐃᑦ ᐃᖅᑲᓇᐃᔭᕈᓐᓇᓂᖅᓴᐅᒐᔭᕐᖓᑕ. 

ᑕᒪᐅᓇ ᓯᓚᑖᓂᒥᐅᑕᕐᓄᓘᓐᓃᑦ 

ᐃᑲᔪᖅᑕᐅᒍᓐᓇᕈᑦᑕ, 

ᐃᓱᒪᖅᓴᖅᓯᐅᕈᑎᖃᕈᓐᓇᖅᑐᒍᑦ 

ᒪᑐᐃᖅᓯᒍᒪᔪᖃᖅᑲᑦᓂᓛᒃ ᓄᓇᓕᓐᓂᑦ 

ᐃᑲᔪᖅᓯᕈᓐᓇᕋᑦᑎᒍᑦ ᑕᒪᐅᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐᓕ ᑖᒃᑯᐊ 

ᐃᓂᔅᓴᐃ ᐅᖃᐅᓯᕆᕋᑖᕋᕕᒋᑦ ᖃᑦᑎᐅᓕᖅᑲᓪᓕ 

ᐃᓕᓐᓂᐊᖅᑐᓕᕆᔨᒃᑯᖃᐃᑦ ᖃᐅᔨᒪᓪᓚᕆᓐᖏᑦᑐᑦ, 

ᖃᑦᑎᐅᕙᑦ ᐃᓄᑦᑎᑐᑦ ᐅᖃᐅᓯᕐᒥᑦ ᐊᑐᖅᑐᑎᑦ 

ᐸᐃᕆᕕᐅᖃᑦᑕᖅᑲᑦ? ᐊᒻᒪᓗ ᖃᓪᓗᓈᑎᑐᑦ 

ᐊᐅᓚᕙᑦ? ᐃᓛᒃ ᖃᓄᐃᑦᑐᒥᒃᑭᐊᖅ ᐊᑐᖅᑐᑎᑦ 

ᐸᐸᑦᑕᐅᖃᑦᑕᕐᒪᖔᑕ, ᐱᓯᒪᔭᐅᖃᑦᑕᕐᒪᖔᑕ, 

ᐃᓕᓴᑎᑕᐅᖃᑦᑕᕐᒪᖔᑕᓗ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᒐᓱᐊᖃᑦᑕᖅᑐᒍᑦ ᐃᓚᖓᓂᓂ 

ᑕᒪᑐᒪ, 2020-2021ᒥᑦ ᑕᐃᒃᑯᐊ ᓚᐃᓴᓖᑦ 

ᐸᐃᕆᕖᑦ ᐳᓴᓐᑎᖏᑎᒍᑦ 51.1 ᐊᐅᓚᔪᑦ, ᐊᒻᒪ 

2%ᖏᑦ ᐃᓄᐃᓐᓇᖅᑐᓐ, ᐊᒻᒪ 36.7% 

ᖃᓪᓗᓈᑎᑐᑦ, ᐊᒻᒪ 10.2% ᐅᐃᕖᑎᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅ ᐊᑎᖁᑎᓐᓂᒃ, 

ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᕈᒪᑐᐃᓐᓇᖅᑕᕋ ᒥᔅ ᑕᐅᑐᓐᖏᐅᑉ 

ᐊᐱᖅᑯᑎᒋᕋᑖᖅᑕᖓ, ᑕᒪᒃᑯᐊ ᕿᑐᕐᖓᖃᓕᖅᑐᐃᑦ 

ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ $100,000.00-ᒪᑦ 

ᑖᓐᓇ ᓴᓂᕐᕙᖅᑕᐅᓯᒪᔪᖅ 

ᐊᑐᕈᒫᕐᓂᐊᖅᑐᖁᑎᖏᓐᓂᑦ. ᓈᒻᒪᑉᐹ ᐅᓇ? 

ᐊᕐᕌᒍᓕᒫᒧᑦ? (ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ 

ᐊᖓᔪᖅᑳᓐᖑᖅᓯᒪᔪᑯᓗᖕᓄᑦ 

ᐃᓕᓐᓂᐊᕆᐊᑲᓐᓂᕈᒪᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ ᑖᓐᓇ. ᐄ, 

ᑖᒃᑯᐊ ᑮᓇᐅᔭᐃᑦ ᓴᓂᕐᕙᖃᑦᑕᖅᑕᕗᑦ 

ᐊᑕᖏᖅᑕᐅᖃᑦᑕᖏᒻᒪᑕ, ᑖᒃᑯᐊ ᐊᕐᕌᓂ ᐅᕝᕙᓗ 

ᑭᖑᓂᐊᒍᑦ 2008-19ᒥᑦ $142,618.00 

ᐊᑐᖅᑕᐅᓚᐅᖅᑐᑦ, ᑖᒃᑯᐊ ᐊᒥᐊᒃᑯᐃᑦ 

$27,382.00. ᐊᒻᒪᓗ 2019-20ᒥ $161,355.00 

ᐊᑐᖅᑕᐅᓚᐅᖅᓱᑎᑦ ᐊᒥᐊᒃᑯᓪᓗᑎᑦ $8,645.00 

ᒫᓐᓇ ᔮᓄᐊᕆ 9, 2020ᒧᑦ ᑎᑭᑦᓱᒍ $92,309.00 

ᐊᑐᖅᑕᐅᓯᒪᓪᓗᑎᑦ. ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅ, ᒥᔅᑕ ᕿᕐᖑᖅ. 

 

ᕿᕐᖑᖅ: ᐊᐱᖅᑯᑎᖃᕈᒪᓗᖓ ᑕᕝᕙᓂ 

ᐸᕐᓇᐃᒍᑖᓂ 119-ᒥᑦ ᒪᒃᐱᕋᖃᖅᑐᖅ, ᑖᒃᑯᐊ 

ᐃᓕᓐᓂᐊᓕᓵᖅᑐᓕᕆᓂᖅ ᐊᒻᒪ ᐊᐅᓚᑦᑎᖏᑦ 

ᐃᓗᐊᓂ ᑕᐃᑉᑯᐊ ᐃᓕᓐᓂᐊᖅᐸᓪᓕᐊᓂᐊᖅᑐᓄᑦ 

ᐊᐱᖅᑯᑎᖃᕐᓂᐊᕋᒪ ᐃᕼᐅᒪᖃᖅᖢᖓ ᐃᓄᒃᑐᑦ 

ᐃᓕᓐᓂᐊᖅᑎᑕᐅᓂᐊᖅᐸᑕ ᐃᓕᓐᓂᐊᕐᕕᒻᒥ, 

ᐃᓕᓐᓂᐊᖅᑎᑦᑎᒃᓴᒥᑦ ᖃᓄᖅ 

ᐸᕐᓇᐅᑎᖃᖅᐸᓪᓕᐊᓕᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕈᓐᓇᕋᔭᖅᑐᒥᑦ 

ᐃᓄᒃᑐᓐ? ᐃᓄᒃᑐᓐ ᑐᑭᕼᐃᐅᒪᑦᑎᐊᓕᕐᓗᓂ 

ᐃᓕᓐᓂᐊᖅᑎᑦᓯᔪᓐᓇᕋᔭᕐᓂᐊᕐᒪᑦ. ᐃᕼᐃᕙᐅᑕᓖᒃ 

ᐊᐱᕆᕗᖓ ᑐᑭᕼᐃᔪᒪᑉᓗᖓ ᑕᐃᑉᓱᒥᖓ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᖓ ᑐᕌᖓᓂᖅᓴᐅᖂᕐᒪᑦ 

ᓯᓚᑦᑐᖅᓴᕐᕕᒃᑯᓐᓄᖃᐃ, ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᕈᑎᒃᓴᖃᕐᒥᒻᒪᑕᑦᑕᐅᖅ 

ᐸᐃᕐᕆᕝᕕᓕᕆᔨᐅᓲᓂᑦ. ᑭᓯᐊᓂ ᑖᓐᓇ ᐅᓇ 

ᐅᖃᐅᓯᕆᔮ 119-ᒦᑦᑐᖅ ᐅᕙᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑦᑖᓃᑦᑐᓂᑦ 

ᐸᐃᕐᕆᕝᕕᓕᕆᔨᑦᑎᓐᓂᒃ ᐱᓕᕆᔨᖃᕋᑦᑕ 

ᐃᑲᔪᖅᑐᐃᔨᐅᖃᑦᑕᖅᑐᓂᑦ ᑖᒃᑯᓄᖓ 

ᐸᐃᕆᕝᕕᐅᔪᓂᑦ ᓄᓇᕗᒻᒥ, ᑲᒪᔨᖃᐅᖅᑎᓪᓗᒋᑦ 

ᐸᐃᕆᕝᕖᑦ ᐱᔭᕆᐊᓕᖏᓐᓂᑦ ᐊᒻᒪᓗ 

ᐅᓪᓗᑕᒫᖅᓯᐅᑎᖏᓐᓂᑦ 

ᐊᐅᓚᔾᔪᑎᒋᓂᐊᖅᑕᖏᓐᓂᑦ ᖃᓄᖅ ᐱᓂᐊᕐᒪᖔᑦᑕ 

ᐃᑲᔪᖅᑎᒋᔭᐅᕙᑦᑐᑦ ᑕᒪᒃᑯᓄᖓ. ᐃᒃᓯᕙᐅᑖᖅ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ ᐃᒃᕼᐃᕙᐅᑕᓖᒃ, 

ᑐᒡᓕᐊᓅᖓᕐᓗᖓ, ᓄᑕᖅᑲᐃᑦ 

ᖃᓄᐃᓐᖏᑦᑎᐊᖁᓪᓗᖏᑦ ᐱᓕᕆᐊᑦ (ᑐᓵᔨᑎᒍᑦ) 

ᓱᕈᓯᕐᓄᑦ ᐃᓅᑦᑎᐊᓂᕐᒥ ᐱᓕᕆᐊᖅ .  
 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑐᑭᕼᐃᓇᕼᐅᒋ’ᓗᒍ 

ᐃᓕᓐᓂᐊᖅᑐᓐᓄᐊᖤᐃᑦ ᖃᐅᔨᒪᒃᑲᕋᐅᕆᐊᖃᕐᒥᒻᒪᑕ 

ᐃᓅᕼᐃᑦᓯᐊᕙᖕᒧᑦ. ᐃᓕᓐᓂᐊᓕᕼᐋᕋᓗᐊᕈᓂ, 

ᐊᑯᓐᓂᖓᓃᒃᑲᓗᐊᕈᓂ, ᖁᑦᓯᑦᑐᒦᓕᕋᓗᐊᕈᓂ 

ᐃᓅᕼᐃᑦᓯᐊᕙᒻᒧ ᖃᐅᔨᒪᒃᑲᕋᐅᕆᐊᖃᕐᒪᑕ, 

ᖃᐅᔨᒪᒃᑲᕋᐅᖃᑦᑕᖅᑐᑦ ᓇᓗᓇᓐᖏᑦᑐᖅ, ᑕᐃᒻᓇ 

ᑕᐃᑉᑯᓂᖓ ᐃᓕᓐᓂᐊᖅᑎᑦᓯᕙᓪᓕᐊᓂᐊᖅᑐᖅ, 

ᐃᓕᓐᓂᐊᖅᑎᑦᓯᔨᒻᒪᕆᓐᓃᖔᕐᓂᐊᖅᐸᓗᑭᐊᖅ? 

ᐊᕼᐃᐊᓃᖔᕐᓂᐊᖅᐸᓗᑭᐊᖅ? ᐊᐱᖅᑯᑎᒋᔭᕋ 

ᐆᒥᖓᑦ ᐊᐱᖅᑯᑎᖃᕈᑎᒋᕙᕋ, 

ᐃᓕᓐᓂᐊᖅᑎᑦᓯᕙᓪᓕᐊᓂᐊᖅᐸᑦ ᑕᐃᑉᕼᐅᒪ 

ᐃᓅᕼᐃᑦᓯᐊᕙᐅᑉ ᒥᒃᕼᐋᓄᑦ 

ᐃᓕᓐᓂᐊᕆᐊᖃᕐᓂᐊᒥᒻᒪᑦ ᐃᓅᕼᐃᑦᓯᐊᕙᐅᑉ 

ᒥᒃᕼᐋᑕ ᐃᓗᐊᓂ. ᐃᒃᕼᐃᕙᐅᑕᓖᒃ, 

ᑐᑭᕼᐃᓇᕐᓂᕈᒪ ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐄ ᑖᒃᑯᐊ ᓄᑕᖅᑲᐃᑦ 

ᖃᓄᐃᑦᑎᐊᖁᓪᓗᒋᑦ ᓱᕈᓯᕐᓄᑦ ᐃᓅᑦᑎᐊᓂᕐᒥ 

ᐱᓕᕆᐊᖑᓂᕋᖅᑕᕗᑦ ᑕᕝᕙᓂ ᑮᓇᐅᔭᓂᑦ 

ᓴᓂᕐᕙᐃᒍᑎᒋᖃᑦᑕᖅᑕᕗᑦ $900,800.00-ᓂᑦ. 

ᑖᓐᓇᓗ ᒥᓂᔅᑐ ᐅᖃᐅᓯᖏᓐᓂᑦ 

ᐅᖃᐅᓯᕆᓚᐅᖅᓱᒍ, ᑖᒃᑯᐊ ᒫᓐᓇ ᒪᑐᐃᖓᒻᒪᑕ 

ᑮᓇᐅᔭᐃᑦ ᑐᑦᓯᕋᐅᑎᒃᑯᑦ, ᑭᓇᑐᐃᓐᓇᐅᒐᓗᐊᖅᐸᑦ 

ᐅᕙᓘᓐᓃᑦ ᑎᒥᐅᔪᑦ ᑲᑐᔾᔨᖃᑎᒌᑦ, 

ᓂᕿᒃᑰᒐᓗᐊᖅᐸᓪᓘᓐᓃᑦ ᓂᕿᓄᑦ ᑖᓐᓇ 

ᑐᕌᖓᒍᓐᓇᖅᑐᑦ ᓂᕿᑦᑎᐊᕙᓄᑦ, ᐅᕙᓘᓐᓃᑦ 

ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐅᕙᓘᓐᓃᑦ 

ᑲᑐᔾᔨᖃᑎᒌᑦ ᖃᓄᐃᓕᐅᕈᑎᒃᓴᕆᒍᓐᓇᖅᑕᖏᓐᓂᑦ 

ᑖᒃᑯᐊ, ᑖᓐᓇ ᕿᑐᕐᖓᕆᔭᐅᔪᖅ, ᕿᑐᕐᖓᕆᔭᕗᑦ 

ᐱᓕᕆᔾᔪᑎᒋᒍᓐᓇᕐᓂᐊᖅᑕᖏᓐᓂᑦ ᐃᓅᓯᑦᓯᐊᕙᒻᒧᑦ 

ᑐᕌᖓᔪᓂᒃ. ᑖᓐᓇ ᑐᑦᓯᕋᐅᑎᒃᑯᑦ, ᐱᔪᒥᓵᕈᑎ 

$900,800.00 ᐊᕐᕌᒍᑕᒫᖅ ᐊᑐᖅᑕᐅᖃᑦᑕᖅᑐᖅ 

ᐊᒻᒪᓗ ᑭᓪᓕᖃᖅᓱᓂ ᒪᑐᐃᖓᕗᑦ ᒫᑦᓯ 15-ᒧᑦ 

ᐃᒃᓯᕙᐅᑖᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᑐᒡᓕᐊᓐᓄᖓᕐᓗᖓᑦᑕᐅᖅ 120-ᓂᒃ ᒪᒃᐱᕋᖃᖅᑐᖅ 

ᑖᓐᓇ ᖃᓪᓗᓈᑐᑦ ᐃᓕᓐᓂᐊᓕᓵᖅᑐᑦ ᐃᓄᑦᑎᑐᑦ 

ᐅᖃᐅᓯᓕᕆᓂᖅ ᐃᓕᖅᑯᓯᓕᕆᕐᒧᓪᓗ ᑮᓇᐅᔭᖁᑏᑦ 

ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕐᓂᖅ ᐃᓄᐃᑦ 

ᐅᖃᐅᓯᖓᓂᒃ ᐊᒻᒪᓗ ᐱᖅᑯᓯᖓᓐᓂ 

ᑮᓇᐅᔭᖃᑦᑎᑦᑎᓂᕐᒧᑦ ᐃᓗᐊᓂ. ᐃᒃᕼᐃᕙᐅᑖᖅ, 

ᑕᐃᒻᓇ ᖃᖓᑐᐃᓐᓇᖅ ᐅᑭᐅᖃᕐᓗᓂ ᐃᓄᒃ 

ᐃᓕᓐᓂᐊᖅᐸᓪᓕᐊᔪᓐᓇᕐᓂᐊᕐᒪᑦ. ᕼᐃᕗᓪᓕᕐᒥᑦ 

ᐅᕙᑦᓯᐊᖅ ᐅᖃᐅᕼᐃᕆᕙᕋ ᑕᐃᑉᑯᐊ 

ᖃᕆᑕᐅᔭᕋᓛᑦ ᐃᓕᓐᓂᐊᕈᑕᐅᔪᓐᓇ’ᒥᒻᒪᑕ 

ᐃᓄᒃᑑᓕᕼᐃᒪᔪᖃᖅᐸᑦ ᖃᖓᑐᐃᓐᓇᖅ 

ᓇᓪᓕᐊᓐᓂᑐᐃᓐᓇᕐᓗ ᐃᓕᓐᓂᐊᕈᑕᐅᔪᓐᓇᖅᖢᓂ. 

ᐸᕐᓇᑦᑕᐅᓕᖅᑐᖅ ᓇᓗᓇᓐᖏᑦᑑᒐᓗᐊᖅ ᓇᓕᐊᒃᑯᑦ 

ᑕᐅᑐᓐᓇᕋᔭᕐᓂᐊᖅᐸ, ᒫᓐᓇ ᓇᓗᓇᖅᑐᖅ ᑭᕼᐃᐊᓂ 

ᑕᐃᒻᓇ ᐱᖁᔭᕐᔪᐊᑉ 

ᖄᖏᖅᑎᑕᐅᓂᕼᐋᖅᕼᐃᒪᑎ’ᓗᒍ ᐅᓪᓗᒥ 

ᓇᓗᓇᕐᓂᐊᖅᑑᒐᓗᐊᖅ ᖃᑯᒍ ᑕᐃᑐᓐᓇᓕᕈᒫᕐᒪᑦ 

ᐃᕼᐅᒪ’ᓇᖅᑯᕆ’ᓗᒍ ᐃᕼᐅᒻᒪᑎᒋ’ᓗᒍ 

ᐃᒃᕼᐃᕙᐅᑕᓖᒃ ᑐᑭᕼᐃᓐᓇᕐᓂᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᑦᑕᐅᖅ ᑮᓇᐅᔭᖅ $1 ᒥᓕᐊᓐ 

ᑮᓇᐅᔭᑦ ᑕᕝᕙᓃᑦᑐᖅ ᐸᐃᕐᕆᕝᕕᓕᕆᓂᕐᒧᑦ ᐊᒻᒪ 

ᐃᓄᐃᑦ ᐅᖃᐅᓯᖓᓄᑦ ᐃᓕᖅᑯᓯᖓᓄᑦ ᑐᕌᖓᔪᖅ, 

ᑖᓐᓇᑦᑕᐅᖅ ᑐᑦᓯᕋᐅᑎᑎᒍᑦ 

ᑐᑦᓯᕋᕐᕕᐅᒍᓐᓇᖃᑦᑕᖅᑐᒍᑦ ᐊᕐᕌᒍᑕᒫᑦ. 

ᑐᕌᖓᓗᐊᖅᑐᖅ ᑖᓐᓇ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ, ᑖᒃᑯᐊᓘᓐᓃᑦ ᐅᐃᕖᑦ ᑲᑎᔨᖏᓐᓄᑦ 

ᖃᓄᐃᓕᐅᕈᑎᑦᓴᖃᕈᒪᓂᐊᑐᐊᕈᑎᑦ 

ᐃᓕᖅᑯᓯᑦᑎᓐᓄᑦ ᑐᕌᖓᔪᓂᑦ 

ᐅᖃᐅᓯᓕᕆᓂᕐᒧᓪᓘᓐᓃᑦ ᐸᐃᕆᕖᑦ ᐃᓚᐅᑎᓪᓗᒋᑦ 

ᑖᒃᑯᐊᓗ ᐃᓕᓐᓂᐊᕐᕕᒻᒧᑦ ᐃᓯᓚᐅᓐᖏᑎᓪᓗᒋᑦ 

ᐃᓱᒪᒋᓪᓗᑦᑕᐅᖅ ᑖᓐᓇ ᑮᓇᐅᔭᖅ ᓴᓂᕐᕙᖅᓯᒪᕗᖅ 

ᐊᒻᒪᓗ ᑭᓯᐊᓂ ᖃᖓᒃᑰᒻᒪᖔᓪᓕ ᑖᑦᓱᒪᑉ 

ᑐᑦᓯᕋᐅᑎᖓ ᖃᖓ ᑭᒡᓕᖃᕐᒪᖔᖅ ᐊᕐᕌᑕᒫᖅ 

ᕿᒥᕐᕈᖃᑦᑕᖅᑎᓪᓗᑕ. ᑭᓯᐊᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ ᒪᑐᐃᖓᑎᑕᐅᕙᑦᑐᖅ, ᐃᑦᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐸᐃᕐᕆᕕᓕᕆᔨᒧᑦ ᒥᓂᔅᑕ ᐅᖃᐅᓯᖃᕐᒪᑦ ᓄᓇᓖᑦ 

25-ᓗᑭᐊᖅ ᑕᒫᓂ, ᑕᒪᕐᒥᓪᓗᑭᐊᖅ, 

ᑕᒪᕐᒥᐅᓐᖏᑦᑐᕐᓗᑭᐊᖅ ᐸᐃᕐᕆᕝᕕᖃᕐᒪᑕ 

ᑕᐃᑉᑯᓂᖓ ᓄᑕᕋᓐᓄᐊᕐᓂᒃ ᑲᒪᒋᔭᐅᔪᒃᓴᓂᒃ. 

ᑕᐃᒃᑯᐊ ᑖᒻᓇ  ᑮᓇᐅᔭᖅ $1 ᒥᓕᐊᓐ ᑮᓇᐅᔭᑦ 

ᐊᕕᑦᑐᖅᑕᐅᖃᑦᑕᖅᐸ ᑕᐃᑉᑯᓄᖓ 

ᐸᐃᕐᕆᕝᕕᖃᖅᑐᓄᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᑦᓯᕋᐅᑏᑦ ᕿᒥᕐᕈᔭᐅᕙᑦᑐᑎᑦ 

ᐊᕕᑦᑐᖅᑕᐅᖃᑦᑕᖅᑐᑦ ᑮᓇᐅᔭᑦ, ᒫᓐᓇ 

ᐅᑦᑑᑎᒋᓐᖑᐊᕐᓗᒍ ᐊᒻᒪᓗ ᑐᑦᓯᕋᐅᑎᓂᑦ 

ᐊᒥᓲᓗᐊᖅᐸᖏᑦᑐᑦ ᐊᕐᕌᓂ 2019-2020-ᒥ 

ᐊᑕᐅᓯᕐᒥᒃ ᕿᑎᕐᒥᐅᓃᖔᖅᑐᓂᑦ 

ᑐᑦᓯᕋᐅᑎᑖᓚᐅᕋᑦᑕ, ᒪᕐᕉᒃ ᑭᕙᓪᓕᕐᒥ, 

ᓯᑕᒪᐅᓪᓗᑎᑦ ᕿᑭᖅᑖᓂ. ᑖᒃᑯᐊ ᑲᑎᓪᓗᒋᑦ 7-

ᖑᓚᐅᖅᑐᑦ. ᐊᒻᒪᓗ ᑮᓇᐅᔭᐃᑦ 

ᐊᒡᒍᖅᑐᖅᑕᐅᑎᓪᓗᒋᑦ $888,251-ᖑᓚᐅᖅᑐᑦ 

ᑲᑎᖦᖢᒋᑦ, ᐊᕕᑦᑐᕈᒃᑭᑦ $609,752 ᕿᑭᖅᑖᓗᒻᒥ 

ᐊᒻᒪᓗ ᑭᕙᓪᓕᕐᒥ $213,324-ᖑᓪᓗᑎᑦ, 

ᕿᑎᕐᒥᐅᓄᑦ $65,175. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐊᑎᖁᑎᓐᓂ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᕆᕕᓕᕆᓂᑦᑎᓐᓂ ᓇᓗᓇᕈᓐᓃᖅᑐᖅ 1,000-

ᓐᖑᒻᒪᑕ ᓚᐃᓴᑖᖅᓯᒪᔪᑦ 1,200 ᐊᒻᒪ ᑕᐃᒃᑯᐊ 

ᐅᓄᓐᖏᓗᐊᖅᖢᑎᑦ. ᕿᑐᕐᖓᓖᑦ 

ᓚᐃᓴᖃᓐᖏᑦᑐᓂᑦ ᐊᑐᓕᓲᑦ 

ᐃᓂᒃᓴᖃᓐᖏᑦᑕᕌᖓᒥᒃ ᓚᐃᓴᖃᖅᑐᓂᒃ 

ᑕᐃᒪᓐᓇᓗ. ᐄ, ᐃᓱᒪᖅᓱᖅᖢᑎᑦ 

ᓚᐃᓴᖃᓐᖏᑦᑐᓂᒃ ᐊᑐᓲᑦ ᐱᔪᒪᔭᕌᖓᒥᒃ. ᑕᐃᒃᑯᐊ 

ᓚᐃᓴᖃᓐᖏᑦᑐᑦ ᐊᑭᑐᓂᖅᓴᐅᔪᑦ ᒪᓕᒐᓂᒃ 

ᑕᒪᒃᑯᓂᖓᕈᓘᔭᖅ ᐊᑐᕆᐊᓐᖏᓐᓂᖅᓴᐅᒐᓗᐊᕋᒥᒃ. 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖓ ᐃᓱᒫᓘᑎᒋᔭᕋ ᓚᐃᓴᖃᓐᖏᑦᑐᑦ 

ᐸᐃᕆᕕᐅᖃᑦᑕᖅᑐᑦ ᐊᑭᓪᓕᒋᐊᕈᑎᓂᒃ 

ᐱᔪᓐᓇᖃᑦᑕᓐᖏᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ 

ᐊᓯᖏᓐᓂᓪᓗ. ᐃᓛᒃ, ᑐᑭᓯᔪᒪᑐᐃᓐᓇᖅᖅᖢᖓ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᕚᑦ ᖃᓄᐃᒻᒪᑦ 

ᓚᐃᓴᖃᓐᖏᑦᑐᑦ ᐸᐃᕆᕕᐅᖃᑦᑕᖅᑐᑦ 

ᓚᐃᓴᔅᓯᑖᕈᓐᓇᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ ᒥᔅ 

ᐅᒃᐱᒃ, ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓚᖏᑦ ᑕᐃᒃᑯᐊ ᐱᔭᕐᓂᕈᑎᒋᔭᐅᓲᑦ 

ᓚᐃᓴᖃᓐᖏᑦᑐᑦ ᐸᐃᕆᕕᐅᖃᑦᑕᖅᑐᑦ 

ᐊᖏᕐᕋᕆᔭᐅᔪᑦ ᓚᐃᓴᑖᕈᓐᓇᖅᑐᑦ ᑕᐃᒪᐃᑦᑑᖕᒪᑦ. 

ᓚᐃᓴᑖᕈᑎᒃ ᑮᓇᐅᔭᓂᒃ ᐃᑲᔫᑎᒃᓴᖃᓐᓂᕐᓂᓪᓗ 

ᐸᐃᕆᕕᖕᓄᑦ ᑐᕌᖓᔪᓂᒃ ᐱᖃᑦᑕᕈᓐᓇᖅᓯᔭᖅᑐᑦ. 

ᑕᐃᒪᐃᑦᑐᓂᑦ ᐸᐃᕆᕕᓕᒫᓄᑦ 

ᑐᓐᓂᖁᑎᒋᖃᖃᑦᑕᖅᑐᒍᑦ ᑕᒪᒃᑯᓄᖔᖅᑐᓂᒃ. 

ᑕᐃᒪᐃᑦᑐᑦ ᑕᐃᒪᐃᒻᒪᑦ ᑐᑯᒡᒍᕗᒍᑦ 

ᐊᑭᑐᓂᖅᓴᐅᓪᓗᑎᓪᓗ ᐃᓚᖏᓪᓗ 

ᐊᑲᐅᓐᖏᓕᐅᕈᑏᑦ.  

 

ᓲᕐᓗ ᐸᐃᕆᔨ ᐊᑕᐅᓯᖕᒪᑦ ᖃᔅᓯᓂᒃ 

ᐸᖅᑭᔭᕆᐊᖃᕐᒪᖔᖅ ᓱᕈᓯᕐᓂ. ᐊᒻᒪᓗ ᒪᓕᒐᓂᒃ 

ᒪᓕᒋᐊᖃᖅᐸᖕᒥᔪᑦ ᐃᓂᖅᑲᑦᑎᐊᕋᓗᐊᖅᐹᑦ, 

ᓯᓂᒡᕕᖃᑦᑎᐊᖅᐹᑦ, ᓂᕿᓕᐅᕐᕕᖃᑦᑎᐊᖅᐹᑦ 

ᑕᒪᒃᑯᐊ ᐃᓱᒪᒋᔭᐅᖃᑕᐅᔭᕆᐊᓖᑦ 

ᐱᔭᕐᓂᓐᖏᑦᑑᔾᔪᑎᒋᔭᐅᖃᑦᑕᕐᒪᑕ. ᐊᖏᕐᕋᒥᓃᑉᐹᑦ, 

ᐊᓯᐊᓅᖅᑕᐅᖃᑦᑕᖅᐸᓘᓐᓃᑦ, ᐅᕝᕙᓘᓐᓃᑦ 

ᑭᒃᑯᓕᒫᑦ ᐊᑐᖅᑐᐊᕈᓐᓇᖅᑐᑦ 

ᐊᑐᖅᑐᐊᖅᑕᐅᒍᓐᓇᖅᑐᓂᒃ ᐃᒡᓗᒦᑉᐹᑦ? ᑕᐃᒃᑯᐊᓕ 

ᐸᐃᕆᕕᖃᕈᓐᓇᓐᖏᒻᒪᑕ ᑭᒃᑯᑐᐃᓐᓇᕐᓄᑦ 

ᑐᕌᖓᔪᓂᑦ ᐃᒡᓗᖃᕐᓂᖓ ᐱᔾᔪᑎᒋᓪᓗᒍ. 

 

2020 ᐊᕐᕌᒍᐊ ᐆᒃᑑᑎᒋᓗᒍ, ᒪᕐᕉᖕᓂᒃ ᐅᓪᓗᒃᑯᑦ 

ᐸᐃᕆᕖᓐᓂᒃ ᓚᐃᓴᓖᓐᓂᒃ ᒪᑐᐃᖅᓯᔪᖃᓚᐅᖅᑐᖅ. 

ᑕᖅᑳᓂ ᐃᓄᒃᑕᖃᐅᖅᑐᖅ ᐃᓛᒃ, 

ᓚᐃᓴᑖᕈᒪᔪᖃᖅᐸᑦ ᐊᖏᕐᕋᒥᓂᒃ ᐸᐃᕆᕕᖃᕐᓗᓂ 

ᐅᕙᑦᑎᓐᓄᑦ ᖃᐅᔨᒋᐊᖃᑦᑕᕐᓂᐊᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓕᓐᓂᐊᕆᐅᒃᓴᕐᓂᖅ 

ᓱᕈᓰᓪᓗ ᐊᐅᓪᓚᔾᔪᑏᑦ ᒪᑭᒪᐅᑏᑦ, 

ᓂᕈᐊᕈᑕᐅᓂᐊᖅᑐᑦ $6,101,000.00. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 

G-8 ᐃᓕᓐᓂᐊᕈᑎᒃᓴᓕᐅᕐᓂᖅ ᓴᓇᕐᕈᑏᑦ 

ᐅᐃᕖᑎᑐᓪᓗ ᐃᓕᓐᓂᐊᖅᑎᑦᑎᓂᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᕈᒪᒐᒪ ᐃᓄᒃᑎᑐᑦ 

ᐃᓕᓐᓂᐊᕈᑎᒃᓴᓕᐅᕐᓂᐅᑉ ᒥᒃᓵᓄᑦ. ᐄ, ᑕᒪᓐᓇ 

ᖁᕕᐊᓇᖅᑐᐊᓗᒃ ᐅᖃᓪᓚᖃᑎᒋᓯᒪᓪᓗᒋᓪᓗ 

ᑕᐃᒃᑯᐊ ᐃᓚᖏᑦ ᐃᓕᓴᐃᔩᑦ ᐱᐅᔪᐊᓗᓐᓂᒃ 

ᑐᓴᖅᑎᑕᐅᓯᒪᔪᖓ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑎᐅᔪᓂᑦ. ᐊᒻᒪᓗ ᑕᐃᒃᑯᐊ ᓴᓇᕐᕈᑏᑦ 

ᑕᒪᒃᑯᐊᓗ ᐱᐅᒋᔭᐅᑦᑎᐊᖅᑐᖅ ᑕᐃᒪᑦᑐᓂᒃ 

ᑕᑯᕙᓪᓕᐊᔪᒪᔪᒍᑦ ᐃᓕᓐᓂᐊᕐᕖᑦ ᐃᓗᐊᓂ. ᑕᐃᒪ 

ᒪᑉᐱᖅᑐᒐ 123 ᖃᓄᐃᑉᐸᓪᓕᐊᓂᖏᑦᑕ ᒥᒃᓵᓄᑦ, 

ᐅᖃᖅᓯᒪᕗᖅ ᓴᓇᕐᕈᑎᒃᓴᓕᐅᖅᑕᐅᔪᑦ 600-

ᖏᓐᓃᑦᑐᑦ ᐃᓕᓴᐃᔨᓄᑦ ᐃᓕᓴᖅᑎᓄᓪᓗ 

ᐅᖃᓕᒫᕈᑎᒋᔭᐅᓂᐊᖅᑐᑦ ᒪᑯᓄᖓᓗ 

ᐃᓄᐃᓐᓇᖅᑐᓐ ᑎᑎᕋᖅᓯᒪᔪᑦ ᐃᓕᓴᐃᔨᓄᑦ 

ᐃᓕᓴᖅᑎᓄᓪᓗ ᐊᑐᖅᑕᐅᓂᐊᖅᑐᑦ.  

 

ᓇᐃᓪᓕᑎᖅᑕᐅᑎᓪᓗᒋᖅᑲᐃ ᑖᓐᓇ 

ᐅᓂᒃᑳᐅᓯᕆᒐᓛᑲᐃᓐᓇᕈᓐᓇᖅᐱᐅᒃ? ᖃᔅᓯᑦ 

ᖁᕝᕙᓯᓐᓂᓕᒫᑦ ᖃᓄᐃᑦᑑᒐᓗᐊᖅᐸᑕ ᑕᐃᒃᑯᓄᖓ 

ᐊᑐᖅᑕᐅᔪᓐᓇᐅᓕᖅᐹᑦ ᐅᕝᕙᓘᓐᓃᑦ 

ᐱᔭᕇᖅᑕᐅᓯᒪᓕᖅᐸᑦ ᖃᓄᐃᓕᖓᓕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᖕᒪᒍ. ᖁᕕᐊᓈᓗᒃ ᑖᓐᓇ 

ᓴᓇᕐᕈᑎᑦᑎᐊᕙᐅᖕᒪᑦ ᐃᓕᓐᓂᐊᕐᕕᓂ. ᐊᒻᒪᓗ 

ᐱᐅᔪᓂᒃ ᑐᓴᖅᑎᑕᐅᖃᑦᑕᖅᓯᒪᔪᖓ ᑖᑦᓱᒪᑉ 

ᒥᒃᓵᓅᖓᔪᖅ. ᐱᕕᖃᖅᑎᒃᑯᕕᖓ ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᖓᓐᓄᑦ ᑐᓐᓂᖅᑯᑎᒋᔪᒪᒐᒃᑯ 

ᑖᓐᓇ ᐊᐱᖅᑯᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐋᐸᑦ. 

 

ᐋᐸᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑯᓂᐊᓗᒃ ᐅᖃᓪᓚᓲᖑᒐᒪ 

ᑎᓕᔭᕆᐊᖃᖅᑲᐅᖏᑕᕋᓗᐊᖓ ᑖᓐᓇ ᒥᑭᓛᒥᒃ 

ᖁᕝᕙᓯᓐᓂᓕᒃ 6-ᒧᑦ ᑎᑭᓯᒪᔪᖅ 

ᖁᕝᕙᐸᓪᓕᐊᓪᓗᑎᓪᓗ ᐊᑐᖅᐸᓪᓕᐊᔭᕗᑦ. 

ᑕᑉᐸᐅᖓᖅᐸᓪᓕᐊᒍᓂ ᐃᓕᓐᓂᐊᕐᕕᐊᓗᒻᒧᑦ 

ᑎᑭᓐᓂᐊᕈᓐᓇᖅᑐᖅ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐅᖃᐅᓯᕐᓂᒃ ᐊᑐᖅᑐᑦ. ᐊᑯᓂᕈᓘᖃᑦᑕᕐᒪᑕ 

ᒪᕐᕈᐃᓕᖓᔫᓐᓂᒃ ᐋᖅᑭᒃᓯᓯᒪᓇᓱᒃᑐᒍᑦ. 

ᑕᑭᔫᓂᖅᓴᐅᒻᒪᑕ ᐃᓄᐃᓐᓇᖅᑐᑦ 

ᐊᑯᓂᐅᓂᐊᕐᓂᖅᓴᐅᓂᐊᖅᑰᖅᑐᑦ ᐃᓄᒃᑎᑑᖅᑐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᑦ. ᐅᓇ ᒪᒃᐱᕐᓗᒍ 124 

ᓯᕗᓪᓕᐅᔾᔭᐅᓯᒪᔪᑦ ᐃᓗᐊᓃᖃᑕᐅᔪᖅ. 

ᐋᖅᑭᒃᓱᐃᕙᓪᓕᐊᖏᓐᓇᕐᓗᑎᒃ ᐃᓕᓐᓂᐊᕈᑎᒃᓴᓂᒃ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᓕᓐᓂᒃ ᖁᕝᕙᓯᓐᓂᓖᑦ 

ᐃᓗᐊᓂ ᐃᓕᓐᓂᐊᕈᑎᒋᔭᐅᖃᑦᑕᕐᓂᐊᖅᑐᑦ. 

ᑎᑎᖅᑭᕆᓂᖅ ᑖᓐᓇ ᑕᐃᔭᐅᓯᒪᔪᖅ ᖁᕝᕙᓯᓐᓂᓕᒃ 

ᖃᑦᓯᒧᑦ ᑎᑭᓯᒪᓗᓂ ᐊᑐᖅᑕᐅᓂᐊᖅᐸ ᑕᒪᓐᓇ 

ᑮᓇᐅᔭᓕᕆᓇᐅᑉ ᐊᕐᕌᒍᐊ ᐃᓱᓕᓐᓇᓱᓐᓂᖓᓂ? 

(ᑐᒫᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᖅᑯᑎᒋᓗᒋᑦ ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᐊᓄ ᑐᓐᓂᖅᑯᑎᒋᔪᒪᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐋᐸᑦ.  

 

ᐋᐸᑦ: (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᓐᓂ. ᖁᕝᕙᓯᓐᓂᓕᒃ 

6 ᐃᓄᒃᑎᑐᑦ ᐃᓄᐃᓐᓇᖅᑐᑦ ᖁᕝᕙᓯᓐᓂᓕᒃ 2. 

ᐅᖃᐅᓯᖅᑕᖏᑦᑕ ᑐᑭᖏᑦ ᑕᒪᒃᑯᐊ 

ᐋᖅᑭᓱᖅᑕᐅᕙᓪᓕᐊᒻᒪᑕ ᐃᓄᐃᓐᓇᖅᑐᓪᓗ 2 

ᐊᒻᒪᓗ ᐃᓄᒃᑎᑐᑦ 6.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐊᒻᒪᓗ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋᓗᐊᕋ ᐊᓯᐊᓄᑦ 

ᓄᑦᑎᕈᑦᑕ ᑕᐃᒃᑯᐊ ᐊᐱᖅᓱᕐᓂᐊᖅᑕᒃᑲ.  

 

ᑐᑭᓯᒃᑲᓐᓂᕈᒪᔪᖓ ᐅᓇ ᒪᑉᐱᖅᑐᒐᖅ 123 

ᐃᓗᐊᓃᑦᑐᖅ ᓴᒃᑯᓐᖑᐊᑯᓗᐊ ᐱᖓᔪᐊᑦ. 

ᓇᓖᕌᕈᑏᑦ ᐃᓕᓐᓂᐊᕈᑎᒋᔭᐅᔪᓐᓇᖅᑐᖅ 

ᐃᓕᓐᓂᐊᕐᕕᐊᓗᒻᒥ ᑕᐃᒃᑯᐊ ᑲᔪᓯᑏᓐᓇᕐᓗᒋᑦ. 

ᑖᓐᓇ ᖃᓄᐃᓕᖓᓕᕐᓂᖓᓂᒃ ᐅᖃᖅᓯᒪᔪᑦ 

ᖃᐅᔨᓵᕆᔭᐅᓚᐅᖅᑐᕉᖅ 

ᖃᐅᔨᓴᖅᑕᐅᔭᕆᐊᖃᕐᓂᖏᓪᓗ ᐱᔭᕇᖅᑕᐅᓪᓗᑎᒃ 

ᖃᓄᖅ ᑕᐃᒪ ᑕᕝᕙᓐᖔᕋᒥᒃ. ᒪᑯᐊ 

ᐊᑯᓐᓂᖅᓱᓕᖅᑎᓪᓗᒋᑦ ᓇᓖᕌᕈᑏᑦ 

ᐊᑐᖅᑕᐅᔪᓐᓇᖅᑐᑦ ᐃᓕᓴᖅᑐᓂ. ᖃᓄᒃᑲᓐᓂᖅ 

ᑖᒃᑯᐊ ᐱᔭᕇᖅᐸᑕ ᖃᓄᐃᓕᐅᕐᓂᐊᕐᓂᓐᓂ 

ᐋᖅᑭᑦᓯᓯᒪᕕᓯ? (ᑐᒫᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᕚᖃᖅᑎᒃᑯᓐᓂᒃ 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ ᑭᐅᓂᐊᕐᒪᑦ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᔅ ᐋᐸᑦ.  

 

ᐋᐸᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓕᓐᓂᐊᕐᕕᖕᓂ ᐱᓕᕆᐊᕆᔭᑦᑕ ᐃᓗᐊᓃᖃᑕᐅᔪᖅ 

ᐃᓕᓐᓂᐊᕈᑎᒃᓴᓕᐅᕐᓗᑕ ᐊᓯᖏᓐᓂᒃ 

ᐃᓕᓐᓂᐊᕐᕕᐊᓗᓐᓂ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᓂᒃ 

ᐱᑎᑕᐅᓇᔭᖅᑐᑦ. ᐊᓯᖏᓐᓂᒃ ᐃᓛᒃ 

ᐃᖅᑲᓇᐃᔭᖃᑎᖃᕐᓗᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᑕᒪᒃᑯᐊ 

ᐱᓕᕆᐊᕆᕙᓪᓕᐊᓂᐊᖅᑕᕗᑦ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ (ᑐᓵᔨᑎᒍᑦ) ᐊᐱᖅᑯᑎ 

ᑖᓐᓇ ᐱᔭᕐᓂᖅᑐᖅ ᒪᓕᒐᓕᐅᖅᑎᑐᐃᓐᓇᕐᓂ ᐊᑏ 

ᓯᓚᑐᔪᐊᓘᖏᓐᓇᒪ  

ᒥᓂᔅᑕᓄᓪᓗ ᐃᓚᒋᔭᐅᖃᑕᐅᓐᖏᖦᖢᖓ 

ᑐᑭᓯᓴᕋᐃᓐᖏᓐᓇᒪ ᐱᔭᕐᓂᕐᓂᖅᓴᓂᒃ 

ᑭᐅᖃᑦᑕᕐᓂᐊᖅᐳᑎᑦ. ᖃᖓ ᑕᐃᒪ ᐊᔾᔨᒌᓐᖏᑦᑐᓂᒃ 

ᐱᔭᕇᖅᐸᓪᓕᐊᔪᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐱᑕᖃᓕᕐᓂᐊᖅᐸ ᓄᓇᕗᑦ ᐃᓗᐊᓂ? Pathway-ᑯᑦ 

ᑕᐃᒃᑯᐊᖑᒐᓗᐊᖅᑐᑦ ᑭᓯᐊᓂ ᐃᓱᒪᒋᔭᒃᑲ ᒪᑯᐊ 

ᓴᓇᔨᓪᓚᕆᓐᖑᕈᒪᔪᑦ. ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐊᑐᐃᓐᓇᕈᐃᕕᐅᓯᒪᕙᑦ ᐃᓱᓕᑦᓯᕙᓪᓕᐊᔪᑦ? 

(ᑐᒫᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᖅ 

ᐱᔭᕇᖅᑕᕐᕕᑦᓴᓕᐅᖅᓯᒪᓐᖏᑦᑐᒍᑦ ᑕᒪᒃᑯᓄᖓ 

ᑐᕌᖓᔪᓂᒃ ᐱᑕᖃᓕᖅᐸᑕ ᐃᓪᓗᓕᑯᓘᔭᖃᐅᖅᑐᑦ 

ᐃᓕᑦᓯᓐᓄᑦ ᐊᔾᔨᖏᑦ ᑐᓐᓂᖅᑯᑕᐅᓂᐊᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓕᕐᓗᒍ ᐊᒻᒪᓗ 

ᐃᓕᓐᓂᐊᕈᑎᒃᓴᓕᐅᕐᓂᖅ ᐅᑎᕐᕕᒋᓗᒍ. 

ᖃᐅᔨᒪᓪᓗᖓ ᐃᓄᐃᑦ ᐅᖃᐅᓯᖓᓐᓂᒃ ᐊᑐᕐᓗᓂ 

ᐃᓕᓐᓂᐊᕈᑎᒃᓴᐃᑦ ᑕᐃᔭᐅᖅᑲᐅᔫᒐᓗᐊᖅ ᑭᓯᐊᓂ 

ᐅᑯᐊ ᓯᕗᓕᐅᔾᔭᐅᔪᒃᓴᐃᑦ ᕿᒥᕐᕈᓪᓗᒋᑦ ᐃᓄᒃ 

ᐃᒪᐃᓕᖓᔪᖅᑕᖃᓐᖏᑦᑐᖅ. ᐃᒪᐃᓕᖓᑐᐃᓐᓇᕐᒪᑕ 

ᐃᓄᒃᑯᑦ ᓴᓇᕐᕈᑎᒃᓴᐃᑦ, ᐃᓕᓐᓂᐊᕈᑎᒃᓴᐃᑦ. 

ᐅᖃᐅᓯᓕᕆᓂᑐᐃᓐᓇᐅᓐᖏᒻᒪᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔾᔪᑎᒃᓴᖃᕐᒪᑦ. ᑖᓐᓇ 

ᐱᔭᕐᓂᓐᖏᔾᔪᑎᒋᓚᐅᖅᓯᒪᔭᖓ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ 

ᐊᖏᖅᑕᐅᓇᓱᒃᑎᓪᓗᒍ.  

 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓂᐊᖅᑐᓯ 

ᐊᔾᔨᒌᓐᖏᑦᑐᓂᒃ ᐅᖃᐅᓯᓕᓐᓂᒃ ᐃᓄᐃᑦ 

ᐅᖃᐅᓯᖓᓐᓄᑐᐃᓐᓇᐅᓐᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑲᑎᒪᔨᕋᓛᑦ 

ᓵᖓᓐᓃᑎᓪᓗᑕ ᒪᓕᒐᒃᓴᐅᑉ ᒥᒃᓵᓄᑦ 

ᑐᑭᓯᓇᑦᑎᐊᖅᑎᓚᐅᕋᑦᑎᒍ ᐃᒪᐃ ᑕᑯᓐᓈᒐᖃᕐᒪᑦ 

ᐅᖃᐅᓯᕐᒥᑐᐃᓐᓇᐅᓐᖏᑦᑐᖅ ᐊᓯᖏᓐᓂᑦᑕᐅᖅ 

ᐃᓕᓐᓂᐊᕈᑎᒃᓴᓂᒃ ᐅᖃᐅᓯᕐᒥᒃ 

ᐃᓕᓐᓂᐊᑎᑦᑎᔾᔪᑎᑐᐃᓐᓇᐅᑉᐸᑦ ᐸᕐᓇᐅᑎᖓ 

ᐊᕐᕌᒍᓄᑦ ᐊᕙᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑉᐱᒐᖅ 121-ᒥ ᐃᓕᓐᓂᐊᕈᑎᒃᓴᓕᐅᕐᓂᖅ ᑕᐃᒪ 

ᑖᒃᑯᐊ ᐃᓕᓐᓂᐊᖅᑐᓄᑦ ᐅᐃᕕᑎᑐᓪᓗ 

ᐃᓕᓐᓂᐊᖅᑎᑦᓯᓂᕐᒧᑦ ᑕᒪᒃᑯᐊ 

ᐃᓕᓐᓂᐊᖅᑎᑦᑎᓂᖅ ᐃᓕᓐᓂᐊᕐᓂᕐᓘᓐᓃᑦ 

ᐊᑐᖅᖢᑎᒃ ᓄᓇᕗᒻᒥ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᔭᕆᐊᖃᖅᑕᖏᓐᓂᒃ. 

7383 

ᐊᐱᖅᑯᑎᒐ: ᖃᓄᐃᓕᐅᓪᓚᑦᑖᖅᓯᒪᕙᑦ ᐱᓕᕆᕝᕕᑦ 

ᑕᒪᒃᑯᐊ ᖃᖓᒃᑰᖅᑕᕐᓂᐊᕐᓂᖏᑦ ᑕᒫᓂ 

ᐋᖅᑭᒋᐊᕋᑖᓚᐅᖅᑐᒥᒃ ᒪᓕᒐᕐᒥ. ᑭᖑᓪᓕᓪᐹᖅ 

ᐊᐱᖅᑯᑎᒐ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᓕ 

ᐃᒪᐃᓕᐅᕆᐊᖃᕐᓂᐊᖅᑰᖅᑐᖅ ᐸᕐᓇᒃᐸᓪᓕᐊᔪᒍᑦ 

ᓯᕗᒧᑦ ᑕᐃᒪ ᐅᑭᐊᒃᓵᖑᓂᐊᖅᑐᖅ ᖃᓄᖅ ᐱᒋᐊᕐᓂ 

ᐊᑐᓕᖅᑎᑉᐸᓪᓕᐊᓂᐊᕐᒪᖔᑦᑎᒍ ᒪᓕᒐᒃᓴᖅ 25 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᖃᓄᕐᓗ 

ᓴᖅᑭᑕᐅᓯᒪᓕᕐᒪᖔᖅ ᐱᔪᓐᓇᖅᑕᖏᑦ ᑐᖓᓕᕐᒪ 

ᐃᑲᔪᖅᑎᖓ ᐅᓂᒃᑳᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᐸᑦ.  

 

ᐋᐸᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᑖᓐᓇ ᐱᒋᐊᖅᓯᒪᓕᕇᓕᖅᑐᖅ 

ᐊᕐᕌᒍᓄᑦ ᐊᕙᑎᓄᑦ ᐸᕐᓇᐅᓯᐅᖅᑕᐅᔪᖅ 

ᐱᒋᐊᖅᓯᒪᔪᑐᖃᐅᓕᓚᐅᖅᑐᖅ ᑕᒪᒃᑯᓄᖓ 

ᐅᖃᐅᓯᓕᕆᓂᕐᒧᑦ ᑕᑯᓐᓈᒐᖃᕆᓪᓗᒍᓗ 

ᐃᓅᓯᓕᕆᓂᕐᒧᑦ ᐊᒻᒪᓗ ᐃᓅᑦᑎᐊᕋᓱᒋᐊᖃᕐᓂᕐᒧᑦ.  

 

ᑎᑎᕋᕆᐊᕐᖓᐅᑎᖃᖅᑐᒍᑦ ᒫᑦᓯ ᓄᓐᖑᐊᓂ 

ᐱᔭᕇᕐᓂᐊᖅᑐᑦ ᐱᔭᕇᖃᑎᖃᕐᓂᐊᖅᑐᑕ 

ᐊᔾᔨᒌᓐᖏᑦᑐᓂᒃ ᐱᓕ ᐋᖅᑭᒃᓱᐃᖃᑕᐅᔪᑦ 

ᑖᒃᑯᓄᖓ ᐱᔭᕇᕋᓱᒡᓗᒍ ᐃᓕᓐᓂᐊᕈᑎᒃᓴᓕᐅᕐᓂᖅ 

ᖃᖓᒃᑰᓂᐊᕐᓂᖓ ᒪᓕᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᒃᓴᖃᑦᑐᖓ. ᒪᑉᐱᒐᖅ 

124-ᒥ ᓯᕗᓪᓕᐅᔾᔭᐅᓯᒪᔪᑦ 2022-2023-ᒧᑦ. 

ᐱᖓᔪᖓᑦ ᐱᖓᔪᖓᑎᑐᑦ ᐊᕙᑎᓄᑦ ᐅᖃᐅᓯᕐᒥᒃ 

ᐃᓕᓐᓂᐊᑎᑦᑎᔾᔪᑕᐅᓂᖓᑕ ᐊᑐᓕᖅᑎᑕᐅᓂᖓᓄᑦ  

 

ᒪᒃᑯᑦᑐᕗᑦ ᐊᖅᑯᑎᖃᑦᑎᐊᕐᓂᐊᕐᒪᑕ ᐳᖅᑐᓂᖅᓴᒥᒃ 

ᐃᓕᓐᓂᐊᕐᓂᐊᕐᒪᑕ.  

 

ᒪᒃᑯᑦᑐᖁᑎᑦᑕ ᐃᓚᖏᑦ ᑎᑎᕋᐅᔭᒃᑲᒻᒪᕆᐅᖕᒪᑕ 

ᓴᓇᕐᕈᑎᓂᓪᓗ ᐊᑐᓕᒻᒪᒃᓯᒪᔪᑦ ᒪᑯᓂᖓ 

ᐅᐊᔭᒨᖅᑐᓂᒃ ᐃᓕᓐᓂᐊᕐᓂᖓ ᐊᑦᑎᒃᑲᓗᐊᖅᖢᓂ. 

ᖃᐅᔨᒪᒐᕕᑦ ᐃᒃᓯᕙᐅᑖᖅ, ᓯᓚᒃᑐᖅᓴᕐᕕᒃ 

ᑭᓇᓕᒫᒧᑦ ᐊᖑᒻᒪᑎᓯᒪᓇᓱᒻᒪᑦ ᒥᓂᔅᑕ 

ᐃᓕᓐᓂᐊᕈᒪᔪᓂᑦ ᐊᖏᖅᓯᖃᑦᑕᓐᖏᒻᒪᑕ ᑖᒃᓱᒧᖓ 

ᐊᖑᒻᒪᑎᓐᖏᑦᑐᓂᑦ.  

 

ᐱᓕᕆᕝᕕᖓᖃᐃ ᐋᖅᑭᒃᑕᐅᓇᓱᓐᓂᐊᖅᐸ ᑖᓐᓇ 

ᐊᐱᖅᑯᑎᔭᕋ. ᑖᓐᓇ ᐃᓕᓐᓂᐊᖅᑎᐅᔪᖅ 

ᐊᖑᒻᒪᑎᖁᓗᒋᑦ ᐃᓯᕈᓐᓇᕐᓂᐊᕐᒪᑦ ᑖᓐᓇ 

ᐃᖅᑲᓇᐃᔮᖅᑖᕋᓱᓐᓂᕐᒧᑦ ᐃᓕᓐᓂᐊᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇᑦᑕᐅᖅ ᑎᑦᑕᖅ 

ᐳᖅᑐᓂᖅᓴᒧᑐᐃᓐᓇᐅᓐᖏᑦᑐᑦ 

ᐃᓕᓐᓂᐊᓕᒻᒪᒃᓴᓂᕐᒧᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ 

ᑕᕝᕙᓃᒻᒥᒻᒪᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓃᑦ 

ᑕᐃᒪ ᓯᓚᑦᑐᖅᓴᕐᕕᒃ ᐱᓕᕆᖃᑎᒋᓪᓗᑎᓪᓗᒍ.  

 

ᓲᕐᓗ ᐃᓱᒪᒋᔭᖃᖅᑐᑦ ᒪᕐᕉᖕᓂᒃ 

ᑎᑎᖅᑖᕈᓐᓇᕐᒪᖔᑕ ᖁᕝᕙᓯᓐᓂᓕᒃ 12-ᒦᑦᑐᓂᒃ. 

ᑕᐃᒪ ᑕᒪᓐᓇ ᐃᖅᑲᓇᐃᔭᓕᒻᒪᒃᓴᓂᖅ 

ᐊᓯᖏᑦᑎᒍᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᓯᐅᑕᐅᓂᐊᕆᕙ ᑦᐃᓄᐃᑦ ᑯᐊᐳᕇᓴᓐᖑᔪᓄᑦ 

ᓇᒻᒥᓂᕆᔭᐅᔪᓄᓪᓘᓐᓃᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᑦ. ᐃᓕᓐᓂᐊᖅᑐᓕᕆᔨᒃᑯᓐᓅᕈᓐᓇᖅᐸᑦ 

ᐳᖅᑐᓂᖅᓴᒥᒃ ᐃᓕᓐᓂᐊᖁᓪᓗᒋᑦ, 

ᐊᖏᖅᑕᐅᔪᓐᓇᕐᓂᐊᕐᒪᑕ 

ᐃᖅᑲᓇᐃᔭᓕᒻᒪᒃᓴᖕᓂᖅ ᓯᓚᒃᑐᖅᓴᕐᕕᒻᒥ 

ᓴᖅᑭᔮᖅᑎᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᕆᔭᐅᔪᑦ 

ᑕᒪᒃᑯᐊᓘᓐᓃᑦ ᐅᕘᓈᕆᐊᖃᕋᔭᖅᑐᓄᑦ 

ᓯᓚᑦᑐᖅᓴᕐᕕᒃᑯᑦ ᑕᒪᑐᒪᓐᖓ ᒥᓂᔅᑕ 

ᓯᓚᑦᑐᖅᓴᕐᕕᒻᒧᑦ ᐊᐱᖅᓱᖔᕆᐊᖃᖅᑕᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᕋᓱᒃᑐᖓ ᑕᐃᒪ 

ᐃᖅᑲᓇᐃᔭᓕᒻᒪᒃᓯᒪᒐᓗᐊᖅᑐᖓ ᑭᓯᐊᓂᓕ 

ᐃᓕᓐᓂᐊᖅᓯᒪᓂᕋ ᐊᖑᒻᒪᑎᓐᖏᒻᒪᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕈᓐᓇᕐᓂᖏᖕᓄᑦ 

ᖃᐅᔨᒪᔭᐅᔭᕆᐊᓖᑦ ᐃᓕᓐᓂᐊᖅᑕᐅᓯᒪᓪᓗᑎᑦ 

ᐊᖏᓲᖑᓪᓗᑎᑦ ᐃᓯᖅᑎᑎᓪᓗᑎᑦ ᐃᓕᓐᓂᐊᖅᑎᓂᑦ 

ᑲᓇᑕᒧᑦ ᓴᓇᔨᐅᓂᕐᒧᑦ ᐃᓕᓐᓂᐊᒐᒃᓴᓂᑦ. ᑭᓯᐊᓂᓕ 

ᑕᐃᔅᓱᒧᖓ ᐃᓕᓐᓂᐊᕆᐊᕈᓐᓇᓚᐅᓐᖏᓐᓇᒪ. 

 

ᑕᐃᒪᓕ ᐊᐱᖅᑯᑎᒐ ᒥᓂᔅᑕᒧᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᐃᔨᐅᒐᔭᖅᑐᓂᑦ 

ᐃᓕᓐᓂᐊᕐᓇᐅᓐᖏᑦᑎᓪᓗᒍ 

ᐃᑲᔪᖅᑎᖃᖅᑎᑦᑎᓲᖑᕙᑦ ᐃᑲᔪᖅᑎᓂᓪᓘᓐᓃᑦ 

ᐊᓯᖏᖕᓂᑦ ᐱᓕᕆᕝᕕᐊ 

ᐃᓕᓐᓂᐊᒃᑲᓐᓂᕈᓐᓇᖁᓪᓗᖓ, ᐃᖅᑲᓇᐃᔮᕋ 

ᓯᕗᒧᐊᒍᑎᒃᑲᓐᓂᕈᓐᓇᖁᓪᓗᒍ ᓴᓇᔨᐅᔪᒪᓂᕋ 

ᒪᓕᑦᑐᒍ? ᑖᓐᓇ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᓇᕐᓂᖅᐸᑦ. (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐱᑕᖃᕐᒪᑦ ᐳᖅᑐᓂᖅᓴᒥᒃ 

ᐃᓕᓐᓂᐊᖅᐸᓪᓕᐊᓂᕐᒧᑦ ᐊᒻᒪᓗ ᐊᖅᑯᑎᖏᑦ 

ᐃᓕᓐᓂᐊᖅᑏᑦ ᐳᖅᑐᓂᖅᓴᒧᑦ PASS-

ᖑᓂᕋᖅᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 

ᐊᐱᖅᑯᑎᒐ. ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕈᑎᒃᓴᓂᓪᓗ ᐸᕐᓇᐅᑕᐅᓂᖓ 

ᖁᕝᕙᓯᓐᓂᓕᒫᓄᑦ ᑕᒫᓂ ᐃᓕᓐᓂᐊᕐᕕᑦᑎᓐᓃᑦᑐᑦ.  

 

ᖃᐅᔨᒪᔪᐃᓐᓇᐅᔪᑦ ᓄᓇᕗᑦ ᐅᔭᕋᓐᓂᐊᓂᕐᒧᑦ 

ᒎᓗᓂᓪᓗ ᓴᕕᕋᔭᒃᓴᓂᓪᓗ,  

ᑖᓐᓇ ᐃᖅᑲᓇᐃᔮᕆᓪᓗᐊᑕᖅᑕᖓᑦ,  ᓯᕗᓂᒃᓴᕐᓗ 

ᐱᐅᖁᓪᓗᒍ ᐅᔭᕋᖕᓂᐊᕐᓂᕐᒧᑦ. ᐱᓕᕆᕝᕕᖃᐃ 

ᐱᖃᓯᐅᔾᔩᕙᑦ ᐃᓕᓐᓂᐊᕈᑎᓂᑦ ᑕᐃᒪᐃᑦᑐᓂ? ᓲᕐᓗ 

ᐃᓕᓐᓂᐊᕐᕕᑦᑎᓐᓂ ᑖᒃᑯᐊ ᐃᓕᓐᓂᐊᖅᑏᑦ 

ᖃᐅᔨᔪᓐᓇᖁᓪᓗᒋᑦ ᖃᓄᐃᑦᑐᐃᑦ, 

ᑭᓲᔪᓐᓇᕐᒪᖔᕐᒥᒃ ᐃᓱᓕᑦᑎᒍᑎᑦ, 

ᐅᔭᕋᖕᓂᐊᖅᑎᐅᔪᓐᓇᖅᑐᖓ, ᖃᓄᑐᐃᓐᓇᖅ 

ᐅᔭᕋᖕᓂᐊᓂᕐᒧᑦ ᐱᓕᕆᐊᖑᔪᓄᑦ. ᐃᒃᓯᕙᐅᑖᖅ, 

ᒥᓂᔅᑖ, ᑖᓐᓇ ᐃᖅᑲᓇᐃᔭᕐᕕᓪᓚᑦᑖᑐᐊᕆᔭᐅᒻᒪᑦ, 

ᓇᐹᖅᑐᖃᖏᓇᑦᑕ ᐃᒡᓗᓕᐅᕈᑎᒃᓴᓄᑦ. ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓇᒦᓪᓗ, 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐄ, ᑖᓐᓇᑦᑕᐅᖅ 

ᑕᒻᒪᖅᓯᒪᔪᖅᓯᐅᑎᕐᔪᐊᑉ ᐊᑐᓕᖁᔭᖏᑦᑕ 

ᐃᓚᖏᓐᓂᑦ, ᐃᓕᓐᓂᐊᖅᑏᑦ ᐱᔭᕇᖅᓯᖃᑦᑕᕐᓂᖏᑦ. 

ᐊᖏᖃᑎᒌᓚᐅᕋᑦᑎᒍᑦ ᐊᑐᓕᖁᔭᖓ, ᓈᓴᐅᑎᖓ 

52 ᑖᓐᓇ ᐸᕐᓇᓐᓂᐅᑉ ᐱᑕᖃᓪᓚᑦᑖᕆᐊᖃᕐᓗᓂ 

ᖁᕝᕙᓯᓐᓂᓕᓐᓄᑦ 9-ᒥ 11-ᒧᑦ. ᑖᓐᓇ 

ᑲᔪᓯᓐᓇᖅᑐᖅ ᑕᒪᒃᑯᐊᓗ ᐱᕕᖃᖅᑎᑦᑐᒪᔭᕗᑦ 

ᑖᒃᑯᐊ ᐃᓕᓐᓂᐊᖅᑎᖁᑎᕗᑦ ᐱᔪᒪᔭᒥᓂᒃ 

ᐱᔪᓐᓇᖁᓪᓗᒋᑦ, ᓇᐅᒃᑯᓪᓗ 

ᑲᔪᓯᑦᑎᐊᕈᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᑦᑐᒋᑦ ᓂᕈᐊᖅᑕᐅᔭᕆᐊᓖᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᒡᓗ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓐᓄᓗᐊᓕᕐᒪᖅ ᐃᓵᑦᑐᕆᖅᑲᐅᒐᓗᐊᕋᒪ.  

 

ᒪᕐᕉᒃ ᑐᐊᕕᕐᓗᖓ ᐊᐱᖅᑯᑏᒃᑲᒃ ᑖᒃᑯᓄᖓ 

ᑐᑭᓯᓇᑦᑎᐊᕐᒪᑦ, ᑕᒪᒃᑯᐊ ᐃᓕᓐᓂᐊᕈᑎᒃᓴᓕᐅᕐᓂᖅ 

ᐊᒻᒪᓗ ᑖᒃᑯᐊ ᐱᓕᕆᔩᑦ 

ᐱᔭᒃᓴᖃᖅᑐᒻᒪᕆᐅᓂᐊᕐᒪᑕ, ᐅᖃᐅᓯᕐᒥᒃ 

ᐃᓕᓐᓂᐊᑎᑦᑎᔾᔪᑕᐅᓂᖓᓄᑦ ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᑉ ᐃᓗᐊᓂ. ᑖᒃᑯᐊ 

ᐃᓱᒫᓘᑕᐅᔪᑦ ᓄᓇᕗᑦ ᒐᕙᒪᒃᑯᓕᒫᖏᓐᓄᑦ, 

ᒥᓂᔅᑕᖃᐃ ᐅᖃᐅᑎᔪᓐᓇᖅᐱᑎᒍᑦ ᖃᓄᖅ ᑖᒃᑯᐊ 

ᐃᖅᑲᓇᐃᔭᕐᕕᐅᔪᑦ ᖃᓄᐃᓕᖓᕐᒪᖔᑎᒃ? 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ 

ᒪᓕᒐᓕᐅᖅᑎ. ᐃᓕᓐᓂᐊᕈᑎᒃᓴᓕᐅᕐᓂᖅ 

ᐱᓕᕆᔾᔪᑎᒃᓴᖏᓪᓗ ᑖᒃᑯᐊ 

ᐃᓕᓐᓂᐊᑎᑦᑎᔾᔪᑕᐅᓂᖓ ᐅᖃᐅᓯᐅᑉ ᐊᒻᒪᓗ 

ᐃᓕᓐᓂᐊᑎᑦᓯᓂᕐᒧᒡᓗ ᑐᕌᖓᔪᑦ. ᐱᔪᓐᓇᖅᑎᒍᕕᐅᒃ 

ᑐᖓᓕᐅᑉ ᐃᑲᔪᖅᑎᖓ, ᐋᕙᑦ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐋᕙᑦ. 

 

ᐋᕙᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᔪᓐᓇᓂᖅᐳᑦ ᐃᓱᓕᑦᑕᕐᒥᒻᒪᑦ ᐊᕐᕕᐊᓂ. 

ᑭᓯᐊᓂ ᐃᓐᓄᒃᐸᓪᓕᐊᔪᑦ ᑎᓴᒪᑦ 

ᐱᓕᕆᖃᑎᒌᒐᔭᖅᑐᑦ, ᑎᓴᒪᑦ ᐃᓄᒃᓯᒪᓐᖏᒻᒪᑕ 

ᐊᕐᕕᓂᓕᓐᓂ ᐱᓕᕆᖃᑎᒌᑦᑐᒃᓴᓂᑦ. ᑕᐃᒃᑯᐊ 

ᒫᓐᓇᒫᒃᑯᑦ ᓴᖅᑭᕐᓂᐊᓕᖅᑕᕋᓗᐊᕗᑦ. ᑭᖑᓂᖓᒍᑦ 

ᐃᓄᒃᓯᖃᓐᓂᕐᓂᐊᕈᑦᑕ ᑎᓴᒪᓂᒃ 

ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᑐᑭᒧᐊᑦᑎᑦᑎᔨ ᐊᒻᒪᓗ 

ᑲᔪᓯᓐᓇᕐᓗᓂ. ᑖᓐᓇ ᐱᓕᕆᐊᖑᕙᒡᓕᐊᓕᖅᑐᖅ. 

ᒫᓐᓇᐅᔪᕐᓕ, ᑖᒃᑯᐊ ᐅᖃᓕᒫᒐᓕᐅᖅᑎᓂᑦ 

ᑳᓐᑐᕌᒃᑦ-ᖃᖅᑐᑦ ᐃᑲᔪᖅᓱᐃᔪᑦ 

ᐃᓕᓐᓂᐊᕈᑎᓕᐅᖅᑎᒃᑯᓐᓂᑦ ᐊᒻᒪᓗ 

ᑐᓐᖓᕕᒋᓗᑎᒍᑦ. ᑖᒃᑯᐊ ᐱᓕᕆᔾᔪᑎᒃᓴᕈᔪᐃᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᑦ ᐃᓐᓄᒃᓯᒪᔫᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ, ᒥᔅ ᐋᕙᑦ. ᐊᐱᖅᑯᑎᒃᑲᓐᓂᕋᓕ, 

ᐅᓪᓗᒥ ᐅᖃᐅᓯᖃᖅᓯᒪᕕᓯ, ᒥᑦᓴᐅᓴᒃᓯᒪᕕᓯᐅᒃ 

ᑖᒃᑯᐊ ᐃᓐᓄᖕᓂᐊᑐᕆᔭᓯ ᐃᓂᓕᒫᑦ ᑕᐃᒃᑯᓇᓂ 

ᐃᖅᑲᓇᐃᔭᕐᕕᖕᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖕᓄᒃᓯᓂᖅ 

ᑐᓐᖓᕕᖃᕐᒪᑦ ᖃᓄᖅ ᓱᒃᑲᑎᒋᔪᒥᒃ ᑖᒃᑯᐊ 

ᐃᓂᐅᔪᑦ ᐃᓐᓄᒃᑕᐅᓇᓱᓂᓪᓗᑎᑦ 

ᐊᑭᑦᑐᕋᐅᑎᓂᕐᒧᓪᓗ ᐊᒻᒪᓗ ᐃᖅᑲᐅᒪᒋᐊᕐᓗᒍ 

ᐃᒡᓗᖃᕆᐊᖃᕐᓂᖕᒧᑦ ᐊᒃᓱᕈᖕᓇᕐᓂᕆᔭᖏᑦ. ᑖᒃᑯᐊ 

ᐃᓄᐃᑦ ᐃᒡᓗᖃᕆᐊᖃᕐᒪᑕ ᑖᒃᑯᓂᖓ 

ᐃᖕᓄᓇᓵᒃᑲᓐᓂᑐᐃᓐᓇᕆᐊᓖᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐆᒃᑐᓚᐅᕐᒥᓚᖓ, ᐃᓕᓐᓂᐊᕈᑎᒃᓴᓕᐅᕐᓂᑦ 

ᐃᖅᑲᓇᐃᔭᐅᑏᑦ ᐊᒻᒪᓗ ᐅᐃᕖᑎᑐᑦ ᐃᓕᓐᓂᐊᖅᑎᑦ 

ᑲᑎᓐᓂᖓ ᐊᐅᓚᔾᔪᑎᖓᓄᑦ ᒪᑭᒪᔾᔪᑎᖓᓄᒡᓗ 

$700,493,000.00 ᐊᖏᖅᐱᓰ? ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐ G-9 

ᐃᓕᓐᓂᐊᖅᑏᑦ ᐱᔭᕇᖅᓯᕙᓪᓕᐊᓂᖏᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔭᒃᓴᐃᑦ ᐸᕐᓇᐅᑎᖓ 126-ᒥᑦ 

ᑎᑎᕋᖅᓯᒪᔪᖅ, ᐊᐱᖅᑯᑎᖃᕐᕕᒋᒐᒃᑯᑦ 

ᖃᐅᔨᓴᖅᑕᐅᓂᖏᑦ ᐅᖃᓕᒫᕈᓐᓇᕐᓂᖏᓐᓂᑦ 

ᖃᓪᓗᓈᑎᑦᑐᑦ 

ᐃᓄᒃᑐᒡᓗ. ᑖᓐᓇ ᐊᐃᑉᐸᖓ ᐊᒡᓕ 126-ᒥᑦ 

ᐅᖃᖅᓯᒪᖕᒪᑦ ᐃᓄᒃᑎᑐᑦ ᐅᖃᐅᓯᖓᑦ 

ᐱᓕᕆᖃᑎᒌᑦᑐᑦ ᐱᔭᕇᖅᑕᐅᓂᑦ ᖃᐅᔨᓴᕐᓂᕐᒥᑦ, 

ᒥᑭᓛᓂ ᖁᕝᕙᓯᓐᓂᖓ 1-ᒥᑦ ᐊᒻᒪᓗ 

ᐱᓕᕆᕙᓪᓕᐊᒡᓗᑎᓪᓗ ᖁᑦᑎᖕᓂᖅᓴᓄᑦ 

ᖁᕝᕙᓯᓐᓂᓕᓐᓄᑦ. ᒫᓐᓇᐅᔪᖅ ᓴᓇᕐᕈᑎᖃᕐᒪᑕ 

ᖃᐅᔨᓴᕐᓂᕐᒧᑦ ᖃᓪᓗᓈᑎᑐᑦ ᒥᑭᓛᓂᑦ 

ᖁᕝᕙᓯᓐᓂᓕᓐᓄᑦ 12-ᒧᑦ, ᐃᓄᒃᑎᑐᑦ ᒥᑭᓛᓄᑦ 

ᖁᕝᕙᓯᓐᓂᓕᓐᓄᑦ 1-ᒧᓪᓗᑐᐊᖅ ᑐᑭᓯᐅᒪᒐᒃᑯᑦ, 

ᒥᓂᔅᑕᖃᐃ ᐅᖃᕈᓐᓇᖅᐸ ᓱᓕᖕᒪᖔᕐᒪ, 

ᐋᒃᑲᓘᓐᓃᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᖅᑕᖓ ᑐᖏᓕᕐᒪ 

ᐃᑲᔪᖅᑎᖓ ᑭᐅᖁᓪᓗᒍ ᑖᔅᓱᒧᖓ. 

 

ᐃᒃᓯᕙᐅᑕᖅ: ᒥᔅ ᐋᐸᑦ. 

 

ᐋᐸᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᐅᔨᓴᕈᑏᑦ ᐃᓚᓕᐅᑎᓯᓚᔪᑦ ᐅᖃᓕᒫᒋᐅᒃᓴᓂᕐᒧᑦ 

ᑕᐃᒪ ᒥᑭᔫᑕᐅᓂᖅᐹᖏᓐᓂᑦ ᖁᕝᕙᓯᓐᓂᓕᒻᒧᑦ 1-

ᒧᑦ ᐆᑦᑐᕋᐅᑕᐅᒐᓱᒃᓯᒪᔪᖅ ᑖᓐᓇ ᐃᓕᓴᐅᑎᐅᔪᖅ 

ᖃᓄᐃᓐᖏᒃᑲᓗᐊᕐᒪᖔᖅ, ᑭᓯᐊᓂ 

ᖃᐅᔨᓴᕈᑎᒃᓴᖃᕐᒥᒻᒪᑦ ᑐᑭᓯᐅᒪᖁᑉᓗᑕ ᑖᒃᑯᐊ 

ᖃᓄᐃᒻᒪᖔᑕ ᐅᖃᓕᒫᖃᑦᑕᕐᓂᖏᑦ, 

ᑎᑎᕋᖃᑦᑕᕐᓂᖏᓪᓗ ᐃᓕᓐᓂᐊᖅᑏᑦ 

ᐅᖃᓕᒫᕆᐅᒃᓴᓂᕐᒧᑦ. ᑖᓐᓇ ᐱᖃᓯᐅᑏᓐᓇᖅᑐᑦ 

ᑖᓐᓇ ᑖᒃᑯᐊ ᐃᓕᓴᐅᑏᑦ 

ᐱᕙᓪᓕᐊᔭᐅᖏᓐᓇᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖃᐅᔨᓴᕈᑎᓯ 

ᐱᓕᕆᓕᕌᖓᑦᓯᐅᒃ ᒫᓐᓇᐅᔪᖅ ᐊᑐᖅᑕᓯ, ᖃᑦᑎᑦ 

ᐃᓕᓐᓂᐊᖅᑏᑦ ᐊᖑᒪᖃᑦᑕᖅᐸᑦ ᐅᕝᕙᓘᓐᓃᑦ 

ᑎᑎᕋᕈᓐᓇᖅᑎᒋᓂᖏᑦ ᖁᕝᕙᓯᓐᓂᖏᑦ ᒪᓕᑦᑐᒋᑦ 

ᐊᖑᒪᖃᑦᑕᖅᐸᑦ, ᐅᕝᕙᓗ ᑭᒃᑯᑦ 

ᐱᓕᕆᒃᑲᓐᓂᕆᐊᖃᖅᑎᑕᐅᕙᑉᐸᑦ 

ᐊᖑᒪᔪᓐᓇᖁᑉᓗᒋᑦ? ᐱᔭᕆᐊᑐᔪᑦᓴᐅᖏᑦᑑᒐᓗᐊᖅ 

ᐊᐱᖅᑯᑦ, ᑭᓯᐊᓂ ᑐᓴᖅᑎᒍᓐᓇᕈᕕᓐᖓ 

ᖃᓄᑐᐃᓐᓇᖅ ᖃᓄᐃᑦᓴᖏᑦᑎᐊᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐃᓚᖏᑦ ᐊᐱᖅᑯᑏᑦ 

ᐊᕐᕌᖑᓂᓂᑦ ᐱᒻᒪᑕ, ᐊᐱᖅᓲᑎᖓᓄᑦ ᑖᑉᓱᒧᖓ 

ᐃᒻᒪᖄ ᑖᓐᓇ ᑐᖏᓕᕋ ᒥᔅ ᐅᒃᐱᒃ ᑭᐅᒍᓐᓇᖅᐸᒍ 

ᑖᓐᓇ ᐊᐱᖅᑯᑦ? ᖁᔭᓐᓇᒦᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒻᒪᖃ ᑭᖑᓪᓕᕐᒥᑦ ᐊᕐᕌᓂ ᐅᖃᐅᓯᖃᔪᒐᑉᑕ, ᓲᕐᓗ 

ᐋᖅᑭᒍᑎᑦᓴᓄᑦ ᑐᓴᕋᔅᓴᖃᔪᒐᑦᑕ, ᐃᓛᒃ 

ᓇᕝᕚᖅᓯᒪᔭᑉᑎᓐᓂᒃ ᑕᒪᒃᑯᐊ ᐅᓂᒃᑳᕆᔭᐅᔪᑦ 

ᓯᐊᒻᒪᖏᓪᓗᒋᑦ ᑭᓯᐊᓂ ᐅᕙᑉᑎᓐᓄᑦ 

ᐅᓂᒃᑳᕆᔭᐅᒐᔭᑉᓗᑎᑦ ᓯᕗᓪᓕᕐᒥᑦ ᖃᓄᖅ 

ᐱᕙᓪᓕᐊᒍᓐᓇᕋᔭᕐᒪᖔᑎᒍᑦ ᐱᓇᓲᑎᕗᑦ. 

ᐃᓕᓴᐃᓄᓪᓗ ᓈᒻᒪᒃᑲᓗᐊᖅᐹ? ᐃᓕᓴᐅᑎᒋᕙᑦᑕᕗᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ? ᐊᒻᒪᓗ ᑕᒪᓐᓇ 

ᓄᐃᑦᑎᓂᖅ ᐊᑐᖅᑕᕗᑦ ᓈᒻᒫᓂᖅᐹ? ᐊᑐᖅᖢᑎᒍᑦ 

ᐃᓕᓴᐃᔨᑎᒍᑦ ᓈᒻᒪᒃᑐᓂᑦ ᐃᑲᔪᖅᑐᐃᒐᓗᐊᖅᐱᑕ 

ᐃᓕᓴᐃᔨᓂᑦ, ᐃᓕᓐᓂᐊᕐᕕᓐᓂᓘ? 

 

ᐊᐃᑉᐹᑕ ᐃᓚᒋᒻᒥᔭᖓ ᓱᒻᒪ 

ᓯᐊᒻᒪᖅᑎᕆᓲᖑᖏᒻᒪᑖ ᑐᓴᖅᑲᐅᔭᑦᑎᓂᒃ 

ᓴᖅᑭᐸᑦᑐᑦ ᓲᕐᓗ ᑕᒪᒃᑯᐊ ᐃᑉᐱᒋᔭᐅᔭᕆᐊᖃᖅᐸᑕ 

ᓇᓪᓕᐊ ᐃᓕᓐᓂᐊᖅᑎᐅᔪᐃᑦ ᓲᕐᓗ ᖁᑦᑎᖕᓂᖏᑦ 

ᐱᓐᖏᓗᐊᖅᐸᑦ, ᐊᖓᔪᖅᑳᖏᑦ 

ᑎᑎᖅᑲᐅᓯᐊᓇᔭᖅᑐᑦ ᖃᐅᔨᒪᖁᑉᓗᑎᑦ 

ᐃᑲᔪᖅᑕᐅᔭᕆᐊᖃᕐᒪᑦ ᐊᒻᒪ 

ᐊᖓᔪᖅᑳᖏᓐᓄᑦ ᐃᑲᔪᖅᑕᐅᔪᒪᓲᖑᔪᒍᑦ 

ᐅᖃᓕᒫᓐᓂᕐᒥᑦ, ᑎᑎᕋᖅᐸᓐᓂᕐᒥᑦ ᐊᒻᒪ 

ᖃᐅᔨᒪᖁᑉᐳᓗᒋᑦ ᐅᑯᐊ ᑐᕌᒐᕆᒐᑦᑎᒍ ᑖᔅᓱᒧᖓ 

ᓄᑕᖅᑲᒧᑦ ᓯᕗᒧᐊᕈᑎᔅᓴᖓᓅᒐᓗᐊᖅ. 

 

ᖃᐅᔨᒪᕗᒍᓪᓗ ᐃᓕᓐᓂᐊᖅᑏᑦ ᐊᔾᔨᒌᓐᖏᑦᑐᒥᑦ 

ᐃᓕᓐᓂᐊᖅᐸᓪᓕᐊᓂᖃᓲᖑᒻᒪᑕ, ᑕᒪᒻᓇ 

ᐅᖃᓕᒫᒋᐅᒃᓴᓂᕐᒧᑦ ᐱᔪᖅ ᐊᔾᔨᒌᓐᖏᑦᑐᓂᑦ 

ᐅᖃᓕᒫᒋᐅᖅᐸᓪᓕᐊᓲᖑᔪᑦ ᐱᔪᓐᓇᕐᓂᖏᑦ 

ᒪᓕᑦᑐᒋᑦ, ᐊᐃᑉᐹᓄᑦ ᖁᑦᓯᓂᖅᓴᒧᑦᑎᐊᖅᐸᖏᑦᑐᑦ 

ᑭᓯᐊᓂ ᐊᔪᓐᓃᑦᑎᐊᕈᑎᒃ ᖁᑦᓯᓐᓂᖓᓃᑦᑐᒥᒃ. ᓲᕐᓗ 

ᒪᕐᕉᓐᓂᒃ ᐅᖃᓕᒫᒋᐅᖅᑐᖃᖅᐸᑦ 

ᑕᑯᓚᐅᖅᓯᒪᓐᖏᑕᖓᓂᒃ ᓄᑕᖅᑲᐅᑦ ᓲᕐᓗ 

ᖃᐅᔨᓴᕈᑎᐅᔪᒥᒃ ᐃᒃᐱᒋᓕᕈᑦᑎᒍ ᑖᔅᓱᒪ 

ᖃᑦᑎᓐᓂᖃᖅᑐᒥᑦ ᐊᖑᒪᓕᕐᓂᖓᓂᒃ ᑕᐃᖕᓇ 

ᐆᑦᑐᕋᐅᑎ ᐅᖃᓕᒫᖃᑦᑕᕋᔭᖅᑕᖓ 

ᐊᐱᖅᓱᖅᑕᐅᕙᓪᓗᑎᒃ ᑐᑭᖏᓐᓂᒃ, ᐅᖃᐅᓰᓪᓗ 

ᑐᑭᖏᓐᓂᒃ.  

 

ᐃᒫᑎᒋᒃ ᐊᖑᒪᓐᖏᑉᐸᑕ ᐅᑎᕐᕕᖃᓲᖑᔪᒍᑦ ᑖᒃᑯᐊ 

ᐃᓕᓴᐅᑏᑦ ᐊᑐᖅᐸᓚᐅᖅᑕᖏᑦ ᐊᑐᑲᓂᖅᑐᑎᒃ 

ᐊᒻᒪᓗ ᐊᐃᑉᐹᓂᒃ ᐅᖃᓕᒫᒐᖃᒃᑲᓐᓂᖅᓱᓂ 

ᖃᐅᔨᓴᕈᑎᐅᓯᓐᓈᓲᖑᒻᒥᔪᖅ ᑖᑉᓱᒧᖓ ᓄᑕᖅᑲᒧᑦ.  

ᐄ, ᐃᓗᓕᒻᒪᕆᖏᑦ ᐅᖃᖅᑕᕋᓗᐊᒃᑲ ᑭᓯᐊᓂ 

ᑐᑭᓯᐅᒪᒻᒪᕆᐊᒋᐊᖃᖅᑰᕐᒪ ᖃᓄᖅ ᑖᒃᑯᐊ 

ᐃᖏᕐᕋᔾᔪᑎᒋᔭᕗᑦ ᑎᑎᖅᑲᕆᓂᖅ ᖃᓄᖅ 

ᐊᐅᓚᓂᖃᓲᖑᒻᒪᖔᖅ, ᖃᓄᖅ 

ᖃᐅᔨᓴᖅᑕᐅᓲᖑᒻᒪᖔᑦᑕ ᓄᑕᖅᑲᑦ, ᐊᒻᒪ ᖃᓄᖅ 

ᖁᑦᑎᓐᓂᖅᓴᒧᑦ ᐊᐃᕙᓪᓕᐊᖑᓲᖑᒻᒪᖔᑕ.  

 

ᓯᕗᒧᐸᓪᓕᐊᓂᕗᑦ ᒪᓕᑦᑐᒍ, ᐊᒻᒪᓗ 

ᖃᐅᔨᓴᕈᑎᑦᓯᐊᕙᐅᓂᖅᓴᓂᑦ ᐱᑕᖃᖅᐸᓪᓕᐊᓕᖅᐸ 

ᐅᓂᒃᑳᓕᐅᖃᑦᑕᐸᓪᓕᐊᒍᓐᓇᕋᔪᑦᓴᐅᕗᒍᑦ, ᑭᓯᐊᓂ 

ᑖᒃᑯᐊ ᒪᕐᕉᒃ ᐃᓚᒋᔭᖏᑦ ᐃᓕᓐᓂᐊᖅᑎᓄᑦ 

ᐱᕙᓪᓕᐊᕈᑎᑦᓴᖏᑦ, ᐃᓕᓴᐃᔨᓄᓪᓗᑦ 

ᐱᕙᓪᓕᐊᕈᑎᑦᓴᖏᑦ ᒫᓐᓇᐅᔪᖅ ᕿᒥᕐᕈᕌᖓᑦᑎᒍᑦ 

ᖃᐅᔨᓴᕈᑏᑦ.  

 

ᐊᓯᖏᓐᓂᓪᓗ ᖃᐅᔨᓴᕈᑎᐅᕙᑦᓯᒪᔪᓂᑦ 

ᑐᓐᖓᕕᖃᕈᓐᓇᓲᖑᒻᒥᔪᒍᑦ, 

ᑕᕝᕗᖓ ᐃᓱᓕᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᓂᒃᑳᖅᑕᓄᑦ. 126-

ᒨᒐᔭᕈᑦᑕ ᐃᓕᓴᐃᒍᑎᖃᕐᓂᖅ ᑕᒪᒃᑮᖅᑐᓂᒃ ᑖᓐᓇ 

ᐅᓄᖅᓯᒋᐊᓛᕐᒪᑦ ᑮᓇᐅᔭᑦ $250,000.00-ᓂᑦ 

ᐅᑭᐅᕆᔭᑉᑎᓐᓂᒃ. ᑐᑭᓯᓯᒪᒃᑯᑦ ᑖᒻᓇ 

ᐱᔨᑦᓯᕋᐅᑎᖃᖅᑎᑦᓯᑲᓐᓂᕐᒪᑦ ᐃᓕᓴᐃᓂᕐᒥᑦ, 

ᐱᒻᒪᕆᐅᔪᓂᒃ ᐃᓕᓐᓂᐊᖅᑏᑦ 

ᐃᓕᓐᓂᐊᑦᓯᐊᖏᕈᑎᒥᓂᒃ ᖃᓄᐃᒍᑎᖃᕈᑎᒃ 

ᐊᑲᐅᓪᓗᓂ.  

 

$2.85 ᒥᓕᐊᓐ ᑮᓇᐅᔭᐃᑦ ᐊᑐᖅᑕᐅᔪᒪᔪᑦ, ᑖᒻᓇ 

ᓈᒻᒫᓂᒃᑲᓗᐊᖅᐹ? ᑭᓐᖑᖅᑕᖏᑦ ᐃᓕᓐᓂᐊᖅᑏᑦ 

ᓄᓇᕘᓗᑦᑖᒥᑦ, ᐃᓕᓐᓂᐊᕆᐊᖃᖅᑕᖏᑕ ᒥᑦᓵᓄᑦ 

ᐅᕝᕙᓗ ᑮᓇᐅᔭᖅᑐᑲᓐᓂᕆᐊᖃᕋᔭᖅᐱᑕ 

ᓯᕗᓂᒃᓴᑎᓐᓂᑦ ᐊᖏᓪᓕᒋᐊᖅᑕᐅᒃᑲᓐᓂᖁᑉᓗᒋᑦ 

ᐃᒻᒪᖃ ᐱᓇᓲᑏᑦ ᐅᕝᕙᓗ ᐱᔨᑦᓯᕋᐅᑏᑦ ᐱᓪᓗᒋᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᔭᕆᐊᖃᓪᓚᕆᒻᒪᑦ ᑕᕝᕙᓂ 

ᐃᓕᓐᓂᐊᒃᑲᓐᓂᕆᐊᕈᑎᐅᒍᓐᓇᖅᑐᓄᑦ, 

ᐱᑕᖃᐅᖅᐳᒍᑦ. ᐃᖅᑲᓇᐃᔭᖅᑎᓂᑦ 

ᐱᓕᕆᐊᖃᖅᐸᑦᑐᓂᑦ ᑕᕝᕙᓂ ᑭᓯᐊᓂ 

ᑕᒪᕐᒥᐸᓗᖃᐃ ᑳᓐᑐᕌᒃᑕᐅᕙᑦᑐᑦ, ᐄ, ᑭᓐᖑᖅᑕᐅᔪᑦ 

ᐊᖏᔫᒻᒪᑕ ᑕᑯᓐᓇᖅᖢᓂ ᓯᕗᓂᒃᓴᒧᑦ. 

ᓇᓗᓇᐃᑦᑕᐅᓯᒪᔪᑦ ᑭᓐᖑᑕᐅᔪᑦ ᑭᖑᓂᐊᓂᒃ 

ᑮᓇᐅᔭᖅᑐᕈᑎᓄᑦ ᐅᓄᖅᓯᕚᓪᓕᕈᑎᐅᓂᐊᖅᐸᑦ, 

ᒫᓐᓇᐅᔪᓪᓕ, ᐅᑯᐊᓕ ᐊᑐᖅᑕᕗᑦ 

ᓇᓚᐅᑦᓵᖅᓯᒪᔭᕗᑦ ᐃᓕᑉᓯᓐᓄᑦ ᓵᑉᓯᓐᓅᖅᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐄ, ᑕᒪᕐᒥᒃ ᑮᑦᑑᒐᓚᓂᑦ ᐊᔾᔨᒌᓐᖏᑦᑐᓂ ᑐᕌᖓᖕᒪᑦ 

ᐃᓕᓐᓂᐊᖅᑏᑦ ᐃᑲᔪᖅᑕᐅᓂᕆᒋᐊᖃᖅᑕᖏᖕᓄᑦ 

ᐃᓕᓴᖅᑕᒥᖕᓂᑦ. ᐃᒥᐊᓗᒻᒧᑦ 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᖅᓯᒪᓂᖃᕈᑎᑦ ᐅᕝᕙ ᑐᓴᓖᑦᑑᑉᐸᑕ. ᐄ, 

ᐊᔾᔨᒌᓐᖏᑦᑐᓂᑦ ᐊᑕᖐᕋᓱᒃᓯᒪᔪᑦ 

ᐃᑲᔪᖅᑐᐃᕈᑎᒋᔪᓐᓇᖅᑕᑎᓐᓂᒃ ᐃᓕᓐᓂᐊᖅᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᑮᓇᐅᔭᖅᑑᑎᑦᓴᐃᑦ ᐊᒻᒪ ᑭᓐᖑᖅᑕᐅᔪᑦ 

ᐱᔾᔪᑎᒋᑉᓗᒋᑦ. ᐊᐅᓚᔨᕗᖓ ᐱᓕᕆᐊᕆᓯᒪᔭᑉᑎᒻᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᔪᒥᒃ 

ᒪᓕᒐᒃᓴᐅᓚᐅᖅᓯᒪᔪᒥᒃ. ᐅᕙᖓᓕ 

ᑐᑭᓯᑎᑕᐅᓚᐅᖅᓯᒪᒐᒪ ᑭᓐᖑᖅᑕᐅᔪᑦ 

ᐊᒥᓲᓂᖅᓴᐅᒐᓗᐊᕐᒪᑕ. 

ᐱᓕᕆᐊᕆᕙᓪᓕᐊᔭᕆᐊᖃᖅᑕᕗᑦ 

ᓯᕗᒧᐊᖅᐸᓪᓕᐊᕈᑎᒋᔭᕆᐊᖃᖅᑕᕗᑦ 

ᐃᑲᔪᖅᑐᐃᒃᑲᓐᓂᖁᑉᓗᑕ ᐃᓕᓐᓂᐊᖅᑎᓂᒃ 

ᐃᓕᓐᓂᐊᖅᐸᓪᓕᐊᓂᖅᓴᐅᖁᑉᓗᒋᑦ. 

 

ᐅᖃᐅᓯᖃᕌᖓᑦᑕ ᑮᓇᐅᔭᖅᑐᕈᑎᑦᓴᓂᒃ 

ᐱᔨᑦᓯᕋᐅᑏᓪᓗ ᑭᑐᑦ ᐊᑐᐃᓐᓇᐅᒻᒪᖔᑕ 

ᐃᓕᓐᓂᐊᖅᑎᓄᑦ. ᐃᒻᒪᖄ ᑖᓐᓇ ᑖᒃᑯᐊ ᑮᓇᐅᔭᐃᑦ 

ᑐᓄᖑᑕᐅᓂᐊᖅᐸᑕ ᐊᑐᐊᒐᖃᖅᐱᓰ ᖃᓄᕐᓘᓐᓃᑦ 

ᐅᖓᑕᐅᔾᔨᓂᐊᕈᑦᓯ ᑮᓇᐅᔭᓂᑦ ᑭᐱᔭᕆᐊᓕᓐᓂᑦ 

ᓇᓗᓇᐃᖅᓯᔪᖃᖅᐸᑦ, ᐅᕝᕙᓘᓐᓃᑦ ᐃᒪᐃᓕᖓᕙ, 

ᐃᓕᓐᓂᐊᕐᕕᐅᔪᖅ ᐅᕝᕙᓗ ᑭᓇᑐᐃᓐᓇᖅ 

ᐃᑲᔪᖅᑕᐅᔪᒪᔪᖅ ᐅᖃᐅᑎᔭᐅᓇᔭᖅᐸ 

ᑮᓇᐅᔭᖃᓐᖏᓇᑉᑕ ᐊᕐᕌᒍᒥ, ᐊᕐᕌᒎᓛᖅᑐᖅ ᑭᓯᐊᓂ 

ᐅᑕᖅᑭᒋᐊᖃᕐᓂᐊᖅᑐᒍᑦ.  

 

ᑐᑭᓯᒐᓱᑐᐃᓐᓇᖅᐳᖓ ᑖᓐᓇ ᐃᓚᓕᐅᕆᑦᓯᓂᕐᒧᑦ 

ᐃᓕᓴᐃᔾᔪᑏᑦ ᑕᕝᕗᖓ $2.85 ᒥᓕᐊᓐ ᑮᓇᐅᔭᓄᑦ 

ᐅᖓᑕᐅᔾᔨᒍᓐᓇᔾᔮᓐᖏᑦᑐᓰ? ᐅᕝᕙᓗ 

ᐅᖓᑕᐅᔾᔨᒐᓱᒍᓐᓇᕋᔭᖅᐱᓯ 

ᑕᐃᒪᐃᑦᓴᕆᐊᖃᕐᓂᕈᑉᓯ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᑮᓇᐅᔭᐃᑦ 

ᓇᕝᕚᖅᓯᒪᔭᕗᑦ ᐊᓯᖕᓂᑦ ᐊᓯᐊᓄᑦ ᑐᕌᖅᑎᑕᐅᓯᒪᔪᑦ 

ᑮᓇᐅᔭᓂᑦ ᑕᕝᕗᖓ ᑐᕌᖅᑎᓯᒪᔭᕗᑦ 

ᐃᓚᓕᐅᕆᓂᕐᒥᒃ ᐃᓕᓴᐅᑎᓄᑦ. ᒫᓐᓇᐅᔪᖅ 

ᑮᓇᐅᔭᖅᑑᑎᑦᓴᑎᓐᓄᑦ $2.8 ᒥᓕᐊᓐᓂᒃ ᑮᓇᐅᔭᓂᑦ 

ᑐᑦᓯᕋᖅᓱᑕ. ᐊᕐᕌᒎᖃᑦᑕᖅᓯᒪᔪᓂᑦ 

ᖃᑦᓰᓐᓇᐅᓂᖅᓴᐅᓚᐅᖅᓯᒪᔪᑦ $2.583 ᒥᓕᐊᓐ 

ᑮᓇᐅᔭᐅᓚᐅᖅᓯᒪᑉᓗᓂ. ᑭᓯᐊᓂ ᐱᔭᕆᐊᖃᖅᑐᑦ 

ᐊᖏᓂᖅᓴᐅᑉᐸᑕ ᐱᓕᕆᕝᕕᑎᓐᓂ ᑮᓇᐅᔭᓂᑦ 

ᓇᕝᕚᕈᓐᓇᕋᔭᖅᑐᒍᑦ. ᐃᒻᒪᖃ ᐃᓱᒪᒃᓴᖅᓯᐅᕈᑎᑦᓴᒥᒃ 

ᐱᑕᖃᕋᔭᖅᐸᑦ ᐱᒐᔭᖅᑐᒍᑦ ᐅᕙᒍᑦ 

ᓴᓂᕐᕙᖅᓯᒪᔭᖓᑦᑕ ᓴᓂᐊᓂ 

ᐅᖓᑕᐅᔾᔨᓯᒪᓇᔭᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐊᐱᖅᑯᑎᒃᕼᐊᕈᓐᓂᖅᑐᖓ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓂᒃ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᐊᐱᖅᑯᑎᒐ, ᑖᓐᓇ ᐸᕐᓇᐅᑏᑦ 

ᐅᖃᖅᓯᒪᖕᒪᑦ 126-ᒥᒃ, ᐱᓕᕆᕝᕕᓯ ᓄᑖᓂᒃ 

ᑐᑭᒧᐊᕈᑎᓂᑦ ᐃᓕᓴᐃᕈᑎᓂᑦ ᐃᓕᓴᐃᔨᓂᑦ 

ᒪᑯᓇᓐᖓᑦ ᐃᒥᐊᓗᒻᒧᑦ ᐊᔪᕈᑎᖃᖅᑐᓄᑦ ᐅᕝᕙᓗ 

ᐅᐃᒪᔮᕈᑎᖃᖅᑐᓄᑦ, ᐊᒻᒪ ᑐᓵᓐᖏᑦᑐᓄᑦ 

ᑐᓴᓖᑦᑐᓄᓪᓘᓐᓃᑦ. ᐊᒡᒍᑐᖅᓯᒪᐅᖅᐸᑦ 

ᐃᓕᓐᓂᐊᖅᑎᓄᑦ ᑕᒪᒃᑯᓇᓐᖓᑦ ᐊᔪᕈᑎᖃᖅᑐᓂᑦ 

ᐃᓕᓴᕐᕕᓗᒃᑖᑉᑎᒻᓂ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇᖃᐃ 

ᐃᓕᓐᓂᐊᖅᑎᐅᔪᖅ ᑐᑭᓯᔭᐅᒃᐸᑦ ᐃᒻᒪᖄ 

ᐃᒥᐊᓗᒻᒧᑦ ᐊᑦᑐᖅᑕᐅᓯᒪᓂᖃᕈᓂ ᑎᒥᖓᒍᑦ 

ᑖᑉᑯᐊ ᓈᓴᐅᑏᑦ ᒪᓕᔅᓱᑎᒍᑦ ᒪᓕᓲᕆᔭᕗᑦ 

ᐊᑐᐃᓐᓇᐅᓕᕌᖓᑕ ᐃᓕᓐᓂᐊᕐᕕᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑭᐅᔾᔪᑎᖓ ᒥᓂᔅᑕ. ᑕᑯᒍᒥᓇᕋᔭᕐᒥᔪᖅ 

ᐊᒡᒍᑐᖅᓯᒪᓂᖏᑦ ᐃᓕᓐᓂᐊᖅᑏᑦ ᑮᓇᐅᔭᓂᑦ 

ᑐᑭᓯᒍᓐᓇᖁᓪᓗᑕ ᖃᑦᓯᓂᒃ 

ᐊᑐᓂ ᐃᓕᓐᓂᐊᖅᑏᑦ 

ᑮᓇᐅᔭᖅᑐᕈᑕᐅᒋᐊᖃᓲᖑᖕᒪᖔᑕ 

ᖃᐅᔨᓴᕈᑎᐅᔪᓄᑦ ᑭᓐᖑᖅᑕᖏᑦ ᐱᓪᓗᒋᑦ.  

 

ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒐ ᐸᕐᓇᐅᑎᔅᓯᖕᓂ, 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 2021-2022-ᒧᑦ, 

ᐊᑐᓕᖅᑎᑦᓯᒍᒫᕐᓂᓯ ᒪᑭᑦᓯᐊᓂᕐᒧᑦ ᑐᓐᖓᕈᑎᐅᔪᒥᒃ. 

ᑭᑐᓪᓚᑦᑖᓂᒃ ᐱᓕᕆᐊᓂᑦ ᐊᑦᑕᓇᓐᖏᑦᑐᒥᒃ 

ᐃᑉᐱᒍᓱᑦᓯᐊᖅᑐᒥᒃ ᐃᓕᓴᐃᕕᖃᕋᔭᖅᐸ? ᖃᓄᖅ 

ᐱᑦᓯᐊᖅᑎᒋᓂᖏᑦ, ᐃᖏᕐᕋᑦᓯᐊᖅᑎᒋᓂᖏᑦ 

ᓱᖅᑯᐃᖅᑕᐅᒍᓐᓇᕋᔭᖅᐸᑦ? ᑭᖑᓪᓕᖅᐹᕆᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2020-2022, 

2023-ᒧᑦ ᐃᓕᓐᓂᐊᕐᓇᐅᔪᒧᑦ ᐅᖃᓕᒫᒐᓂᑦ 

ᑐᓂᓯᐅᓯᒪᓪᓗᑎᑦ ᒥᑭᓛᓂᑦ ᖁᑦᑎᓂᖅᐹᒧᑦ 12-ᒧᑦ 

ᑎᑭᑦᑐᒧᑦ ᐱᔪᓂᑦ ᖃᐅᔨᓴᕈᑎᐅᕙᑦᑐᐃᑦ ᐱᓪᓗᒋᑦ, 

ᐃᓱᒪᒋᓯᒪᔭᕗᑦ ᐱᓕᕆᕝᕕᑎᓐᓂ ᐃᓕᑕᕆᓪᓗᒍ 

ᑕᒪᓐᓇ ᐃᓂᓪᓚᖓᐅᑎᐅᔪᖅ ᖃᓄᕐᓗ ᐃᓱᐊᓛᕐᒥ 

ᐊᑐᕈᓐᓇᕐᓂᐊᕐᒪᖔᑉᑎᒍᑦ. ᐃᓛᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᒍᒪᔭᕋ ᓰᐲᓰᒃᑯᑦ ᑕᑯᒃᓴᐅᕋᑖᔪᔪᖅ 

ᐃᓕᓴᕕᓐᓂ ᑲᑉᐱᐊᓵᕆᓂᐅᖃᑦᑕᖅᑐ. ᐃᓚᖓᑦ 

ᑕᐃᒪ ᐅᖃᐅᓯᖃᔪᕐᒪᑦ ᓴᖅᑭᔮᖅᑎᑦᑎᔪᒻᒪᓂᓛᒃ. 

ᑐᑭᓯᔭᕐᓂᓐᖏᑦᑐᐊᓗᓐᓂᑦ ᓱᒻᒪᑦ ᑕᐃᒪᐃᒻᒪᖔᑖ. 

ᐃᓕᓴᕕᐅᑉ ᐃᓗᐊᓂ ᑲᑉᐱᐊᓵᕆᓂᐅᖃᑦᑕᖅᑐᖅ 

ᐃᓅᓯᖏᓐᓂᑦ ᓇᐅᒃᑯᒃᑭᐊᖅ ᐱᐅᓐᖏᑐᖅᑕᖃᕐᖓᑦ 

ᑕᐃᒪᐃᖃᑦᑕᕐᖓᑕ. ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ 

ᐃᓱᒪᓕᕆᓂᒃᑯᑦ, ᐃᓱᒪᓕᕆᔨᓂᑦ ᐱᔨᑦᑎᕋᖅᑎᓂᑦ 

ᐊᑐᐃᓐᓇᖃᖅᐸᑉᐱᓯ ᖃᓄᐃᑦᑐᓂᑦ ᐃᓕᓴᕕᓐᓂ 

ᖃᐅᑕᒫᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓕᔭᕋᑦᑕᐅᖅ 

ᐊᐱᕆᒻᒪᑦ ᑕᐃᒫᒃ. ᐅᕙᓂ ᕿᓂᑲᐃᓐᓇᕋᒃᑯ 

ᐅᑕᖅᑭᒐᓛᑲᐃᓐᓇᕆᑦ ᕿᓂᑲᐃᓐᓇᕋᒃᑯ ᑕᐃᓐᓇ 

ᑎᑎᕋᖅᓯᒪᔪᖅ. ᐊᓯᐊᓂᒃ ᐊᐱᕆᑲᐃᓐᓇᖁᔪᐊᓗᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᑦᑕᐅᖅ ᐊᐱᖅᑯᑎᒋᓐᖑᓱᕋᑖᖅᑕᕋ. 

ᐱᔨᑦᑎᕋᐅᑎᓂᑦ ᐃᓛᒃ ᑭᒃᑯᓕᒫᓂᑦ 

ᐃᓚᐅᑎᑦᑎᓂᕐᒧᑦ ᐃᓕᓴᑎᑦᑎᓂᒃᑯᑦ. ᑕᒪᒃᑯᐊ 

ᐃᑲᔪᖅᑏᓪᓗ ᐊᔾᔨᐅᓐᖏᑦᑐᐃᑦ ᓴᖅᑭᕋᑖᒥᓂᐅᒻᒪᑕ 

ᐃᓕᓐᓂᐊᖅᑎᓄᑦ ᑐᕌᖓᔪᐃᑦ ᑐᓵᑦᑎᐊᕐᒪᖔᑕ, 

ᑐᓯᓚᒻᒪᖔᑕ ᖃᐅᔨᓴᖅᑕᐅᓯᒪᔪᐃᑦ. ᓄᑖᓂᑦ 

ᐱᔨᑦᑎᕋᐅᑏᑦ ᐊᐃᑉᐹᓕ ᐊᐱᖅᑯᑎᒐ ᒥᓂᔅᑕ 

ᓇᓗᓇᐃᖅᓯᒍᓐᓇᕐᒪᖔᖅ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᓗᓂ ᓄᑖᑦ 

ᓴᖅᑭᖅᑕᐅᓯᒪᔪᑦ ᑭᓲᒻᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕋ 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᖓᓄᑦ. 

ᓯᕗᓪᓕᖅᑲᐅᔪᖅ ᐊᐱᖅᑯᑎᖓᓕ ᑭᐅᒐᓱᓪᓗᒍ. 

ᐱᕙᓪᓕᐊᔾᔪᓯᖃᖅᑐᒍᑦ ᐃᓕᓴᕕᓐᓄᑦ 

ᐃᓕᓐᓂᐊᖅᑕᖏᖕᓂᑦ ᐃᑲᔪᖅᓯᖅᑕᐅᓂᖏᖕᓄᑦ 

ᐃᓱᒪᓕᕆᓂᒃᑯᑦ. ᑎᓴᒪᐅᓕᖅᑲᖓᔪᐃᑦ ᑖᒃᑯᐊ 

ᐃᓕᓐᓂᐊᖅᑎᓄᑦ ᐃᓱᒪᓕᕆᓂᒃᑯᑦ 

ᐃᑲᔪᖅᑕᐅᒍᓐᓇᖅᑐᑦ ᓇᒻᒥᓂᖅ 

ᐃᑲᔪᖅᑕᐅᒍᒪᒍᓐᓇᖅᑐᖅ ᐊᖓᔪᖅᑳᓘᓐᓃᑦ 

ᐃᑲᔪᖅᑕᐅᖁᔨᒍᓐᓇᖅᑐᖅ ᐃᓕᓴᐃᔨᖓᓘᓐᓃᑦ, 

ᐅᕝᕙᓘᓐᓃᑦ ᐃᓕᓴᕕᐅᑉ ᐃᓄᓕᕆᔨᖓ. ᑕᐃᒪᓕ 

ᓴᖅᑭᓕᕋᔭᖅᑐᖅ ᑭᖑᓂᐊᒍᑦ 

ᐱᓕᕆᐊᖑᕙᓪᓕᐊᓕᕐᓗᓂ.  

 

ᐃᖅᑲᓇᐃᔭᖅᑎᓄᑦ ᐅᖃᐅᔾᔭᐅᕋᑖᕐᒥᒐᒪ. ᐃᓛᒃᑯᑦ 

ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐊᓪᓚᕝᕕᖏᓐᓂ. 

ᐃᓱᒪᓕᕆᓂᕐᒧᑦ ᐃᑲᔪᖅᑎᔅᓴᓂᑦ ᐅᖄᓚᐅᑎᖏᓐᓂᒃ 

ᐊᑐᐃᓐᓇᐅᑎᑦᑎᖃᑦᑕᖅᑐᐃᑦ ᐃᓕᓴᕕᓕᒫᓄᑦ. 

ᓄᓇᓕᓐᓂᐅᑉᐸᑦ ᓄᓇᕗᓕᒫᒧᓪᓘᓐᓃᑦ 

ᐃᓱᒪᓕᕆᓂᒃᑯᑦ ᐃᑲᔪᖅᑕᐅᕕᔅᓴᓂ ᑎᑎᕋᖅᓯᒪᔪᓂᒃ 

ᐊᑐᐃᓐᓇᖃᖅᑎᑕᐅᖃᑦᑕᖅᑐᐃᑦ ᐃᓕᓴᕖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ, ᑭᒃᑯᓕᒫᓂ ᐃᓚᐅᑎᑦᑎᓂᖅ 

ᐃᓕᓴᑎᑦᑎᓂᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᓕᕆᔨᓂᒃ ᐅᐃᒻᒪᐅᔪᓄᑦ ᐃᓕᓐᓂᐊᖅᑎᓄᑦ 

ᐃᑲᔪᕈᓐᓇᖅᑐᑦ ᖃᐅᔨᒍᓐᓇᖅᑐᐃᑦ ᓱᒻᒪᑦ 

ᑕᐃᒪᐃᒻᒪᖔᑕ ᐃᖅᑲᓇᐃᔭᖅᑎᒃᑲᔭᖅᑭᓯᐅᒃ? 

ᐊᐳᖅᑕᕈᑎᖃᖃᑦᑕᕐᖓᑕ ᐊᓯᖏᑕᓗ 

ᐃᓕᓐᓂᐊᕋᓱᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᖃᓐᖏᑦᑐᒍᑦ 

ᑕᐃᒪᐃᑦᑐᖃᖅᑑᔮᓐᖏᑦᑐᒍᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑕᐃᒪᓕ ᑭᖑᓪᓕᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᕙᑦ 

ᑕᐃᒪᐃᑦᑐᒥᒃ ᐱᑕᖃᕆᐊᖃᕐᒪᖔᖅ ᐃᓕᓐᓂᐊᖅᑏᑦ 

ᐅᐃᒻᒪᐅᓗᐊᖅᑎᓪᓗᒋᑦ ᐃᓱᒪᓕᕆᔨᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐊᐱᖅᑯᑏᑦ ᐅᖃᒃᑲᓐᓂᕈᓐᓇᖅᑲᐅ? 

ᒪᒥᐊᓇᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᕋ ᑕᐃᒪᐃᑦᑐᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐱᑕᖃᕆᐊᖃᕐᒪᖔᑕ 

ᖃᐅᔨᓯᒪᒻᒪᖔᑕ ᐅᐃᒻᒪᐅᓗᐊᖅᑐᓄᑦ 

ᐃᓱᒪᓕᕆᔨᐅᒍᓐᓇᕋᔭᖅᑐᓂᒃ 

ᐃᑲᔪᖅᓱᕆᐊᖅᑐᕋᔭᖅᑐᓂᒃ 

ᐊᐳᖅᑕᕈᑎᖃᖃᑦᑕᖅᑐᓂᒃ ᐃᓕᒃᑲᓂᕐᓂᕐᒧᑦ 

ᓇᒻᒥᓂᖅ ᐊᒻᒪᑦᑕᖅ ᐃᓕᓐᓂᐊᖃᑎᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᒋᐊᖃᕋᔭᖅᑕᕗᑦ ᐃᓱᒪᓕᕆᔨᒃᑯᓪᓗ 

ᑐᑭᒧᐊᕈᑎᔅᓴᓕᐅᕐᓗᑕ ᑕᐃᒃᑯᓄᖓ ᐃᓕᓐᓂᐊᖅᑎᓂ 

ᑕᐃᒪᐃᑦᑐᓂ ᐃᑲᔪᖅᑕᐅᑲᓐᓂᕆᐊᓕᓐᓄᑦ ᑭᒃᑯᑦ 

ᑭᓱᓕᕆᒻᒪᖔᑕ ᖃᐅᔨᒋᐊᕐᓗᑕ. 

ᑐᑭᓯᑦᑎᐊᑲᓐᓂᕆᐊᖃᕐᓂᐊᖅᑕᕗᑦ 

ᖃᓄᐃᓕᖓᒻᒪᖓᑕ ᐅᓪᓗᒥ. ᒫᓐᓇ ᑕᒪᓐᓇ 

ᑲᒪᒋᖃᑦᑕᓐᖏᓐᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑏᑦ ᐱᔭᕇᕈᓐᓇᖅᑕᕐᒥᔭᖏᑦ. ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ $5,846,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-10. ᐱᒋᐊᓕᕋᑖᖅᑐᓂ 

ᖁᕝᕙᓯᓐᓂᓕᓐᓄᑦ 12-ᒧᑦ ᐃᓕᓴᕕᐅᑉ ᐊᐅᓚᓂᖏᑦ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᒥ 

ᐱᕙᓪᓕᐊᓂᕆᓯᒪᔭᑦᑎᓐᓂ ᑖᓐᓇᓗ ᐱᖁᔨᕗᖔᕈᑎ 

ᐊᐅᕙᐅᑎᒋᔭᔅᓴᐅᓇᓂ. ᓈᒻᒪᓴᖅᑐᐃᑦ ᐃᓵᓚᐅᕐᓕᑦ? 

ᐊᑭᕋᖅᑐᖅᑐᑦ? ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖓᕈᑦ ᑲᔪᓯᕗᖅ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓂᑎᓚᐅᕐᒥᒃᑭᑦ ᐊᒻᒪ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ. 

 

ᐅᖃᖅᑎ: ᑲᔪᓯᓗᑕ. (ᑐᓵᔨᑎᒍᑦ) ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ, ᒥᔅᑕ ᐋᖁᐊᖅ.  

 

 

 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᐱᖁᔭᒃᓴᖅ 59 ᐊᒻᒪ 

ᐱᕙᓪᓕᐊᓂᕆᓯᒪᔭᒥᓂᒃ ᐅᖃᕈᒪᔪᑦ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. 

ᐊᐃᑉᐱᖅᑕᐅᕚ? ᑲᐅᓪᕕᓐ ᐲᑕᓴᓐ, ᒥᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. (ᑐᓵᔨᑎᒍᑦ) ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. (ᑐᓵᔨᑎᒍᑦ) 

ᑲᑎᒪᔾᔪᑏᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᐃᑲᔪᖅᑎᐊ (ᐃᓄᒃᓱᒃ)(ᑐᓵᔨᑎᒍᑦ): 

ᑲᑎᒪᔾᔪᑎᔅᓴᐃᑦ ᒫᑦᓯ 4-ᒧᑦ...ᑲᑎᒪᔨᕋᓛᑦ 

ᑲᑎᒪᓂᐊᖅᑐᑦ 9-ᒧᐊᖅᐸᑦ ᐅᓪᓛᒃᑯᑦ ᓇᓄᖅ 

ᑲᑎᒪᕕᐊᓂ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ 

ᒪᓕᒐᓕᐅᕐᕕᒃ ᒪᑐᓯᒪᓂᐊᓕᕐᒥᔪᖅ 

ᑎᓴᒻᒥᕈᕋᓱᓐᓂᖓᓂ, ᒫᑦᓯ 4, 1:30-ᑉᐸᑦ 

ᐅᓐᓄᓴᒃᑯᑦ.  

 



ᐱᖓᑦᓯᖅ, ᒫᑦᓯ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖅᑐᑦ 19:14ᒧᐊᖅᑎᓪᓗᒍ



 

 

 


